
				Киришмә сөз

				Қиммәтлик оқуғучилар!

				Дунияда һәр жили һәрқандақ мурәккәп вәзийәтләр, вақиәләр йүз берип, адәмләр оттурисидики мунасивәтләр өзгирип, улар һәрхил вә барғансири мурәккәп болмақта. Адәмләр оттурисидики мунасивәт-ләр һәр түрлүк иҗтимаий нормилар билән рәтлинип туриду. Мошу нормилар ичидә һоқуқ нормилири алаһидә әһмийәткә егә. Улар елимизниң қанунлирида тәстиқлинип бәкитилгән.

				Силәр бир нәччә жилдин кейин Қазақстан Җумһурийитиниң то-луқ һоқуқлуқ гражданлири болисиләр. Бу силәр ҚҖ Конституция-сидә көрситилгән барлиқ һоқуқларға егә болуп, барлиқ мәҗбури-йәтләрни орунлайсиләр дегәнликни билдүриду. Мана мошу мәсили-ләргә “Һоқуқ асаслири” пәнини оқуп үгәнгәндә алаһидә диққәт бөлүнгән.

				Бу пәнниң мәхсити — силәрдә җәмийәтлик әң муһим мунасивәт-ләрни рәтләйдиған нормиларниң бирикмисидин ибарәт һоқуқ тоғрилиқ системилиқ билимни шәкилләндүрүш; сәясий һакимийәт тәшкилати, җәмийәтни башқуридиған сәясий институт сүпитидики дөләт тоғрилиқ билим бериш; әң муһим һоқуқ тармақлири билән қанун нормилири һәққидә чүшәнчини шәкилләндүрүш болуп һесаплиниду.

				Шуни тәкитләймизки, һәрбир адәм өз елиниң қанунлирини би-лиши, һөрмәтлиши вә уларға әмәл қилиши лазим. Бу Қазақстанда яшаватқан барлиқ адәмләргә мунасивәтлик болуп, өзлирини намайән қилиши вә чоң нәтиҗиләргә йетиши үчүн һәммидин авал қанунға риайә қилидиған гражданлардин болуши зөрүр.

				Бу дәрислик оқуш программисиға мувапиқ тәйярланди. Дәрис-ликни оқуп үгинип, силәр өз мәвқәңләрни қоғдашқа, һоқуқлириң-ларни һимайә қилишқа, мәҗбурийитиңларни орунлашқа ярдәмли-шидиған зөрүр билимни алисиләр. У силәргә келәчәктә ишқа орунлашқанда, келишимләр түзгәндә, өз тиҗаритиңларни башли-ғанда, некалашқанда ярдәм бериду.

				Дәрисликтә Қазақстан Җумһурийитиниң һоқуқ системиси тоғри-лиқ зөрүр әхбаратлар бар. Шундақла ениқ бир мавзуларға бағли-нишлиқ һәрхил қизиқарлиқ тапшуруқлар берилгән; әмәлияттин, тарихтин һәрхил мисаллар кәлтүрүлиду. Бу силәргә материални те-химу яхши өзләштүрүшкә, креатив вә тәнқидий тәпәккүр қилишқа, әмәлий маһарәт билән тәтқиқат қабилийитиңларни риваҗландурушқа ярдәмлишиду. Мошу оқуш пәнини үгәнгәндин кейин силәр җәмийәт, дөләт қанунлирини бузмай қандақ һаят кәчүрүш керәклигини билидиған болисиләр. Силәргә муваппәқийәтләр тиләймиз!

				Һөрмәт билән дәрислик муәллиплири

				 I бөлүм. Һоқуқ вә дөләт

				§ 1. Һоқуқ чүшәнчиси

				Барлиқ адәмләр һәрхил алақә яки муна-сивәтләр бағлайду. Адәмләр оттурисидики мунасивәтләрниң қандақ рәтлинидиғанли-ғини ойлап көрәйли. Қандақ қаидиләр моҗут? Уларни орунлаш қандақ тәминли-ниду? Тоғра билән натоғра, рухсәт қилинған билән мәнъий қилинған һәрикәтләрниң чәк-чегариси қәйәрдә? Әхлақ, тәртип қаи-дилирини ким бәлгүләйду вә орнитиду? Алди билән җәмийәтлик мунасивәтләрниң һәрхил болидиғанлиғини тәкитләш лазим. Адәм җәмийәттин сирт яшалмайду, у пәқәт җәмийәттә, башқа адәмләр билән өз ара бағлиништила өз имканийәтлирини пайди-линип, һаят кәчүриду, шатлиниду, сөйиду, достлишиду, ишләйду. Һәрхил әхлақ-тәртип қаидилири моҗут. Мошу қаидиләр бизгә өзимизни бехәтәр һис қилип, өз иш-һәрикәтлиримизгә ишәшлик болушқа мүмкинчилик бериду.

				Һәрбир адәмниң өз мәнпийәтлири билән еһтияҗлири бар. Уларни уйғунлаштуруш үчүн умумий қаидиләр зөрүр. Бу қаидиләр иҗтимаий нормилар дәп атилиду. Улар җәмийәттә турақлиқ, тәртип, мәлум бир тәңпуңлуқ болуши үчүн зөрүр. Иҗтимаий нор-милар җәмийәттә, адәмләрниң муамилисидә пәйда болуп, җәмийәт шулар арқилиқ өз идеаллирини сақлап қоллап-қувәтләйду. 

				Иҗтимаий нормилар җәмийәт үчүн бирдәк әһмийәткә егә әмәс. Җәмийәт үчүн әң асасий қәдрийәтләрни: һаят, саламәтлик, әркинлик, мүлүк, бехәтәрликни һимайә қилидиған иҗтимаий нор-милар әң муһим болуп һесаплиниду. Улар җәмийәтниң пүтүнлигини тәминләп, униңға турақлиқ, хатирҗәмлик бериду.

				Иҗтимаий нормилар вақит өтүши билән өзгирип туриду. Қедимий заманларда урп-адәтләр, рәсим-қаидиләр, әнъәниләр асасий норми-лар еди. Һазир болса, әхлақ, һоқуқ, этика нормилири асасий болуп һесаплиниду. Иҗтимаий нормилар өз заманиға мувапиқ келиду (1-схема).

				1-схема

				
					
						Мәсилән, йол қатнаш қаидилиригә һәммиси — пиядә маңғучилар, һайди-ғучилар, йол ясаш-җөндәш мәһкимисиниң ишчи-хизмәтчилири вә б. әмәл қилиши лазим. Әгәр бу қаидиләрни бузса, һәрхил вақиәләр йүз бериду. Уларниң ақивәтлири интайин җиддий болуши мүмкин.

							Урп-адәтләр

							нормилири

						

					

					
						
							Әхлақ нормилири

						

					

					
						
							Әнъәниләр

						

					

					
						
							Һоқуқ нормилири

						

					

					
						
							Иҗтимаий нормилар түрлири

						

					

					
						
							Этика нормилири

						

					

					
						
							Корпоративлиқ нормилар

						

					

					
						
							Сәясий нормилар

						

					

					
						
							Эстетика нормилири

							Диққәт ағдуруңлар!

						

					

					
						
							Нормилар — һәммиси әмәл қилишқа вәзипилик қаидиләр. Иҗтимаий нормилар җәмийәттә пәйда болуп, уларни җәмийәт асасий, зөрүр қаидиләр сүпитидә қобул қилиду вә тәминләйду, барлиқ адәмләр қоғдайду.

				Қанунларда бәкитилгән жүрүш-туруш, әхлақ-тәртип қаидилири һоқуқ дәп атилиду.

				Шуни тәкитләш лазимки, һоқуқни дөләт һимайә қилиду. Һоқуқ бизниң һәрбиримизгә өзини қандақ тутуш керәклиги вариантини таллавелиш имканийитини бериду. Униңға барлиқ адәмләриң риайә қилиши шәрт, у адәмгә һимайә туйғусини бериду. Шуңлашқа һоқуқ қәдрийәт сүпитидә етирап қилиниду. Һоқуқ шундақла җәмийәтниң әхлақий вә мәнивий асасида шәкиллиниду, у адәмниң аң-сәвийәсигә вә дөләтниң күчигә бағлиқтур.

				Һоқуқ дөләт органлириниң қурулмисини, уларни шәкилләндү-рүш усуллирини, адәмниң һоқуқлирини вә вәзипилирини бәлгү-ләп, ениқлайду. Һоқуқ нормилири билим елиш, саламәтликни сақлаш, аилә қуруш вә уни мустәһкәмләш үчүн шараит ярити-ду. Һоқуқ адәмләргә төвәндикичә: һоқуқ вә әркинликләр бериш, рәғбәтләндүрүш, вәзипиләрни бәлгүләш, җазалаш, мәҗбурлаш арқилиқ тәсир қилиду.

				Һакимийәт институтлириниң дәсләпки шәкиллири, урпи-адәтләр охшаш дәсләпки тәртип нормилири җәмийәт тәрәққиятиниң ипти-даий басқучида қелиплашқан. Дөләт техи болмиған, һакимийәтни уруқ ақсақаллири әмәлгә ашурған. Җамаәлик мунасивәтләр урп-адәтләр, әнъәниләр, рәсим-қаидиләр, мәнъий қилишлар (табу) билән рәтләнди. Һәммиси орунлашқа вәзипилик болған нормилар системиси сүпитидә һоқуқ кейинирәк, дөләт билән биллә пәйда болди.

				Һоқуқниң маһийити заманивий җәмийәт мунасивәтлирини рәтләштин, җәмийәтниң турақлиғини вә уюшчанлиғини қолға кәлтүрүштин, демократияни, инсан һоқуқлири билән әркинлик-лирини әмәлгә ашуруштин ибарәт. Әгәр диққәт билән ойлинип қариса, һоқуқниң инсан җәмийитидики әһмийити билән қиммити рошәндур. Чүнки һоқуқ бизгә неминиң яман, неминиң яхши екәнлигини көрситипла қалмайду, у шундақла бизгә муамилидә вә турмуштиму ярдәмлишиду. Мәсилән, һәрқайсимиз һәркүни бир нәрсә сетивалимиз, автобус яки таксида маңимиз, театр яки киноға баримиз, ишләймиз, сайламға қатнишмиз вә һаказа. Мошу барлиқ һәрикәтләр һоқуқ вә униң нормилири билән рәтлиниду.

								Әстә сақлаңлар!

							

						

					

					
						
							Юристлар һоқуққа әң муһим җәмийәтлик мунасивәтләрни рәтләйдиған, һәммиси әмәл қилиши вәзипилик нормилар системиси сүпитидә ениқлима бериду. Бу нор-милар әркинлик, адаләтлик, баравәрлик, гуманизм охшаш идеяләргә асаслиниду.

				Һоқуқниң бир қатар бәлгүлири бар. Улар:

				Нормативлиқ бәлгүси. У һоқуқ — нормилардин, әхлақ-тәртип қаидилиридин ибарәт дегәнликтур. Бу нормилар гражданларнң әркинлиги чәк-чегарисини бәлгүләйду. 

				Системилиқ бәлгүси. Бу һоқуқ — өз ара бағлинишқан вә мәлум бир системида орунлашқан нормилардин тәркип тапқан дегәнликтур. Бу нормилар гражданларниң әркинлиги чәк-чегарисини бәлгүләйду.

				Барлиғиниң әмәл қилиш мәҗбурийлиғи (умумий мәҗбурий)бәлгүси. Һоқуқ нормилири — җинисидин, ирқидин, мил-лий тәәллуқлиғидин, иҗтимаий мәртивисидин, паравәнлик дәриҗисидин, динидин, сәясий етиқатидин қәтъий нәзәр, барлиғиниң әмәл қилиши мәҗбурий нормилардур.

				Шәкил бәлгүси. Һоқуқ қанун вә башқа нормативлиқ һоқуқ актлири түридә рәсмий шәкилдә болиду.

				Дөләт тәрипидин тәминлиниши. Дөләт һоқуқ нормилирини бузған һаләттә мәҗбурлаш чарилирини қоллиниши мүмкин.

				Һоқуқниң әрк характери. Һоқуқ нормилирида дөләтниң әрки ипадилиниду.

				Рәтлигүч бәлгүси. Һоқуқ җәмийәтлик мунасивәтләрни рәтли-гүчи болуп һесаплиниду.

				Һәрикәтчанлиқ бәлгүси. Һоқуқ җәмийәт билән тәрәққий етиду.

				Һоқуқ функциялирини қараштуримиз. Һоқуқ функциялири дәп, һоқуқ билән тәсир қилишниң асасий йөнилишлирини чүшиниш қобул қилинған. Һоқуқ функциялири униң җәмийәтлик мунасивәт-ләрни тәрптипкә кәлтүрүш җәриянидики ролини көрситиду.

				Һоқуқниң икки асасий функцияси — рәтлигүчи вә қоғдиғучи функциялири бар (2-схема).

				Шундақла һоқуқниң икки қошумчә функцияси — тәрбийәвий вә идеологиялик функциялири бар (3-схема).

				2-схема

							Һоқуқниң асасий функциялири

						

					

					
						
							Рәтлигүчи функцияси — иҗабий әхлақ-тәртипни орнитишқа қаритилған

						

					

					
						
							Қоғдиғучи функцияси — 

							гражданларниң һоқуқлирини, әркинликлирини қоғдашқа қаритилған

				3-схема

				Һоқуқ нормилири әхлақ нормилири билән зич бағлинишлиқтур. Әхлақ — адәмниң тәртивини, жүрүш-турушини рәтләйдиған норми-лар билән принциплар системиси. Әхлақ-тәртип адәмниң етиқатиға вә яхшилиқ һәм яманлиқ, адаләтлик һәм адаләтсизлик, вижданлиқ һәм виждансизлиқ һәққидики тәсәввурлириға асасланған. Әхлақ җәмийәтлик мунасивәтләрниң әң ишәшлик вә күчлүк рәтлигүчиси. Әхлақ балилиқ чағдин сиңдүрүлиду. Нәқ әхлақ нормилири бизгә һәрхил вәзийәтләрдә өзимизни қандақ тутушимиз керәклигини көрситиду. Әгәр әхлақ нормилири бузулса, у чағда һоқуқ нормили-риму бузулиду. Һоқуқ әхлаққа асаслиниду. Һоқуқ әхлақсиз болуши мүмкин әмәс, әхлақму адаләтсиз, һоқуққа қарши болуши мүмкин әмәс.

				Әхлақ тоғра вә натоғра, яхшилиқ вә яманлиқ өлчәмлирини бәлгүләйду. Әхлақ адәмни тәрбийиләйду вә сәлбий һәрикәтләрниң алдини елишқа қаритилған. Әхлақ тоғрилиқ пән этика дәп атили-ду. Этика әхлақниң пәйда болуш мәсилисини, униң нормилириниң маһийитини вә қоллиниш механизмини үгиниду, бу нормиларни чүшәндүриду. Әхлақни адәмләр өзлири у яки башқа һәрикәтләрни мақуллаш яки әйипләш арқилиқ һасил қилиду.

				Һәрбир адәм өз һаятиниң принциплирини өзи мустәқил ениқ-лайду. Бирақ һәрбир адәм җәмийәттә вә коллективта яшайди-ғанлиғини вә өзиниң қабилийитини пәқәт адәмләр арисида әмәлгә 

				
					
						Мисал. Заманивий Ғәрип аилисидә балилар камаләткә йетип өйидин кетиду вә мустәқил яшайду. Қазақстанда әксичә, аилә әнъәнивий үч әвлат вәкиллиридин ибарәт вә улар өз ара зич бағлинишқан. Униң үстигә бу алақә, һәтта аилә бир өйдә турғандиму, шундақла бовиси билән момиси балилири вә нәврилиридин жирақта турсиму, моҗуттур.

						Әхлақниң икки тәрипи — шәхсий вә коллективлиқ тәрипи бар. Биринчи-дин, һәрбир адәм өзиниң еһтияҗини қанаәтләндүрүшкә тиришиду. Иккинчи-дин, адәмгә җәмийәт, коллектив, аилиниң еһтияҗи билән мәнпийәтлириниму һесапқа елиш зөрүр.

								Һоқуқниң қошумчә функциялири

								Тәрбийәвий функцияси —һоқуқниң адәмниң аң-сәвийәсигә вә униңда һоқуқ нормилирини орунлашқа иҗабий қаидиләрни шәкил-ләндүрүшкә тәсир қилиши

								Идеологиялик функцияси —җәмийәттә һәрбир адәм үчүн пәйдин-пәй зөрүр болидиған мәлум бир идеяләрни вә нәзәрийәләрни шәкилләндүрүштур

				ашуралайдиғанлиғини унтумаслиғи керәк. Шуңлашқа әхлақ норми-лири һәм җәмийәтниң, һәм һәрбир адәмниң бәхитлик һаят кәчүрүши үчүн зөрүр. Һазир дөләт вә җәмийәт яшларниң әхлақ тәрбийисигә чоң диққәт бөлүватиду.

				Шундақ қилип, иҗтимаий нормилар системисида һоқуқ норми-лири алаһидә орунни егиләйду. Уларни дөләт санкцияләйду вә ка-паләтләндүриду, улар барлиғи үчүн әмәл қилиш мәҗбурий болған қа-нунлар вә башқа нормативлиқ һоқуқ актлири түридә ипадилиниду.

				Тәкшүрүш соаллири вә тапшуруқлар

				1.	Һоқуқ чүшәнчисини ечип көрситиңлар. Һоқуқниң башқа иҗтимаий нормилардин пәрқи немидә? Һоқуқниң иҗтимаий нормилар системисида роли қандақ? 

				2.	Қайси қаидиләр силәр үчүн әң муһим болуп һесаплиниду? Җававиңларни асаслаңлар.

				3.	Немишкә һоқуқ үчүн әхлақ шунчә муһим? Һоқуқ әхлақсиз болуши мүмкинму? 

				1-дәриҗилик мурәккәп тапшуруқ. 1-җәдвәлни толтуруңлар.

				1-җәдвәл

				Иҗтимаий нормилар

				
					№

				

				
					Нами

				

				
					Мисал

				

				
					Бу нормилар немә үчүн җәмийәткә муһимлиғини йезиңлар

				

				
					1

				

				
					Урп-адәтләр

				

				
					2

				

				
					Әнъәниләр, рәсим-қаидиләр

				

				
					3

				

				
					Әхлақ нормилири

				

				
					4

				

				
					Һоқуқ нормилири

				

				
					5

				

				
					Дин нормилири

				

				
					6

				

				
					Этика нормилири

				

				
					7

				

				
					Сәясий нормилар

				

				
					8

				

				
					Корпоративлиқ нормилар

								Глоссарий

							

						

					

					
						
							Һоқуқ — һәммиси үчүн әмәл қилиш мәҗбурий болған вә шәклән бәлгүләнгән юридик нормилар системиси. Бу нормиларни дөләт санкцияләп капаләтләндүриду вә улар җәмийәтлик мунасивәтләрни рәтләйду.

							Һоқуқ нормилири — әхлақ-тәртипниң қанунларда бәкитилгән қаидилири.

							Әхлақ — адәмниң тәртивини рәтләйдиған нормилар вә принциплар систе-миси. У адәмниң етиқатиға вә яхшилиқ һәм яманлиқ, адаләтлик һәм адаләтсизлик, вижданлиқ һәм виждансизлиқ һәққидики тәсәввурлириға асасланған.

							Һоқуқ функциялири — һоқуқ билән тәсир қилишниң асасий йөнилишлири.

							Этика — әхлақ тоғрилиқ пән.

							Дин нормилири — диний мәнбәләрдә рәсмийләшкән жүрүш-туруш қаидилири.

				1-дәриҗилик мурәккәп тапшуруқ. 2-җәдвәлни толтуруңлар.

				2-җәдвәл

				Һоқуқ функциялири

				
					№

				

				
					Функция нами

				

				
					Мәзмуни вә әһмийити

				

				
					1

				

				
					Рәтлигүчи

				

				
					2

				

				
					Қоғдиғучи

				

				
					3

				

				
					Тәрбийәвий

				

				
					4

				

				
					Идеологиялик

				

				2-дәриҗилик мурәккәп тапшуруқ.

				1.	Төвәндики вәзийәтләрдә қандақ һоқуқ функцияси намайән болиду? Муһакимә қилиңлар.

					1.	Дуканда херидар товарни алмаштуруп беришни сорап чекни көрсәтти. Сетиқчи товарни алмаштуруп бәрди.

					2.	Әсқәр автобустин чүшүп, ахчисиниң йоқалғанлиғини билди. У ярдәм сорап полициягә мураҗиәт қилди. 

					3.	Полиция хадими мәктәптә йол қатнаш қаидилири тоғрилиқ лекция оқуди.

					4.	Оқуғучилар Қазақстан Җумһурийитиниң Конституциясидә тәстиқлинип бәкитилгән идея вә қаидиләрни муһакимә қилиду. 

				2.	Абай Қунанбаевниң “Илим тапмай махтанма” шеирини тәһлил қилиңлар. Улуқ мутәпәккүр адәмләрдики қандақ сәлбий илләтләрни тәнқитлиди? Қандақ иҗабий хисләтләрни мәдһийилиди? Өз пикриңларни билдүрүңлар.

				Бәш нәрсидин жирақ бол,

				Бәш нәрсигә амрақ бол,

				Адәм болай десиңиз,

				Тилигиң, өмрүң алдиңда,

				Аңа қайғу йесиңиз.

				Ғевәт, ялған, махтиниш,

				Еринчәк, бошқа пул чечиш —

				Бәш дүшминиң билсиңиз.

				Тәләп, әмгәк, чоңқур ой,

				Қанаәт, рәһим, ойлап қой —

				Бәш есил иш, көнсиңиз...

				3-дәриҗилик мурәккәп тапшуруқ.

				Муназирә жүргүзүңлар. Мону мәсилиләрни муһакимә қилиңлар: 1) җәмийәттә қаидисиз һаят кәчүрүш мүмкинму? Адәм, әгәр ялғуз яшиса, униң тәғдири қандақ болар еди? Робинзон Крузониң вақиәсини ядиңларға чүшириңлар. У 20 жил ялғуз яшап, инса-ний сүпитини қандақларчә сақлап қалди? 2) Р.Киплингниң Маугли тоғрилиқ чөчигини әскә елиңлар. Немишкә биз Мауглиниң вақиәсини чөчәк дәймиз? Инсанийәт тари-хида балилар адәмләрсиз тәбиий муһитта өскәнлигини испатлайдиған 200дәк вақиә йүз бәргән. Бу балиларни адәм җәмийитигә қайтурғанда, бу һәрикәттин һеч нәтиҗә чиқмиған. Немишкә?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

			

		

	
		
			
				12

			

		

		
			[image: ]
		

		
			[image: ]
		

		
			
				§2. Һоқуқий дөләт

				Һазирқи заманда демократик дөләтләр һоқуқий дөләтләр болушқа интиливатиду. Һоқуқий дөләтни қуруш — у дунияниң көплигән тәрәққий әткән әллири үчүн, шу җүмлидин Қазақстан җумһурийити үчүнму стратегиялик вәзипә.

				Һоқуқий дөләт — у заманивий цивилиза-ция тәрәққиятиниң алий басқучи вә униң аса-сий мувапәққийәтлириниң биридур. Униңда адәм, униң һаяти, һоқуқлири вә әркинликли-ри алий қәдрийәт болуп һесаплиниду.

				Һоқуқий дөләт лавазимлиқ шәхсләрниң һакимийитини, дөләт хизмәтчилириниң вакаләтлирини һоқуқ нормилири, қанун тәләплири билән чәкләйду, сүйистимал қи-лишқа йол қоймаслиққа интилиду, хилап-лиқларға қарши туриду.

							Әстә сақлаңлар!

						

					

					
						
							Һоқуқий дөләт шәхсниң вә җәмийәтниң һоқуқ җәһәттин һимайә қилинишини өзиниң асасий вәзиписи сүпитидә қойиду.

					Асасий сөзләр:

				

			

			
				
					•	һоқуқий дөләт

					•	һоқуқ билән һимайә қилиш

					•	һакимийәт тәхсимати

					Бүгүн дәристә:

				

			

			
				
					һоқуқий дөләт чүшән-чисини вә бәлгүли-рини үгинимиз;

					һоқуқниң алаһидилигини вә әһмийитини ениқлаймиз

				

			

		

		
			
				“Байтерек” монументи, Нур-Султан шәһири

				Һоқуқий дөләт идеяси дәсләпки қетим АҚШ Конституциясидә (1787-ж.) вә Франциядики Инсан вә граждан һоқуқлириниң Декларациясидә (1789-ж.) қануний бәкитилди.

				Қазақстан җумһурийитиниң 1995-ж. 30-августта қобул қилинған Конституциясиниң 1-маддисида мундақ дейилгән: “Қазақстан җумһурийити өзини демократик, зайирлиқ, һоқуқий вә иҗтимаий дөләт сүпитидә тәстиқләйду. Адәм, униң һаяти, һоқуқлири билән әркинликлири униң алий қәдрийәтлири болуп һесаплиниду”. Мошу Конституциялик қаидә барлиқ гражданларға, һакимийәт, дөләт органлириниң вәкиллиригә алаһидә җавапкәрлик жүкләйду.

				Йәни, Қазақстанда яшайдиған барлиқ адәмләр билән тәшкилатлар қанун тәләплиригә әмәл қилиши, һоқуқ нормилирини бузмаслиғи, һәрбир адәмниң һоқуқлирини вә әркинликлирини һөрмәтлиши лазим.

				Дөләтниң һоқуқий екәнлигини ениқлаш мүмкин болған прин-циплар бар. Улар: 

				адәм һоқуқлири билән әркинликлириниң үстүнлиги принципи;

				һакимийәтниң қанун чиқириш, иҗраий вә сот һакимийити болуп бөлүнүш принципи;

				қанунниң алийлиғи принципи;

				дөләт билән шәхсниң өзара җавапкәрлиги принципи;

				сотларниң мустәқиллиги принципи;

				барлиғиниң қанун вә сот алдида баравәрлиги принципи.

				4-схема

							Диққәт бөлүңлар!

						

					

					
						
							Қанунлар һәммиси үчүн бирдәк мәнаға егә болуши лазим.

							 Монтескье

								Һоқуқий дөләт принциплири

								адәмниң һоқуқлири вә әркинликлириниң үстүнлиги принципи; дөләт вә шәхсниң өз ара җавапкәрлиги принципи

								һакимийәтниң қанун чиқириш, иҗраий вә сот һакимийити болуп бөлүниши

								қанунниң алийлиғи принципи; сотниң мустәқиллиги принципи; һәмминиң қанун вә сот алдида баравәрлиги принципи

				Адәм һоқуқлири вә әркинликлириниң үстүнлиги принципи һоқуқий дөләттә адәмниң һаяти, һоқуқлири вә әркинликлири алий қәдрийәт дегәнни билдүриду. Дөләт органлири һәрбир адәмниң һаятини қоғдап һимайә қилиши лазим. Адәмниң һоқуқлири бузулса, һоқуқ қоғдаш органлириға мураҗиәт қилиш керәк. Улар — поли-ция, прокуратура, сот.

				Һакимийәтниң бөлүнүш принципи. Бу принцип қанунийлиқни тәминләш вә һакимийәтни сүйистимал қилишқа йол қоймаслиқ үчүн зөрүр. Һакимийәт бирпүтүн, лекин үч тармаққа: қанун чи-қириш, иҗраий, сот һакимийити болуп бөлүниду. Қанун чиқириш һакимийити — у Парламент. Уни хәлиқ сайлайду вә у қанунларни қобул қилиду. Иҗраий һакимийәтни һөкүмәт, Министрликләр, һакимлиқлар әмәлгә ашуриду. Сот һакимийитини әдлийә соти әмәлгә ашуриду, у һоқуқ бузулса адаләтликни әслигә кәлтүрүп, җаза бәлгүләйду. Һакимийәтниң һәрбир тармиғи қанунлар аса-сида мустәқил ишләп, бир бириниң паалийитигә арилашмайду. Һакимийәтниң бөлүнүш системисида Қҗ Президентиға алаһидә роль тәәллуқ. Президент һакимийәт тармақлири үстидә туриду, у арбитр, сәясий лидер болуп, һакимийәтниң барлиқ тармақлириниң келишип ишлишини әмәлгә ашуриду.

				Қанунниң алийлиғи принципи барлиқ гражданлар, дөләт ор-ганлири, җәмийәт институтлири вә тәшкилатлар охшаш дәриҗидә қанун тәләплирини орунлиши лазим демәктур.

				Конституция алий қанун болуп һесаплиниду. Униң нормилири уттур қоллинилиду. Бу һәр қандақ юридик ишни пәқәт Конститу-циялик нормиларға асаслинип һәл қилиш мүмкин вә керәк дегән сөз.

				Һәммисиниң қанун вә сот алдида баравәрлиги принципи у һәрбир адәм өз һоқуқлирини әмәлгә ашуралайду вә һәрбир адәм өз һоқуқлирини һимайә қилип сотқа мураҗиәт қилалайду дегән сөз.

				Шәхс билән дөләтниң өзара җавапкәрлиги принципи — у адәм-ниңму, дөләтниңму қанун тәләплирини орунлиши лазимлиғини билдүриду. Хилаплиқлар үчүн юридик җавапкәрлик көздә тутулған. Дөләт органлири һоқуқ нормилирини бузмаслиғи лазим. Шәхсму қанун тәләплирини орунлиши лазим.

				Сотниң мустәқиллиги принципи сотниң әдлийәни әмәлгә ашу-ридиған асасий орган екәнлигини билдүриду. Сот пәқәт Консти-туциягә вә қанунларға беқиниду. Судьялар ишиға арилишиш қанун бойичә җазалиниду. Қазақстан җумһурийитидә сотлар дайимий асаста қурулиду.

				Һоқуқий дөләтниң алаһидилиги вә әһмийити немидин ибарәт? Һоқуқий дөләттә алдинқи орунда адәм, униң һаяти, һоқуқлири 

					Әбу Насир

					әл-Фарабий

				

			

		

		
			
				вә әркинликлири туриду. Дөләтниң пүткүл аммивий-сәясий паалийити һоқуққа вә қанунға қәтъий мувапиқ рәвиштә әмәлгә ашурулуши лазим. Барлиқ адәмләрниң өз һоқуқлирини вә әркинликлирини һимайә қилиш үчүн дөләт органлириға мураҗиәт қилишқа тәң имканий-ити бар. Тегишлик һалда дөләт органлириму гражданларниң һоқуқлири билән әркинликли-рини тәминләп һимайә қилиши шәрт.

				Һоқуқий дөләттә күчлүк һакимийәт вә күчлүк, билимлик җәмийәт болуши лазим. Нәқ шуңлаш-қа Қазақстанда яш әвлатниң тәрбийисигә вә би-лим елишиға чоң, алаһидә диққәт бөлүнмәктә.

				Заманивий һоқуқий дөләт үчүн Шәриқниң улуқ мутәпәккүри әл-Фарабийниң идеялири муһим болуп һесаплиниду.

					Қошумчә материал

					Әбу Насир әл-Фарабий — алим вә философ, оттура әсирлик Шәриқ филосо-фиясиниң асасини салғучи. Әл-Фарабийниң “Меһриван шәһәр турғунлириниң көз қарашлири тоғрилиқ рисалә” намлиқ әсәри чоң әһмийәткә егә. Мутәпәккүр меһриван шәһәр (дөләт) тәриплимисини бериду. У турғунлири һәқиқий бәхиткә еришидиған йеңи дөләт түридур. Бу шәһәр-дөләтниң һакими билимлик падиша болуп, пухралириға ғәмхорлуқ қилиду. Философниң ойичә, һакимда “туғма 12 хусусийәт җәмлиниши лазим. У җисманий күч, туғма пәм-парасәт, әҗайип әстә сақлаш қабилийити, өткүр әқил, пикрини рошән йәткүзүш маһарити, оқуш-билимгә қизиқиш, һәр рәзил нәрсиләрдин сақлиниш вә башқа сүпәтләр. Һаким өз шәнини қәдир тутуши, адаләтлик болуши, адаләтсизликни өч көрүши, җасур, җүръәтлик болуши, һәқиқәтни сөйүп ялғанни өч көрүши лазим”.

					Әл-Фарабий идеал һаким образини яритип, умумий байлиқни адил бөлүш принципини алға сүриду. Алим адаләтлик чүшәнчисини юридик һадисә сүпитидә тәһлил қилиду. Әгәр шәһәр турғуни, өзи сазавәр болғинидин артуқ яки кам алса, бу адаләтсизлик болиду, дәп һесаплайду әл-Фарабий. Дөләт байлиқниң тоғра тәхсим қилинишини назарәт қилиду. Шуңлашқа меһриван шәһәрдә намратлар, кәмбәғәлләр болмайду. Лекин накалар билән ағриқлар болуши мүмкин. Уларни дөләт өз ғәмхорлуғиға алиду. Уларни имканийитигә қарап пайдилиқ ишларни орунлашқа җәлип қилиш керәк.

					Әл-Фарабий, әгәр адәм пәм-параситигә әмәл қилип дайим әқилни йетилдүрсә, паравән дөләтни бәрпа қилалайду, дәп һесаплиған. Мундақ шәһәрни данишмән-ләр башқуруши лазим. Дөләт аһалиси тәрбийилик вә билимлик болуши керәк. 

				Һоқуқий дөләтни қуруш йолида көплигән муаммиләр учришиду. Мундақ мәсилиләр ихтисат, мәдәнийәт, иҗтимаий мунасивәтләр тәрәққиятиға, яшлар тәрбийисигә бағлинишлиқтур. Шуңлашқа Қазақстанда һәрхил дөләт программилири қобул қилинмақта. Уларниң мәхсити — мошу муаммиләрни һәл қилиш болуп һесапли-

				ниду. Мәсилән, 2017-жили “Мәнивий йеңилиниш” (“Рухани жаң-ғыру”) программиси қобулланди. Мошу программиға мувапиқ, Қазақстанниң күчлүк вә җавапкәр адәмләрниң дөлитигә айлиниши үчүн җәмийәтниң аң-сәвийәси өзгириши керәк.

				Шундақ қилип, һоқуқий дөләтниң шәкиллиниши җәмийәткә, һәрбир адәмгә, лавазимлиқ шәхсләргә, дөләт органлириға вә умумән һакимийәткә бағлиқтур.

				Тәкшүрүш соаллири вә тапшуруқлар

				1.	Һоқуқий дөләтниң маһийити вә асасий мәхсити немидин ибарәт? 

				2.	Һоқуқий дөләтниң адәм, җәмийәт үчүн әһмийитини ениқлаңлар.

				3.	Қазақстанниң өзини һоқуқий дөләт сүпитидә тәстиқләш йолида туруватқанлиғини дәлилләңлар.

				1-дәриҗилик мурәккәп тапшуруқ. җәдвәлни толтуруңлар.

				3-җәдвәл

				Һоқуқий дөләт принциплири

				
					№

				

				
					Нами

				

				
					Мәхсити

				

				
					Мәзмуни

				

				
					Әһмийити

				

				3-дәриҗилик мурәккәп тапшуруқ. Синип иши. Әбу Насир әл-Фарабийниң әсәридин үзүндини муһакимә қилиңлар.

				1.	Қазақстан җумһурийитиниң Тунҗа Президенти Н.Ә.Назарбаевниң “Келәчәккә нишан: җәмийәтлик аң-сәвийәни йеңилаш” намлиқ мақалисини оқуп чиқиңлар (2017-жили 12-апрель). Бу мақалида қандақ асасий мәсилиләр тәкитләнгәнлигини муһакимә қилиңлар.

				2.	Синиптики иш. Әбу Насир әл-Фарабий әсәриниң 15-бәттә берилгән үзүндисини муһакимә қилиңлар.

				•	Әл-Фарабийниң қайси идеялири һазирму актуал һесаплиниду? 

				•	Қайсилирини әмәлгә ашуруш мүмкин әмәс? 

				•	Немишкә биз рәһимдил-меһриван шәһәр-дөләтни идеал дәп атаймиз? 

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

								Глоссарий

							

						

					

					
						
							Һоқуқий дөләт — барлиғи тәң дәриҗидә қанунларға беқинидиған дөләттур. Униңда алдинқи орунда адәмниң һаяти, униң һоқуқлири вә әркинликлири туриду.

							Һакимийәтниң бөлүнүши — һакимийәтни сүйистимал қилишқа тосалғулуқ қилидиған принцип.

							Һоқуқ билән һимайә қилиниш — барлиқ адәмләр өз һоқуқлири билән әркинликлирини һимайә қилип дөләт органлириға мураҗиәт қилишқа тәң имканийәткә егә болуш принципи. Дөләт органлирму гражданларниң һоқуқлири билән әркинликлирини тәминләп, һимайә қилиши лазим.

				§ 3. Гражданлиқ җәмийәт

				Һоқуқий дөләтниң моҗут болуши үчүн гражданлиқ җәмийәтниң қурулуши зөрүр. Униң асасий идеяси — субъект-лар: гражданлар, тәшкилатлар, инсти-тутлар, бирләшмиләрниң мустәқил әркин болуши идеясидур. Дөләт гражданлиқ җәмийәтниң паалийитигә арилашмаслиғи лазим. Пәқәт қанунларға хилаплиқ қилинса, дөләт органлири арилишип, җаза бәлгүләп, әйипкарларни җавапкәрликкә тартиду.

				Гражданлиқ җәмийәт чүшәнчисини өт-мүшниң Аристотель, Цицерон, әл-Фарабий, Г.Гроций, Т.Гоббс, Д.Локк, Гегель, К.Маркс охшаш улуқ мутәпәккүрлири қелиплаштур-ған. Абай, Шәкәрим, Ә.Бөкейханов кәби мәшһур қазақ мутәпәккүрлириму өз әмгәклиридә һоқуқий дөләт вә гражданлиқ җәмийәт идеялирини тәрәққий әткүзди.

								Әстә сақлаңлар!

							

						

					

					
						
							Гражданлиқ җәмийәт — у мәнивий, диний, миллий, иҗтимаий-ихтисадий, аиләвий мунасивәтләрниң вә шәхсләр билән уларниң топлириниң мәнпийәтлирини қанаәтләндүридиған институтларниң бирикмисидур.

					Асасий сөзләр

				

			

			
				
					•	гражданлиқ җәмийәт

					•	униң институтлири

					•	аилә

					Бүгүн дәристә:

				

			

			
				
					гражданлиқ җәмийәт чүшәнчисини вә бәл-гүлирини үгинимиз;

					гражданлиқ җәмийәт институтлириниң роли вә әһмийити тоғрилиқ билимиз.

				

			

		

		
			
				Гражданлиқ җәмийәт. Қазақстан хәлқи

				Гражданлиқ җәмийәтниң ихтисадий асасини һәрхил мүлүк-дарлиқ шәкиллири: шәхсий, хусусий, дөләтлик шәкиллири тәшкил қилиду. Гражданларниң ишләп чиқириш васитилиригә егидарчилиқ қилиши уларни ихтисадий җәһәттин дөләттин мустәқил қилиду. Дөләт капаләтләндүргән тиҗарәт, әмгәк вә истимал паалийити әркинлиги гражданлиқ җәмийәт үчүн чоң әһмийәткә егә.

				Гражданлиқ җәмийәтниң сәясий асаси — һоқуқий дөләт, де-мократия, ашкарилиқ, мустәқил АӘВниң болушидур.

				Гражданлиқ җәмийәтниң иҗтимаий асасини һәрхил иҗтимаий бирләшмә-җамаәтләр тәшкил қилиду. Уларда хусусий мүлүкдарлиқ тәрәққий әткән, оттура синип хелә чоң әһмийәткә егә. Адәмләрниң мошу қатлими — маддий җәһәттин турмуши хелә жуқури топтур.

				Гражданлиқ җәмийәттә һәрхил институтлар, адәмләрниң бирләш-милири ишләйду. Уларни мундақ асасий топларға бөлүш мүмкин:

				— әмгәк тәшкилатлири — уларда ишчи-хизмәтчиләр өз еһтияҗ-лирини қанаәтләндүрүш үчүн керәкликни (мәбләғ-васитә) алиду;

				— аилә — униңда шәхс әвлат қалдуруш, муамилә-мунасивәттә болуш, мәнивий вә җисманий йетилиш еһтиҗини қанаәтләндүриду;

				— сәясий тәшкилат — униңда шәхс җәмийәт һаятини башқуруш еһтияҗини қанаәтләндүриду;

				— җәмийәтлик тәшкилатлар — улар шәхсләрниң һәрхил еһти-яҗлири билән мәнпийәтлирини қанаәтләндүрүши үчүн қурулған.

				Гражданлиқ җәмийәттә җәмийәтлик пикир әркин шәкиллиниду, идея-ғайә, көзқараш, ой-пикирләрниң көпхиллиғи (плюрализм) моҗут. Адәм өзиниң әхбарат елиш һоқуқини әмәлгә ашуриду. Бу йәрдә дөләтлик һакимийәт демократиялик характерға егә болуп, дөләт тәрипидин адәмләрниң паравәнлигини в.б. тәминләшкә қари-тилған күчлүк иҗтимаий сәясәт әмәлгә ашурилиду. Гражданлиқ җәмийәт институтлириниң роли вә әһмийити шуниңдин ибарәтки, улар адәмләрни қизиқиш-мәнпийәтлири бойичә бирләштүриду. Мошу институтларда һәрбир адәм өз һоқуқлирини әмәлгә ашуралайду, өз мәнпийәтлирини билдүрәләйду. Кәспий иттипақлар гражданларниң әмгәк һоқуқлирини қоғдайду. җәмийәтлик бирләшмиләр мәлум бирмәхсәтләргә йетиш үчүн қурулиду. Мәсилән, ХХ әсир ахирида “Нева-да—Шәмәй” җәмийәтлик бирләшмиси пәйда болди. Униң асасий мәх-сити Қазақстан территориясидики ядро полигонлирини йепиш болди.

				Қазақстанда һәрхил сәясий партияләр: Нур-Отан, Ақ жол, Қа-зақстан Коммунистик хәлиқ партияси вә б. ишләйду. Бу партия-ләрниң мәхсити — дөләт һакимийитигә тәсир қилиш, қануний усуллар билән дөләт һакимийити үчүн күршиш, җәмийәтниң мәнпи-йәтлирини қоғдаш.

				Аилә — у қан-қериндашлиққа яки әр-аял некасиға вә уларниң балилириниң қан-қериндашлиғиға асасланған адәмләр бирләшмиси. Аилә әзалири мәиший умумийлиқ, өз ара ярдәм, әхлақ вә һоқуқ җавапкәрлиги билән бағлинишқан. 

				Тәкшүрүш соаллири вә тапшуруқлар

				1.	Гражданлиқ җәмийәткә ениқлима бериңлар. Униң қурулмиси қандақ?

				2.	Аилә әзалириниң қандақ һоқуқлири бар? Вәзипилири қандақ? 

				3.	Һоқуқий дөләт билән гражданлиқ җәмийәтниң нисбити қандақ?

				4.	Қазақстанда гражданлиқ-пухралиқ җәмийәтниң тәрәққий етишигә тосалғу болуватқан муаммиларни бөлүп көрситиңлар. Бу хил тосалғуларни йеңиш тоғрилиқ өз ой-пикриңларни ейтиңлар.

				1-дәриҗилик мурәккәп тапшуруқ. җәдвәлни толтуруңлар.

				4-җәдвәл

				Гражданлиқ җәмийәт институтлири

				
					№

				

				
					Нами 

				

				
					Мәхсәтлири, вәзипилири 

				

				
					Мисаллар

				

				
					1

				

				
					Сәясий партияләр

				

				
					2

				

				
					Аммивий әхбарат васитилири

								Глоссарий

							

						

					

					
						
							Гражданлиқ җәмийәт — шәхсләр оттурисида қелиплишидиған, дөләткә бағлинишлиқ әмәс җәмийәтлик мунасивәтләр.

							Гражданлиқ җәмийәт институтлири — адәмләрниң һәрхил бирләшмилири.

							Аилә —  у қан-қериндашлиққа яки әр-аял некасиға вә уларниң балилириниң қан-қериндашлиғиға асасланған адәмләр бирләшмиси. Аилә әзалири мәиший умумийлиқ, өз ара ярдәм, әхлақ вә һоқуқ җавапкәрлиги билән бағлинишқан.

						

					

				

			

		

		
			
				Қазақстанниң паалийәтчан яшлири

					3

				

				
					җәмийәтлик тәшкилатлар

				

				
					4

				

				
					Аилә

				

				
					5

				

				
					Хусусий ширкәтләр (фирма), тиҗарәтчиләр, бизнес-қурулмилири

				

				
					6

				

				
					Диний тәшкилатлар

				

				
					7

				

				
					Кәспий иттипақлар

				

				3-дәриҗилик мурәккәп тапшуруқ. 

				1. “Гражданлиқ җәмийәтниң тәрәққият йоллири” намлиқ мавзуда муназирә жүргүзиңлар.

				2. Атақлиқ қазақ алими, юрист, Алаш Орда рәһбири Ә.Бөкейхановниң һоқуқий дөләт вә гражданлиқ җәмийәт тоғрилиқ көзқарашлирини муһакимә қилиңлар.

				Муһакимә үчүн материал

				• ХХ әсирниң 30-жиллири. Ә.Бөкейханов һоқуқий дөләт вә гражданлиқ җәмийәт нәзәрийәсини қоллап-қувәтлигән. У падиша һакимийитиниң мустәмликичилик сәяситини тәһлил қилип, падиша һөкүмити қобуллиған қанунларниң адаләтсиз-лик характерини тәнқит қилди.

				• Ә.Бөкейханов Улуқ француз инқилави җакалиған гума-низм, баравәрлик, әркинлик, адаләтлик идеялирини қоллап-қувәтлигән.

				• Атақлиқ юрист пүткүл қазақ хәлқиниң һоқуқлири билән әркинликлирини қоғдиди. У дәсләпкиләрдин болуп қазақлар билән түркийләрниң қериндашлиғи мәсилисини көтәрди.

				• Ә.Бөкейхановниң нурғун идеялири Қҗ Конституция-сидә өз әксини тапти. Адәм, униң һаяти, һоқуқлири вә әркин-ликлири тоғрилиқ идеяси алимниң пүткүл иҗадийитиниң асаси болди.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

					Ә. Н. Бөкейханов

				

			

		

		
			
				Давами

				 II бөлүм. Конституциялик һоқуқ

				§ 4. Конституциялик түзүм асаслири

				Конституциялик түзүм асаслири — у һәммидин авал дөләтниң маһийитини әкис әттүридиған униң асасий һули, асасий прин-циплиридур. Қҗ конституциялик түзүминиң асаслири конституциялик һоқуқтики аса-сий һоқуқий институт болуп һесаплиниду. Конституциялик һоқуқ — у йетәкчи һоқуқ тармиғи. У конституциялик түзүм асасли-рини, шәхсниң һоқуқ һалитини, башқуруш шәклини вә дөләт қурулушини рәтләйду.

				5-схема

				
					
						Конституциялик түзүм асаслири — У Конститу-ция вә башқа конституциялик һоқуқ актлири орнитидиған вә қоғдайдиған иҗтимаий, ихтисадий вә сәясий-һоқуқий мунасивәтләр системиси.

							Қҗ Конституциялик түзүм асаслири

						

					

					
						
							Адәмни, униң һоқуқ-лирини, әркинлик-лирини алий қәдри-йәт дәп етирап қилиш

						

					

					
						
							Хусусий мүлүкдарлиқ-ни, барлиқ мүлүкдарлиқ шәкиллириниң баравәр-лигини етрап қилиш

						

					

					
						
							Дөләт 

							суверенитети

						

					

					
						
							Хәлиқни дөләт һакимийитиниң бирдин бир мәнбәси дәп етирап қилиш

						

					

					
						
							Президентлиқ

							башқуруш

							шәкли

						

					

					
						
							җумһурийәтлик башқуруш шәкли

						

					

					
						
							Дөләт қурулушиниң унитарлиқ шәкли

						

					

					
						
							Дөләтниң

							зайирлиқ

							характери

						

					

					
						
							Дөләтниң иҗтимаий характери

						

					

					
						
							Дөләтниң 

							һоқуқий 

							характери

						

					

					
						
							Дөләтниң демократик характери

					Асасий сөзләр:

				

			

			
				
					•	конституциялик 

						һоқуқ

					•	конституциялик 

						түзүм

					•	унитаризм

					•	демократия

					•	зайирлиқ

					•	плюрализм

					Бүгүн дәристә:

				

			

			
				
					Қҗ конституциялик түзүминиң асаслири-ни үгинимиз.

				Конституция — мәмликәтниң Асасий Қануни. Униңда һәрбир адәмниң һаяти, җәмийәт вә дөләт үчүн асас болуп һесаплинидиған идеяләр тәстиқләнгән. Қҗниң һазир қоллиништики Конституцияси 1995-жили 30-августта референдумда қобул қилинди. Униңға 1998, 2007, 2011, 2017, 2019-жж. өзгиришләр вә қошумчилар киргүзүлди. 

				Конституциялик түзүм асаслири “Умумий қаидиләр” намлиқ 1-бөлүмдә бәкитилгән. Бу қаидиләр төвәндикиләрдин ибарәт:

				Қазақстан җумһурийәт болуп һесаплиниду. 

				Қазақстан җумһурийити — демократик дөләт.

				Қазақстан җумһурийити — зайирлиқ дөләт. 

								Әстә сақлаңлар!

							

						

					

					
						
							Конституциялик түзүм — у дөләтни тәшкилләштүрүшниң Конституциядә бәкитилгән мәлум бир шәкли, мәлум бир усули.

						

					

				

				
					
						Бу дөләт һакимийитиниң алий органлирини хәлиқ сайлайду яки уларни умум миллий вакаләтлик мәһкимә (парламент) шәкилләндүриду дегәнликтур. Қҗ Конституциясиниң 3-маддиси: Хәлиқ һакимийәтни беваситә җумһурийәтлик референдум вә әркин сайлам арқилиқ әмәлгә ашуриду. Һеч кимниң Қазақстан җумһурийитидә һакимийәтни егиләвелишқа һоқуқи йоқ. Һакимийәтни егиләвелиш қанун бойичә тәқиплиниду. Хәлиқ вә дөләт намидин вакаләтлик қилиш һоқуқи Президентқа, шундақла җумһурийәт Парламентиға, униң конституциялик вакаләтлири даирисидә тәәллуқ. җумһурийәт һөкүмити вә башқа дөләт органлири дөләт намидин өзлиригә берилгән вакаләтлири даирисидә һәрикәт қилиду.

					

				

				
					
						Диний мәһкимиләр билән диний етиқат дөләттин бөлүнгән; дөләтлик яки һәммигә мәҗбур дин моҗут әмәс; диний асаста партия қуруш мәнъий қилин-ған; һәрким виждан әркинлиги һоқуқиға егә, йәни бир диндин башқисиға өтүш яки һечқандақ динға етиқат қилмаслиқ һоқуқи бар.

					

				

				
					
						Хәлиқ Конституцияни қобул қилиду, беваситә дөләт башлиғини вә парламентни сайлайду. Дөләт иҗтимаий, миллий келип чиқишидин қәтъий нәзәр, айрим гражданлар билән аз санлиқ хәлиқ топлириға сөз, виждан әркинлигини, тил вә миллитини таллавелиш, бирикиш һоқуқини, дөләт хизмитигә қобуллиниш капаләтлирини берип, уларниң мәнпийәтлирини һесапқа алиду.

					

				

				
					
						ҚҖ Конституциясиниң 1-маддиси: җумһурийәт паалийитиниң асаслиқ принциплири: җәмийәтлик разимәнлик, сәясий турақлиқ, ихтисадий тәрәққият, вәтәнпәрвәрлик; дөләт һаятиниң муһим мәсилилирини референ-думда яки парламентта һәл қилиш.

				Қазақстан җумһурийити — һоқуқий дөләт.

				Қазақстан җумһурийити — иҗтимаий дөләт. 

				Қазақстан җумһурийити — унитарлиқ дөләт.

				Қазақстан җумһурийитидә президентлиқ башқуруш шәкли җа-каланған. Елимиздә күчлүк президентлиқ һакимийәт моҗут.

				
					
						Қҗ Конституциясиниң 1-маддиси: Һоқуқий дөләттә адәм, униң һаяти, һоқуқлири вә әркинликлири асасий қәдрийәт болуп һесаплиниду.

						Қазақстан җумһурийити Конституциясиниң 3-маддиси җумһурийәттә дөләт һакимийити бирпүтүн вә у Конституция, қанунлар асасида, униң қанун чиқириш, иҗраий, сот тармақлириға бөлүнүши принциплириға мувапиқ, тохтитип туруш вә тәңпуңлуқни сақлаш васитисини пайдилинип өз ара һәрикәт қилиш асасида әмәлгә ашурулиду.

					

				

				
					
						Мундақ дөләт тәркивидә автономияләр, йәни башқа қандақту бир дөләт тәшкиллири болмайду. Қҗда бирпүтүн Конституция, бирпүтүн һоқуқ системиси, бирпүтүн иҗраий органлар вә сот системиси моҗут. Қазақстанниң пүткүл территорияси мәмурий-территориялик бирликләргә бөлүниду.

					

				

				
					
						— Дөләт өзигә әмәс, әксичә адәмгә хизмәт қилиду;

						— дөләт җәмийәтниң айрим қатламлириға әмәс, бәлки пүтүнләй җәмийәткә хизмәт қилиду;

						— дөләт байлиқни барлиқ гражданларға тәң бөлүшкә интилиду;

						— дөләт иҗтимаий саһани (билим бериш, саламәтликни сақлаш, пән, мәдәнийәт, әмгәкни қоғдаш, иҗтимаий тәминат) қоллап-қувәтләйду вә дарамити төвән аһалә топлириға ярдәм бериду;

						— дөләт гражданларниң мунасип турмуш шараитини тәминләшни тәләп қилиш һоқуқини, җүмлидин адәмниң һаяти билән саламәтлиги үчүн экологияниң бехәтәр болушини тәләп қилиш һоқуқини етирап қилиду;

						— дөләт җәмийәттә ихтисадий әркинлик үчүн шараит яритиш мәҗбурийитини өз үстигә алиду.

					

				

				
					
						Қҗ Конституциясиниң 5-маддиси:

						Җумһурийәттә башқа дөләтләрниң сәясий партиялириниң вә кәспий иттипақлириниң, диний асастики партияләрниң паалийәтлири, шундақла сәясий партияләрни, кәспий иттипақларни чәт әллик юридик шәхсләр вә гражданлар, чәт әллик дөләтләр вә хәлиқарилиқ тәшкилатлар тәрипидин мәбләғ билән тәминләш рухсәт қилинмайду. Җумһурийәт территориясидики чәт әллик диний бирләшмиләрниң паалийәтлири, шундақла чәт әллик диний мәркәзләр тәрипидин җумһурийәттики диний бирләшмиләрниң рәһбәрлирини тайинлиши җумһурийәттики мувапиқ дөләтлик органларниң келишими бойичә әмәлгә ашурилиду.

				Қазақстан җумһурийити — суверен дөләт. Бу елимиз һәм ички ишлирида, һәм ташқи ишлирида башқа дөләтләрдин мустәқил демәктур. Тәкитләш керәкки, Қазақстан хәлқиму бирпүтүндур.

				Қазақстанда Қазақстан хәлқи Ассамблеяси (ҚХА) қурулған. Қазақстан хәлқи Ассамблеясини Қҗниң Тунҗа Президенти Н.Ә.Назарбаев башқуриду. ҚХАниң асасий вәзиписи дөләтниң миллий сәяситини әмәлгә ашуруш, Қазақстанда җәмийәтлик-сәясий турақлиқни тәминләш, дөләтниң вә гражданлиқ җәмийәт институтлириниң этнослар ара мунасивәтләр саһасидики өз ара һәрикитиниң нәтиҗидарлиғини ашуруш болуп һесаплиниду.

				Қазақстан җумһурийитидә идеологиялик вә сәясий плюра-лизм (һәрхиллиқ) етирап қилиниду. У сәясий пикирләр вә сәясий һәрикәтләр әркинлиги, көп партияликниң моҗут болушидур.

				Шундақ қилип, Қҗниң конституциялик түзүминиң асаслири Қҗ Конституциясидә бәкитилгән вә дөләт қурулушиниң, дөләтниң ички вә ташқи сәяситиниң негизи болуп һесаплиниду.

				
					
						Қазақстан җумһурийити қазақ хәлқиниң көпәсирлик дөләтчилигиниң бирдин бир һоқуқий вә тарихий мирасхори вә униң сәясий, дөләт қурулушиниң тәбиий давами болуп һесаплиниду. Заманивий Қазақстанда 130дин ошуқ этнос вәкиллири: қазақ, рус, өзбәк, немис, украин, корей, уйғурлар вә б. яшайду.

					

				

				
					
						Қҗ Конституциясиниң 40-маддиси:

						Қазақстан җумһурийитиниң Президенти – дөләт башлиғи, униң алий лавазимлиқ шәхси болуп һесаплиниду. Қҗ Президенти дөләтниң ички вә ташқи сәяситиниң асасий йөнилишлирини бәлгүләйду вә Қазақстанға мәмликәт ичидә вә хәлиқ ара мунасивәтләрдә вакаләтлик қилиду. җумһурийәт Президенти — хәлиқ бирлигиниң вә дөләт һакимийитиниң, Конституцияниң мустәһкәмлигиниң, адәм вә гражданниң һоқуқлири билән әркинликлириниң рәмзи вә капалити. җумһурийәт Президенти дөләт һакимийитиниң барлиқ тармақлириниң келишип ишлишини вә һакимийәт органлириниң хәлиқ алдидики җавапкәрлигини тәминләйду.

					

				

			

		

		
			
				Қҗниң Тунҗа Президенти Н. Ә. Назарбаевниң 

				ҚХА әзалири билән учришиши

				Тәкшүрүш соаллири вә тапшуруқ.

				1.	Қҗ конституциялик түзүминиң асаслирини ечип көрситиңлар.

				2.	Сәясий плюрализм дегән немә?

				1-дәриҗилик мурәккәп тапшуруқ. җәдвәлни толтуруңлар.

				5-җәдвәл

				
					№

				

				
					Нами

				

				
					Мәзмуни вә мисал

				

				
					1

				

				
					Қҗ — һоқуқий дөләт

				

				
					2

				

				
					Қҗ — иҗтимаий дөләт

				

				
					3

				

				
					Қҗ — унитарлиқ дөләт

				

				
					4

				

				
					Қҗ — демократик дөләт

				

				
					5

				

				
					Қҗда президентлиқ башқуруш шәкли

				

				
					6

				

				
					Қҗ — зайирлиқ дөләт

				

				3-дәриҗилик мурәккәп тапшуруқ. “Мустәқиллик роһи” намлиқ һөҗҗәтлик фильмни көрүңлар. Мустәқил дөләтниң “төрт қорғинини” атаңлар. Дөләт органлири мустәқил дөләтни қурушта қандақ роль ойнайду? Елимиз мустәқилликкә еришкәндин кейин қандақ қийинчилиқларға учриди? Қазақстан Җумһурийитиниң тәшкиллиниши вә мустәқиллигиниң мустәһкәмлинишидики ҚҖниң Тунҗа Президенти — Милләт лидери Н.Ә. Назарбаевниң ролини ениқлаңлар.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилиләрни чүшәнмидиңлар? 

				§5. Адәм вә гражданниң һоқуқлири вә әркинликлири

				Һәрбир адәм туғулупла мәлум бир һоқуқларға, әркинликләргә вә мәҗбурийәтләргә егә. Бәзибир һоқуқлар адәмдә у туғулупла дәрру пәйда болиду, башқа һоқуқлири билән мүмкинчиликлири у мәлум бир яшқа кир-гәндин кейин пәйда болиду. Һоқуқлар, әркин-ликләр вә мәҗбурийәтләр тизими интайин чоң. Бир мунчә һоқуқлар вә мүмкинчиликләр бизгә пүткүл һаятимиз давамида зөрүр боли-ду. Бәзибир һоқуқлар бар болсиму, уларни адәм әмәлгә ашуралмиши мүмкин.

								Глоссарий

							

						

					

					
						
							Конституциялик һоқуқ — йетәкчи һоқуқ тармиғи; униң рәтләш мәсилиси — конституциялик түзүм асаслири, шәхсниң һоқуқий һалити, дөләтни башқуруш шәкли.

							Адәмниң һоқуқ вә әркинликлири — адәм мәнпийәтлирини қанаәтләндүрүшкә қаритилған, еһтимал жүрүш-турушниң қанун билән һимайә қилинидиған чариси.

							Референдум — әң муһим мәсилә бойичә пүткүл хәлиқниң аваз бериши.

							Конституциялик түзүм асаслири — дөләтниң асасий һули, дөләтниң маһийитини әкс әттүридиған униң асасий принциплири.

					Бүгүн дәристә:

				

			

			
				
					адәм вә граждан- (пухра)ниң консти-туциялик һоқуқ-лирини, әркинлик-лирини, мәҗбурийәт-лирини үгинимиз.

				1948-жил 10-декабрьда БДТ Инсан һоқуқлириниң умумйүзлүк декларациясини қобул қилди. Декларация мәтини барлиқ адәмләр егә болған дәсләпки аләмшумул һоқуқ ениқлимиси болди. Деклара-ция 30 маддидин ибарәт вә уни БДТниң барлиқ әзалири орунлашқа тегиш. Инсан һоқуқлириниң умумйүзлүк декларациясиниң әһмийи-тини чүшиниш үчүн униң мону тәрәплиригә диққәт ағдуруш муһим:

				У дөләтләрниң инсанийлиғиниң вә демократияликлигиниң эталони.

				У һәрхил дөләтләрниң конституциялирини түзүш үчүн эталон.

				БДТға киргән дөләтләр уни инсан һоқуқлири бойичә һөҗҗәт сүпитидә етирап қилди вә униңға қошулди.

				У дөләтләр интилидиған идеалдур.

				Инсан һоқуқлириниң умумйүзлүк декларациясини реал һөҗҗәткә айландуруш үчүн БДТ униңға қошумчә Хәлиқара сәясий вә гражданлиқ һоқуқлар тоғрилиқ пактни вә Хәлиқара ихтисадий, иҗтимаий вә мәдәний һоқуқлар тоғрилиқ пактни қобуллиди. Мана мошу үч һөҗҗәт Хәлиқара инсан һоқуқлири тоғрилиқ билль дәп атилиду.

								Әстә сақлаңлар!

							

						

					

					
						
							Инсан һоқуқлири — у шәхскә һаятини капа-ләтләндүрүп, инсаний қәдир-қиммитини, паали-йәт әркинлигини һимайә қилидиған инсанға хас мүмкинчиликләр. Инсан һоқуқлири — адәмдә туғу-луп пәйда болидиған әхлақ-тәртип өлчимидур. Адәм-ниң һоқуқлири униң қайси дөләткә тәәллуқлиғиға бағлинишлиқ әмәс.

						

					

				

			

		

		
			
				БДТ Баш Ассамблеяси Инсан һоқуқлириниңумумйүзлүк декларациясини қобуллимақта

					Асасий сөзләр

				

			

			
				
					•	конституциялик мәҗбурийәтләр

					•	Инсан һоқуқлириниң умумйүзлүк деклара-цияси

					•	инсан һоқуқлириниң чәклиниши

				Инсан һоқуқлири икки асасий принципқа: баравәрлик вә әркин-лик принциплириға тайиниду. Һоқуқлиримиз билән әркинликлири-миз — инсаний қәдир-қиммитимизни дөләт вә башқа шәхсләр тәрипидин қәст қилиш һәм камситишлардин һимайә қилидиған қалқандур. Һоқуқлири бузулғанда адәм өзини дөләтниң һимайә қилишини тәләп қилиду. Адәмниң һоқуқлири вә әркинликлири — у әң муһим демократик қәдрийәт.

				Қҗ Конституциясиниң 2-бөлүми 29 маддидин ибарәт болуп, уларниң бесим көпчилиги адәм һоқуқлириға вә әркинликлиригә беғишланған. Улар аддийла жиғинда әмәс, бәлки мәлум системини тәшкил қилиду.

				Адәм һоқуқлири униң вәзипә-мәҗбурийәтлири билән зич бағ-линишлиқтур. Адәмниң мәҗбурийәтлири — зөрүр, лазимлиқ әхлақ-тәртип өлчими вә чарилири. Бу чариләр Қҗ Конституциясидә бәки-тилгән, җәмийәт вә дөләт тәрипидин тәминлиниду.

							Диққәт бөлүңлар!

						

					

					
						
							Қҗ гражданлириниң мәҗбурийәтлири: Қҗ Конституциясиниң 27, 34—38-маддилири: 

							Қҗ Конституциясигә вә қанунлириға әмәл қилиш, башқа шәхсләрниң һоқуқлирини, әркинликлирини, шәни вә қәдир-қиммитини һөрмәтләш;

							Қҗниң дөләт рәмзлирини һөрмәтләш;

							Қазақстан җумһурийитини һимайә қилиш;

							тарихий вә мәдәний мирасни сақлашқа ғәмхорлуқ қилиш;

							тәбиәтни сақлаш вә тәбиәт байлиқлириға ғәмхорлуқ билән қараш;

							ата-аниларниң балилариға ғәмхорлуқ қилиши;

							камаләт йешиға йәткән балилириниң әмгәккә қабилийәтсиз ата-анилириға ғәмхорлуқ қилиши.

						

					

				

				Инсан һоқуқлири адәмниң шәхсий вә җәмийәтлик һаятиниң барлиқ тәрәплирини өз даирисигә алиду вә өз ара бағлинишлиқтур. Шундақ болсиму, инсан һоқуқлирини түркүмләргә бөлүш зөрүр. Әдәбиятта БДТниң түркүмләш шәкли әң нурғун учришиду. Униңда инсан һоқуқлири: гражданлиқ (шәхсий), сәясий, ихтисадий, иҗтимаий, мәдәний һоқуқлар дәп топларға аҗритилған (6-схема).

								Әстә сақлаңлар!

							

						

					

					
						
							Инсан һоқуқлири концепцияси үч қаидигә асаслиниду:

							Һәрбир һакимийәт һоқуқ билән чәклиниду;

							һәрбир адәмниң өз дунияси бар вә униңға һеч кимниң арилишишқа һоқуқи йоқ;

							һәрбир адәм өз һоқуқлирини һимайә қилип, дөләткә мураҗиәт қилалайду. Дөләт адәмниң һоқуқлири билән әркинликлирини қоғдиши лазим.

				6-схема

				Адәмниң шәхсий яки гражданлиқ һоқуқлири униң шәхсий һаяти саһасини һимайә қилиду.

					Қошумчә материаллар

					һаят кәчүрүш һоқуқи (Қҗ Конституцияси, 15-мадда). У адәмгә туғулушидин тәәллуқ, униңдин аҗралмас, елинмас һоқуқ.

					шәхсий әркинлик һоқуқи (ҚҖ Конституцияси, 16-мадда). Адәмниң әркинлигини чәкләш яки әркинлигидин айриш — қамақа елиш вә қамақта тутуш — пәқәт қанунда көздә тутулған әһвалларда вә пәқәт сотниң яки прокурорниң санкцияси биләнла рухсәт қилиниду.

					адәмниң қәдир-қиммитиниң дәхилсизлиги (ҚҖ Конституцияси, 17-мадда). Бу һоқуқ — һечким уруп-қийнашларға, зорлуқларға, башқа рәһимсиз яки адәмни һақарәтләйдиған мунасивәт-муамилигә учримаслиғи лазим дегәнликтур.

					турушлуқ өй дәхилсизлиги һоқуқи (ҚҖ Конституцияси, 25-мадда). У шәхс қануний асаста яшаватқан турушлуқ өйгә униң рухситисиз кириш мәнъий қилиниду дегәнни билдүриду.

					виждан әркинлиги (ҚҖ Конституцияси, 22-мадда). У адәмниң һәрқандақ динға итаәт қилиш яки қилмаслиқ әркинлиги.

				Сәясий һоқуқлар вә әркинликләр пәқәт дөләт гражданлириға тәәллуқ вә уларға мәмликәтниң җәмийәтлик-сәясий һаятиға қатнишишқа имканийәт бериду.

				Адәмниң ихтисадий һоқуқлири вә әркинликлири униң ихтисат саһасидики юридик имканийәтлирини ениқлайду. 

					Қошумчә материаллар

					Әмгәк қилиш әркинлиги (Қҗ Конституцияси, 24-мадда). Һәрбир адәм әмгәккә өз қабилийитини өзи әркин әмәлгә ашуралайду. Һәрбир адәмниң паалийәт вә кәсип түрини әркин таллавелиш һоқуқи бар.

					Хусусий мүлүккә егә болуш һоқуқи (ҚҖ Конституцияси, 26-мадда). Һәрбир адәм қануний алған һәрқандақ мүлүкни егиләш, пайдилиниш, башқуруш мүмкинчилигигә егә.

					Мирасқа егә болуш һоқуқи (ҚҖ Конституцияси, 26-маддиси һоқуқ вә мәҗбурийәтлириниң мирасхорға өтүшини билдүриду.

					Тиҗарәтчилик паалийәт әркинлиги (ҚҖ Конституцияси, 26-мадда): гражданларниң өз җавапкәрлигидә мустәқил тәшәббускарлиқ паалийәт билән (тиҗарәт билән) әркин шуғуллиниш һоқуқини билдүриду.

				Иҗтимаий һоқуқлар — дөләттин мәлум бир маддий яки мәнивий ярдәм, имтияз елиш имканийити. 

								Инсан вә пухраниң һоқуқ-әркинликлирини үч топқа бөлүшкә болиду:

								(гражданлиқ)

								иҗтимаий-ихтисадий вә мәдәний

							

						

					

					
						[image: ]
					

					
						[image: ]
					

					
						[image: ]
					

				

			

		

	
		
			
				29

			

		

		
			[image: ]
		

		
			[image: ]
		

		
			
					Қошумчә материаллар

				Дәм елиш һоқуқи ҚҖ Конституцияси, 24-мадда — у шәхскә әмгәктин бош дәм елиш вақтини бериш демәктур. 

					Иҗтимаий тәминлиниш һоқуқи (ҚҖ Конституцияси, 28-мадда) — у дөләттин шәхсниң қанунда бәлгүләнгән яшқа толғанда, ағриғанда, баққучисидин айрилғанда, накалиғи бойичә вә башқа қануний асаслар бойичә пенсия вә иҗтимаий ярдәмпул, башқа төләмләр түридә маддий ярдәм елишини билдүриду (ҚҖ Конституцияси, 24, 28-мадда).

				Саламәтликни сақлаш вә медицинилиқ ярдәм елиш һоқуқи (Қҗ Конституция-синиң 29-маддиси). У гражданниң өз саламәтлигини сақлаш вә мустәһкәмләш үчүн мураҗиәт қилиш вә зөрүр ярдәмни елиш мүмкинчилигини билдүриду.

				Билим елиш һоқуқи (Қҗ Конституциясиниң 30-маддиси). У дөләтлик оқуш орунлирида һәқсиз оттура билим елиш, шундақла алий оқуш орунлрида конкурслиқ асаста һәқсиз билим елиш мүмкинчилигини билдүриду.

				Адәмниң мәдәний һоқуқлири — шәхсниң мәдәнийәт вә илим-пән саһасида өз паалийитини әмәлгә ашуруш имканийитидур. Адәмниң мәдәний һоқуқлири шәхсниң мәнивий тәрәққиятини тәминләйду. Бу һоқуқлар төвәндикиләрни өз ичигә алиду: 

					Қошумчә материаллар

					муамилә-мунасивәт бағлаш тилини әркин таллавелиш һоқуқи;

					мунасип тәрбийә, билим елиш һоқуқи;

					мәдәний һаятқа қатнишиш һоқуқи;

					иҗадийәт әркинлиги һоқуқи.

				Инсан һоқуқлирини чәкләш мәсилиси чоң әһмийәткә егә. Инсан һоқуқлириниң чәклиниши — у адәм әркинлигиниң чеки, даи-риси, униң жүрүш-туруш чегариси. Бу чәклинишләр мәлум бир мәхсәтләрдә бәлгүлиниду. Қҗ Конституциясиниң 39-маддисида бу чәклинишләр җарий қилинидиған әһваллар көрситилгән.

				Адәм һоқуқлириниң барлиқ чәклинишлири қанунларда әкис әттүрүлүши лазим. Һәрбир адәм бу чәклинишләрни билиши лазим.

								Әстә сақлаңлар!

							

						

					

					
						
							Бу чәклинишләр төвәндики мәхсәтләрдә қоллинилиду:

							конституциялик түзүмни һимайә қилиш;

							җәмийәтлик тәртипни сақлаш;

							адәм һоқуқлирини вә әркинликлирини қоғдаш;

							аһалиниң саламәтлигини вә мәнавиятини қоғдаш. 

								Әстә сақлаңлар!

							

						

					

					
						
							Һәрбир адәм пәқәт өзи яшаватқан дөләтниң Конституцияси вә қанунлирида көздә тутулған һоқуқ вә әркинликлири

				Шундақ қилип, адәм вә гражданниң һоқуқлири, әркинликлири, вәзипилири Конституциядә бәкитилгән, улар дөләт вә җәмийәт үчүн алий қәдрийәтләр болуп һесаплиниду. Қазақстанда һәрбир адәм башқа шәхсләрниң һоқуқлирини вә әркинликлирини һөрмәтлиши, уларға әмәл қилиши вә бузмаслиғи лазим. Әгәр гражданларниң һоқуқ-лириға хилаплиқ қилинса, юридик җавапкәрлик чарилири қолли-нилиду. Уларни мәхсус һоқуқ қоғдаш органлири әмәлгә ашуриду.

				Тәкшүрүш соаллири вә тапшуруқ.

				1.	Адәм вә гражданниң һоқуқлири, әркинликлири дегән немә?

				2.	Қандақ хәлиқара һөҗҗәттә инсан һоқуқлири һәққидә ейтилиду?

				3.	Немә үчүн адәмниң мәҗбурийәтлирини Конституциядә бәкитиш зөрүр?

				1-дәриҗилик мурәккәп тапшуруқ. Қҗ Конституциясигә асаслинип җәдвәлни толтуруңлар (10—39-мадда).

				6-җәдвәл

				Қҗ гражданлириниң һоқуқлири вә әркинликлири

				
					Гражданлиқ (шәхсий)

				

				
					Сәясий

				

				
					Иҗтимаий-ихтисадий, мәдәний

				

				2-дәриҗилик мурәккәп тапшуруқ. Әмәлий тапшурма

				Муәллим оқуғучиға дәрис вақтида мобильлиқ телефонни пайдиланғанлиғи үчүн әскәртиш қилди. Чүнки оқуғучи телефонида фильм көрүп, муәллимниң әскәртишигә етивар қилмиди. Шуниңдин кейин муәллим авазини көтирип, телефонни өзигә бе-ришини тәләп қилди. Оқуғучи телефон өзәмниңки, бәрмәймән дәп җавап бәрди. җаңҗал чиқип, муәллим телефонни тартивалди. Оқуғучи өйигә келип, ата-анисиға муәллимниң өзигә қаттиқ сөзләп, андин телефонини еливалғанлиғини шикайәт қилди. Оқуғучиниң ата-аниси мәктәп мудириға муәллимниң һәрикитигә наразилиғини билдүриду. Муәллимму өз новитидә оқуғучиниң тәртипсизлигигә вә униң мәктәп қаидисини бузғанлиғиға диққәт ағдурди.

				Оқуғучи қандақ қаидини бузди? Муәллим тәрипидин камчилиқ болдиму? Мошу вәзийәтни муһакимә қилиңлар.

								Глоссарий

							

						

					

					
						
							Адәмниң Конституциялик һоқуқлири вә әркинликлири — адәмгә туғулушидин яки гражданлиқ алғандин тәәллуқ вә уларни дөләт һимайә қилиду, улар Асасий Қанун — Конституциядә бәкитилгән.

							Конституциялик мәҗбурийәтләр — гражданларниң Конституциядә бәкитилгән җәмийәтлик зөрүр әхлақ-тәртиви өлчәмлири.

							Инсан һоқуқлири тоғрилиқ хәлиқара билль — инсан һоқуқлири тоғрилиқ үч һөҗҗәт: Инсан һоқуқлириниң умумйүзлүк Декларацияси, Хәлиқара гражданлиқ вә сәясий һоқуқлар тоғрилиқ Пакт вә Хәлиқара ихтисадий, иҗтимаий вә мәдәний һоқуқлар тоғрилиқ пакт.

							Адәм һоқуқлирини чәкләш — улар мәлум мәхсәтләрдә қанунлар билән бәлгүлиниду. 

				Ядиңларда болсун, оқуғучиларға дәристә плеер, оюн қурулмилири, телефонни қоллинишқа рухсәт қилинмайду. барлиқ мошу нәрсиләр портфельда өчирилип туруши лазим.

				җәдвәлни үгиниңлар. Соал вә җавапларни муһакимә қилиңлар.

				7-җәдвәл

				Муәллим вә оқуғучиниң мәктәптики өз ара мунасивәтлири

				
					Соаллар

				

				
					җаваплар

				

				
					1

				

				
					2

				

				
					Синип йетәкчиси яки муәллимниң оқуғучиниң шәхсий һаятиға арилишишқа һоқуқи барму?

				

				
					Йоқ. Шәхсий һаят — у адәмниң әң асасий һоқуқлириниң бири вә у Конституциядә тәстиқләнгән. Һәрбир граждан-ниң шәхсий һаят дәхилсизлиги һоқуқи бар.

				

				
					Муәллимниң оқуғучи дәрискә қатнашмиса, униңға қанаәтләнгүсиз баһа қоюшқа һоқуқи барму?

				

				
					Баһа — оқуғучиниң пән бойичә билим дәриҗисиниң көрсәткүчи, шуңлашқа дәристә болмиғанлиғи үчүн “икки” қоюшқа муәллимниң һоқуқи йоқ.

				

				
					Муәллим оқуғучиниң мәктәптики тәртиви һәққидә ата-анисини хәвәрдар қилиши тоғриму?

				

				
					Оқуғучиниң ата-аниси балилириниң тәрбийиси үчүн җавапкәр. Педагоглар оқуғучиларниң мәктәптики тәртиви, оқуш үлгирими һәққидә ата-аниларни хәвәрдар қилип туруши лазим.

				

				
					Оқуғучини әмгәккә җәлип қилиш — эксплуатацияму?

				

				
					Мәҗбурий әмгәк мәнъий қилинған. Оқуғучилар җәми-йәткә пайдилиқ әмгәккә пәқәт ихтиярий асаста вә дәрис-тин ташқири вақитта җәлип қилиниши мүмкин.

				

				
					Өсмүргә нәччә яштин тартип ишләшкә болиду?

				

				
					16 яштин.

				

				
					Мәктәп мәмурийити оқуғучиға бузған, сундурған мәктәп мүлки үчүн һәқ төлитишкә һоқуқлуқму?

				

				
					Мәктәп мәмурийити, әгәр оқуғучиниң өзи шәхсән бузған яки сундурған нәрсини җөндәш қолидин кәлсә, шуни тәләп қилиши мүмкин. Лекин қандақту-бир қиммәт нәрсә болса, у чағда униң ата-анисини чақиртип бу мәсилини муһакимә қилиду.

				

				
					Мәктәпкә узақ вақит үзүрлүк сәвәпсиз кәлмисә, оқуғучини мәхсус мәктәпкә әвәтиш мүмкинму?

				

				
					Елимиздә әхлақ-тәртиви девиантлиқ оқуғучилар үчүн мәхсус мәктәпләр моҗут. Девиантлиқ — адәттики әхлақ-тәртиптин чәтнигән мүҗәз-хулуқ. Бу мәхсус мәктәпләр йепиқ түрдә болуп, уларға өсмүрләр сот қарари билән әвәтилиду. Мәктәпкә турақлиқ бериштин баш тартиш девиантлиқ әхлақ-тәртип болуп һесаплиниду.

				

				
					Әгәр оқуғучи сәвәпсиз мәктәпкә кәлмисә немә қилиш керәк?

				

				
					10 күндин ошуқ сәвәпсиз мәктәпкә кәлмисә, оқуғучини ювеналлиқ полиция бөлүмидә һесапқа қойиду, ата-аниси болса мәмурий җавапкәрликкә тартилиду.

					1

				

				
					2

				

				
					Әгәр муәллим оқуғучиниң тәртиви үчүн начар баһа қойса, немә қилиш керәк?

				

				
					Журналға оқуғучиниң дәристики тәртиви үчүн баһани, билими үчүн қоюлғандәк қоюш, қәтъий мәнъий қили-ниду?

				

				
					Мәктәп формисини кийиш шәртму?

				

				
					Әгәр мәктәп низамнамиси бойичә мәктәп формисини сөзсиз кийиш көздә тутулған болса, оқуғучи бу тәләпни орунлиши лазим.

				

				
					Әгәр синипта оғрилиқ вақиәси йүз бәрсә, оқуғучиларни тинтиш қанунийму?

				

				
					Оғрилиқ вақиәси йүз бәрсә, муәллим оқуғучини ихтиярий рәвиштә портфелини ечип көрситишини илтимас қилиду яки ата-анисини, мәктәп психологини, ювеналлиқ полиция хадимини чақиртиши мүмкин. Ата-анисиниң қатнишиши билән тинтиш рухсәт қилиниду.

				

				
					Әгәр оқуғучи яки муәллим яман сөз ейтса, немә қилиш керәк?

				

				
					Ақарәтләп яман сөз ейтса, қанун бойичә, мәмурий җавапкәрликкә тартилиду вә җәримә төләйду (оқуғучи үчүн ата-аниси җавапкәр).

				

				
					Мәктәптә башқа оқуғучилар қорқитип ахча тәләп қилса, немә қилиш керәк?

				

				
					Дәрру ички ишлар органиға мураҗиәт қилиш керәк.

				

				
					Оқуғучиларниң мәктәптики һоқуқлири

				

				
					1) сүпәтлик билим елиш;

					2) қошумчә билим елиш;

					3) әхбарат ресурслирини һәқсиз пайдилиниш, дәрисликләр билән тәминлиниш;

					4) спорт, акт, оқуш заллирини, компьтер синипини вә китапханини һәқсиз пайдилиниш;

					5) өз ой-пикрини, көз-қарашлирини әркин изһар қилиш;

					6) оқуштики, иҗадий паалийәттики вә спорттики мувап-пәқийәтлири үчүн рәғбәтлиниш.

				

				
					Оқуғучиниң мәктәптики вәзипилири

				

				
					— билим, маһарәт, тәҗрибини егиләш;

					— ички тәртип қаидилиригә әмәл қилиш;

					— саламәтлигигә ғәмхорлуқ қилиш, мәнивий вә җисманий җәһәттин йетилиш;

					— мәктәптә тәстиқләнгән мәктәп формисида жүрүш;

					— педагогларни һөрмәтләш, мәктәп әнъәнилирини қәдирләш.

				

				
					Мәктәптә оқуғучиниң саламәтлигини сақлаш қандақ тәминлиниду?

				

				
					Мәктәптә балилар саламәтлигини сақлаш вә мустәһкәм-ләш бойичә шараит яритилиши лазим. Оқуш жүклимиси, дәрис реҗиси вә кәштиси санитария нормилириға бенаән түзүлүши керәк. Мәктәптә медицинилиқ хизмәт вә тамақлиниш, тегишлик рәвиштә уюштурулуши лазим.

				

				
					Қандақ әһвалда мәктәптин чиқириветиду?

				

				
					Оқуғучини мәктәптин чиқириветиш әң ахирқи чарә болуп һесаплиниду. Бу чарә мәктәпниң низамнамисини бир нәччә қетим қопал бузғанда қоллинилиду.

					1

				

				
					2

				

				
					Өсмүрләргә саат 23.00дин кейин сәйлә қилишқа боламду?

				

				
					Өсмүрләргә саат 23.00дин 05.00ғичә йеши чоң йеқин-лириниң һәмра болушисиз җәмийәтлик орунларда болуши мәнъий қилиниду.

				

				
					Дәристә тапшуруқни орунлимиса, муәллим һәммисиниң көз алдида оқуғучини һақарәтлисә немә қилиш керәк?

				

				
					Бу әһвалда мәктәп мәмурийитигә мурәҗиәт қилиш керәк.

				

				
					Мән муәллим билән тоқунушуп қалдим. Немә қилиш керәк?

				

				
					Хатирҗәмлик сақлап, өзәңни салмақлиқ тутушқа, қопаллиқ қилмаслиққа тиришип көр. Башқиларни әйиплимәй, өз хаталиғиниңни иқрар қилип, тәһлил қил. Муәллим билән тоқунуш һәққидә ата-анаңға, башқа муәллимләргә ейтқин. Психолог билән сөһбәтләшкин.

				

				
					Маңа оқуш қийин келиватиду, мәктәптә оқуш бәк қийин. Немә қилиш керәк?

				

				
					Мәктәптә алған барлиқ билим-тәҗрибилириң, саңа келә-чәктә әсқатиду. Мабадан сән келәчәктә билим елишни давамлаштурмақчи болсаң, өй-җай селишни арман қилсаң — саңа билим бәк зөрүр болиду.

					Сән бәзидә муәллимни тиңшаветип яки өй тапшурмисини орунлаш җәриянида: “Маңа буниң немә кериги?” дәп ойлайсән. Бирақ вақит тез, ғуюлдап өтиду һәм сән өз вақтида саңа тәклип қилинған билимниң нәқәдәр зөрүр екәнлигини техи талай һис қилисән.

					Ишәнгинки, мәктәп һаятиңни разимәнлик вә миннәт-дарлиқ билән әскә елиш — беһөддә өткүзгән дәқиқиләргә өкүнгәндин миң әла.

					Биз, һәммимиз — һәр түрлүк, һәркимниң өзигә хас алаһи-диликлири бар. Бирақ әң муһими — өзәңгә ишиниш лазим!

				

				
					Оқуғучиларниң мәктәптики һоқуқлири

				

				
					Оқуғучилар:

					1) сүпәтлик билим елишқа;

					2) қошумчә билмий хизмәтләрни елишқа;

					3) билим беришни тәшкилләшни идарә қилиш ишлириға қатнишишқа

					4) әхбаратлиқ ресурсларни һәқсиз пайдилинишқа, дәрисликләр билән тәминлинишкә;

					5) спорт, оқуш мәҗлисләр заллирини вә китапханини һәқсиз пайдилинишқа;

					6) өзиниң инсаний қәдир-қиммитини һөрмәтләшкә;

					7) өзиниң инсаний қәдир-қиммитини һөрмәтләшкә;

					8) оқуш, илмий вә иҗадий паалийәтләрдики утуқлири үчүн рәғбәтләндүрүш вә мукапатлинишқа һәқлик

					Оқуғучиларниң мәктәптики мәҗбурийәтлири

				

				
					Оқуғучилар төвәндикиләрни чоқум бәҗиришкә тегиш:

					— билим елиш вә әп-маһарәтләрни үгинишкә;

					— ички тәртип-интизам қаидилиригә риайә қилишқа;

					— өзиниң саламәтлигини асрашқа, мәнивий вә җисманий мукәммәлликкә интилишқа;

					— билим бериш тәшкилатида тәстиқләнгән кийим шәклигә җиддий риайә қилиш;

					— педагогикилиқ хизмәтчиниң иззәт-абройи вә қәдир-қиммитини, өзлири оқуватқан оқуш орниниң (мәктивиниң) әнъәнилирини һөрмәт қилиш.

				

				
					Педагогниң (муәллимниң) оқуғучиларға нисбәтән мәҗбурийәтлири

				

				
					Педагог (оқутқучи-муәллим) монуларни қилишқа тегиш:

					1) өзиниң кәспий салаһийитигә мувапиқ билим беришниң әмәлий вә тәҗрибилик маһарәтлиригә егә болушқа;

					2) оқуғучиларни алий әхлақий, ата-аниларни, чоң вә кичикләрни һөрмәтләш, иззәтләш, этномәдәний қиммәт-ликләрни қәдирләш, әтрап муһитқа еһтият вә ғәмхорлуқ билән мунасивәт қилиш роһида тәрбийәләшкә;

					3) оқуғучиларда уларниң һаятий тәҗрибә-маһарәт-лирини, салаһийитини, мустәқиллигини, иҗадий қабилийәтлирини йетилдүрүш;

					4) өзиниң кәспий маһаритини интеллектуаллиқ, иҗадий вә умумийилмий дәриҗисини дайимий мукәммәл-ләштүрүш;

					5) педагогикилиқ этика нормилириға җиддий риайә қилиш;

					6) оқуғучиларниң, тәрбийәләнгүчиләрниң вә уларниң ата-анилириниң иззәт-аброй вә қәдир-қиммитини һөрмәтләшкә тегиш.

				

				
					Мәктәптә оқуғучиларниң саламәтлигини қоғдаш қандақ тәминлиниду?

				

				
					Мәктәпләрдә балиларниң саламәтлигини қоғдаш вә мустәһкәмләш бойичә шараитлар яритилишқа тегиш.

					Мәктәптики оқуш жүклимиси, дәрис вә башқа мәшиқләр режими санитарлиқ нормиларға уйғун һалда түзилиду.

					Мәктәпләрдә медицинилиқ хизмәт көрситиш вә тамақлан-дуруш-тәдбирлири тәшкиллинишкә тегиш.

				

				
					Қандақ әһвалларда оқуғучини мәктәптин чиқиришқа болиду?

				

				
					Мәктәптин чиқириветиш — әң җиддий, шундақ қилмасқа башқа чарә қалмиған тәдбирдур. Мундақ қарар-тәдбир оқуш мәһкимисиниң низамнамисини (устав) бир нәччә мәртә қопал, ғәрәзлик һалда бузғини үчүн қоллинилиду.

				

				
					Ян телефонлирини мәктәпкә апириш мәнъий қилинамду? Дәристә муәллимниң оқуғучиларниң ян телефонлирини жиғиве-лиши һоқуққа хилаплиқ болуп һесаплинамду?

				

				
					Дәристә ян телефонни пайдилиниш мәнъий қилинған. Дәрис вақтида муәллимниң ян телефонларни жиғивелиши — бу һоқуққа хилаплиқ әмәс, бәлки оқуғучиларниң ички тәртип-интизамни сақлишиға қаритилған вақитлиқ чарә-тәдбир. Дәрис тамамланғандин кейин муәллим оқуғучиға ян телефонини қайтуруп беришкә тегиш.

				

			

		

		
			
				Давами

			

		

	
		
			
				35

			

		

		
			[image: ]
		

		
			[image: ]
		

		
			
				2-дәриҗилик мурәккәп тапшуруқ. Җәдвәлни толтуруңлар.

				8-җәдвәл

				Оқуғучиларниң мәктәптики һоқуқ вә мәҗбурийәтлири

				
					Соаллар

				

				
					Җавап

				

				
					Оқуғучиларниң мәктәптики һоқуқлирини атап көрситиңлар.

				

				
					Оқуғучиларниң мәҗбурийәтлирини атап көрси-тиңлар

				

				
					Мәктәптә оқуғучиларниң саламәтлигини сақлашқа ким җавапкәр?

				

				
					Қандақ әһвалларда оқуғучиниң һоқуқлири чәкли-ниши мүмкин?

				

				
					Оғрилиқ қилған оқуғучиға қандақ җавапкәрлик чарилири қоллинилиду?

				

				
					Оқуғучиларниң дәрис вақтида мобильлиқ алақә васитилири, плеерларни пайдилиниши, электронлуқ оюнлар ойниғини тоғриму?

				

				Рефлексия. Мавзуни қандақ өзләштүргиниңларни шкала бойичә 1 дин 10 баллғичә баһалаңлар. Қандақ мәсилиләрни чүшәнмидиңлар?

				§ 6. Дөләт органлириниң Конституциялик системиси

				Дөләт һакимийити органлири бирпүтүн системини тәшкил қилиду. Улар һәрқандақ заманивий дөләтниң аҗралмас қисми вә дө-ләтлик башқурушниң негизи болуп һесап-линиду.

				Қҗ Конституциясигә бенаән, Қазақстан президентлиқ башқуруш шәклигә егә унитарлиқ дөләттур. Дөләт һакимийити бирпүтүн вә үч тармаққа: қанун чиқириш, иҗраий вә сот һакимийитигә бөлүниду.

				Қазақстан җумһурийитиниң Президенти

				Дөләт органлири системисини Қҗ Президенти башқуриду. У бирпүтүн һакимийәтниң бөлүнүши системисида вә тохтитип туруш һәм тәңпуңлуқ механизмида алаһидә орунни егиләйду. У дөләт һакимийити органлириниң келишип уйғун ишлишини вә өзара һәрикәт қилишини тәминләйду. Уни пүткүл хәлиқ сайлайду, у уму-мий миллий мәнпийәтләрни ипадиләйду. У әлниң мустәқиллиги, тер-

					Бүгүн дәристә:

				

			

			
				
					дөләт органлириниң функциялирини қараштуримиз.

				ритория пүтүнлиги вә бехәтәрлигиниң ка-палити болуп һесаплиниду, Конституция-гә әмәл қилишни тәминләйду.

				Қҗ Президентини пүткүл хәлиқ бәш жилға сайлайду. Президентлиққа намзатларға тәләпләр Қҗ Конститу-циясидә вә “Қҗдики сайлам тоғрилиқ” қанунда бәлгүләнгән. 1990-жили 24-апрельда Н.Ә.Назарбаев Қазақстан җумһурийитиниң Тунҗа Президенти бо-луп сайланди.

				2019-жили 19 мартта Қазақстанниң Тунҗа Президенти — Әлбеши Нурсултан Әбишоғли Назарбаев хәлиққә мураҗиәт қилип, өзиниң қарари — өзидин Қазақстан җумһурийитиниң Президенти вакалити-ни сақит қилиш тоғрилиқ елан қилди.

				Қазақстанда һакимийәт варислиғи мәсилиси Конституциялик йол билән һәл қилинди. Қҗ Конституциясиниң 48-маддисиға бенаән, Президент вакалити Парламент Сенатиниң рәиси Қасым-Жомарт Тоқаевқа өтти. У 2019-жили 21-мартта қәсәмяд қилип, президентлиқ лавазимға киришти.

				2019-жили 23-мартта Қҗ Президенти Қ.-Ж.Тоқаевниң Пәрмани билән Астана шәһириниң нами Нур-Султан шәһири дәп өзгәртилди. 2019-жили 9-июньда Қҗ Президентиниң новәттин ташқири сайлими өтти. Униңда көпчилик аваз билән Қасым-Жомарт Тоқаев Қазақстан җумһурийитиниң Президенти болуп сайланди.

				7-схема

				Қазақстан җумһурийитиниң Парламенти

				У қанун чиқириш функциялирини әмәлгә ашуридиған алий вакаләтлик орган болуп һесаплиниду. Қҗ Парламентиниң һоқуқий мәртивиси Қҗ Конституциясиниң IV бөлүмидә бәкитилгән (49— 63-маддилар). Парламент икки палатидин: жуқарқи палата — Сенат-

							Қҗ Президенти болуп сайлиниду

							Туғулишидин җумһурийәт граждани, 40 яштин ашқан, дөләт тилини әркин билидиған шәхс

							Қазақстанда ахирқи 15 жилда яшаватқан вә алий билимлик шәхс

							Конституциялик қанун билән қошумчә тәләпләр қоюлуши мүмкин

					Қазақстан җумһурийитиниң Президенти Қ.К. Тоқаев

				тин вә төвәнки палата — Мәҗлистин ибарәт. Улар турақлиқ асаста ишләйду.

				Сенатни Конституциялик қануда бәлгүләнгән тәртиптә вакаләтлик қилидиған вә һәр вилайәттин, җумһурийәтлик әһмийәткә егә икки шәһәрләрдин вә Қҗ пайтәхтидин икки адәмдин сайланған депутатлар тәшкил қилиду. Қҗ Президенти Сенатниң 15 депутатини җәмийәтниң миллий-мәдәний вә башқа әһмийәтлик мәнпийәтлиригә вакаләтликни тәминләш зөрүрлигини һесапқа елип, тайинлайду. Сенат депутатли-рини йошурун аваз бериш арқилиқ қисмән сайлам һоқуқи асасида сайлайду. Сайланған Сенат депутатлириниң йерими һәр 3 жилда қайта сайлиниду. Сенат депутатлириниң вакаләт қәрәли — 6 жил.

				Мәҗлис 107 депутаттин ибарәт. Улар Конституциялик қанунда бәлгүләнгән тәртиптә сайлиниду. Мәҗлисниң 98 депутати умумий, тәң вә уттур сайлам һоқуқи асасида йошурун аваз бериш арқилиқ сайлиниду. Мәҗлисниң 9 депутатини Қазақстан хәлқи ассамблеяси сайлайду. Мәҗлис депутатлириниң вакаләт қәрәли — 5 жил.

				8-схема

				Қазақстан җумһурийитиниң Һөкүмити

				У Иҗраий һакимийәтни әмәлгә ашуриду. Қҗ һөкүмитиниң һоқуқий мәртивиси Қҗ Конституциясиниң V бөлүмидә бәкитилгән (64—70-маддилар). У коллегиялик орган вә өзиниң пүткүл паали-йитидә Қҗ Президенти алдида җавапкәр. Конституциядә көздә тутулған әһвалларда, һөкүмәт Қҗ Парлементи алдида һесават бери-ду. Һөкүмәтни Қҗ Президенти Конституциядә бәлгүләнгән тәртиптә тәшкил қилиду вә һөкүмәтни Премьер-Министр башқурду. Һөкүмәт тәркивидә министрлар башқуридиған 17 саһалиқ министрлик вә икки агентлиқ бар.

							Қҗ гражданидин ибарәт вә униң территориясидә ахирқи 10 жилда турақлиқ яшаватқан шәхс

						

					

					
						
							Сенатор болуш үчүн:

						

					

					
						
							30 яшқа кириш, алий би-лимлик болуш вә кам де-гәндә 5 жил иш стажиға егә болуш, тегишлик вила-йәт, җумһурийәтлик әһ-мийәткә егә шәһәр терри-ториясидә яки пайтәхттә кам дегәндә 3 жил турақлиқ туруш зөрүр.

						

					

					
						
							25 яшқа кириш вә парламент депутат-лириға қоюлидиған тәләпләргә мувапиқ болуш керәк.

						

					

					
						
							Мәҗлис депутати болуш үчүн:

						

					

					
						
							Қҗ Парламентиниң депутати болалайду:

				Қазақстан җумһурийитиниң Сот һакимийити

				Сот һакимийитини Алий сот вә җумһурийәтниң қанун билән тәсис қилинған йәрлик вә башқа сотлири системиси әмәлгә ашу-риду. Қҗ сотлириниң һоқуқий мәртивиси Қҗ Конституцияси-ниң VII бөлүмидә бәкитилгән (75—82-маддилар).

				Йәрлик сотлар: 1) вилайәтлик сотлар вә уларға тәңләштүрүлгән сотлар (җумһурийәт пайтәхтиниң шәһәрлик соти, җумһурийәтлик әһмийәткә егә шәһәрләрниң шәһәрлик сотлири); 2) наһийәлик сотлар вә уларға тәңләштүрүлгән сотлар (шәһәрлик сот, наһийәләр ара сотлар).

				Қазақстанда башқа сотлар, җүмлидин ихтисаслашқан сотлар қурул-ған (һәрбий, ихтисадий, мәмурий, камаләт йешиға йәтмигәнләр ишлири бойичә). Сот һакимийити гражданлиқ, җинаий ишларни, шундақла қанунда бәлгүләнгән башқа сот ишлирини қараш арқилиқ әмәлгә ашу-рулиду. Сот һакимийити Қазақстан җумһурийити намидин әмәлгә ашурулиду вә униң мәхсәт-нишани гражданлар билән тәшкилатларниң һоқуқлирини, қануний мәнпийәтлирини һимайә қилиш, Конституцияни, қанунларни, башқа нормативлиқ һоқуқ актлирини, хәлиқара шәрт-намиләрни бәҗиришни тәминләш болуп һесаплиниду. Шундақ қилип, Қҗда әдлийә пәқәт сот арқилиқ әмәлгә ашурулиду.

				9-схема

				Қҗдики йәрлик дөләт башқуруши вә өзини өзи башқуруш системиси

				Йәрлик дөләт башқуруши вә өзини өзи башқуруш Қҗ Конститу-циясиниң VIII бөлүмидә бәкитилгән (85—89-маддилар). Йәрлик дөләт башқурушини тегишлик территориядики иш әһвали үчүн җавапкәр йәрлик вакаләтлик вә иҗраий органлар әмәлгә ашуриду.

							Қҗниң сот системиси

						

					

					
						
							Алий сот — гражданлиқ, җинаий ишлар вә башқа ишлар бойичә алий сот органи

						

					

					
						
							Йәрлик сотлар — вилайәтлик, наһийәлик, шәһәрлик

						

					

					
						
							Башқа сотлар — һәрбий, малийә, ихтисадий, мәмурий, камаләт йешиға йәтмигәнләр ишлири бойичә

					Қҗ Алий Сотиниң бенаси. 

					Нур-Султан шәһири

				Йәрлик вакаләтлик органлар — мәслиһәтләр тегишлик мәму-рий-территориялик бирлик аһалисиниң әркини ипадиләйду вә умумдөләтлик мәнпийәтләрни һесапқа елип, уларниң әмәлгә ашуру-луши үчүн зөрүр чариләрни ениқлайду вә уларниң орунлинишини назарәт қилиду.

				Йәрлик иҗраий органлар — һакимлиқлар Қҗ иҗраий орган-лириниң бирпүтүн системисиға кириду, тегишлик территорияниң мәнпийәтлири билән еһтияҗлирини һесапқа елип умумдөләтлик иҗраий һакимийәт сәяситини жүргүзиду.

				Қазақстанда йәрлик әһмийәткә егә мәсилиләрни аһалә өзиниң мустәқил һәл қилишини тәминләйдиған йәрлик өзини өзи башқуруш етирап қилинған. Йәрлик өзини өзи башқурушни аһалә беваситә әмәлгә ашуриду. Шундақла аһалә топлири жиғинчақ яшайдиған территориядики мәслиһәтләр вә башқа йәрлик өзини өзи башқуруш органлири арқилиқ әмәлгә ашуриду.

				Шундақ қилип, барлиқ дөләт органлири өзара һәрикәт қилип, Конституция вә қанунларға асаслинип ишлиши лазим.

				10-схема

				Қҗ дөләт органлириниң конституциялик системиси

							Қҗ

							Президенти

						

					

					
						
							Қҗ Парламентиниң жуқар-қи палатиси — Қҗ Сенати

						

					

					
						
							Қҗ Парламентиниң төвәнки палатиси — Қҗ Мәҗлиси

						

					

					
						
							Йәрлик вакаләтлик органлар — мәслиһәтләр (вилайәтлик, шәһәрлик)

						

					

					
						
							Йәрлик иҗраий органлар — һакимлиқлар (вилайәт, шәһәр, наһийәләрниң)

						

					

					
						
							Қҗ Алий Соти

						

					

					
						
							Вилайәтлик вә уларға тәңләштүрүлгән сотлар

						

					

					
						
							Наһийәлик вә уларға тәңләштүрүлгән сотлар

						

					

					
						
							Башқа сотлар

						

					

					
						
							Қҗ һөкүмити

						

					

					
						
							Сот һакимийити органлири

						

					

					
						
							Иҗраий һакимийәт

							органлири

						

					

					
						
							Қанун чиқириш һакимийити органлири

				Тәкшүрүш соаллири вә тапшуруқ

				1.	Қҗ Президентиниң дөләт органлири системисидики орнини ениқлаңлар. Дөләт башлиғиниң алаһидә роли немигә бағлинишлиқ?

				2.	Қҗ Парламентиниң функциялирини ениқлаңлар.

				3.	Қҗ Һөкүмити қандақ вакаләтләрни әмәлгә ашуриду?

				4.	Сот қандақ функцияләрни орунлайду? Өз ой-пикирлириңларни ейтиңлар.

				5.	Йәрлик һакимат қандақ вакаләтләрни әмәлгә ашуриду? “Әгәр мән премьер-министр болған болсам” яки “Әгәр мән һаким болған болсам” мавзусиға эссе йезиңлар. Эсседа силәр қайси мәсилиләрни биринчи новәттә һәл қилидиғиниңлар тоғрилиқ йезиңлар.

				1-дәриҗилик мурәккәп тапшуруқ. Қҗ Конституциясини пайдилинип, җәдвәлни толтуруңлар.

				9-җәдвәл

				
					Дөләт һакимийити органи

				

				
					Қҗ Конституцияси бойичә функциялири

				

				
					Қҗ Президенти (44-мадда)

				

				
					Қҗ Парламенти (53—57-мадда)

				

				
					Қҗ Һөкүмити (66-мадда)

				

				
					Қҗ Сот системиси (75—82-мадда)

				

				§ 7. Қазақстан җумһурийитиниң сайлам системиси

				Сайлам системиси чүшәнчиси. Гражданларниң аваз бериш арқилиқ дөләт һакимийити органлириниң вә өзини өзи баш-қуруш органлириниң лавазимлиқ шәхслирини сайлашқа әркин қатнишиши демократик һоқуқий дөләтниң әң муһим бәлгүси бо-

								Глоссарий

							

						

					

					
						
							Дөләт һакимийити органлириниң системиси — алий вә йәрлик қанун чиқириш, иҗраий вә сот һакимийити органлириниң бирикмиси.

							Қазақстан җумһурийитиниң Президенти — дөләт башлиғи, алий лавазимлиқ шәхс; дөләтниң ички вә ташқи сәяситиниң асасий йөнилишлирини бәлгүләйду, Қазақстанға әл ичидә вә хәлиқара мунасивәтләрдә вакаләтлик қилиду.

							Қазақстан җумһурийитиниң Парламенти — алий вакаләтлик вә қанун чиқириш органи. Икки палата турақлиқ асаста ишләйдиған Қҗ Сенати вә Мәҗлисидин ибарәт.

							Қазақстан җумһурийитиниң Һөкүмити иҗраий һакимийәткә вакаләтлик қилиду, иҗраий органлар системисини башқуриду вә уларниң паалийитигә рәһбәрлик қилиду.

							Сот һакимийити — әдлийәни әмәлгә ашуруш системиси, уни Алий сот башқуриду.

							Йәрлик дөләт башқуруши вә өзини-өзи башқуруш – тегишлик территорияди-ки иш әһвали үчүн җавапкәр йәрлик вакаләтлик вә иҗраий органлар: мәслиһәтләр, һакимлиқлар, йәрлик өзини өзи башқуруш органлири.

				луп һесаплиниду. Цивилизациялик җәмийәт сайламға алаһидә әһмийәт бериду. Сайламға 18 яштин қатнишиш ихтиярий асаста жүргүзүлиду. Сот һоқуқ салаһийити йоқ дәп тонуған шәхсләр, шундақла сот һөкүми билән әркинлигидин айрилип сотланған шәхсләр сайламға қатнашмайду.

				Қҗ Конституциясигә бенаән, хәлиқ һакимийәтни беваситә җумһурийәтлик референдум вә әркин сайлам арқилиқ әмәлгә ашуриду, шундақла дөләт органлириға вакалитини тапшури-ду. җумһурийәттә сайлам дөләт вә йәрлик өзини өзи башқуруш органлириға гражданлар өзлириниң сайлиниш вә вәкиллирини сайлаш һоқуқини әркин әмәлгә ашурушиға асасланған. Қҗ Консти-туциясидә вә 1995-жили 28-сентябрьдә қобулланған “Қазақстан җумһурийитидики сайлам тоғрилиқ” Конституциялик қанунда сайлам һоқуқи вә сайлам системиси принциплири бәкитилгән.

				11-схема

							Бу қизиқ!

						

					

					
						
							Сайламни ким ойлап тапқан? Тарихта һәр хил сайлам түрлири болған. Дәсләп уруқлуқ түзүм шараитида ақсақалларни, сәрдарларни сайлиған. Уларни хәлиқ жиғинида сайлиди. Сайламға уруқниң барлиқ әзалири — әрләр, аялларму қатнашти. Кейинирәк сайламға пәқәт бәгзадиләр, бай кишиләрла қатнишип, сайлам тәртивигә чәклимиләр киргүзүлди. Қуллар, аяллар, кәмбәғәлләр сайламдин чәтлитилди. Фео-дализмда сайламға пәқәт чоң йәр егилири қатнашти. Йеңи заманда дөләтниң граж-данлири қатнашти, бирақ цензлар бәлгүләнди, йәни чәклимиләр киргүзүлди. Улар адәмниң йеши, мүлки, билими, җиниси, олтиришлиқ һалити вә башқа иҗтимаий әһвалларға бағлинишлиқ болди. Мәсилән, Ғәриптә аяллар пәқәт 1908-ж. сайлам һоқуқиға егә болди.

							Сайлам һоқуқи — җәмийәтлик мунасивәтләрни рәтләйдиған, җумһурийәтниң сайлинидиған органлирини шәкилләндүрүшкә қаритилған конституциялик-һоқуқий нормиларниң бирикмиси. Сайлам һоқуқи — гражданларниң сәясий һоқуқлириниң бири. У актив вә пассив сайлам һоқуқи болуп бөлүниду.

						

					

					
						
							Актив сайлам һоқуқи —Қҗ гражданлириниң Президентини, Мәҗлис вә мәслиһәтләр депутатлирини вә йәрлик өзини өзи башқуруш органлирини сайлашқа қатнишиш һоқуқи.

						

					

					
						
							Пассив сайлам һоқуқи — гражданларниң Конституциядә вә сайлам тоғрилиқ конституциялик қанунда бәлгүләнгән чәклинишләргә әмәл қилип, сайлиниш һоқуқи (мәсилән, шәхс бир мәзгилдә Президент вә парламент депутати болалмайду; сенат депутати мәҗлис депутати болалмайду; наһийәлик мәслиһәт депутати бир мәзгилдә вилайәтлик мәслиһәт депутати болалмайду.

					Бүгүн дәристә:

				

			

			
				
					сайлам системисини үгинимиз;

					сайламниң дөләт органлирини қуруш-тики ролини вә әһми-йитини ениқлаймиз.

				Қҗ гражданлири сайламға умумий, тәң вә уттур сайлам һоқуқи принциплири асасида йошурун аваз бериш арқилиқ қатнишиду вә Президентни, Мәҗлис, мәслиһәт депутатли-рини, йәрлик өзини өзи башқуруш органли-рини сайлайду. Сенат депутатлирини сайлаш йошурун аваз бериш арқилиқ қисмән сайлам һоқуқи асасида жүргүзүлиду (уларни сайлиғучилар әмәс, бәлки мәслиһәт депутатлири сайлайду).

				Умумий сайлам һоқуқи елимиз гражданлириниң теги-тәктидин, иҗтимаий, лавазимлиқ, мүлүкдарлиқ һалитидин, җинисидин, ирқидин, миллитидин, тилидин, динидин, етиқатидин, турушлуқ җайидин яки һәр қандақ башқа әһваллардин қәтъий нәзәр, сайламға қатнишиш һоқуқини билдүриду.

				Қазақстан җумһурийитидә сайлам һәммә үчүн тәң болуп һесаплиниду. Бу сайлиғучиларниң сайламға тәң асаста қатниши-диғанлиғини вә уларниң һәр бири тегишлик һалда, бир авазға егә екәнлигини билдүриду. Қазақстанда сайламда аваз бериш йошурун жүргүзилиду. Бу сайлиғучиларниң өз әркини изһар қилишиға һеч қандақ назарәт болмаслиғи лазим дегәнликтур. Шу мәхсәттә сайлам бюллетенини толтириш үчүн йепиқ кабина орнитилиду.

				Сайлам системиси чүшәнчиси. Сайлам һоқуқи билән сайлам си-стемиси өз ара зич бағлинишлиқтур. Қҗда сайлам системиси — у Президентни, Парламент вә мәслиһәтләр депутатлирини, йәрлик өзини өзи башқуруш органлирини Конституциядә вә конституция-лик актларда көздә тутулған тәртиптә сайлаштур.

				Сөзниң тар мәнасида сайлам системиси — у намзатлар оттурисида депутатлиқ мандатларни аваз бериш нәтиҗилиригә бағлиқ тәхсим қилиштур.

				Сайлам системисиниң үч асасий түри бар. Улар — мажоритарлиқ, пропорционаллиқ вә арилаш — мажоритарлиқ-пропорционаллиқ система.

							Диққәт бөлүңлар!

						

					

					
						
							Мажоритарлиқ системида сайламда нисбәтән көпчилик аваз алған намзат сайланди дәп һесаплиниду. Бу системиниң қаидилири аддий вә чүшинишлик. Улар тәсири аҗиз партияләрни, аһалә көпчилиги арисида абройи йоқ шәхсләрни, депу-татларни вә б. һакимийәт органлиридин қисип чиқиришқа мүмкинчилик бериду.

							Пропорционаллиқ система заманивий дунияниң 60тин ошуқ елидә қоллини-лиду. У көп мандатлиқ сайлам округлирида пайдилинип, парламентта һәрхил партияләрниң лазимлиқ вакаләтликлигини тәминләйду, сәясий плюрализмниң тәрәққияти үчүн шараит яритиду.

					Асасий сөзләр:

				

			

			
				
					•	сайлам

					•	сайлаш һоқуқи

					•	сайлам системиси

					•	сайлам комиссияси

				Қазақстанда һәр икки сайлам системиси: пропорционаллиқ вә мажоритарлиқ система —нисбәтән вә мутлақ аваз көпчи-лиги һесаплинип, қоллинили-ду. Қҗ Сенатиниң депутатли-рини сайлиғанда, әгәр аваз беришкә вилайәт мәслиһити депутатлириниң 50%дин ошуғи қатнашса, сайлам қануний өтти дәп һесаплиниду. Аваз беришкә қатнашқанларниң көпчилиги яқлап аваз бәргән намзат сайланди дәп санилиду. җумһурийәттә сайламға тәйярлиқни вә уни өткүзүшни бирпүтүн системини тәшкил қилидиған сайлам комиссиялири уюштуриду. Улар:

				Қҗниң Мәркизий сайлам комиссияси;

				территориялик сайлам комиссиялири;

				округлиқ сайлам комиссиялири;

				участкилиқ сайлам комиссиялири.

				Дөләт органлирини шәкилләндүрүштики сайламниң роли. Сай-лам — хәлиқниң суверенлиғиниң намайән болушиниң түп меха-низми, асасий шәкли. Сайлам шундақла һакимийәт органлирида һәрхил җәмийәт топлириниң мәнпийәтлиригә вакаләтлик қилишниң әң муһим йоли болуп һесаплиниду. Умумий сайлам униңға һәрбир гражданниң қатнишиш һоқуқини көздә тутиду. Көплигән адәмләр үчүн, бәзибир әлләрдә гражданларниң бесим көпчилиги үчүн сайлам тегишлик тәшкилатларниң сәяситигә реал тәсир қилишиниң бирдин-бир васитиси болуп һесаплиниду. Сайлам — у һәммиси үчүн өз әркини изһар қилишқа мүмкинчиликтур. Шундақла дөләт һакимийити вә униң паалийити хәлиқниң шу әркигә мувапиқ болуши лазим. 

				Сайлам:

				гражданларниң сәясий вакалитини тәминләшкә;

				уларға өз мәнпийәтлирини билдүрүшкә; 

				җәмийәттә пишип йетилгән мәсилиләрни һәл қилишқа; 

				сәясий элита тәркивини йеңилашқа; 

				дөләт сәяситигә тәсир қилишқа; 

				гражданларниң сәяси мәрипитини тәминләшкә; 

				җәмийәтни җипсилаштурушқа имканийәт бериду.

							Арилаш — мажоритарлиқ-пропорционаллиқ система һәр икки системиниң иҗабий тәрәплирини қоллинишни көздә тутиду. Буниңда депутатлиқ мандатларниң бир бөлиги мажоритарлиқ система, иккинчи бөлиги пропорционаллиқ система қаидилри бойичә бөлүниду.

					Қазақстан җумһурийитидикисайлам

				Шундақ қилип, аваз бериш вә сайлаш арқилиқ гражданлар һакимийәткә реал тәсир қилалайду. Шуңлашқа сайламға нурғун сайлиғучиланиң қатнишиши интайин зөрүр. җумһурийәттә сай-лам Қазақстан гражданлиринң өзлириниң сайлаш вә сайлиниш һоқуқиниң әркин әмәлгә ашурушиға асаслиниду.

				Тәкшүрүш соаллири вә тапшуруқлар

				1.	Сайлам дегән немә? Сайлам җәмийәт һаятида қандақ роль ойнайду?

				2.	Актив вә пассив сайлам һоқуқи дегән немә?

				1-дәриҗилик мурәккәп тапшуруқ. җәдвәлни толтуруңлар.

				10-җәдвәл

				Сайлам һоқуқи принциплири 

				
					Умумий

				

				
					Тәң

				

				
					Уттур

				

				
					Йошурун аваз бериш

				

				2-дәриҗилик мурәккәп тапшуруқ. Сайлам күни нурғун кишиләр сайлам участки-лириға балилири билән биллә келиду. Ата-аниси аваз бериш кабинисида балисиниң қолиға авто-қәләмни берип, бюллетеньға бәлгүни қойдуруп, андин кейин бала қолиға ата-анисиниң бюллетеньлирини тутуп, аваз бериш урнисиға салидиған әһваллар пат-пат учришиду. Қандақ ойлайсиләр, мошу әһвалда аваз бериш принципи (биздики сайламлар йошурун аваз бериш арқилиқ умумий уттур, тәң һаләттә өтиду) бузулдиму?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилиләрни чүшәнмидиңлар?

								Глоссарий

							

						

					

					
						
							Сайлам — аваз бериш арқилиқ дөләт органлирини, йәрлик өзини өзи башқуруш органлирини шәкилләндүрүш усули.

							Аваз бериш — сайлам җәрияниниң бир қисми. У икки басқучтин: аваз бериштин вә авазни санаштин ибарәт.

							Сайлам һоқуқи — сайламда қелиплишидиған җәмийәтлик мунасивәтләрни рәтләйдиған конституциялик һоқуқ нормилириниң бирикмиси.

							Сайлам системиси — Президентни, Парламент вә мәслиһәтләр депутатлирини, йәрлик өзиниөзи башқуруш органлирини сайлаш тәртиви.

							Аваз бериш һоқуқи — Қҗниң һәрбир граждани сайлам вақтида өз пикрини ей-тиш һоқуқиға егә. Уни аваз бериш һоқуқи дәп атайду. Бир адәм бир аваз һоқуқиға егә.

				 III бөлүм. Гражданлиқ һоқуқ

				§ 8. гражданлиқ һоқуқ чүшәнчиси

				Һәр күни биз көплигән вақиәләрни баштин кәчүримиз. Мошу вақиәләрдә гражданлиқ һоқуқий мунасивәтлири мәлум бир орунни егиләйду. Мәсилән, автобусқа минип, йол һәққини төләймиз вә шу арқилиқ йолув-чи тошуш шәртнамиси бойичә мунасивәт бағлаймиз. Тәнәпус вақтида ашханиға тамақ ичишкә келимиз вә бу йәрдиму граж-данлиқ һоқуқ мунасивәтлирини орнитимиз, йәни сетивелиш-сетиш шәртнамиси бойичә мунасивәт бағлаймиз (тамақни сетивалимиз, уни бизгә сатиду). Мана шундақ мунасивәт-ләр барлиқ җайда күндә йүз берип туриду вә улар гражданлиқ һоқуқ нормилири билән рәткә кәлтүрүлүп туриду.

								Әстә сақлаңлар!

							

						

					

					
						
							Гражданлиқ һоқуқ — субъектларниң вә тәшки-латларниң қануний мәнпийәтлирини һимайә қилиш вә җәмийәттә ихтисадий мунасивәтләрни тәрәққий әткүзүш мәхсәтлиридә мүлкий вә шәхсий мүлкий әмәс мунасивәтләрни рәтләйдиған һоқуқ нормилириниң бирикмиси.

					Бүгүн дәристә:

				

			

			
				
					гражданлиқ һоқуқ чүшәнчисини вә принциплирини, мүлкий вә шәхсий мүлкий әмәс мунасивәтләрни үгинимиз.

					Асасий сөзләр:

				

			

			
				
					•	гражданлиқ һоқуқ

					•	униң принциплири

					•	мүлүк мунасивәтлири

					•	шәхсий әмәс мунасивәтләр

					•	җисманий вә юридик шәхсләр

				

			

		

		
			
				
					Қазақстан җумһурийитиниң

					Гражданлиқ кодекси

					Гражданлиқ һоқуқ алаһидиликлирини әкис әттүридиған элементлар

				Мүлкий мунасивәтләр вә уларға бағлинишлиқ шәхсий мүлкий әмәс мунасивәтләр һәрхил актлар билән рәтлиниду. Буниңда асасий һөҗҗәт Қҗ Гражданлиқ кодекси болуп һесаплиниду. Бу кодекс икки қисим — Умумий вә Алаһидә бөлүмләрдин ибарәт (1994-ж. вә 1999-ж. қобулланған).

				Гражданлиқ һоқуқ субъектлири — гражданлиқ һоқуқ мунаси-вәтлиригә қатнашқучилардур. Уларниң һоқуқлири, вәзипилири гражданлиқ һоқуқ нормилири билән рәтлиниду.

					Қошумчә материаллар

					Гражданлиқ һоқуқ субъектлири:

				1.	җисманий шәхсләр (Қҗ гражданлири, чәт әллик гражданлар, гражданлиғи йоқ шәхсләр). Улар гражданлиқ һоқуқ салаһийитигә егә шәхсләр, йәни гражданлиқ һоқуқ саһасида мәҗбурийәтләр билән һоқуқларға егә. Улар шундақла гражданлиқ һәрикәт салаһийитигә егә, йәни өз һәрикәтлири билән гражданлиқ һоқуқларни әмәлгә ашуруш қабилийитигә егә.

				2.	Юридик шәхсләр — мәһкимиләр, карханилар, коммерциялик тәшкилатлар. Юридик шәхсләр тиҗарәтчилик паалийәт билән шуғуллиниду.

				Гражданлиқ һоқуқ принциплири — мошу һоқуқ тармиғиниң асасий идеялиридур. Улар Қҗ Гражданлиқ кодексиниң Умумий қисмида көрситилгән (2-мадда).

				Гражданлиқ һоқуқниң барлиқ нормилири мошу идеяләргә асас-линиду. Бу идеяләр гражданлиқ һоқуқ нормилириниң мәзмунини вә мәтин мәнасини тоғра чүшинишкә ярдәмлишиду. Зөрүр болған әһвалда бу нормилар қариму-қаршилиқларни әмәлиятта муһаки-мидин өткүзүп һәл қилиш үчүн пайдилинилиду. Бу идеяләр қанун-лардики бәзибир камчилиқлар орнини толтиришқа ярдәм қилиду.

				Гражданлиқ һоқуқниң асасий принциплири:

				гражданлиқ һоқуқ мунасивәтлири субъектлириниң баравәрлиги;

				мүлүкниң дәхилсизлиги;

				гражданлиқ һоқуқ шәртнамисиниң әркин түзүлүши;

				дөләтниң вә барлиқ үчинчи шәхсләрниң хусусий ишларға вә шәхсий һаятқа арилашмаслиғи;

				гражданлиқ һоқуқ мунасивәтлириниң асасий субъектлири — тиҗарәтчиләрни вә истималчиларни һимайә қилиш;

				кредиторларниң һоқуқлири билән қануний мәнпийәтлирини қоғдаш;

				гражданлиқ һоқуқларниң һимайә билән тәминлиниши.

				
					
						2-мадда. Гражданлиқ қанунниң асасий негизлири. Гражданлиқ қанун өзи рәтләйдиған мунасивәтләргә қатнашқучиларниң баравәрлигини, мүлүкниң дәхилсизлигини, шәртнамә түзүш әркинлигини, хусусий ишларға башқилар-ниң башбаштақлиқ билән арилишишиға йол қоймаслиқни, бузулған һо-қуқларниң тосалғусиз әмәлгә ашурулушини етирап қилишқа асаслиниду.

				Барлиқ мошу принциплар өзара зич бағлинишлиқ вә бирбирини толуқтуруп туриду, бирпүтүн органикилиқ система болуп һесаплиниду.

				Гражданлиқ һоқуқ мунасивәтлири субъектлирииң баравәрлиги —уларниң һәммиси гражданлиқ һоқуқлириға егә болушта, әмәлгә ашурушта, һимайә қилишта мустәқил, баравәр дегәнликтур. барлиқ субъектлар шундақла мәҗбурийәтлирини орунлимиса, охшаш җавапкәрдур. Бу субъектларниң бир биригә буйруқ қилиш һоқуқи йоқ. Улар пәқәт өзара келишип ишлиши лазим.

				Мүлүк дәхилсизлиги. Бу принцип елимизниң пүткүл ихтисадий системисиниң һули болуп һесаплиниду. Бу мүлүкдар һәрқандақ, қанун мәнъий қилмиған мәхсәткә йетиш үчүн өз мүлкини әркин пайдилиниши мүмкин демәктур.

				Шәртнамә әркинлиги. Һәр қандақ шәхс у яки башқа шәртнамини өз ихтияричә вә башқиларниң мәҗбурлишисиз түзәләйду яки түзмәйду; халиған шерик билән шәртнамә түзәләйду; шәртнамә түрини, униң шәртлирини өзи бәлгүләш һоқуқиға егә. Шәртнамә түзгүчи шерикму худди шундақ һоқуқларға егә. Шуңлашқа пәқәт ихтиярий вә өз ара келишип түзүлгән шәртнамә һәқиқий гражданлиқ-һоқуқий һөҗҗәт дәп етирап қилиниду.

				Хусусий ишларға вә шәхсий һаятқа башқиларнң арилишишиға йол қоймаслиқ принципи. Һакимийәт вә башқуруш органлириға, ата-аниларға, башқа шәхсләргә гражданлар билән юридик шәхсләрниң өз мүлкини қандақ башқуруватқанлиғиға, пайдини қандақ бөлүп, дарамәтни қандақ пайдилинидиғанлиғиға тәсир қилиши мәнъий қили-ниду. Шәхсий, аиләвий, коммерциялик мәхпийәттин ибарәт мәлуматларни беришни тәләп қилиш мәнъий қилиниду. Қанун башқисиниң шәхсий һаятиға, мунасивәтлиригә арилишишниму мәнъий қилиду.

				Тиҗарәтчиләр билән истималчиларниң һоқуқлирини һимайә қилиш. Бу принцип ихтисатни вә тиҗарәтчиликни риваҗландуруш үчүн зөрүр. Мәсилән, тиҗарәтчиләр асассиз тәкшүрүшләргә йол қоймаслиққа, тиҗарәтчилик паалийәтниң әркин болушиға, селиқниң адаләтлик болушиға муһтаҗдур. Қанун истималчиларниң мәнпийәтлирини қоғдайду.

				Кредиторларниң һоқуқлирини вә мәнпийәтлирини һимайә қилиш принципи. Кредитор — һәрқандақ гражданлиқ мәҗбурийәтниң зөрүр фигуриси вә мәҗбурийәт һәрқандақ бузулғанда, адәттә кредитор зиян тартиду (қәризи қайтурулмайду). Кредиторни қоғдаш һәммидин авал қәриздарға мәҗбурийитини тегишлик орунлимғанлиғиниң барлиқ сәлбий ақивәтлирини жүкләштин ибарәт. Болупму ахча елип қайтурмиса кредиторниң мәнпийәтлирини қанун алаһидә қоғдайду. Мундақ һимайә — Гражданлиқ кодекста көздә тутулған, йәни 

				қәрәлидә ахча қәризини қайтурмиған шәхскә һәрбир кечиктүргән күн үчүн җәримә төлитиш шәклидә җавапкәрлик бәлгүләйду.

				Гражданлиқ һоқуқларни қоғдаш. Қҗ Конституцияси граж-данларниң өз һоқуқлирини қоғдаш һоқуқини алаһидә тәкитләйду (13-мадда).

				Гражданлиқ һоқуқларни һимайә қилидиған асасий орган — у сот. Гражданлиқ һоқуқ субъекти дөләт сотидин башқа арбитражлиқ сотқиму мураҗиәт қилалайду. Әгәр бирмунчә маддий вә проце-дурилиқ шәртләр орунланса, арбитражлиқ сотниң тохтами худди дөләт сотиниң тохтами охшаш күчкә егә.

				Бирмунчә әһвалларда қанун гражданларниң өз һоқуқлирини өзлири қоғдашқа рухсәт қилиду. Мәсилән, алдин-ала бәргән ахчини (задаток) қайтурмаслиқ (бир нәрсә сетиш үчүн).

				Гражданлиқ һоқуқларни әң аммибап қоғдаш васитиси — у чиқимни төләшни тәләп қилиш.

				Шундақ қилип, гражданлиқ һоқуқ төвәндики мунасивәтләрни рәтләйду:

				Мүлүк мунасивәтлири — мүлүкни сетиш яки сетивелишқа бағлиқ мунасивәтләр.

				Шәхсий мүлкий әмәс мунасивәтләр — маддий әмәс байлиқ — шәхсий һоқуқлар вә шәхсий әркинликкә бағлиқ пәйда боли-диған мунасивәтләр. Мәсилән сәнъәт, пән, әдәбият әсәрлиригә, кәшпиятларға муәллиплик һоқуқи, шәни, қәдир-қиммити, абройини һимайә қилиш.

				Тәкшүрүш соаллири вә тапшуруқ

				1.	Гражданлиқ һоқуқ қандақ мунасивәтләрни рәтләйду? Мисал кәлтүрүңлар.

				2.	Мүлкий вә шәхсий мүлкий әмәс мунасивәтләр чүшәнчисини ечип көрситиңлар.

				1-дәриҗилик мурәккәп тапшуруқ. җәдвәлни толтуруңлар.

				11-җәдвәл

					Принципниң нами

				

				
					Мәзмуни

					Гражданлиқ һоқуқ мунасивәтлири субъектлириниң баравәрлиги 

					Мүлүкниң дәхилсизлиги

								Глоссарий

							

						

					

					
						
							Гражданлиқ һоқуқ — гражданлиқ һоқуқ субъектлириниң мәнпийәтлирини әмәлгә ашуруш вә җәмийәттә ихтисадий мунасивәтләрни уюштуруш мәхситидә мүлкий вә шәхсий мүлкий әмәс мунасивәтләрни рәтләйдиған һоқуқ нормилириниң бирикмиси.

							Гражданлиқ һоқуқ субъектлири — гражданлиқ һоқуқ мунасивәтлиригә қатнашқучилар.

					3

				

				
					3

				

				
					Шәртнамә әркинлиги

					Хусусий ишларға вә шәхсий һаятқа арилишишқа йол қоймаслиқ

					Тиҗарәтчиләрниң вә истималчиларниң һоқуқлирини қоғдаш

					Кредиторниң һоқуқлирини вә мәнпийәтлирини қоғдаш

				

				
					7

				

				
					Гражданлиқ һоқуқларниң һимайә қилиниши

				

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§9. Мүлүк һоқуқи

				Мүлүк — һәрқандақ җәмийәтлик түзүм-ниң вә җәмийәтниң негизи. У инсанийәт тәрәққиятиниң бешида пәйда болди. ҚҖ Конституциясигә бенаән, һәрбир гражданниң хусусий мүлүккә егә болуш һоқуқи бар. Бу һәрбир шәхс қанун мәнъий қилмиған һәр қандақ мүлүкни, әгәр у қануний йол билән тепилса, уни сетивелиши, сетиши, иҗаригә елиши яки бериши, соға қилиши мүмкин дегән сөз.

				Қҗ Гражданлиқ Кодексиға бенаән, мү-лүккә егә болуш һоқуқи — у қанун актлири билән субъектниң өзигә тәәллуқ мүлкини ихтияричә егиләш, пай-дилиниш вә башқуруши етирап қилинған вә қоғдилидиған һоқуқи. 

				12-схема

				Һоқуқ вакалитиниң үч түри

							Диққәт бөлүңлар!

						

					

					
						
							Әдлийәвий мәнада мүлүк дәп, гражданлиқ һоқуқ-ниң һәр хил субъектлири оттурисидики маддий буюмларға, мүлүккә бағлинишлиқ мунасивәтләрни ейтиду.

							Егиләш

						

					

					
						
							Пайдилиниш

						

					

					
						
							Башқуруш

					Бүгүн дәристә:

				

			

			
				
					мүлүк һоқуқини вә униң түрлирини үгинимиз;

					һоқуқ вакалитиниң үч түрини;

					мүлүк һоқуқини елиш вә уни бекар қилиш йоллирини ениқлаймиз.

					Асасий сөзләр:

					•	мүлүк һоқуқи

					•	мүлүк түрлири

				

			

		

		
			
				Давами

			

		

	
		
			
				50

			

		

		
			[image: ]
		

		
			[image: ]
		

		
			
				Мүлүккә егә болуш һоқуқи, башқа шәхскә сетиш үчүн кели-шим түзүлгән вақиттики барлиқ қәризлири билән биллә берилиду.

				Егиләш һоқуқи — у нәрсигә җис-маний егә болуш, униңға егилик җә-һәттин тәсир қилиш мүмкинчилиги дегән сөз. Буниңда шуни көздә ту-туш керәкки, мүлүкдарлардин баш-қа қозғалмас мүлүкни шәртнамә бойичә егиләйдиған шәхсләрму нәрсә егиси болуши мүмкин.

				Пайдилиниш һоқуқи — у нәрсини пайдилиниш, қоллиниш арқилиқ униң пайдилиқ хусусийәтлирини елиш һоқуқи дегән сөз. Пайдилиниш җәриянида мүлүк йә толуқ истимал қилиниду яки кардин чиқиду, конирайду (амортизация).

				Мүлүкни егиләш вә пайдилиниш һоқуқи пәқәт мүлүкдарғила әмәс, бәлки мошу вакаләтни мүлүкдардин алған башқа шәхсләргиму тәәллуқ болиду. Мәсилән, пәтирни яки машинини иҗаригә елиш —бериш.

				Башқуруш һоқуқи — у мүлүкниң юридик тәғдирини ениқлаш һоқуқи (сетиш, соға қилиш, иҗаригә бериш). Башқуруш һоқуқи пәқәт мүлүк егисигә яки у рухсәт қилған башқа шәхскиму тәәллуқтур.

				Мүлүкдарға берилгән һоқуқлар билән биллә қанун униңға мәлум бир мәҗбурийәтләрни жүкләйду. Улар — мүлүкни тутуш — селиқ төләш, җөндәш, ремонтлаш хираҗити.

				Қҗда Гражданлиқ кодексқа мувапиқ хусусий, дөләт, коллектив-лиқ мүлүк шәкиллири етирап қилиниду:

				1. Хусусий мүлүк — у гражданларниң вә дөләтлик әмәс юридик шәхсләрниң мүлкидур.

				2. Дөләт мүлки — у мүлүк объектлирини дөләт һакимийити вәкиллири башқуруп пайдилинидиған мунасивәтләр системиси.

				3. Коллективлиқ мүлүк — у әмгәк коллективи паалийәт васити-лириға вә мәһсулатлириға бирлишип егә болидиған, пайдилинидиған вә башқуридиған мунасивәтләр системиси.

				Мүлүк шәкиллири даирисидә униң һәрхил түрлири бар (13-схема):

					Мүлүк һоқуқи

				13-схема

				җумһурийәтлик дөләт мүлкиниң субъекти — у Қазақстан җумһурийитидур. Комуналлиқ дөләт мүлкиниң субъекти — у мәмурий-территориялик бирлик. Йәр участкилири — йеза егили-ги, мудапиә мәхсәтлири үчүн бәлгүләнгән йәр, орман вә су фонди, Қҗниң алаһидә қоғдилидиған тәбиий территориялири хусусий мүлүкдарлиққа берилмәйду.

				Гражданлиқ һоқуқта мүлүкдарлиқ һоқуққа егә болуш вә бу һоқуқни бекар қилиш асаслири моҗут. Улар:

				1. Йеңи нәрсигә егә болуш һоқуқи. Әгәр шәхс йеңи нәрсини тәярлиса яки ясиса, өй салса, улар бирдинла шу адәмниң мүлкигә айлиниду.

				2. Мүлүкдар егә болуватқан мүлүкни башқа шәхс сетивелиши мүмкин. Мәсилән, адәм бир нәрсә сетивалса, иҗаригә алса, нәрсини башқисиға алмаштурса, бу нәрсә шу адәмгә тәәллуқ болиду вә мүлүккә егә болуш һоқуқи шу адәмгә өтиду.

				3. Шәхсниң егиси йоқ мүлүккә егә болуш һоқуқини елишиму мүмкин; мәсилән, у мусадирә қилинған мүлүк яки касатлиққа учриғанларниң мүлки.

				4. Мүлүк егисиниң өз әрки билән мүлүккә егә болуш һоқуқи бекар қилиниши мүмкин (мүлүкни сетиш, соға қилиш, ихтиярий ваз кечиш).

							Йәккә (айрим) мүлүк

						

					

					
						
							Коллективлиқ 

							Шәхсий мүлүк (кирим әкәлмәйду, шәхсий мәхсәттә пайдилинилиду: өй, җиһаз, мәиший техника)

								Хусусий әмгәк мүл-ки (кирим бериду — аилә өз әмгиги билән яшайду)

							

						

					

					
						
							Әмгәк қилмай, йәни ялланма әмгәккә асасланған мүлүк (башқисиниң әмгиги һесавиға бейиш)

							Йолдашлиқ (шериклик)

							Кооператив

						

					

					
						
							Акционерлиқ җәмийәт

						

					

					
						
							Бирләшкән ишләп чиқириш

							җумһурийәтлик мүлүк (җумһурийәт ғәзниси вә мүлки)

							Коммуналлиқ 

							мүлүк (йәрлик 

							ғәзнә вә коммуналлиқ юридик шәхсләргә бәкитип берилгән мүлүк)

				5. Мүлүкдарниң әркисиз бекар қилиниши (мүлүкдарниң вапат болуши, мүлкини мусадирә қилиш, мүлкиниң йоқ қилиниши).

				Шундақ қилип, мүлүк һоқуқи һаятимизда муһим роль ойнай-ду. Мүлүк һоқуқини һимайә қилиш — заманивий дөләтниң асасий вәзипилириниң биридур.

				Тәкшүрүш соаллири вә тапшуруқ

				1.	Мүлүкниң заманивий җәмийәт һаятидики асасий ролини көрситиңлар. Мүлүкниң қандақ түрлирини билисиләр?

				2.	Мүлүк һоқуқи вә униң үч һоқуқ вакалити дегән немә?

				3.	Мүлүк һоқуқиға егә болуш вә уни бекар қилиш асаслири немидин ибарәт?

				3-дәриҗилик мурәккәп тапшуруқ. “Хусусий мүлүк һоқуқиниң муһимлиғи вә униң дәхилсизлиги” мавзусиға муназирә өткүзүңлар.

				3-дәриҗилик мурәккәп тапшуруқ. Мону вәзийәтләрни муһакимә қилиңлар.

				1) Пәтир егиси уни иҗаригә бәрди. Иҗаригә алғучида қандақ һоқуқ-вакаләтлири пәйда болиду? Иҗаригә алғучи пәтирни саталамду? Иҗаригә алғучи пәтирдә җөндәш ишини жүргүзмәкчи болса, у бу ишни пәтир егисиниң рухситисиз әмәлгә ашураламду?

				җавап бәргәндә егиләш, пайдилиниш, башқуруш аталғулирини пайдилиниңлар.

				2) Өйидин сәйлигә елип чиққан ишт балилар билән ойнап, уларни чишләвалди. Иштниң егиси шуниң үчүн җавап берәмду?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§ 10. гражданлиқ һоқуқтики мәҗбурийәтләр вә җавапкәрлик

				Мәҗбурийәтләр гражданлиқ һоқуқ муна-сивәтлириниң әң тарқалған вә шуниң билән бир вақитта хилму-хил түри болуп һесаплиниду. 

				Мәсилән, улар гражданлар товар сетивал-ғанда, транспорт ширкити жүк тошуғанда, кархана җабдуқни йәткүзүп бәргәндә, инсти-

								Глоссарий

							

						

					

					
						
							Мүлүк — у гражданлиқ һоқуқниң һәрхил субъектлириниң оттурисидики маддий буюмларға, мүлүккә вә нәрсиләргә бағлинишлиқ мунасивәтлири. Бу мунасивәтләр-дә субъектларниң бири мүлүккә өзиниңки дәп қариса, башқилар үчүн у ятниң мүлкидур.

							Мүлүк һоқуқи — у субъектниң өзигә тәәллуқ мүлүкни ихтияричә егиләш, пай-дилиниш вәбашқуруш һоқуқи. Уни қанун актлири етирап қилип қоғдайду.

					Бүгүн дәристә:

				

			

			
				
					гражданлиқ һоқуқти-ки мәҗбурийәтләр чүшәнчисини вә уларни тәминләш усуллирини үгинимиз.

					Асасий сөзләр:

				

			

			
				
					•	мәҗбурийәтләр вә уларни тәминләш усуллири

				

			

		

		
			
				тут илмий-тәтқиқат ишлирини орунлиғанда һасил болиду.

				Һәрқандақ гражданлиқ һоқуқ мунаси-вәтлири охшаш, мәҗбурийәттиму субъект, объект вә мәзмун бар.

				Мәҗбурийәт субъектилири (тәрәплири) — кредитор вә қәриздар. Кредиторға қәриздарниң мәлум бир һәрикәтни қилишини яки қил-маслиғини тәләп қилиш һоқуқи берилгән вә у мәҗбурийәтниң актив тәрипи болуп һесаплиниду. Қәриздар болса кредиторниң тәливи бойичә тегишлик һәрикәтни қилиши яки қилмаслиғи лазим вә у мәҗбурийәтниң пассив тәрипи дәп тонулиду.

				Мәҗбурийәт объекти — у һәрикәт болуп һесаплиниду. Башқичә ейтқанда, мәҗбурийәт объектиға айланған у яки башқа һәрикәтни орунлаш дегән сөз. Мәсилән, транспорт ширкити шәртнамә бойичә буйрутмичиға мәлум бир жүкни йәткүзүп бериши мәҗбурийәт болуп һесаплиниду. Жүк йәткүзүлгәндин кейинла мәҗбурийәт орунланди дәп һесаплиниду.

				Мәҗбурийәтниң мәзмуни — у тәрәпләрниң һоқуқлири билән вәзипилири. Улар тәрәпләр тәрипидин келишилип шәртнамиға йезилиду.

				Мәҗбурийәтниң пәйда болуши негизи —шәртнамә, келишим, дөләт һакимийити вә йәрлик өзини өзи башқуруш органлириниң актлири, сот қарарлири, пән, әдәбият, сәнъәт әсәрлири, йәткүзүлгән зиян, асассиз бейип кетиш, мүлүкни сетиш-елиш.

				Гражданлиқ һоқуқта мәҗбурийәтни тәминләш усуллири көздә тутулған. Улар — җәримә, кепил, қәриздарниң мүлкини тутуп қелиш, биригә тапшуруш, капаләт, алдин ала төләш, гөрү, капаләт бәдили. 

				Мошу чариләр мәҗбурийәтни орунлимиса яки тегишлик атқур-миса қәриздарға қоллинилиду.

				җәримә (пеня) — қәриздар кредиторға мәҗбурийитини орун-лимиса төләйдиған ахча. Ахча миқдари шәртнамида бәлгүлиниду. 

				Гөрү — әгәр қәриздар гөрү билән тәминләнгән мәҗбурийәтни орун-лимиса, гөрүгә қоюлған мүлүкниң нәрқидин кредитор бөлүп алидиған 

							Диққәт бөлүңлар!

						

					

					
						
							Мәҗбурийәт — у бир шәхсниң (қәриздар) башқа шәхс (кредитор) пайдисиға әмәлгә ашуруши лазим мәлум бир һәрикәт: мүлүкни бериду, ишни орунлайду, ахчини төләйду.

				ахча. Мәсилән, банктин кредит елиш үчүн қозғалмас мүлүк —өй, йәр гөрүгә қоюлиду. Әгәр кредит қайтурулмиса, қәриздарниң мүлки сетилиду, ахчиниң бир қисмини кредитор алиду.

				Капаләт — у, кредитор алдида мәҗбурийәт яки қәриз үчүн, капаләт бәргән башқа шәхс җавап бериду дегән сөз. Капаләт бәргән адәм қәриздар билән биллә өз ахчисиниң һәммиси яки бир қисми билән җавап бериду. Мәсилән, у қәриздарниң банк алдидики кре-дити үчүн җавап бериду. Шуңлашқа капаләт бериш — интайин чоң җавапкәрлик.

				Алдин ала төләш — келишиватқан тәрәпниң бири башқа тәрәпкә келишимни тәминләш яки шәртнамини орунлаш үчүн алдин ала беридиған ахча. 

				Әгәр башқа тәрәп келишимни орунлаштин баш тартса, ахча қайтурулмайду. Әгәр ахчини алған адәм (сатқучи) келишимни орун-лаштин баш тартса (мүлүкни сатмиса), у херидарға ахчини икки һәссә ошуқ қайтуриду.

				Капаләт бәдили — у сода-сетиқта шәртнамини түзүш үчүн мәҗбурийәтни сөзсиз орунлаш һесавиға берилидиғна ахча.

				Шундақ қилип, мәҗбурийәт субъектлири — кредитор вә қәриз-дар. Улар мәлум бир һәрикәтни орунлашқа келишиду. Бу һәрикәт мәлум бир усуллар билән тәминлиниду. У — җәримә, гөрү, қәриз-дарниң мүлкини тутуп қелиш, капаләт, алдин ала төләш, капаләт бәдили.

				Тәкшүрүш соаллири вә тапшуруқ

				1.	Мәҗбурийәт чүшәнчиси дегән немә? Униң қандақ түрлири бар?

				2.	Мәҗбурийәтниң асасий маһийити вә әһмийити немидин ибарәт?

				2-дәриҗилик мурәккәп тапшуруқ. К. өй сетивелиш үчүн ағиниси Т.ни капаләт бәргүчи болушини сориди. Банк кредитни мақуллап, К. өй сетивалди. Вақит өтүп К. ишидин айрилди вә кредитни төләшни тохтатти. Әнди кредитни ким төләйду? Банк ахчини қайтуруш үчүн немә қилиду?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§11. Истималчилар һоқуқлирини һимайә қилиш

				Биз күндә озуқ-түлүк сетивалимиз, транс-портта маңимиз, һәрхил хизмәтләрдин пай-дилинимиз: сатрашханиға, ательеға баримиз. Мана шундақ барлиқ әһвалларда биз исти-малчи һесаплинимиз.

				
					
						2010-ж. 4-майдики Қҗниң “Истималчилар һоқуқлирини һимайә қилиш тоғрилиқ” қануниға бенаән, истималчи — у пәқәт өзи, аилиси, өйи үчүн товар сетивелиш (иш, хизмәттин пайдилиниш) яки униңға буйрутма бериш нийити бар җисманий шәхс.

								Глоссарий

							

						

					

					
						
							Мәҗбурийәт — бир шәхс (қәриздар) башқа шәхс (кредитор) пайдисиға әмәлгә ашуридиған һәрикәт.

							Мәҗбурийәтни тәминләш усуллири — мәҗбурийәтни орунлашқа қаритилған чариләр.

						

					

				

				
					
						Истималчилар һоқуқлири — товар вә хизмәт базирида истималчиларниң мәнпийәтлирини һимайә қилишқа қаритилған нормилар, қаидиләр вә көрсәтмиләрниң бирикмиси.

								Әстә сақлаңлар!

							

						

					

					
						
							Истималчи — у шәхсий истимал қилиш яки шәхсий егилигидә пайдилиниш мәхситидә товар сетивалидиған, иш вә хизмәтләрдин пайдилиниди-ған шәхс.

					Бүгүн дәристә:

				

			

			
				
					истималчилар һоқуқлирини һимайә қилиш йоллирини билимиз.

					Асасий сөзләр:

				

			

			
				
					•	истималчи

					•	истималчилар һоқуқлири

					•	уларни һимайә қилиш

				Сетиқчи товарни сетишқа, хери-дар уни һәқ төләп елишқа келишсә, икки тәрәп келишимни әмәлгә ашу-риду. Истималчиларниң һоқуқли-рини һимайә қилиш ихтисатни тәрәқ-қий әткүзүшниң муһим амиллири-ниң бири болуп һесаплиниду.

				Истималчиларниң һоқуқлирини қоғдаш — у дөләт вә җәмийәтлик бирләшмиләр әмәлгә ашуруватқан чариләр комплексидур. Бу чариләр истималчи билән тиҗарәтчилик паалийәтниң субъектлири — мәһсулаттәйярлиғучи, ишни орунлиғучи, сат-қучи оттурисида пәйда болидиған му-насивәтләрни рәтләшкә қаритилған.

				Қҗда истималчиларниң һоқуқлирини һимайә қилиш төвәндики принципларда әмәлгә ашурулиду: 

				истималчиларниң ихтисадий мәнпийәтлирини қанаәтләндүрүш-кә ярдәмлишиш вә мошу мәнпийәтлирини қоғдаш;

				сатқучи (тәйярлиғучи, орунлиғучи) тәклип қиливатқан товар (иш, хизмәт) тоғрилиқ әхбаратниң тоғра вә ениқ, кәң мәлум болуши;

				истималчилар мәрипитини риваҗландуруш;

				җәмийәтлик бирләшмиләрниң истималчилар һоқуқлирини һимайә қилишқа қатнишишини тәминләш;

				истималчиларни бехәтәрлик вә сүпәтлик товарлар (иш, хизмәт) билән тәминләш.

					Қошумчә мәлуматлар

					Истималчиларниң һоқуқлири:

				 1)	товар сетивелишқа (ишни орунлашқа, хизмәт көрситишкә) шәртнамини әркин түзүш;

				 2)	истималчилар һоқуқлирини һимайә қилиш саһасида мәрипәт мәлумат елиш;

				 3)	товар (иш, хизмәт) тоғрилиқ, шундақла сатқучи (тәйярлиғучи, орунлиғучи) тоғрилиқ әхбарат елиш;

				 4)	бехәтәр товарни сетивелиш (ишни орунлаш, хизмәт көрситиш);

				 5)	товарни (иш, хизмәтни) әркин таллавелиш;

				 6)	товарниң (иш, хизмәтниң) сүпәтлик болуши;

				 7)	сүпәтлик яки сүпәтсиз товарни алмаштуруш яки қайтуруп бериш;

						Келишим — икки тәрәпниң келишиши. Униң нәтиҗисидә мәлум бир һоқуқлар вә мәҗбурийәтләр пәйда болиду.

					Херидар товарни қайтуруп бериватиду

				 8) товарни сетивелиш (ишни орунлаш, хизмәт көрситиш) фактини тәстиқ-

				ләйдиған һөҗҗәтни сатқучидин (тәйярлиғучидин, орунлиғучидин) елиш;

				 9)	истималчиларниң җәмийәтлик бирләшмисини қуруш;

				10)	маддий вә мәнивий зиянни төлитиш;

				11)	һоқуқлири билән қануний мәнпийәтлирини қоғдаш.

				12)	мәнивий зиянни өтәш;

				13)	һоқуқ вә қануний мәнпийәтләрни қоғдаш.

				Сатқучи (тәйярлиғучи, орунлиғучи) өз новитидә төвәндики вәзипиләрни

				орунлиши шәрт:

				 1)	товар (иш, хизмәт) тоғрилиқ, шундақла өзи һәққидә әхбаратни қазақ, рус тиллирида бериш;

				 2)	товарниң (иш, хизмәтниң) бехәтәрлигини тәминләш;

				 3)	товарни (иш, хизмәтни) әркин таллавелишни тәминләш;

				 4)	товарниң (иш, хизмәтниң) сүпәтлик болушини тәминләш;

				 5)	сүпәтлик яки сүпәтсиз товарни алмаштурушни яки қайтурувелишни тәминләш;

				 6)	селиқ қанунида көздә тутулған тәртиптә тәкшүрүш касса аппаратлирини орнитиш;

				 7)	бу аппаратлар орунлашқан йәрдә истималчиниң тәкшүрүш чекини (товар-лиқ чек) елиш һаҗәтлиги һәққидә әхбаратни қазақ, рус тиллирида орун-лаштуруш;

				 8)	ишни орунлиғанда, хизмәтни көрсәткәндә, ишниң орунланғанлиғи, хиз-мәтниң көрситилгәнлиги фактини тәстиқләйдиған һөҗҗәтни бериш;

				 9)	бәлгүләнгән иш реҗисигә әмәл қилиш.

				10)	товарни сатқанда (ишни орунлиғанда, хизмәт көрсәткәндә) товарни алғанлиғи тоғрилиқ (ишни орунлиғанлиғи, хизмәтни көрсәткәнлигини) фактни дәлилләйдиған һөҗҗәтни бериш;

				11)	бәлгүләнгән иш тәртивигә риайә қилиш.

				Истималчиниң, әгәр қандақту бир сәвәпләр билән товар яқмиса яки зөрүр хусусийәтләргә егә болмиса, у сүпәтлик дәп сетивалған то-варни алмаштуруш яки сүпәтсиз болса, қайтуруп бериш һоқуқи бар. 

				Сатқучи сүпәтсиз товарни йеңисиға алмаштуруп, униң капали-тиниму узартиши лазим. Буниңда касса яки товар чеки, буюмдики йезиқлар, аппаратуридики пломбилар сақлиниши керәк.

				Һәрқандақ товар сетивалғанда, чекни сақлаш зөрүр. Товар сатқучи яки хизмәт көрсәткүчи херидарға чекни муқәррәр бери-ши керәк. Шундақла базардин алса, нәрсиниң баһаси, салмиғи вә сетиқчиниң орун сани йезилған қәғәзниму сораш керәк.

				Истималчилар һоқуқлирини қоғдаш мәсилиси билән әмәлиятта барлиқ дөләт органлири шуғуллиниду:

				Умумий тамақлиниш вә медицинилиқ хизмәт көрситиш саһасида —Қҗ Саламәтликни сақлаш министрлигиниң җәмийәт саламәтлигини сақлаш комитетиниң департаменти.

				Малийә хизмәтлири саһасида — Қҗ Миллий банки.

				Билим бериш саһасида — Қҗ билим вә пән министрлигиниң Билим вә пән саһасидики назарәт қилиш комитетиниң департа-менти.

				җәмийәтлик транспорт саһасида — йәрлик иҗраий органлар.

				Коммуналлиқ хизмәт саһасида — Қҗ Миллий ихтисат министр-лигиниң Тәбиий монополиялирини рәтләш, риқабәтчиликни вә ис-тималчилар һоқуқлирини қоғдаш комиети шуғуллиниду.

				Дөләт органлири өзлириниң компетенцияси даирисидә төвәндики вәзипилирини орунлиши лазим:

				1. җисманий яки юридик шәхсләрниң мураҗиәтлирини қараш.

				2. Истималчилар һоқуқлирини қоғдаш тоғрилиқ қанунни бузғучиларға җавапкәрлик чарилирини қоллиниш.

				3. Истималчилар һоқуқлирини қоғдаш тоғрилиқ қанунға әмәл қилишни назарәт қилиш.

				4. Истималчиларни, уларниң саламәтлигигә вә бехәтәрлигигә ховуп туғдуридиған товарлар һәққидә хвәрдар қилиш.

				Парчилап сетиш содисида истималчиниң һоқуқи бузулса, херидар сетиқчиға товарни алмаштуруш илтимаси билән еғизчә мураҗиәт қилиду. Әгәр истималчиниң еғизчә тәливини сетиқчи орунлимиса, херидарниң язмичә дава қилип сетиқчиға мураҗиәт қилиш вә их-тиярий рәвиштә йәткүзүлгән зиянни төләш тоғрлиқ тәләп қилиш һоқуқи бар.

				Әгәр он күн ичидә сетиқчи әризгә җавап бәрмисә яки ихтиярий һалда зиянни төләштин баш тартса, истималчиниң сотқа яки ис-тималчилар һоқуқлирини қоғдаш бирләшмисигә мураҗиәт қилиш һоқуқи бар.

				Көплигән бутикларда, дуканларда вә базарларда: “Товарни қайтурушқа вә алмаштурушқа болмайду!” дегән еланлар есилиду. Мундақ еланлар қанунсиз вә күчкә егә әмәс. Қҗниң “Истималчилар һоқуқлирини һимайә қилиш тоғрилиқ” қануниниң 30-мад-диси 1-пунктида көрситилгән товарлардин башқа, барлиқ товарларни алмаштурушқа яки қайтурушқа болиду.

				Қанунниң мошу нормиси-ға бенаән, мону товарларни қайтурушқа болмайду:

				1) дора-дәрмәк, медицинилиқ мәхсәттики буюмлар;

			

		

		
			
				
					Истималчилар

				2) ич кийим;

				3) пайпақ-носки буюмлири;

				4) һайванат вә өсүмлүкләр;

				5) метражлиқ товарлар, талә, трикотаж вә гардиндин тоқулған барлиқ буюмлар, гиләм, тоқулмиған материаллар түрлири, лен-та, кәштә, сим проводи, шнур, кабель, линолеум, багет, пленка, дәстихан;

				6) мобиллиқ алақиниң абонентлиқ ярақлири.

				Шундақ қилип, һәрбир истималчиниң сүпәтлик товар елишқа яки хизмәткә һоқуқи бар. Сатқучи товар яки хизмәт һәққидә истималчиға толуқ әхбаратни бериши шәрт. Истималчиларниң һоқуқлири қанун асасида һимайә қилиниду.

				Тәкшүрүш соаллири

				1.	Истималчи дегән ким? Әгәр сүпәтсиз товар сетивалса, истималчи өз һоқуқини қандақ әмәлгә ашуруши мүмкин?

				2.	Немишкә истималчи һоқуқини қоғдаш шунчә муһим?

				3.	Силәр дукандин, базардин нәрсә-буюмларни сетивалидиған яки җөндәшкә, химиялик тазилашқа өткүзидиған пухраларға қандақ мәслиһәт бәргән болар едиңлар?

				Истималчиға тәвсийәләр

				Биринчидин. Товарни алғанда алдиримай қарап, диққәт қилиңлар.

				Иккинчидин. Сетиқчиниң бәзи сөз яки һәрикәтлиригә алдинип қалмаңлар, товарни бекарға әмәс, ахчиға еливатқиниңларни унтумаңлар.

				Үчинчидин. Өзәңлар көңүл бөлүп, товар, уни тәйярлиғучи, товарниң асасий хусусийәтлири, капаләт қәрәли тоғрилиқ әхбаратни көһпирәк елишқа интилип һәрқачан капаләт талонини тәләп қилиңлар.

				Төртинчидин. Товарни ремонтлаш вә орнитиш бойичә хизмәтләр капаләт қәрәли вақтида ҺӘҚСИЗ екәнлигини, буюмни җөндәшкә кәткән вақит болса капаләт қәрәлини узартидиғанлиғини унтумаңлар.

								Глоссарий

							

						

					

					
						
							Истималчи — шәхсий истимал қилиш яки шәхсий егилигидә пайдилиниш мәхситидә товар сетивалидиған, иш вә хизмәтләрдин пайдилинидиған шәхс.

							Истималчилар һоқуқи — истималчиларниң товар вә хизмәтләр базири-дики һимайисини тәминләшкә қаритилған нормилар, қаидиләр вә көрсәтмә-инструкцияләрниң жиғиндиси.

							Истималчиларниң һоқуқлирини қоғдаш — дөләт вә җәмийәтлик бир-ләшмиләр әмәлгә ашуридиған чариләр комплекси. Бу чариләр истималчи билән товарни тәйярлиғучи, ишни орунлиғучи, хизмәтни көрсәткүчи оттурисида пәйда болидиған мунасивәтләрни рәтләшкә қаритилған. Шундақла истималчилар һоқуқлирини қоғдаш механизмини вә бу һоқуқни бузғанлиқ үчүн җавапкәрликни бәлгүләйду.

				Бәшинчидин. Сатқучи өз иш орниниң намини, турушлуқ җайини вә иш реҗисини қазақ вә рус тиллирида истималчиға йәткүзүши лазим екәнлигини билиңлар. Бирла тилда яки чәт тилда әхбаратни беришкә болмайду.

				Алтинчидин. Ядиңларда болсун, истималчиниң сүпәтлик товар сетивелишқа һоқуқи бар вә шуңлашқа у товарниң сүпитини, комплектлирини, салмиғини, һәҗимини, бехәтәрлигини тәкшүрәшкә һоқуқлуқ. Бу болупму мәиший вә электронлуқ техникиға мунасивәтликтур.

				Йәттинчидин. Истималчиниң озуқ-түлүк әмәс товарни, әгәр у сүпәтсиз болуп чиқса, сетивалған пәйттин башлап 14 күн давамида уни қайтурушқа яки худди шундақ товарға алмаштурушқа һоқуқи бар. Алмаштуруватқан товар қиммәт болса, истималчи ошуқ баһасини төләйду.

				Сәккизинчидин. Истималчи товарниң камчилигини тапса вә уни алмаштурушни тәләп қилса, сатқучи (тәйярлиғучи) дәрру алмаштуруши лазим. Әгәр товарниң сүпитини қошумчә тәкшүрүш керәк болса, 30 күн давамида истималчи өзиниң қатнишиши билән экспертиза жүргүзүшни тәләп қилишқа һоқуқлуқ.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар? 

				 IV бөлүм. Әмгәк һоқуқи

				§ 12. Әмгәк һоқуқи чүшәнчиси

				Инсанийәт тарихи җәмийәт вә инсанийәт тәрәққиятидики әмгәкниң һәл қилғучи әһмийәткә егә болғанлиғини гувалиқ қилиду. Әмгәк — инсанийәт цивилизациясиниң дәсләпки вә асасий шәртидур. Әмгәк адәм-ниң тамақ, кийим, өйгә еһтияҗлирини қанаәтләндүрүшкә имканийәт бериду. Әм-гәк җәриянида пәқәт мәһсулат бәрпа қи-линипла қалмай, адәм өзиму йетилиду. Дөләт Қазақстанда қолайлиқ әмгәк шараитини яри-тишқа интилиду. Әмгәк мунасивәтлири Қҗ Әмгәк кодекси билән рәтлиниду. Бу кодекс 2015-жили 23-ноябрьда қобулланған.

				Әмгәк мунасивәтлирини рәтләйдиған һо-қуқ тармиғини әмгәк һоқуқи дәп атайду.

				
					
						Әмгәк һоқуқи — у әмгәк җәриянида қелиплишидиған җәмийәтлик мунаси-вәтләрни рәтләйдиған һоқуқ нормилириниң бирикмиси.

					Бүгүн дәристә:

				

			

			
				
					әмгәк һоқуқи чүшән-чисини вә принцип-лирини үгинимиз.

					Асасий сөзләр:

				

			

			
				
					•	әмгәк һоқуқи

					•	әмгәк мунасивәтлири

					•	конституциялик капаләтләр

					•	әмгәк әркинлиги

					•	әмгәк шәртнамиси

				

			

		

		
			
				Әмгәк паалийитиниң нәтиҗиси

				Башқичә ейтқанда, әмгәккә аит һоқуқ мунасивәтлири — у әмгәк коллективи тәркивидики әмгәкчи билән иш бәргүчи от-турисида әмгәк паалийити җәриянида һасил болидиған һәрхил һоқуқлар вә мәҗбурийәтләр комплекси. Асасий әмгәккә аит һоқуқ мунасивәтлири әмгәкчиләрниң меһнитини қоллиниш җәриянида беваситә қелиплишиду. (Әмгәк шәртнамиси, ишқа қобул қилиш, йөткәш, иштин чиқириш; Иш вә дәм елиш вақтини рәтләйду; Иш һәққи, әмгәкни қоғдаш, Әмгәк интизами, әмгәк мунасивәтлири).

				Әмгәккә аит һоқуқ мунасивәтлириниң субъектлири — гражданлар вә карханилар.

				Әмгәккә аит һоқуқ мунасивәтлириниң пәйда болуш негизини адәттә әмгәк шәртнамиси дәп һесаплайду. Сайлинип лавазимда ишләватқан хизмәтчиләр үчүн уларниң һоқуқ мунасивәтлириниң асаси шу лавазимға сайлиниш фактидин ибарәт. Конкурс, әмгәк шәртнамисини түзүш бойичә ишқа қобул қилиниватқан шәхсләр үчүнму лавазимға конкурс билән сайлиниш әмәлияти қоллинилиду. Әнди 14 яшлиқ өсмүрләр үчүн ишқа туруш мурәккәп. Пәқәт уларниң ата-анисиниң разилиғи биләнла әмгәк шәртнамиси түзүлүши мүмкин.

				Әмгәк һоқуқлириниң субъектлири йәккә, коллектив вә дөләт субъектлири болуп бөлүниду.

				Йәккә субъектлар — у җисманий шәхсләр (Қҗ гражданлири, чәтәлликләр, гражданлиғи йоқ шәхсләр, мигрант-әмгәкчиләр, қачақлар, оралманлар).

				Әмгәк һоқуқиниң коллективлиқ субъектлири — у әмгәк коллек-тивлири, кәспий иттипақлар, иш бәргүчиләр иттипақлири, әмгәккә аит талаш мәсилилирини биртәрәп қилидиған келишим вә яхши-хоп қилғучи комиссияләр.

							Диққәт бөлүңлар!

						

					

					
						
							Әмгәккә аит һоқуқ мунасивәтлири мәлум элементлардин ибарәт. Улар: 1) Һоқуқ мунасивәтлири объекти; 2) Һоқуқ мунасивәтлири субъекти; 3) Һоқуқ мунасивәтлириниң мәзмуни.

							Әмгәккә аит һоқуқ мунасивәтлириниң объекти — ишчиниң маһарити, тәҗриби-си, қабилийити. Ишчи бу хусусийәтлирини иш бәргүчигә пайдилинишни тәклип қи-лиду вә иш бәргүчи шуниң үчүн мааш төләшкә тәйяр болиду. Базар мунасивәтлири-дә ишчиниң қиммити, һәрқандақ товар охшаш тәләп вә тәклип билән ениқлиниду.

						

					

				

				
					
						Әмгәккә аит һоқуқ мунасивәтлири — у әмгәкчи билән иш бәргүчи оттури-сида өзара әмгәк һоқуқлири вә мәҗбурийәтлириниң пәйда болуши. Мошу җәмийәтлик мунасивәтләр әмгәк һоқуқиниң асас-нишани болуп һесаплиниду.

				Әмгәк һоқуқиниң дөләт субъектлири — у һөкүмәт, территориялик иҗраий органлар, сот, прокуратура, иш билән тәминләш мәсилилири бойичә вакаләтлик органлар, әмгәк бойичә органлар.

				Әмгәк қилиқ саһасида гражданларниң һоқуқлирини чәкләшкә йол қоюлмайду. Һәрбир адәмниң әмгәкни әркин таллавелиш яки әмгәккә мәҗбурлимай өз әрки билән келишиш һоқуқи бар.

				Шундақ қилип, әмгәк һоқуқи җәмийәтниң һаятида, ихтисат вә тиҗарәт тәрәққиятида муһим роль ойнайду. Һәрбир адәм қолайлиқ шараитта, дөләтниң һимайисида әркин әмгәк қилалайду.

				Тәкшүрүш соаллири вә тапшуруқлар

				1.	Заманивий җәмийәттики әмгәк һоқуқиниң муһимлиғи немидин ибарәт? Әмгәк һоқуқи дегән немә? Умумән ишлимисиму боламду? Әгәр адәм ишлимисә, уни җавапкәрликкә тартамду?

				2.	Әмгәккә аит һоқуқ мунасивәтлириниң мәзмуни немидин ибарәт? Улар үчүн немә асас болиду?

				1-дәриҗилик мурәккәп тапшуруқ. җәдвәлни толтуруңлар.

				12-җәдвәл

				Әмгәккә аит һоқуқ мунасивәтлири

				
					Әмгәк мунасивәтлири объектлири

				

				
					Әмгәк мунасивәтлири субъектлири 

				

				
					Әмгәк мунасивәтлириниң мәзмуни

				

				2--дәриҗилик мурәккәп тапшуруқ. Мону вәзийәтләрни муһакимә қилиңлар:

				1) гезитта Қазақстан гражданлири ишқа қобул қилиниду дегән елан берилди, бирақ еланда йеза турғунлири вә сәясий партияләр әзалири ишқа қобул қилинмайду дәп ейтилған. Бу елан тоғра түзүлгәнму? Буниңда камситиш бәлгүси барму? 2) гезитта ишқа конкурс билән қобул қилиш һәққидә елан берилди, буниңда үмүткарларға мону өлчәмләр бәлгүләнди: йеши, кәспи, иш стажи, миллити, динға мунасивити. Бу елан тоғра түзүлгәнму? Униңда камситиш бәлгүси барму?

							Әмгәк һоқуқи — у әмгәк җәриянида қелиплишидиған җәмийәтлик мунаси-вәтләрни рәтләйдиған һоқуқ нормилириниң бирикмиси.

							Әмгәккә аит һоқуқ мунасивәтлири — у әмгәк коллективи тәркивидә әмгәкчи вә иш бәргүчи оттурисида әмгәк паалийити җәриянида пәйда болидиған һәрхил һоқуқлар вә мәҗбурийәтләр комплекси.

							Конституциялик капаләтләр — Қҗ Конституциясидә көздә тутулған шәрт-шараит вә васитиләр. Уларниң асасида һәрбир адәм әркин әмгәк қилалайду, кәсип өзләштүриду, мәлум мутәхәссислик егиләйду, иш һәққи алиду.

							Әмгәк әркинлиги — у паалийәт түрини таллавелиш мүмкинчилиги.

							Әмгәк шәртнамиси — у ишчи билән иш бәргүчи оттурисидики язмичә кели-шим. Униңда тәрәпләрниң һоқуқлири, мәҗбурийәтлири, әмгәк вә дәм елиш шәрт-лири көрситилиду.

				3-дәриҗилик мурәккәп тапшуруқ. Өй тапшуруғи. “Мән халайдиған кәсип”, “Келәчәктә ким болуп ишләшни халаймән” мавзулириға эссе йезиңлар.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар? 

				§ 13. Әмгәк шараити. Әмгәкни қоғдаш

				Адәмниң үнүмлүк әмгәк қилиши үчүн мәлум әмгәк шараити вә әмгәкни қоғ-даш чарилири зөрүр. Әмгәк шараити һәрқандақ ишләп чиқиришниң муһим тәркивий қисми болуп һесаплиниду. Қҗ Конституциясигә бенаән, адәмниң һаяти, униң һоқуқлири вә әркинликлирини дөләт қоғдап, капаләтләндүриду.

				Әмәк һоқуқи әмгәк коллективида әмгәк җәриянида қелиплишидиған мунасивәтләрни рәтләйду. Буниңда әмгәк җәриянида бехәтәр-ликни тәминләш, адәмниң һаятини, сала-мәтлигини қоғдаш асасий мәсилә болуп һесаплиниду.

				Пайда, яхши мааш яки алаһидә баһалиқ мәһсулат елиш үчүн адәмниң һаятиға ховуп туғдурмаслиқ керәк. Әмгәкни қоғдаш бойичә тоғра уюштурулған система әмгәкчи өзиниң интизамини күчәйтиду вә шуниң ақиветидә әмгәк үнүми вә униң нәтиҗидарлиғи өсиду.

				Иш бәргүчиниң вә ишлигүчиниң һо-қуқлири вә мәҗбурийәтлири. Әмгәккә аит 

			

		

		
			
				[image: ]
			

			
				[image: ]
			

			
				
					Бүгүн дәристә:

				

			

			
				
					иш бәргүчиниң вә әмгәкчиниң һоқуқ-лирини, мәҗбурийәт-лирини, әмгәккә аит талаш мәсилиләрни қараймиз;

					әмгәк шараити дегән немә екәнлигини билимиз;

					камаләт йешиға йәтмигәнләрниң әмгигини һоқуқ билән рәтләш мәсилисини қараштуримиз.

					Асасий сөзләр:

				

			

			
				
					•	ишчи-хизмәтчи

					•	иш бәргүчи

					•	әмгәк шараити

					•	әмгәкни қоғдаш

					•	әмгәккә аит талаш мәсилә яки дава

				

			

		

		
			
				
					Әмгәкни қоғдаш

					Каскини кий!

				

			

			
				
					Тәкшүрәп чиқ!

				

			

			
				
					Өрт бехәтәрлиги қаидилирини сақла!

				

			

		

		
			
				Әмгәк бехәтәрлиги

					Еһтият қилиңлар!

				

			

			
				
					Кран ишләйду

				һоқуқ мунасивәтлириниң субъектлири иш бәргүчи билән иш-чи-хизмәтчи (буниңдин кейин — ишчи) болуп һесаплиниду. Иш бәргүчи — ишчи әмгәк мунасивәтлирини бағлайдиған җисманий яки юридик шәхс.

					Қошумчә материаллар

					Иш бәргүчиниң һоқуқлири: 

				 1)	ишқа қобуллиғанда ишчини таллавелиш әркинлиги;

				 2)	ишчи билән түзгән әмгәк шәртнамисини өзгәртиш, толуқтуруш, тохтитиш, бекар қилиш;

				 3)	өз вакалити даирисидә актларни қобуллаш;

				 4)	өз һоқуқлирини вә мәнпийәтлирини қоғдаш вә уларға вакаләтлик қилиш мәхситидә бирләшмә қуруш яки униңға әза болуш;

				 5)	ишчидин әмгәк, коллективлиқ шәртнамә шәртлирини вә әмгәк тәртиви қаидилирини еғишмай орунлишини тәләп қилиш;

				 6)	өзиниң әмгәк саһасидики һоқуқлирини, қануний мәнпийәтлирини қоғдаш мәхситидә сотқа мураҗиәт қилиш;

				 7)	ишчиға синақ қәрәлини бәлгүләш;

				 8)	ишчиниң кәспий тәйярлиғини, қайта тәйярлинишини вә квалификациясини ашурушини тәминләш;

				 9)	Қҗ Әмгәк кодексида көздә тутулған тәртиптә әмгәк давасини һәл қилиш үчүн новәт билән келишим комиссиясигә, сотқа айрим мураҗиәт қилиш.

				Ишчи-хизмәтчи — иш бәргүчи билән әмгәк мунасивәтлирини орнатқан вә әмгәк шәртнамиси бойичә беваситә ишни орунлаватқан җисманий шәхс. 

					Ишчиниң һоқуқлири:

				 1)	әмгәк шәртнамисини түзүш, уни өзгәртиш, толуқтуруш, тохтитиш вә бекар қилиш;

				 2)	иш бәргүчидин әмгәк, коллективлиқ шәртнамә шәртлирини орунлашни тәләп қилиш;

				 3)	әмгәк бехәтәрлигини вә әмгәкниң қоғдилишини тәминләшни тәләп қилиш;

				 4)	әмгәк шараити әһвали тоғрилиқ толуқ вә ениқ әхбаратни елиш;

				 5)	әмгәк, коллективлиқ шәртнамә шәртлиригә мувапиқ иш һәққини өз вақтида вә толуқ көләмдә елиш;

				 6)	өзигә бағлиқ әмәс бош туруп қелиш әһваллири үчүн һәқ елиш;

				 7)	өзиниң әмгәк һоқуқлириға вакаләтлик қилиш вә уларни қоғдаш үчүн кәспий иттипақ қуруш, униңға әза болуш;

				 8)	өзиниң әмгәк һоқуқлириға вакаләтлик қилиш вә уларни қоғдаш үчүн кәспий иттипақ қуруш, униңға әза болуш;

				 9)	өз вәкиллири арқилиқ коллективлиқ шәртнаминиң лайиһисини түзүшкә қатнишиш вә шундақла имзаланған коллективлиқ шәртнамә мәтини билән тонушуш;

				10)	әмгәк вәзипилирини орунлашқа бағлиқ саламәтлигигә йәткүзүлгән зиянни төлитиш;

				11)	мәҗбурий иҗтимаий ғәмсизләндүрүшкә егә болуш;

				
					[image: ]
				

				
					[image: ]
				

			

		

	
		
			
				66

			

		

		
			[image: ]
		

		
			[image: ]
		

		
			
				12)	әмгәк (хизмәт) вәзипилирини орунлаш вақтида бәхитсиз әһваллар йүз бәрсә, улардин ғәмсизләндүрүш;

				13)	капаләтләр билән компенсациялик төләмләр елиш;

				14)	баравәр әмгәк үчүн қандақту-бир камситишсиз тәң иш һәққи елиш;

				15)	әмгәк бехәтәрлиги вә әмгәкни қоғдаш тәләплиригә мувапиқ тәминләнгән иш орниға егә болуш;

				16)	Қҗ қанунлирида, шундақла әмгәк, коллективлиқ шәртнамидә көздә тутулған тәләпләргә мувапиқ йәккә вә коллективлиқ һимайә васитилири, мәхсус кийим билән тәминлиниш;

				17)	әмгәк мәсилилири бойичә вакаләтлик дөләт органиға яки әмгәк инспекция бойичә йәрлик органға иш орнидики әмгәк бехәтәрлиги шараитини тәкшүрүш ишиниң жүргүзүлиши тоғрилиқ, шундақла әмгәк шараитини яхшилаш мәсилилирини қараш тоғрилиқ мураҗиәт қилиш;

				18)	иш бәргүчиниң әмгәк мунасивәтлири саһасидики һәрикитигә яки һәрикәт-сизлигигә шикайәт қилиш;

				19)	квалификациясигә, әмгәкниң мурәккәп болушиға, орунланған иш көләмигә вә сүпитигә бағлиқ әмгәккә мунасип һәқ елиш;

				20)	айрим вә коллективлиқ әмгәк давалирини тоғра һәл қилишни тәләп қилиш;

				21)	иш бәргүчидә сақлиниватқан шәхсий мәлуматлириниң һимайә қилинишини тәминләш.

				Әмгәк шараити. Мунасип әмгәк шараитини яритиш яки униң моҗут болуши — һәр бир иш бәргүчиниң муһим вәзиписидур.

				Әмгәк шараити әмгәк үнүминиң өсүшигә, ишни орунлаш сүпитигә вә илдамлиғиға, коллективтики иш кәйпиятиға беваситә тәсир йәткүзиду.

				Әмгәк шараити — у әмгәккә һәқ төләш, әмгәкни нормилаш, әмгәк вәзиписини орунлаш шәрт-шараитлири, иш вә дәм елиш вақтиниң реҗиси, кәсипни (лавазимни) қош елип бериш тәртиви, техникилиқ, ишләп чиқириш-мәиший шараит, шундақла тәрәпләрниң келишими бойичә башқа әмгәк шараитидур.

				Бу шәрт-шараитлар әмгәк, коллективлиқ шәртнамидә йезилиду. Уларни орунлаш муһимдур.

				Әмгәкни қоғдаш. У — әмгәк паалийити җәриянида ишчиниң һаяти вә саламәтлиги бехәтәрлигини тәминләш системиси. У һоқуқий, иҗтимаий-ихтисадий, тәшкилий-техникилиқ, санитарлиқ-эпидемио-логиялик, давалаш-профилактики-лиқ, сағламлаштуруш вә башқа зөрүр чарә-тәдбирләрни өз ичигә алиду. Мошу чарә-тәдбирләрни әмәлгә ашурушни мәбләғ билән 

					Әмгәк келишими

				тәминләш иш бәргүчиниң хираҗити һесавиға вә Қҗ қануни билән мәнъий қилинмиған башқа мәнбәләр һесавиға жүргүзүлиду. Ишчи-хизмәтчиләр бу мәхсәтләр үчүн хираҗәт сәрип қилмайду.

				Қҗ Әмгәк кодексиға әмәл қилинишини дөләт тәрипидин назарәт қилишни дөләтлик әмгәк инспекторлири әмәлгә ашуриду.

				Әмгәк давалири. Әмгәккә аит һоқуқ мунасивәтлиридә пат-пат әмгәк давалири болуп туриду. Әмгәк давалириниң пәйда болуш сәвәплири — иш бәргүчи билән ишчиниң оттурисидики ихтилаплар-дин беваситә келип чиқидиған юридик фактлардур.

				Әмгәк давалири ениқ бир сәвәпләргә бағлинишлиқ пәйда болиду. Мәсилән, мәһкимә рәһбириниң әмгәк қанунлириниң тәләплирини билмәслиги яки уларға әмәл қилмаслиқ ишчи-хизмәтчиниң һоқуқлириниң бузулушиға елип келиду вә иш бәргүчи билән ишчи-хизмәтчи оттурисида айрим әмгәк даваси пәйда болиду.

				Ихтисадий характердики сәвәпләр — ишчиларға иш һәққини толуқ вә өз мәзгилидә төләшкә тосалғулуқ қилидиған, мәсилән, бир тәшкилатниң малийә қийинчилиқлири, мәбләғниң йетишмәслиги, ишчиларға тегишлик имтиязларни беришкә мүмкинчиликниң йоқлуғи (мәсилән, саламәтликкә зиянлиқ иш орунлирида сүтниң берилмәслиги).

					Қошумчә материал

					Иҗтимаий характердики сәвәп — мәсилән, аз иш һәққи алидиған вә маа-ши көп ишчи-хизмәтчиләрниң дарамәт дәриҗисидики барғансири өсүватқан пәриқләр.

				Әмгәк давалирини һәл қилиш йоллири

				Айрим әмгәк даваси келишим комиссиясидә қарилиду, шундақла сот арқилиқ һәл қилиниду.

				Коллективлиқ әмгәк даваси төвәндики изчиллиқта һәл қилиниду:

				1) иш бәргүчи қарайду;

				2) әгәр дава һәл болмиса, уни яхши-хоп қилғучи комиссия қарайду;

				3) әмгәк арбитражи қарайду;

				4) сот һәл қилиду.

				Камаләт йешиға йәтмигәнләрниң әмгәк шараити вә уларниң әмгигини қоғдаш мәсилилири йеши чоң гражданларниң әмгәк ша-раитлиридин пәриқлиниду.

				Камаләт йешиға толмиғанларниң, йәни өсмүрләрниң әмгигини һоқуқ арқилиқ рәтләш. 18 яшқа кирмигән ишчилар әмгәк мунасивәтлиридә һоқуқлири бойичә өзлиридин йеши чоңларға тәңләштүрүлгән. Өсмүрләр әмгәкни қоғдаш, иш вақти, дәм елиш вақти саһасида вә башқа әмгәк шараити бойичә қошумчә капаләт вә имтиязлардин пайдилиниду.

				18 яшқа толмиғанларни еғир ишта, әмгәк шараити зиянлиқ вә ховуплуқ ишларда ишлитиш, шундақла уларға алкоголь мәһсулатини чиқириш, тошуш вә сетиш саһасида, түндики оюн-тамашә клубли-рида ишләш мәнъий қилинған.

				Өсмүрләргә шундақла уларға бәлгүләнгән нормидин ашидиған еғир нәрсиләрни тошуш мәнъий қилиниду. Иш бәргүчи билән өсмүр оттурисидики әмгәк шәртнамиси пәқәт мәҗбурий рәвиштә алдин-ала медицинилиқ тәкшүрүштин кейинла түзүлиду. Иш бәргүчиниң өсмүрләрниң иш вақти реҗисиға алаһидә диққәт бөлүши зөрүр.

				Шуни тәкитләш керәкки, ишбәргүчи бәзидә әмгәк шәрт-шараитиға риайә қилмайду, әмгәкни қоғдаш мәсилиси билән шуғулланмайду. Лекин Қҗниң әмгәк қанунлири түпәйли һәр-бир ишчиниң әмгәк қануни қаидилирини орунлашни вә бехә-тәрлик әмгәк шараитини яритиш-ни тәләп қилиш қолидин келиду.

			

		

		
			
				Өсмүрләр әмгиги

					Әқлий әмгәк

				Тәкшүрүш соаллири вә тапшуруқлар

				1.	Иш бәргүчи вә ишчи қандақ һоқуқларға егә? Уларниң қандақ вәзипилири бар?

				2.	Әмгәк шараити дегән немә вә у немишкә шунчә муһим? 

				3.	Әмгәкни қоғдашни ким әмәлгә ашуриду?

				4.	Әмгәк даваси дегән немә?

				1-дәриҗилик мурәккәп тапшуруқ. җәдвәлни толтуруңлар.

				13-җәдвәл

				Ишчиниң вә иш бәргүчиниң мәҗбурийәтлири

				
					Ишчиниң әмгәк мәҗбурийәтлири(Қҗ ӘКниң 22-маддиси)

				

				
					Иш бәргүчиниң әмгәк мәҗбурийәтлири 

					(Қҗ ӘКниң 23-маддиси)

				

				2-дәриҗилик мурәккәп тапшуруқ. Вәзийәтни муһакимә қилиңлар.

				1.	Кархана ишчиларға иш һәққини төлимди. Кархана рәһбири карханиниң малийә боһраниға учриғанлиғини ейтти. У ишчиларға бир нәччә ай күтүп турушни яки иш һәққисиз иштин чиқип кетишини тәклип қилди. Бу йәрдә әмгәк һоқуқиниң қандақ принципи бузулди? Буниңда әмгәк даваси бәлгүси барму? Әнди ишчилар вә кархана рәһбири немә қилиду?

				Рефлексия. Мавзуни қандақ өзләштүргиниңларни 1дин 10 баллиғичә баһалаңлар. Қандақ мәсилини чүшәнмидиңлар? 

								Глоссарий

							

						

					

					
						
							Иш бәргүчи — җисманий яки юридик шәхс болуп, ишчи-хизмәтчиләр улар билән әмгәк мунасивәтлирини бағлайду.

							Ишчи-хизмәтчи — у иш бәргүчи билән әмгәк мунасивәтлирини орнатқан вә әмгәк шәртнамиси бойичә беваситә ишни орунлаватқан җисманий шәхс.

							Әмгәк даваси — Қҗниң әмгәк қанунини қоллиниш, келишим, әмгәк яки коллективлиқ шәртнамә шәртлирини орунлаш яки өзгәртиш мәсилилири бойичә ишчи яки хизмәтчи билән иш бәргүчи оттурисида пәйда болған ихтилаплар.

							Әмгәк шәрт-шараитлири — әмгәккә һәқ төләш, әмгәкни нормилаш, әмгәк вәзипилирини орунлаш шәртлири, иш вә дәм елиш вақти реҗиси, кәсипни (ла-вазимни) қош елип бериш, вақитлиқ ишта йоқ хадимниң вәзипилирини атқуруш тәртиви, әмгәк бехәтәрлиги вә әмгәкни қоғдаш шараити, техникилиқ, ишләп чиқириш-мәиший шараит вә тәрәпләр келишкән башқа әмгәк шәрт-шараитлири.

							Әмгәкни қоғдаш — әмгәк паалийити җәриянида ишчи-хизмәтчиләрниң һаяти билән саламәтлигиниң бехәтәрлигини тәминләш системиси. У һоқуқий, иҗтимаий-ихтисадий, тәшкилий-техникилиқ санитарлиқ-эпидемиологиялик, давалаш-профилактикилиқ, сағламлаштуруш чарә-тәдбирлирини өз ичигә алиду.

							Өсмүрләр әмгиги — 18 яшқа кирмигән ишчилар әмгәк мунасивәтлиридә һоқуқлири бойичә өзлиридин йеши чоңларға тәңләштүрүлгән. Әмгәкни қоғдаш, иш вә дәм елиш вақти саһасида вә башқа әмгәк шараити бойичә қошумчә капаләт вә имтиязлардин пайдилиниду.

				§ 14. Әмгәк шәртнамиси

				Ишқа киргәндә әмгәк шәртнамисини түзүш әң муһим пәйтләрниң бири болуп һесаплиниду. Ишчиниң шәртнамини үги-ниши интайин муһим, чүнки униң буниңдин кейинки пүткүл әмгәк паалийити шуниңға бағлиқ болиду.

				Әмгәк шәртнамиси — у иш бәргүчии билән ишчи оттурисидики язмичә келишим. Ишчи мәлум бир ишни (әмгәк функцияси-ни) шәхсән орунлаш, әмгәк тәртивигә әмәл қилиш мәҗбурийитини алиду.

				Әмгәк шәртнамиси мәлуматлардин вә шәртләрдин тәркип тапқан. Икки тәрәп мәлуматлар һәққидә алдин-ала келишмәйду. Мәлуматлар юри-дик җәһәттин хелә чоң әһмийәткә егә фактларнила көрситиду. Мәсилән, икки тәрәп оттурисида әмгәк шәртнамиси түзүлгән күн қанунда шәртнамә күчигә киргән вақит дәп һесаплиниду. Иш бәргүчиниң ишчини ишқа қобул қилиштики әмәллири төвәндикиләрдин ибарәт:

				14-схема

				Әмгәк шәртнамисиниң алаһидә бәлгүлири:

				1) ишчи яки хизмәтчиниң өз квалификацияси, мутәхәссислиги, кәспи, лавазими бойичә әмгәк функциясини орунлиши;

				2) әмгәк тәртиви-реҗисигә қәтъий әмәл қилип өз мәҗбурийәтли-рини орунлиши;

				3) ишчи-хизмәтчиниң өз әмгиги үчүн иш һәққини елиши.

				Әмгәк шәртнамиси төвәндики муддәтләргә түзүлүши мүмкин:

							Кәлгүси ишчини ички тәртип қаидилири, көрсәтмиләр билән тонуштуруш вә уларниң көчүрмисини бериш

							Әмгәк шәртнамисини имзалаш (түзүш)

							Әмгәк шәртнамиси асасида ишчини ишқа қобул қилиш тоғрилиқ буйруқ чиқириш

							Буйруқ асасида ишқа қобул қилинғанлиғи тоғрилиқ ишчиниң әмгәк китапчисиға йезиш

					Бүгүн дәристә:

				

			

			
				
					әмгәк шәртнамисиниң немә екәнлигини вә униң мәзмунини үгинимиз.

					Асасий сөзләр:

				

			

			
				
					•	әмгәк шәртнамиси

					•	униң мәзмуни

				1) қәрәли ениқ көрситилмигән;

				2) ениқ бир қәрәлгә — кам дегәндә бир жилға. Әмгәк шәрт-намисиниң қәрәли түгигәндә, икки тәрәпниң уни кам дегәндә йәнә бир жилға узартиш һоқуқи бар. Әмгәк шәртнамисиниң қәрәли түгигәндә, әгәр һәр икки тәрәп бир бирини ахирқи иш күни да-вамида язмичә түрдә әмгәк мунасивәтлириниң тохтитилғанлиғи һәққидә хәвәрдар қилмиса, у илгири түзүлгән қәрәлгә узартилған болуп һесаплиниду. Әмгәк мунасивәтлири давамлашқанда әмгәк шәртнамиси наениқ қәрәлгә түзүлди дәп һесаплиниду;

				3) мәлум бир ишни орунлайдиған вақитқила;

				4) вақитлиқ ишта йоқ хадимни алмаштуруп туридиған вақитқа;

				5) мәвсүмлүк ишни орунлайдиған вақитқа.

			

		

		
			
				Әмгәк шәртнамисини имзалаш

				Лайиһини муһакимә қилиш

					Қошумчә материал

					Әмгәк шәртнамисида Қҗ Әмгәк кодексиниң 28-маддисида көздә тутулған шәртләр муқәррәр болуши лазим. Әмгәк шәртнамисида икки тәрәпниң рек-визитлири көрситилиду. У — иш бәргүчи билән ишчи-хизмәтчиниң исим-шәрипилири. Шундақла мутәхәссислиги, кәспи, квалификацияси, лавазими; әмгәк қилидиған иш орни, әмгәк шәртнамисиниң қәрәли, иш вә дәм елиш вақти, мааш мөлчәри, иш бәргүчи билән ишлигүчиниң һоқуқлири, вәзипилири көрситилиду.

				Әмгәк шәртнамисида ишчи-хизмәтчиниң синақтин өтүш қәрәли-ниң шәртлириму бәлгүлиниши мүмкин. 

				Әмгәк шәртнамисини бекар қилиш асаслири:

				1) тәрәпләрниң келишими бойичә уни күчидин қалдуруш;

				2) әмгәк шәртнамиси қәрәлиниң түгиши;

				3) иш бәргүчиниң тәшәббуси билән бекар қилиниши;

				4) ишчиниң башқа иш бәргүчигә йөткилип кетиши;

				5) ишчи өзиниң тәшәббуси билән бекар қилиниши;

				6) һәр икки тәрәпкә мунасивити йоқ әһвалларға бағлиқ күчидин қалдурулуши;

				7) хизмәтчиниң сайлинип қоюлидиған лавазимға йөткилиши яки башқа лавазимға тайинлиниши;

				8) әмгәк шәртнамиси шәртлириниң бузулуши.

				Қҗ Әмгәк кодексиниң 52-маддисида иш бәргүчиниң тәшәббуси билән әмгәк шәртнамисини күчидин қалдуруш асаслири көрситил-гән. Ишчи яки хизмәтчи интизамни бузса, иш бәргүчиниң төвәндики интизам чарилирини қоллинишқа һоқуқи бар:

				1) әскәртиш;

				2) сөкүш;

				3) қаттиқ сөкүш;

				4) иш бәргүчиниң тәшәббуси билән әмгәк шәртнамисиниң бекар қилиниши. 

				Интизамлиқ чарә иш бәргүчи тәрипидин акт чиқириш арқилиқ бәлгүлиниду. Иш бәргүчи интизамлиқ чарини қоллиништин авал ишчи-хизмәтчидин язмичә чүшәнчә хәтни тәләп қилиши шәрт. Әгәр икки күн ичидә ишчи яки хизмәтчи язмичә чүшәнчә хәтни бәрмисә, у чағда тегишлик акт түзүлиду.

				Шундақ қилип, әмгәк шәртнамисиниң мәзмунида әмгәк маһийи-ти, асасий шәртләр, тәрәпләрниң һоқуқлири билән вәзипилири толуқ йезилип көрситилиду.

				Тәкшүрүш соаллири вә тапшуруқлар

				1.	Әмгәк шәртнамиси дегән немә?

				2.	Қҗ Әмгәк кодексида қандақ әмгәк шәртнамиси түрлири көздә тутулғанлиғини ейтип бериңлар.

				3-дәриҗилик мурәккәп тапшуруқ

				1.	Қҗ Әмгәк кодексини пайдилинип, төвәндики чүшәнчиләрни үгинип, ечип көрситиңлар: әмгәк функцияси, әмгәк тәртиви, иш һәққи, әмгәк шараити. Шәртнамида әмгәк функциясини ениқ йезип көрситиш немә үчүн шунчә муһим? Ишчиниң квали-фикацияси дегән немә?

				2.	Иш бәргүчиниң тәшәббуси билән әмгәк шәртнамисини бекар қилиш асаслирини үгиниңлар (Қҗ Әмгәк кодексиниң 52-маддиси).

				Рефлексия. Мавзуни қандақ өзләштүргиниңларни шкала бойичә 1дин 10 баллиғичә баһалаңлар. Қандақ мәсилини чүшәнмидиңлар?

								Глоссарий

							

						

					

					
						
							Әмгәк шәртнамиси — ишчи-хизмәтчи билән иш бәргүчи оттурисисидики язмичә келишим болуп, униңға бенаән ишчи яки хизмәтчи шәхсән мәлум бир ишни (әмгәк функциясини) орунлаш, әмгәк тәртивигә (реҗисигә) риайә қилиш мәҗбурийитини алиду. Иш бәрүчи болса ишчи яки хизмәтчигә келишимгә мувапиқ иш бериш, әмгәк шараитини яритиш, иш һәққини өз вақтида толуқ төләш мәҗбурийитини алиду.

							Әмгәк шәртнамисиниң мәзмуни — тәрәпләрниң асасий шәртлири, һоқуқлири вә вәзипилири.

					Бүгүн дәристә:

				

			

			
				
					аилә, нека чүшәнчи-лирини; аилиниң һәр бир адәм үчүн әһми-йитини; нека вә аили-ни қоғдаш усуллири-ни қараштуримиз.

					Асасий сөзләр:

				

			

			
				
					аилә

					нека

					қәдрийәт

					нека вә аилини қоғдаш

				

			

		

		
			
				V бөлүм. Аиләвий һоқуқ

				§15. Аиләвий һоқуқ чүшәнчиси

				җәмийәттә аилә асасий һаят қәдрийәт-лириниң бири вә бәхитлик һаятниң шәрти сүпитидә қобул қилиниду. Униңдин ташқи-ри, җәмийәт һаятиниң турақлиқ-турақсиз болуши, милләтниң сақ-саламәтлигиму бе-васитә аилә һалитигә бағлинишлиқтур.

				Аилә һаят қәдрийити сүпитидә адәмгә:

				— мәдәнийәт қәдрийәтлирини егиләшкә;

				— дәсләпки иҗтимаий рольларни өзләштүрүшкә;

				— җәмийәтлик тәртип тәҗрибисини елишқа;

				— иҗтимаий һимайә қилип келәчәккә ишәнчә билән қарашқа; 

				— адәмгә күндилик турмушта зөрүр тәҗрибә вә маһарәт елишқа имканийәт бериду.

							Әстә сақлаңлар!

						

					

					
						
							Аилидә балиларниң аң-сезимида, улар кичик чеғидила, өз елиниң кәлгүси гражданлири болуп йетилидиғанлиғи сүпәт-хусусийәтләрни, мәнивий вә һоқуқий принциплар асасини тәшкил қилидиған идеяләрни: вәтәнни сөйүш, әмгәкчанлиқ, мәхсәтчанлиқ, чоңларни һөрмәтләш, меһриванлиқ, дилкәшлик охшаш қәдрийәтләрни шәкилләндүрүш зөрүр.

							Синип иши

						

					

					
						
							Қедимий Грекиядә нека гражданларниң җәмийәтлик мәҗбурийити болуп һесапланған. Йәни, һәрбир адәм некалишип, бала тепиши лазим еди. Шу арқилиқ аилә вә дөләт мустәһкәмләнгән. Платон аилини дөләтниң асаси дәп һесаплиған. Аристотель аилә – у адәмләрниң иҗтимаий өзара мунасивитиниң дәсләпки түри вә дөләтниң пәйда болушиниң башлапқи негизи дәп тәстиқлигән. Хитай фило-софи Конфуций аилини шәхсниң өзлигидин йетилишиниң әң тәбиий усули дәп билгән. Немис мутәпәккүри И.Кант пәқәт шәртнамә мунасивәтлиригә вә өмүрва-йәт садақәтликкә асасланған моногамлиқ нека қанунийдур вә әдәп-әхлаққа мувапиқтур дәп тәкитлигән. Қедимий қазақ җәмийитидә аилә вә нека әң муқәддәс қәдрийәт болуп һесапланған.

							Мутәпәккүрләр үчүн қандақ идеяләр асасий болуп һесапланған? “Мустәһкәм аилә – мустәһкәм дөләт” дегән қаидини қандақ чүшинисиләр?

				Қазақ тилида мошу идеяләрни ипадиләйдиған мақал-тәмсилләр нурғун. Мәсилән, “Вәтән үчүн отқа чүш, көймәйсән”, “Қиз балиға яман сөз ейтишқа бол-майду. Бу әдәпсизлик бәлгүси”, “Чоңларға биринчи болуп салам бериш керәк”.

				Аилә — у мүлкий вә шәхсий мүлкий әмәс һоқуқлар вә вәзипиләр билән бағлинишқан шәхсләр даириси. Бу һоқуқлар, вәзипиләр нека, уруқ-туққанчилиқ, бала беқивелиш яки балиларни тәрбийиләшкә елишниң башқа шәкиллири тәбиитидин һасил болиду. Улар аиләвий мунасивәтләрни мустәһкәмләп йетилдүрүшкә ярдәмлишиши лазим. Аилә некаға яки қан-қериндашлиққа асаслиниду. Аилә әзалири бир биригә ярдәмлишиду вә өз ара мәнивий җавапкәрлик билән бағлинишқан. Аилиниң әң муһим функцияси — балини дунияға кәлтүрүш вә тәрбийиләш.

				Адәмләр оттурисида нека, қериндашлиқ, бала беқивелиш, бали-ларни тәрбийиләшкә аилигә елиш һасил қилидиған мунасивәтләр аиләвий мунасивәтләр дәп атилиду.

					Қошумчә материал

					Аиләвий һоқуқ пәқәт шәртлик түрдә аиләвий дәп аташ мүмкин болған башқа мунасивәтләрниму рәтләйду. Мәсилән, нәврилири билән момилири; өз аилилирини қуруп, бөләк туруватқан ака-ука, һәдә-сиңиллар оттурисидики мунасивәтләр. Бу мунасивәтләр асаси қан-қериндашлиқтин ибарәт. Шуңлашқа уларни қериндашлиқ мунасивәтләр дәп атайду. Қан-қериндашлиқниң икки ғолини пәриқ қилиду: удул вә яндаш. Удул ғол бир шәхсниң башқа шәхстин келип чиқишиға асасланған. Шундақла қериндашлиқниң төвәндин жуқуриға вә жуқуридин төвәнгә тармақлири бар. Төвәндин жуқуриға тармақ — у әвлатлардин әҗдатқа тақилиду (ата-аниси, бовиси, қошқар бовиси вә һаказа); жуқуридин төвәнгә тармақ — у әҗдатлардин әвлатларға тақилиду (оғлиға, нәврисигә, чәврисигә вә һаказа).

					Яндаш ғол бир әҗдаттин келип чиқишқа асасланған. Мәсилән, умумий әҗдат —бовисиниң балилири — оғул-қизлар; әнди қиздин туғулған бала тағисиға җийән болиду. Йәни оғулниң балилири билән қизниң балилири — дәсләпкиләрниң әҗдади дадисиниң дадиси, иккинчилири — җийәнләр үчүн у нағашы ата болиду.

				Аилини қуруш асаси — у нека. Қазақстанда нека қануний түрдә дөләт органида рәсмийләштүрүлүши лазим.

				Аилә-нека мунасивәтлирини рәтләйдиған һоқуқ нормилириниң бирикмиси аиләвий һоқуқ дәп атилиду. 2011-ж. 26-декабрьда қо-булланған Қҗниң “Нека вә аилә тоғрилиқ” кодекси аилә-нека муна-сивәтлирини рәтләйду.

				Лекин аилидә барлиқ мунасивәтләрни һоқуқ толуқ рәтлимәйду. Аилидики мунасивәтләр асасән мәнивий нормилар билән рәтлиниду. Улар өз ара һөрмәт, муһәббәт, ғәмхорлуқ қилиш вә мәнивий қоллап-қувәтләш принциплириға асаслиниду. Аилә һаятиниң асаслири көп җәһәттин миллий әнъәниләр билән урп-адәтләргә тайиниду.

				Аилә ичидики мәсилиләр аилә әзалириниң өзара келишими билән һәл қилиниду. Әгәр бу мәсилиләр камаләт йешиға йәтмигән бали-ларниң мәнпийәтлиригә мунасивәтлик болса, уларму муһакимигә қатнишиду.

				Аилидики мүлүк мунасивәтлири гражданлиқ һоқуқ нормили-ри билән рәтлиниду, чүнки бу мунасивәтләрниң объекти мад-дий байлиқтур. Аиләвий һоқуқ гражданлиқ һоқуқ билән зич бағлинишлиқ.

					Қошумчә материал

					Аиләвий һоқуқ принциплири төвәндикиләрдин ибарәт:

				1)	әр вә аялниң нека иттипақиниң ихтиярлиқ болуши;

				2)	әр-аялниң аилидә һоқуқлириниң баравәр болуши;

				3)	башқа кимду-бириниң аилә ишлириға башбаштақлиқ билән арилишишиға йол қоймаслиқ;

				4)	аилә ичидики мәсилиләрни өзара келишип һәл қилиш;

				5)	аилидә бала тәрбийисини алдинқи орунға қоюш;

							Әстә сақлаңлар!

						

					

					
						
							Нека — камаләт йешиға йәткән жигит билән қизниң оттурисидики тәң һоқуқлуқ иттипақ. Йәни нека қанунда бәлгүләнгән тәртиптә тәрәпләрниң аилини қуруш мәхситидә өз әрки вә толуқ разилиғи билән түзүлидиған иттипақидур. У әр-аял от-турисида мүлкий вә шәхсий мүлкий әмәс мунасивәтләрни пәйда қилиду. Юридик нуқтәий нәзәрдин нека – әр-аялниң өз ара һоқуқлири билән вәзпилирини рәтләй-диған нормиларниң, стандартлашқан әхлақ-тәртип үлгилириниң бирикмиси. У шун-дақла уларниң бир биригә, балилириға, умумий мүлкигә мунасивитини рәтләйду.

				6)	балилар, яшанғанлар, әмгәккә қабилийәтсиз аилә әзалириға ғәмхорлуқ қилиш, уларниң мәнпийәтлирини вә һоқуқлирини қоғдаш;

				7)	аилиниң барлиқ әзалириниң сағлам һаят тәрзигә әмәл қилишини қоллап-қувәтләш.

				Дөләт вә җәмийәт аилә билән неканиң мустәһкәм болушиға мәнпийәтдар. Шуңлашқа аилә вә некани дөләт һимайә қилиду. Бу һимайә икки шәкилдә: юрисдикциялик вә юрисдикциялик әмәс түрдә әмәлгә ашурулиду (15-схема).

				15-схема

				Юрисдикциялик шәкил — аилә һоқуқлирини вакаләтлик дөләт органлирини җәлип қилип қоғдаш.

				Улар — сот, прокурор, Гражданлиқ һаләт актлирини тиркәш (ГҺАТ — илгәрки ЗАГС) оргини, ғәмхорлар вә васийлар оргини, ички ишлар органлири.

				Юрисдикциялик әмәс шәкил — гражданларниң вә тәшкилатлар-ниң дөләт органлириға мураҗиәт қилмай, аилә һоқуқлирини вә мәнпийәтлирини һимайә қилиш бойичә мустәқил һәрикәтлиниши.

				Мәсилән, һоқуқлири бузулған балиниң ата-аниси һоқуқ бузғучи вә униң ата-аниси билән сөһбәтлишиши, кәчүрүм соришини тәләп қилиши мүмкин.

				Шундақ қилип, аилә вә нека җәмийәт билән дөләтниң асаси бо-луп һесаплиниду. Аилә вә нека қанчә мустәһкәм болса, дөләт шунчә мустәһкәм болиду. Шуңлашқа һәр бир адәм өз аилисигә ғәмхорлуқ қилиши лазим. Бу шундақла балиларғиму, чоңларғиму, барлиқ адәмләргә мунасивәтликтур. Дөләт болса өз тәрипидин аилини, балиларни қоллап-қувәтләш үчүн шараит яритиш вәзиписини өз зиммисигә алиду.

							юрисдикциялик

							•	сот

							•	прокурор

							•	ички ишлар оргини

							•	ГҺАТ (РАГС) 

							юрисдикциялик әмәс

							•	мустәқил һимайә, ата-аниларниң һәрикити

							•	мәктәпниң һәрикити

							•	җәмийәтлик тәшкилат-ларниң һәрикити

							Нека вә аилини һимайә қилиш шәкиллири

				Тәкшүрүш соаллири вә тапшуруқлар

				1.	Аилә дегән немә? Аилиниң некадин пәрқи немидә?

				2.	Неканиң асасий мәхсити немидин ибарәт?

				3.	Аилини қоғдашниң юрисдикциялик вә юрисдикциялик әмәс шәкиллириниң алаһидиликлири қандақ?

				1-дәриҗилик мурәккәп тапшуруқ. җәдвәлни толтуруңлар.

				14-җәдвәл

				Аиләвий һоқуқ принциплири

				
					№

				

				
					Принцип нами

				

				
					Мәзмуни

				

				
					Әмәлияттин мисал

				

				1-дәриҗилик мурәккәп тапшуруқ. 

				Вәзийәтни муһакимә қилиңлар.

				1) Бир аилидә 12 вә 16 яшлиқ икки бала бар. Ата-аниси балилириниң спорт, музыка билән шуғуллинишини халайду. Өсмүрләргә болса, компьютерлиқ программилар билән шуғуллиниш яқиду. Аилидә маҗра пәйда болди. Уни қандақ биртәрәп қилиш мүмкин? Аилидики мунасивәтләр қандақ нормилар билән рәтлиниду?

				2) Бир аилидә әр-аял оттурисида күндә җаңҗал йүз берип, 14 вә 16 яшлиқ икки бали-си егисиз қелип, мәктәпкиму бармайдиған болди, әтидин кәчкичә кочидин кирмәйдиған болди. Ата-аниси балилириниң һәрикити үчүн җавап берәмду? Мундақ вәзийәткә ким арилишиши керәк?

				2-дәриҗилик мурәккәп тапшуруқ.

				Л.Толстойниң “Анна Каренина” намлиқ романида “Барлиқ бәхитлик аилиләр бир биригә охшаш, һәр бир бәхитсиз аилә өзичә бәхитсиздур” дәп язған сөзлири мәлум. Муәллип немини көздә тутқан? Аилиниң қандақ өмүр сүрүши керәклиги һәққидә силәр пикир билдүрүңлар.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

								Глоссарий

							

						

					

					
						
							Аилә — мүлкий вә шәхсий мүлкий әмәс һоқуқлар вә мәҗбурийәтләр билән өзара бағлинишқан шәхсләр даириси. Бу һоқуқлар вә мәҗбурийәтләр нека, қан-қериндашлиқ, бала беқивелиш тәбиитидин вә балиларни тәрбийиләшкә елишниң башқа шәклидин келип чиқиду.

							Нека — әр билән аялниң оттурисидики тәң һоқуқлуқ иттипақ. У қанунда бәлгүләнгән тәртиптә тәрәпләрниң аилини қуруш мәхситидә өз әрки вә толуқ разилиғи билән түзүлидиған иттипақидур. У әр-аял оттурисида мүлкий вә шәхсий мүлкий әмәс мунасивәтләрни пәйда қилиду.

							Аиләвий һоқуқ — аилә вә нека мунасивәтлирини рәтләйдиған һоқуқ нормилириниң бирикмиси.

							Уруқ-туққанчилиқ — бир биридин яки умумий әҗдадидин келип чиқидиған шәхсләрниң қан-қериндашлиқ алақиси.

					Бүгүн дәристә:

				

			

			
				
					некалишиш шәртли-рини вә униңға тосалғулуқларни, некани бекар қилиш асаслирини қарап чиқимиз.

					Асасий сөзләр:

					неканиң бекар қилиниши

				

			

		

		
			
				§ 16. Некани түзүш вә бекар қилиш шәртлири

				Қазақстанда нека вә аилини дөләт һимайә қилиду. Бу дөләт некани түзүш вә бекар қилиш шәртлирини ениқ рәткә кәлтүрүп туриду демәктур.

				Некалишиш үчүн тәрәпләрниң өз әркини әркин вә ихтиярий изһар қилиши зөрүр. Бу адәмләр аңлиқ, ихтиярий рәвиштә некали-шиду вә аилини қурушниң юридик, мәнивий ақивәтлирини чүшиниду, вәзипилирини орунлап, бир бириниң алдида җавапкәр болуш мәҗбурийитини өз һөддисигә алиду дегәнликтур.

				Төвәндикиләр арисида некалишишқа йол қоюлмайду:

				җиниси бир шәхсләргә;

				башқа бири билән ройхәттики некада туруватқан шәхскә;

				йеқин туққанларға. Йеқин туққанлар даириси қанунда көр-ситилгән. Улар — ата-анилири, балилири, бала беқивалғанлар, беқивелинған балилар, ата-аниси бир ака-ука вә һәдә-сиңиллар, бова, мома, нәвриләр;

				бала беқивалғанларға вә беқивелинған балиларға, уларниң балилириға;

								Әстә сақлаңлар!

							

						

					

					
						
							Нека — у җавапкәрлик. Нека – у өз ара муһәббәт. Нека – у бирбирини сөйидиған икки кишиниң ихтиярий иттипақи. Некани дөләт, җәмийәт һимайә қилиду.

						

					

				

			

		

		
			
				
					Нека вә аилә тоғрилиқ кодекс

				сотниң қануний күчигә киргән қарари бойичә психикилиқ ағриқ яки әқли камлиқ ақиветидә һоқуққа салаһийәтсиз дәп тонулған шәхскә.

				Қазақстанда иҗтимаий, ирқий, миллий, тил, диний тәәллуқ-лиғидин қәтъий нәзәр, гражданларниң некалашқандики һоқуқ-лирини, шундақла аиләвий мунасивәтләрдики һоқуқлирини һәр-қандақ чәкләш мәнъий қилиниду. Уруқ-туққанлириниң әр-аялниң мунасивәтлиригә арилишишқа йол қоюлмайду.

				Нека әр вә аялниң өз ара ихтиярий разилиғи асасида вә улар нека йешиға толғанда — 18 яшқа киргәндә түзүлиду. Әгәр нека зорлуқ, алдаш арқилиқ түзүлсә, у күчкә егә әмәс дәп елан қилиниду.

				Некалишишқа разилиқ беваситә некалишиватқан шәхс тәрипидин некани тиркәш җәриянида еғизчә ейтилип, униң имзаси билән тәстиқлиниду. Буниңда ата-ана вә уруқ-туққанларниң разилиғи тәләп қилинмайду. Бирақ, шүбһисизки, барлиқ җәһәттин кәлгүси аилә үчүн ата-анилириниң некани мақуллиши интайин муһим.

				Әгәр һөзүрлүк сәвәп болса, тиркәш органи нека йешини икки жилғичә төвәнлитиши мүмкин. Бу һөзүрлүк сәвәпләр — һамилдарлиқ яки балиниң туғулуши, һәрбий хизмәткә чақирилиш, камаләт йешиға йәтмигәнләрниң әмәлиятта аилә қуруши.

				Неканиң бекар қилиниши — дәп әр-аялниң шәхсий вә мүлкий һоқуқ мунасивәтлириниң тохтилишини чүшиниду. Нека қанунда көрситилгән вақиәләрниң йүз бериши ақиветидә яки әр-аял бириниң яки һәр иккисиниң хаһиши билән бекар қилиниду.

				Некани бекар қилишқа сәвәп болидиған вақиәләр:

				• әр-аял бириниң вапат болуши;

				• сотниң әр-аял бирини вапат болди дәп елан қилиши;

				• аҗришип кетиш.

				Қазақстан қануни аҗришип кетишни мақул көрмәйду. Һәрбир дөләт нека билән аилиниң сақлинишиға мәнпийәтдар, лекин әпсуски, кейинки он жиллиқта елимизда аҗришиш сани өсмәктә.

				Аҗришиш арқилиқ неканиң бекар қилиниши қанунда бәлгүлән-гән тәртиптә тиркәш органида яки сотта әмәлгә ашурулиду.

				Тиркәш органида аҗришиш әр-аялниң һәр иккисиниң бирләшкән әризиси бойичә вә пәқәт айрим әһвалларда әр-аял бириниң әризиси бойичә йүз бериду.

							Әстә сақлаңлар!

						

					

					
						
							Қазақстан җумһурийитидә пәқәт рәсмий түрдә дөләтлик тиркәш органида түзүлгән нека етирап қилиниду.

				Шундақла әр-аял бириниң әризиси билән аддийлаштурулған тәртип бойичә нека бекар қилиниду. Униңға сәвәп болидиған әһваллар: әгәр сот психикилиқ ағриқ ақиветидә әр-аялниң бирини һоқуқ салаһийити йоқ дәп тонуса; әгәр әр-аялниң бири кам дегәндә үч жилға әркинлигидин айришқа елип кәлгән җинайити үчүн сот-ланса; әгәр сот әр-аялниң бирини хәвәрсиз йоқап кәтти дәп етирап қилса.

				Пәқәт сот арқилиқла некани бекар қилиш төвәндики әһвалларда әмәлгә ашурулиду: әр-аял иккисиниң камаләт йешиға йәтмигән умумий балилири болса; әр-аялниң бири некани бузушқа разилиқ бәрмисә; әр-аялниң бир биригә мүлүккә бағлиқ даваси болса.

				Дөләт нека иттипақлириниң турақлиқ болушиға мәнпийәтдар. Шуңлашқа сотқа қанун әр-аялни яраштуруш чарилирини көрүш вәзиписини жүклигән. Чүнки бу чарә аилини, некани сақлап қелиш, уни мустәһкәмләш васитиси болуп һесаплиниду. Лекин бу вәзипини орунлаш мүмкин болмиса, балиларниң яки әр-аял бириниң мәнпийәтлирини қоғдашқа қариму-қарши кәлсә, сот әр-аялни аҗритиду.

				Некани бекар қилишниң һоқуқий ақивәтлири. Неканиң бекар қилиниши нәтиҗисидә әр-аял оттурисида некада туруш вақтида пәйда болған шәхсий вә мүлкий мунасивәтләрму тохтайду. Шундақла неканиң бекар қилиниши йеңи нека иттипақини қуруш һоқуқини һасил қилиду. Лекин әр-аялниң аҗришип кетиши уларниң бали-лириға мунасивәтлик һоқуқлири билән вәзипилирини бекар қилмайду.

				Нека бекар қилинғандин кейин көпинчә фамилиясини тал-лаш мәсилиси пәйда болиду: йәни, илгәрки ериниң фамилиясини қалдуруш керәкму яки өзиниң некадин авалқи фамилиясини елиш керәкму дегән мәсилә пәйда болиду. Қанун бойичә, фамилияни қалдуруш яки өзгәртиш мәсилисидә һеч кимниң қисим қилишқа һоқуқи йоқ. Нека бекар қилинғандин кейин, қаидә териқисидә, әр-аялниң бир бирини маддий қоллап-қувәтләш мәҗбурийитиму күчидин қалиду. Лекин бу һаләттиму, әгәр аялиниң әмгәккә қабилийәтсизлигини вә муһтаҗ екәнлигини сот ениқлиса, униң илгәрки еридин алимент елиш һоқуқи бар.

				Шундақ қилип, Қазақстан җумһурийитидә некалишиш вә уни бекар қилиш шәртлири қанунда бәлгүләнгән вә дөләт рәтләп һимайә қилиду. Қазақстанда пәқәт дөләт органида тиркәлгән нека етирап қилиниду вә қанунда көрситилгән сәвәпләрдин кейинла бекар қилинди дәп һесаплиниду.

				Тәкшүрүш соаллири вә тапшуруқлар

				1.	Некалишиш үчүн қандақ шәрт-шараитлар зөрүр?

				2.	Некалишишқа қандақ тосалғулуқлар бар? Йеқин уруқ-туққанларға немишкә не-калишиш рухсәт қилинмайду?

				3.	Аҗришиш дегән немә? Немишкә җәмийәт вә дөләт аҗришишни мақулли-майду?

				1-дәриҗилик мурәккәп тапшуруқ. Муназирә жүргүзиңлар.

				1. Қазақ хәлқидә йәттә атисини билиш қобул қилинған. Бу немигә бағлиқ? Мисаллар кәлтүриңлар.

				2. Төвәндики мақалларни муһакимә қилиңлар. Уларниң әһмийити немидин ибарәт?

				•	“Йәттә атисини билмигән әқилсиз”, “Йәттә атисини билгән оғул йәттә жутниң ғемини йәйду”, “Йәттә атисини билмигән — житимлиқниң бәлгүси”.

				1-дәриҗилик мурәккәп тапшуруқ. Төвәндики мәтинни оқуп чиқип муһакимә қилиңлар.

				•	Тарихчи Ж.Артықбаев өзиниң “Қазақ җәмийити: әнъәниләр вә инновацияләр” намлиқ китавида оғул балиниң туғулушиға бағлиқ вақиә тәнтәнилик характерға болуп, у пәқәт бир аилиниңла шатлиғи болмиған еди. Бала туғулған күни авул яшлири жиғилип, таң атқичә оюн-тамашә қилатти, дәп язиду.

				•	Оғул-қизларниң тәрбийисидә пәриқ болди. Көчмәнләрниң балилири тез әр йетиләтти. 13—15 яштила балилар камаләткә йетип, егилик паалийитигә арилишатти. Оғул әр йетип өйләнгәндә, уни бөләк чиқиратти. Бир нәччә аилә авул, бир нәччә авул болса ата, 15—20 ата ру-уруқни тәшкил қилатти.

				•	Келәчәк әр-жигитләргә балилиқ вақтидинла егилик үчүн җавапкәрлик жүклинәт-ти, балилар ата-анисиға паал ярдәмлишәтти. Улар ушшақ мал бақатти.

				•	Қазақ аилисидә келәчәк ана — қиз тәрбийисигә алаһидә көңүл бөлүнәтти. Қизлар аилидә муһәббәт, меһриванлиқ, ғәмхорлуқ шараитида тәрбийилинәтти. Шундақла қизларни ана — келин ролиға тәйярлатти. Мундақ иҗтимаий рольлар қизлардин җисманий тәйярлиқни, төзүмлүкни, әмгәкчанлиқни тәләп қилатти.

				•	Қизлар 5—6 яштин тартипла һәдилири, анилири, момилиридин һүнәр, тамақ пи-шириш вә б. үгәнди. Аддий кәштә бесиштин улар пәйдин-пәй мурәккәп һүнәр — кигиз бесиш, гиләм тоқуш билән шуғулланди.

				•	Ата-ана йенида қиз бала меһман күтүш қаидилирини егиләтти. Чүнки меһ-мандостлуқ көчмән һаят тәрзигә хас алаһидә рәсим-қаидә еди. Яш қизлар дәстихан раслашни, ғиза тәйярлашни, кам сөзлүк, кәмтар болушни үгинәтти. Улар 13—14 яшта мустәқил һаятқа толуқ тәйяр болатти, чүнки қазақта 13 яш камаләткә йәткән дәп һесаплинатти.

								Глоссарий

							

						

					

					
						
							Неканиң бекар қилиниши — бу әр-аялниң шәхсий в мүлкий һоқуқ муна-сивәтлириниң тохтитилиши. Нека қанунда көрситилгән вақиәләрниң йүз бериши ақиветидә яки әр-аял бириниң яки иккилисиниң хаһиши билән бекар қилиниду. Мундақ вақиәләр: әр-аял бириниң вапат болуши, аҗришип кетиш.

							Аҗришиш — некани сот тәртивидә вә тиркәш органида бекар қилиш. Бу һа-ләт ата-анисиниң балилириға мунасивәтлик һоқуқлирини, вәзипилирини бекар қилмайду.

				•	Шундақ қилип, көчмән һаят шараитида балилар билән яшларниң тәрбийиси пәқәт әмәлий характерда болди. Кичигидинла әмгәк қилишқа, мустәқил болушқа интилиш, җисманий чидамлиқ болуш, тәбиәт һадисилиригә диққәт билән мунасивәт бағлаш, һү-нәр егиләш, әнъәнә вә урпи-адәтләрни яхши билиш — ману мошу тәрбийә җәрияни-ниң негизи болди. Яшлар уруқдашларниң чоң коллективиниң мунасип әзалири, уруқ-ниң иптихарлири вә һимайичилири болуши лазим еди.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§17. Аилә әзалириниң һоқуқлири вә мәҗбурийәтлири

				Заманивий җәмийәттә аилә һәл қилғучи роль ойнайду. Аилә — иҗтимаий институт вә җәмийәтниң асасий һули. Аилә — әң муһим җәмийәтлик қәдрийәт. Аилиниң бәлгүлири:

				ихтиярий асаста некалишиш;

				аилә әзалири турмуш умумлиғи билән бағлинишқан;

				бала туғушқа, уларни иҗтимаийлаш-турушға, тәрбийиләшкә интилиш.

				Йеши чоңлар үчүн аилә өз еһтияҗлирини қанаәтләндүридиған мәнбә вә улар өзлиригә һәрхил хелә мурәккәп тәләпләрни қойидиған кичик бир коллектив болуп һесаплиниду. Бала үчүн аилә — униң җисманий, психикилиқ, һис-туйғулуқ вә әқлий тәрәққияти қелиплишидиған муһиттур. Һазирқи вақитта ата-аниси билән ба-лилирини вә дадиси яки аниси билән әң болмиғанда бир балиси барларниму аилә дәп чүшиниш шәкилләнгән.

				Аилә йә бир әҗдаттин таралғанлар яки некалишиш арқилиқ яки беқивалған балилири яки тәрбийиләшкә алған балилири билән бирләшкән һәрхил кишиләрдин ибрәт коллектив. Аилә әзалири — бу әр-аял, уларниң ата-анилири, балилири вә башқа қериндашлиридур. Уруқ-туққанлар — у қериндашлиқ алақә бағлиған, әҗдатлири уму-мий шәхсләр. Улар — һәдә-сиңил, ака-ука, бова-мома, чоң-кичик ана, чоң-кичик дада, таға, башқа қериндашлири.

							Диққәт бөлүңлар!

						

					

					
						
							Қазақ хәлқи җәмийәтлик мунасивәтлирини рәтләш үчүн үч туққанчилиқ алақини пайдилиниду: биринчиси – дадисиниң қериндашлири (өз жути), иккинчиси – аписиниң қериндашлири (таға-нағашы жути), үчинчиси – аялиниң қериндашлири (қейин жут).

				84

			

		

		
			[image: ]
		

		
			[image: ]
		

		
			
				Қҗниң нека вә аилә қануни қошқар бова-момисиғичә умум әҗдатлардин тарқиған қериндашларни “аилә әзалири” чүшәнчисигә киргүзиду. Буниңда уларниң бирлишип бир аилидә һаят кәчүрүши шәрт әмәс.

				Аилидики қериндашлиқ мунасивәтләр һоқуқ нормилири вә принциплири, әнъәнә вә урп-адәтләр, әхлақ вә мәнавият нормилири билән рәтлиниду.

				Һәрбир хәлиқниң аилидики вә қериндашлар арисидики мунаси-вәтләрни рәтләйдиған өз әнъәнилири билән урп-адәтлири бар. Қазақ хәлқиниң тарихида уларниң әһмийити интайин чоң болған. Бу әнъәнә вә урп-адәтләргә уруқ-руниң барлиқ әзалири қәтъий әмәл қилған. Уларни бузғанлар җавапкәрликкә тартилған.

					Қошумчә материал

					Өзара ярдәм беришкә бағлинишлиқ әнъәнә вә урп-адәтләр

					Асар (һашар) — уруқ-туққанлар, достлар, хошниларниң ярдими билән еғир ишни орунлаш. Мәсилән, өй селиш яки қудуқ қезиш. Асар һәқсиз атқурулиду. Иш пүткәндин кейин мол дәстихан йейилиду.

					Жылу — тәбиий апәтләр нәтиҗисидә зиянға учриған адәмләргә маддий вә мәнивий, малийәвий ярдәм көрситиш. Барлиқ һисдаш адәмләр, уруқ-туққанлири ярдәм қилиду. Мал, қурулуш материаллири, кийим, ахча бериду.

					Белкөтерер — яшанған кишиләрни меһман қилиш әнъәниси. Қериларға татлиқ, дәмлик таамлар, әң муһими — юмшақ, қувәтлик — қеза, җент, қимиз, сүзмә вә башқа ғиза, пайдилиқ ичимликләр тартилиду. Бу әнъәнә яшанған адәмләргә ғәмхорлуқ қилиш үлгиси болуп һесаплиниду.

					Меһман күтүшкә бағлинишлиқ әнъәнә вә урп-адәтләр

					Қонақасы — меһман күтүшкә бағлинишлиқ әнъәнә. Қазақ хәлқиниң әзәлдин меһмандостлуғи билән нами чиққан. Қазақлар һәр қачан меһманлар үчүн әң дәмлик таамлирини сақлиған. Улар меһманларни үч түргә бөлгән. Мәхсус 

				
					[image: ]
				

			

		

		
			
				Қазақ хәлқиниң әнъәнилири. “Беташар” той рәсими

				меһман — алаһидә чақирилған, худайи меһман — тәсадипи кәлгән йолувчи вә күтмигән меһман.

					Қонақкәде — өй егиси меһмандин нахша ейтип беришини яки домбра челип беришини илтимас қилишқа һоқуқи бар әнъәнә. Қонақкәде — меһманниң һүнирини синаш, шундақла хошал-хорам олтириш кепили.

					Ерулик — әгәр авулға йеңидин көчүп кәлгәнләр болса, уларниң һөрмитигә ерулик бериләтти. Йәни йеңи хошниларниң йеңи җайға убдан маслишип ке-тишини көздә тутқан дәстүр. Ерулик вақтида дәстихан йейилипла қалмай, йеңидин көчүп кәлгәнләргә һәртәрәплимә ярдәм бериләтти.

					Тойдәстихан — мәйрәмгә беғишлап алдин-ала тәйярлайдиған яки мәйрәм күни уюштурулидиған алаһидә тәнтәнә шәкли. Тойдәстихан вақтида һәрхил спорт, саз, нахша, бәйгә мусабиқилири уюштурулған. Шундақла ақинлар мусабиқиси —айтыс өткүзиләтти.

				Әр-аялниң һоқуқлири вә мәҗбурийәтлири. Некалашан әр-аял тәң һоқуқларға егә вә вәзипилириму бар. Аялларниң һоқуқлирини чәкләшкә йол қоюлмайду. Бу аялларға өй ишлири билән шуғул-линипла қалмай, шундақла әрләр билән баравәр һалда тиҗарәт билән мәшғул болушқа, хизмәттә мәнсивини өстиришкә имканийәт бериду.

				Нека мунасивәтлири, қаидә териқисидә, өмүрвайәтлик һесапли-ниду, йәни нека мәлум бир қәрәл көрситилмәй түзүлиду.

				Адәмләр некани тиркимәй бирлишип яшап, егиликни умумий жүргүзүшни әвзәл көридиған әһваллар һаятта нурғун учришиду. Бу гражданлиқ нека яки әмәлияттики нека мунасивәтлири дәп атилиду. Гражданлиқ некада туғулған балиларни қанун, тиркәлгән некада туғулған балилар охшаш, һимайә қилиду. Лекин гражданлиқ нека мунасивәтлири адәттә тәрәпләр үчүн юридик ақивәтләрни пәйда 

			

		

		
			
				Қазақ хәлқиниң урп-адәтлири. 

				Бала тәрбийиси бөшүктин башлиниду.

				қилмайду. Пәқәт гражданлиқ некада туғулған балиларни тәрбийи-ләш вә тәминләш бойичә уларниң ата-анилириниң вәзипилири қанунда бәлгүлиниду.

				Нека шәртнамиси. Елимиздә йеқинқи вақитта аиләвий һоқуқта йеңи институт — нека шәртнамиси пәйда болди.

				Нека шәртнамиси некани тиркәш алдида, шундақла некада туру-ватқан һәрқандақ вақитта түзүлүши мүмкин. Нека шәртнамисини гражданлиқ әр-аял, йәни некаси дөләт органида тиркәлмигән шәхсләр түзәлмәйду.

				Нека шәртнамиси әр-аялниң өзара келишими бойичә һәр қандақ вақитта өзгәртилиши яки бекар қилиниши мүмаки. Буниңда бу тоғрилиқ келишим язмичә түзүлүп уни нотариус гуваландуруши лазим. Сот арқилиқ нека шәртнамисини бекар қилиш сәвәплири — шәртнамә шәртлириниң бузулуши, шәртнамә шәртлирини орунлаш мүмкин болмай қелиш әһваллири.

				Нека шәртнамисини әр яки аялниң орунлаштин биртәрәплимилик баш тартишиға йол қоюлмайду. Әр-аялниң бири нека шәртнамиси нормилирини орунлаштин баш тартқан әһвалда (мәсилән, һамилдар аялини тәминләштин баш тартиш), иккинчи тәрәпниң шәртнамини бузғучиға җәриман чарилирини қоллинишқа вә сот арқилиқ мәҗбурий орунлитишқа һоқуқи бар.

				Тәкшүрүш соаллири вә тапшуруқлар

				1.	Әр-аялниң қандақ һоқуқлири вә вәзипилири бар?

				2.	Нека шәртнамиси дегән немә? У немә үчүн керәк?

				1-дәриҗилик мурәккәп тапшуруқ. җәдвәлләрни толтуруңлар.

								Глоссарий

							

						

					

					
						
							Уруқ-туққанлар — қериндашлиқ алақида болуватқан, қошқа бовиси билән момисиғичә умум әҗдатлири бар шәхсләр.

							Нека шәртнамиси — некалишиватқан шәхсләрниң келишими яки некада туруватқан әр-аялниң мүлүк һоқуқлирини вә вәзипилирини ениқлайдиған келишим.

							Гражданлиқ нека — әр вә аялниң некани тиркимәй биллә яшап умумегилик жүргүзиши.

							Әстә сақлаңлар!

						

					

					
						
							Нека шәртнамиси — у некалишиватқан шәхсләрниң келишими яки некада туруватқан әр-аялниң өз мүлүк һоқуқлирини вә вәзипилирини ениқлайдиған ке-лишими. Нека шәртнамиси муқәррәр язмичә шәкилдә түзүлүп нотариус тәрипидин гуваландурулуши лазим.

				15-җәдвәл

				Қазақ хәлқиниң өзара ярдәм қилишқа бағлинишлиқ әнъәнә вә урп-адәтлири

				
					№

				

				
					Урп-адәт түри

				

				
					Мәзмуни

				

				
					җәмийәт үчүн әһмийити

				

				
					1

				

				
					Асар 

				

				
					2

				

				
					Жылу

				

				
					3

				

				
					Белкөтерер

				

				16-җәдвәл

				Қазақ хәлқиниң меһман күтүшкә бағлинишлиқ әнъәнә вә урп-адәтлири

				
					№

				

				
					Урп-адәт түри

				

				
					Мәзмуни

				

				
					җәмийәт үчүн әһмийити

				

				
					1

				

				
					Қонақасы

				

				
					2

				

				
					Қонақкәде

				

				
					3

				

				
					Ерулик

				

				
					4

				

				
					Тойдәстихан

				

				2-дәриҗилик мурәккәп тапшуруқ. Вәзийәтни муһакимә қилиңлар.

				Икки яш некалашмақчи болуп диний мәһкимигә мураҗиәт қилди. У йәрдә нека Ислам қануни (шәриәт) бойичә түзүлди. Мошу некани қануний дәп етирап қиламду? Яшларға қандақ мәслиһәт бериш лазим?

				Муназирә жүргүзиңлар. Бала туғулуп униң анисиға бала үч яшқа толғичә иш орни сақлинип декретлиқ дәм елиш берилиду. Һазирқи вақитта балиниң дадисиму бу һоқуқтин пайдилиниш мүмкинчилиги бар. Һазир балиниң аниси ишқа чиқип, дадиси балиға қарашқа шундақ дәм елиш алған әһваллар нурғун учришиду. Мошу мәсилә бойичә ой-пикриңлар қандақ?

				2-дәриҗилик мурәккәп тапшуруқ. Оғлиниң тойини өткүзүш үчүн дадиси йеқин туққанлиридин қәриз ахча сорайду. Нурғуни қәриз бәрмиди, чүнки у киши қәризни қайтуруп берәлмәслиги мүмкин екәнлигини яхши билиду. Силәр бу һәққидә немә ойлайсиләр?

				•	Ата-аниси вапат болуп, үч оғли мүлүкни бөлүшкә мунасивәтлик келишимгә келәлмиди вә сотқа мураҗиәт қилиш қарариға кәлди. Улар тоғра қара қобул қилдиму? Силәр қандақ мәслиһәт бәргән болар едиңлар? 

				Рефлексия. Мавзуни қандақ өзләштүргниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар? 

				§18. Балиларниң һоқуқлири вә мәҗбурийәтлири

				Балиларниң һоқуқлири билән мәҗбури-йәтлири. 18 яшқа толмиған өсмүр бала һесаплиниду. Һәрбир балиниң аилидә яшап тәрбийилинишкә һоқуқи бар. Балиниң өзини ата-анисиниң тәрбийиләп, мәнпийәтлирини һимайә қилип, һәртәрәплимә йетилип, өзи-

					Бүгүн дәристә:

				

			

			
				
					бала вә униң ата-ани-синиң һоқуқлири билән мәҗбури-йәтлирини қараш-туримиз.

					Асасий сөзләр:

				

			

			
				
						балиниң һоқуқлири вә вәзипилири, ата-анисиниң һоқуқлири вә вәзипилири

				

			

		

		
			
				ниң қәдир-қиммитини башқиларниң һөр-мәтлиши һоқуқи бар. Балиниң аилидә өз мәнпийәтлиригә мунасивәтлик һәрқандақ мәсилини һәл қилғанда өз пикрини әркин ей-тиш һоқуқи бар. Бала 10 яшқа киргәндә униң пикри һесапқа елиниду. Мәсилән, фамилияси вә исмини өзгәртсә, балини беқивалғанда яки балини беқивелип униңдин кейин баш тартқанда, балиниң пикри һесапқа елиниду.

				Балиниң өз йәккә-шәхсийлигини сақлаш һоқуқи бар.

					Қошумчә материал

					Йәккә-шәхсийлигини сақлаш бәлгүлири — балиниң исми, фамилияси, дади-синиң исми болуп һесаплиниду. Балиға исим ата-анисиниң разилиғи билән бе-рилиду. Ата-аниси балисиға, әтраптикиләрниң күлкисини яки қолайсиз әһвал пәйда қилидиған исимни қоймаслиғи лазим. Әгәр балиниң дадисиниң кимлиги ениқланмиса, балиға исим анисиниң көрсәтмиси билән берилиду вә у анисиниң фамилиясини алиду. Һөҗҗәткә балиниң дадиси дәп йезилған кишиниң исми йезилиду.

				Қанунда балиниң өз һоқуқлирини вә қануний мәнпийәтлирини һимайә қилиш һоқуқи бәкитилгән. Уларни ата-аниси (беқивалған-лар, ғәмхорчилар, васийлар) әмәлгә ашуриду. Қанун балини һәрхил қәстликләрдин, қәдир-қиммитини ақарәтләштин, камситиштин, ата-анисиниң сүйистимал қилишидин (уруп-соқуш, қаңғирип жүрүшкә дәвәт қилиш вә б.) һимайә қилиду. Бизниң дөлитимиздә, қаидә териқисидә, һимайә қилишни сорап ғәмхорлуқ вә васийлиқ қилиш органлириға, сотқа мураҗиәт қилиш зөрүр.

							Бу қизиқ!

						

					

					
						
							Көплигән Европа дөләтлиридә, АҚШ, Канадида мәхсус хизмәт орунлири (по-лиция) ишләйду. Уларға балилар ата-аниси қопал мунасивәт қилса, уруп-соқса, телефон арқилиқ хәвәр қилалайду. Шуниңдин кейин полиция дәрру риайә қилип вақийә йүз бәргән йәргә бариду, ата-анисиға җәриман салиду.

						

					

				

			

		

		
			
				
					Һәрбир балиниң бәхитлик балилиқ дәвир сүрүш һоқуқи бар

				Балиниң мүлкий һоқуқлири бар. Алимент, пенсия, ярдәм пул балиниң ата-анисиниң һесап-чотиға келип чүшиду, бирақ балиниң тәминатиға, билим елишиға вә тәрбийисигә сәрип қилиниши лазим.Қанун бойичә балиниң соға сүпитидә яки мирасқа алған мүлүккә егә болуш һоқуқи бар; бала ишләп, өзиниң әмгәк паалийитидин дарамәт елиш; хусусийлаштурулған пәтирниң егиси болуш һоқуқи бар.

				Балиниң шундақла вәзипилириму бар. Мәсилән, бала чоңларниң вә башқа балиларниң һоқуқлирини һөрмәт қилиши; мәктәпкә бе-риши вә оттура билим елиши лазим. Балиниң саламәтлигиниң сақлинишиға һоқуқи бар. У шундақла өзиниң саламәтлигини сақлиши зөрүр. Балиниң сөз әркинлиги һоқуқи бар. Мошу һоқуқни әмәлгә ашурғанда бала башқиларни һөрмәтләп, яман сөзләрни ейтмаслиғи лазим.

				Чоңлар балини психологиялик вә җисманий зорлуқтин, адаләт-сизликтин, хүнүк мәхсәтләрдә пайдилиништин, ховуп-хәтәрләр-дин һимайә қилиши лазим. Бу пәқәт ата-аниларниңла әмәс, бәлки шун-дақ әһвални көрүп билгән һәрбир адәмниң муқәррәр вәзиписидур.

							Әстә сақлаңлар!

						

					

					
						
							Балиниң мәктәптики вәзипилири:

							Мәктәп низамнамисиға әмәл қилиш.

							Яхши, үлгилик оқуш.

							Башқа оқуғучиларниң вә мәктәп хадимлириниң шәнини, қәдир-қиммитини һөрмәтләш. 

							Мәктәп хадимлириниң ички тәртип қаидилиригә риайә қилиш бойичә тәләплирини орунлаш.

							Әстә сақлаңлар!

						

					

					
						
							Балилар чоңларни (ата-аниси, бова-момиси, тәрбийичи, муәллимләрни) вә башқа балиларни һөрмәт қилиши лазим.

							Вәзипиләр — бу барлиғиға қоюлидиған бирпүтүн тәләпләр. Әгәр вәзипиләр орунланмиса, у чағда җаза вә һоқуқлирини чәкләш шәклидә сәлбий ақивәтләрниң йүз бериши мүмкин.

							Әстә сақлаңлар!

						

					

					
						
							Аилидики вәзипилири:

							Ата-анисиға ярдәмлишиш.

							Аилә әзалириниң һоқуқлирини һөрмәтләш.

							Өзи вә аилә әзалириға ғәмхорлуқ қилиш.

							Оқуш вә дәм елиш реҗисигә әмәл қилиш.

							Тамақ тәйярлашни билиш вә өйниң тазилиғини сақлаш. 

				Мәктәптә әң кәң тарқалған һоқуқ бузушниң бир түри — у яман сөз ейтиш, тиллаштур. Балилар бир биригә, муәллимгә, чоңларға пат-пат қопал сөзләрни ейтиду. Мошундақ һәрикәтлири үчүн бала мәмурий җавапкәрликкә тартилип, җәримә селиниши мүмкин (Мәмурий һоқуқ бузуш кодекси, 434, 435-маддилар). Мундақ вақиә йүз бәрсә, ички ишлар органиниң вәкили протокол язиду. Бу матери-ал ювеналлиқ яки мәмурий сотқа әвәтилиду. Сотта балиниң қануний вәкиллири — ата-анисиниң яки уларни алмаштурған шәхсләрниң қатнишиши блилән судья җәримә бәлгүлиши мүмкин. җәримини балиниң ата-аниси төләйду.

				Мошу һоқуқ бузушқа әйипкар өсмүр алаһидә һесапқа қоюлуши мүмкин. Әгәр бир жилда икки мәртә яки униңдин көп мәмурий һоқуқ бузса, хелә җиддий юридик чариләр қоллинилиши мүмкин. Бу әһвалда қанун балиниң ата-анисини балисини тегишлик һалда тәрбийилимигәнлиги үчүн җазалайду. Һоқуқ бузғучиниң өзиму җазалиниду.

				Һесапқа қоюш — һоқуқ қоғдаш органлири һоқуқ бузғучиниң тәртивини буниңдин кейин диққәт билән күзитиду дегән сөз.

				Ата-аниларниң һоқуқлири вә вәзипилири. Ата-ана өз балилири-ниң саламәтлиги тоғрилиқ ғәмхорлуқ қилиши, өз балилирини тәр-бийилиши лазим. Ата-ана тәрбийә шәклини мустәқил таллавалиду.

				Әр-аялниң балилирини тәрбийиләштә вә уларға ғәмхорлуқ қилишта һоқуқлири билән вәзипилири баравәр.

				Ата-ана балилириниң оттура билим елишини тәминлиши ла-зим. Бала оқуйдиған мәһкимини ата-ана, адәттә бала, мәктәп мәмурийити билән келишип таллавалиду. Ата-аниси балисиниң мәктәпкә бармаслиғиға мәктәптә тәртивиниң начар болушиға йол қоймаслиғи лазим.

				Ата-ана өз балилирини шәхсий тәрбийиләш һоқуқиға егә. Лекин бу һаләт балиниң мәктәптә оқуши вә тәрбийилиниши фактиға һеч қандақ тәсир йәткүзмәйду. Бу шундақла бала тәрбийисигә ярдәм беридиған бова-мома, башқа йеқин туққанлиридин балини жирақ-литишқа елип кәлмәслиги лазим.

				Балини дөләт мәһкимилиригә (балилар бағчиси) тәрбийиләшкә тапшуруш, үчинчи бир шәхсләрни җәлип қилиш илаҗисиз чаридин 

				
					
						Мону соалларға җавап бериңлар:

							Мәктивиңларда шундақ һоқуқ бузуш һәрикәтлирини йоқитиш үчүн қандақ чариләрни тәклип қилишиңлар мүмкин?

							Балилири вә ата-аниси арисида бир бирини һақарәтләш, қопал, яман сөзләрни ейтишқа йол қоюшқа боламду?

					Абай Қунанбаев

				ибарәт (чүнки ата-аниси һәрқандақ сәвәпләргә бола балилири билән дайим биллә болалмайду).

				Ата-аниси балилириниң мәнпийәтлиригә вакаләтлик қилиш вә қоғдаш һоқуқиға егә. җүмлидин сотта, җисманий вә юридик шәхсләр билән өзара мунасивәтлиридә балилириниң мәнпийәтлиригә вакаләтлик қилиду.

				Чоңлар алимент төлитиш мәсилисидиму балилириниң мәнпийәт-лиригә вакаләтлик қилиду. Ата-ана өз һоқуқлирини вә вәзипилирини тегишлик һалда орунлимиса, бу уларни ата-ана һоқуқидин айриш яки чәкләш түридә мәлум бир санкцияләрни қоллинишқа елип келиду.

				Әр-аялниң бири балини тәрбийиләштин баш тартса, бала тәминати үчүн сот тәртивидә алимент бәлгүлиниду. 

				Алимент — қанунда көрситилгән тәртиптә вә әһвалларда аилиниң бир әзаси униң башқа әзалириниң пайдисиға төләшкә вәзипилик мәлум бир ахча мәблиғи. Алимент төләшниң мәхсити аилиниң әмгәккә қабилийәтсиз вә муһтаҗ әзалирини тәминләп туруш болуп һесаплиниду.

				Бир өсмүр бала үчүн алимент, әр яки аялниң иш һәққиниң вә башқа тапавитиниң төрттин бир қисми; икки бала үчүн үчтин бир қисми; үч вә униңдин нурғун бала үчүн йерими мөлчәридә һәр айда балилар 18 яшқа киргичә төлиниду.

				Сот шундақла тәрәпләрниң маддий вә аиләвий әһвалини яки диққәткә сазавәр башқа һаләтләрни һесапқа елип, алимент мөлчәрини көпәйтиши яки азайтиши мүмкин. 

				Улуқ қазақ мутәпәккүри Абай Қунанбаев, Шәкәрим Қудайбер-диев, Ибрай Алтынсари, Ахмет Байтурсынов балиларни кичигидин әмгәккә үгитиш, әтрапидикиләрни һөрмәтләш туйғусида тәрбийиләш зөрүр дәп һесаплиған.

				Абай Қунанбаев:

				
					
						Инсан балиси дунияға әқиллик болуп туғулуп кәлмәйду. У пәқәт тиңшап, көрүп, барлиқ нәрсини қоли билән тутуп, дәмини тартип яхши билән яманни аҗритишқа башлайду. Гөдәк қанчә нурғун көрсә, қанчә яхши аңлиса, шунчә көп билиду. Нурғун нәрсини парасәтлик адәмләрниң сөзлирини диққәт қоюп тиңшапла өзләштүрүшкә болиду. Әқилниң өзи азлиқ қилиду – пәқәт биләрмән адәмләрниң несиһәтлирини тиңшапла, әстә сақлапла, яман, хүнүк нәрсиләрдин нери болупла яхши адәм болуш мүмкин.

				Шәкәрим Қудайбердиев:

				Ибрай Алтынсарин: 

				Ахмет Байтурсынов:

				Шундақ қилип, ата-ана вә балилар һоқуқлар билән вәзипиләргә егә. Бала вә ата-ана арисидики мунасивәт бирбирини һөрмәтләшкә асаслинип, биринчи новәттә әхлақ вә мәнавият нормили-ри билән рәтлиниши лазим. Қанун чоңларға өз балилириға ғәмхорлуқ қилиш вәзиписини жүкләйду. Шундақла қанун балиларға ата-ани-сини вә башқа шәхсләрни һөрмәтләш вәзиписини жүкләйду.

				
					
						Адәмләрни әмгәк қилишқа үгитиш зөрүр, уларға билим бериш зөрүр, лекин буниң һәммиси адәмдики мәнивий хүнүклүкни йоқитиш үчүн азлиқ қилиду. Адәмни тәрбийиләш җәрияниға виждан дәрисини киргүзүш зөрүр.

						Адәмниң яхши һаят кәчүрүши үчүн адил әмгәк, вижданлиқ парасәт, сәмимий қәлб, асас болуши лазим. Барлиқ нәрсигә мана мошу үч сүпәт һөкүмранлиқ қилиши лазим. Уларсиз һаятта течлиқ вә разимәнликкә йетиш мүмкин әмәс.

					

				

				
					
						Хәлиққә әң чоң байлиқ саламәтлик болса, қәлб үчүн асасий байлиқ – билим вә сәнъәт. Пәқәт шулар арқилиқла хәлиқләр мәдәнийәт қатаридин өз орнини тапиду. Асасий вәзипә – яшларға билим бериш, һүнәр үгитиш, уларға кәсип бериш.

					

				

				
					
						Адәмләрни тәрбийиләштин авал, өзәңни тәрбийилә.

								Глоссарий

							

						

					

					
						
							Бала һоқуқлири — балиниң иш-һәрикәт қилиш имканийәтлири. Бу имканийәт-ләр қанунларда бәкитилгән, бала туғулуп һасил болиду, дөләт капаләтләндүриду.

							Балиниң өз йәккә-шәхсийлигини сақлаш һоқуқи — балиниң өзигила хас бәлгүләр – исим, фамилия, дадисиниң исмиға егә болуш мүмкинчилиги.

							Бала һоқуқлирини қоғдайдиған субъектлар — ата-аниси (беқивалғанлар, васийлар, ғәмхорчилар), сот, прокурор.

						

					

				

			

		

		
			
				
					Ибрай Алтынсарин

				Тәкшүрүш соаллири вә тапшуруқлар

				1.	Балиниң қандақ һоқуқлири барлиғини ениқлаңлар.

				2.	Чоң яштикиләр егә һоқуқларға балиму егә дегән ибарини қандақ чүшинисиләр?

				3.	Ата-аниларниң һоқуқлири вә вәзипилирини санап чиқиңлар.

				4.	Бала һоқуқлирини қоғдайдиған субъектларниң ролини ениқлаңлар.

				3-дәриҗилик мурәккәп тапшуруқ.

				1. “җәмийитимиздә яшларни, өсмүрләрни тәрбийиләш системисида немишкә җиддий муәммилар пәйда болди?” мавзусиға муназирә өткүзиңлар. Муназирә давамида мону мәсилиләрни муһакимә қилиңлар.

				қоршап турған дунияға истимал, эгоистлиқ көз қараш;

				меһриванлиқ, дилкәшлик, адаләтлик, вижданлиқ, чоңларни һөрмәтләш охшаш мәнивий қәдрийәтләрни көзгә илмаслиқ;

				маддий қәдрийәтләргә сиғиниш, йеник мүҗәз, раһәт-һөзүрлиниш;

				аммивий әхбарат васитилиридики, интернет сайтлардики сәлбий тәсирдики материалларға, Ғәрипниң аммивий мәдәнийәт элементлириға һәвәслиниш;

				иҗтимаий житимлиқ, өсмүрләр суициди.

				Мошу муәммиләрни һәл қилиш йоллирини тәклип қилиңлар. Бу мавзуға доклад тәйярлаңлар.

				2.	“Һазир ата-аниларниң бала тәрбийиси үчүн җавапкәрлиги немә үчүн төвән?” мавзусиға муназирә жүргүзүңлар.

				3.	А.Макаренкониң: “Балилиримиз — бизниң пәхримиз. Уларниң начар тәрбийи-си — бу бизниң келәчәктики қайғу-һәсритимиз, көз яшлиримиз, башқа адәмләр, мәмликәт алдидики әйивимиз” дегән сөзлирини муһакимә қилиңлар.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§19. Аилиниң җәмийәт үчүн әһмийити

				Аилә — адәмниң асасий таянчиси вә асасий тәрбийә мәнбәси. Бала дәсләпки тәр-бийә дәрислирини, әмәлиятини аилидә өз-ләштүриду. Чүнки аилидә адәмниң инсан болуп йетилиш җәрияниниң һули қелипли-шиду. Һәрбир аилини дөләт һимайә қилиду.

				Әвлаттин әвлатқа берилидиған әнъәнә вә бүйүк идеаллар нәқ аилидә өзләштүрүлиду.

				Адәмләр оттурисида өз ара чүшиниш-кә елип келидиған муһәббәт-сөйгү вә һөр-мәт әнъәнилириму пәқәт сағлам аилидә шәкиллиниду.

				Аилә, мундақ ейтқанда, җәмийәтниң дәсләпки муһим һулини қуруп, әр вә аял, ата-ана вә бала оттурисидики мунасивәтләрни шәкилләндүриду.

					Бүгүн дәристә:

				

			

			
				
					дөләтниң аилә муна-сивәтлирини қоллап-қувәтләш вә һимайә қилиш түрлирини қараштуримиз; 

					аилиниң җәмийәтти-ки әһмийитини ениқлаймиз.

				Муһәббәткә асаслинип түзүлгән некада алаһидә өз ара ишәнчә, һөрмәт, дилкәшлик муһити һасил болиду. Нека пәқәт ихтисадий зөрүрлүк нәтиҗиси болмаслиғи лазим. Чүнки мундақ нека “һесапқа қурулған нека” дәп атилиду.

				Нека шундақла ата-аниларниң мәҗбурлап өйләндүришиниң нәтиҗиси болмаслиғи лазим. Әр вә аял арисидики мунасивәтләрниң ихтиярий, баравәр болуши, принцип җәһәттин, барлиқ җайда, хусусән аилидә намайән болуши лазим.

				Әр-аялниң өз ара муһәббәт вә бир бирини чүшиниш мунасивәтли-ригә асасланған нека нәмунилиқ болуп һесаплиниду. Аилә пәқәт әр-аялниң тәбиий алақисинила әмәс, бәлки әр-аял, ата-ана, балиларниң ихтисадий, мәнивий-этикилиқ мунасивәтлириниму өз ичигә алидиған мурәккәп һадисидур.

				Аилиниң қурулмиси, функциялири вә рольлуқ мунасивәтлири та-рихий җәриянда өзгирип туриду. Заманивий аилиниң моҗутлиғида аилә әзалириниң иҗтимаий-мәртивилик тәриплимилири (характе-ристикилири) әмәс, бәлки шәхсий, әхлақий-һоқуқий мунасивәтләр алаһидә роль ойнайду.

				Бәзибир нәзәрийәчиләр аилә институтиниң “йоқап” кети-ши һәққидә билдүрүшмәктә. Лекин әмәлиятта егилик-ихтисат паалийитигә асасланған моногамлиқ аилиниң кона түри йоқап, алдинқи орунға аилә-нека мунасивәтлириниң мәнивий-роһий, психо-логиялик асаслири чиқиватқан аилиниң йеңи түри қелиплашмақта.

				Қазақ аилисидики тәрбийәвий қаидиләр билән әвлатлар варислиғи бүгүнки күндиму сақланмақта:

			

		

		
			
				Әвлатлар варислиғи

					Асасий сөзләр:

				

			

			
				
					аилә

					аилә мунасивәтли-рини һимайә қилиш

					Қошумчә материаллар

				1.	Чоңларни һөрмәтләш вә ярдәмлишиш. Қазақ хәлқидә бова-мома әң инавәтлик кишиләр болди. Уларға “яшанғанлар бар өйдин байлиқ вә шөһрәт йоқалмай-ду” дәп ейтип, бөләкчила һөрмәт билдүрәтти. Қедимий заманлардин тартип чоң-кичикләр оттурисидики мунасивәтләрдә дилкәшлик, меһриванлиқ, сәмимийлик, разимәнлик йоқимай кәлмәктә.

					Болупму балилири ата-анисиға һөрмәт билән қаратти. Қазақ аилисидә: “балини қандақ тәрбийилисәң, қериғанда шундақ һөрмәткә егә болисән” дегән чүшиник шәкилләнгән.

					Чоңларни һөрмәтләш вә тиңшаш әнъәниси билән саламлишиш қаидисиму зич бағлинишлиқ. Қазақларда нәқ шуңлашқа саламлашқандила һөрмәт-лигәнлик билинип туратти. Өз новитидә яшларниң ақсақаллар вә башқилар билән учрашқанда дайим шундақ иллиқ саламлишиш адити башқа авулларға барғандиму бу яшларниң тәрбийилик екәнлигини көрситәтти.

				2.	Көпни көргән инавәтлик бовай-момайлар өйдиму, даладиму яшларни тәрби-йиләшкә паал қатнишатти. Улар ғәмхорчи болуп әқил-несиһәт ейтиштин һар-матти, чүнки улар өзлириниң вуҗудида хәлиқ даналиғини чоңқур сиңдүргән еди. Шуңлашқа кона қазақ авулида бала тәрбийисигә барлиқ чоң яштикиләр арилишатти. Әгәр улар балиниң қопал, башбаштақлиқ һәрикитини, муами-лисини көрсә, байқиса, дәрру балини тохтитип әқил ейтатти.

				3.	Меһмандостлуқ. Өйдики барлиқ дәмлик нәрсини меһманға тәклип қилатти. Хәлиқ чүшәнчисидә өйгә бәхит-саадәт, байлиқ, молчилиқ меһман билән биллә келәтти. Шуңлашқа кишиләр меһманға мәхсус чақириш бойичиму, униңсизму баратти. Чүнки меһманни күтүш қанға сиңгән адәт болуп кәткән еди.

				4.	Аилә тәрбийисидә қазақ хәлқи һәрдайим балиниң чоң-кичиклигини, ала-һидиликлирини һесапқа елип турған. бу хәлиқ даналиғини мону тәмсилдин көрүш мүмкин: “бәш яшқичә балини хан балисидәк күт, бәштин он үч яшқичә әмгәккә көпирәк үгәт, он үчтин башлап — өзәң билән тәң көрүп тәҗрибәң билән бөлүш”. Қазақлар бала 13 яштин камаләткә йәтти дәп һесаплатти. Шуңлашқа униң пикри билән һесаплишип чоңлар һаятиға тәйярлатти. Аилидә гөдәкләргә алаһидә меһриванлиқ билән муамилә қилатти.

				5.	Балиниң шәкиллинишидә тәрбийә алаһидә роль ойнайду. Қазақларда “әдәпсиз”, “надан” дегән тәриплимиләр әң сәлбий хуласә һесаплинип, шундақ адәмгә нисбәтән начар көз қарашни пәйда қилатти. Әнди әдәплик, тәрбийә көргән балилар тоғрилиқ иҗабий тәмсилләр нурғун. Мәсилән, “Акиси барниң яқиси бар”, “Иниси барниң тиниси (нәпәси, избасари) бар”, “Акиси сөзлисә, иниси тиңшайду, һәдиси сөзлисә, сиңлиси җим туриду”, “Иниси акисиға қарап, сиң-лиси һәдисигә қарап өсиду”. Яш әвлатниң тәпәккүриниң вә мүҗәз-хулқиниң шәкиллиниши беваситә тәрбийигә вә қоршиған дуниядин елинған мисал, үлги-ләргә бағлинишлиқ болған. Шуңлашқа қедимдин тартип ака-ука, һәдә-сиңил-лар қәлбигә меһриванлиқ, қериндашлиқ, сәмимийлик хусусийәтлири сиңдүрүлгән.

				Шундақ қилип, қазақ аилиси һәрқандақ вәзийәттә балини әзимәт қилип йетиштүридиған тәрбийә институти болди.

				Дөләтниң аиләвий мунасивәтләрни қоллап-қувәтләп һимайә қилиши. Қҗ Конституциясигә бенаән, аилә, анилар, атилар, балилар дайим җәмийәтниң вә дөләтниң һимайисидә болиду. Дөләт барлиқ васитиләр билән аилини мустәһкәмләшкә ярдәм қилиду. Аилә 

				қанчә мустәһкәм болса, дөләтму шунчә мустәһкәм болиду. Аиләвий мунасивәтләрни рәтләш асаси — әхлақ нормилиридур. Лекин әхлақ нормилири билән биллә қанунму қоллинилиду. Қҗда “Нека вә аилә тоғрилиқ” кодекс күчкә егә. Униңда аилә институти чүшәнчиси, нека-аилә мунасивәтлирини рәтләшниң мәхсәтлири, вәзипилири, принциплири, һоқуқ асаслири; аилә вә балиниң һоқуқлири билән мәнпийәтлирини қоғдаш мәсилилири ениқ регламентланған.

				Кодекста аиләвий мунасивәтләрни өзара муһәббәт вә һөрмәт, өзара ярдәмлишиш вә җавапкәрлик туйғулирида қуруш зөрүр екәнлиги тоғрилиқ ейтилиду. Қанун кимду-бириниң аилә ишлириға башбаштақлиқ билән арилишишиға йол қоймайду. Кодекс нормили-ри шундақла балиларниң һоқуқлири билән мәнпийәтлирини һимайә қилишқа қаритилған.

				Мәсилән, күндүзки шәкилдә оқуватқан балиларға, улар 21 яшқа киргичә алимент төләш; юридик шәхсләрниң ахчини өз қәрәлидә әвәтмигәнлиги үчүн җавапкәр болуши; алиментни төләштә қәризиниң йоқлуғини тәстиқләйдиған һөҗҗити йоқ болса, алимент төләйдиған гражданларниң чәт әлгә чиқишиниң мүмкин әмәслиги вә һаказилар. Аилидә муһәббәт вә қоллап-қувәтләш болупму балиларға керәк, чүнки бу хусусийәтләр балиларға өзлирини ишәшлик тутуш, һимайә туйғусини бериду. Аилә балиниң шәхс болуп йетилишиға күчлүк тәсир йәткүзиду. Аиләвий һаятниң асасий мәнаси вә мәхсити — бала тәрбийиси. Балини тәрбийиләшниң асасий мәктиви — у әр-аялниң, йәни ата-анисиниң өзара мунасивәт, муамилиси.

				Шундақ қилип, бала пәқәт аилидә яшап һәртәрәплимә риваҗли-ниду. Аилидә ата-ана, бова-мома, ака-ука, һәдә-сиңил, уруқ-туққанлар үлгисидә бала өсүп йетилиду. Дөләт шуңлашқа аилини һәртәрәплимә қоллап-қувәтләп ғәмхорлуқ қилиду.

				Тәкшүрүш соаллири вә тапшуруқлар

				1.	Аилә дегән немә?

				2.	Аилини дөләтниң қоллап һимайә қилиши һәққидә сөзләп бериңлар.

				2-дәриҗилик мурәккәп тапшуруқ. 

				“Мустәһкәм аилә — мустәһкәм дөләт” мавзусиға эссе йезиңлар. Аилидә қандақ һоқуқ, әхлақ нормилири асасий болуши лазим? Ениқлаңлар.

				3-дәриҗилик мурәккәп тапшуруқ. 

				Қазақ хәлқиниң тәрбийәвий әнъәнилирин үгиниңлар, заманивий һаяттин мисал кәлтүрүңлар. Һазир немишкә көплигән әнъәниләр бузулди? Һазирқи бала тәрбийиси тоғрилиқ қандақ тәклиплириңлар бар?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

					Бүгүн дәристә:

				

			

			
				
					Қҗниң Мәмурий һоқуқ чүшәнчиси билән тонушимиз.

					Асасий сөзләр:

				

			

			
				
					•	мәмурий һоқуқ

					•	униң бәлгүлири

					•	дөләт башқуруши

				

			

		

		
			
				
					Мәмурий һоқуқ бузуш тоғрилиқ кодекс

				 VI бөлүм. Мәмурий һоқуқ

				§ 20. Мәмурий һоқуқ чүшәнчиси

				Мәмурий һоқуқ — у дөләт һакимийити органлириниң башқуруш паалийити саһа-сидики җәмийәтлик мунасивәтләрни рәтләй-диған мәмурий һоқуқ нормилириниң то-плими. Улар — иҗраий һакимийәт орган-лири, шундақла башқа дөләтлик мәмурий органлар.

				Мәмурий һоқуқ нормилирини рәтләйдиған қанун Қҗниң Мәмурий һоқуқ бузушлар тоғрилиқ кодексидин (МҺБтК), қанунларға қошумчә нормитивлиқ һоқуқ актлиридин ибарәт.

				Қҗниң Мәмурий һоқуқ бузушлар тоғри-лиқ кодекси 2014-жили 5-июльда қобул қилинған.

				Мәмурий һоқуқ нормилири иҗраий һаки-мийәт органлирини қуруш, қайта қуруш вә тарқитиш тәртивини, уларниң тизимини, паалийәт мәхсәтлири билән вәзипилирини, бу органларниң һоқуқ салаһийитини вә мәртивисини, қурулмисини вә паалийәт про-цедурисини бәлгүләйду (16-схема).

				Бу нормилар йәрлик өзини-өзи башқуруш-ни уюштурушни вә униң органлириниң дөләт һакимийити органлири билән өзара иш-һәрикәт қилиш тәртивини өз даирисигә алиду.

				Мәмурий һоқуқ субъектлири — бу һоқуқ мунасивәтлиригә ениқ қатнашқучилар. Мошу субъектлар мәмурий һоқуқ нормилирида ут-тур көрситилгән. Улар мәмурий нормиларға асаслинип һоқуқларға вә мәҗбурийәтләргә егә болиду вә уларни әмәлгә ашуриду.

				16-схема

				Мәмурий һоқуқ рәтләйдиған һоқуқ мунасивәтлири

				
					
						Мәсилән, граждан, әгәр иҗраий һакимийәт органи қобул қилған тохтам, өзиниң һоқуқлирини вә мәҗбурийәтлирини бузса, бу тохтамни күчидин қалдурушқа сотқа мураҗиәт қилалайду. Лавазимлиқ шәхс гражданларниң һоқуқлирини һимайә қилиши вә зөрүр әһвалларда бу һоқуқларни тәминләш бойичә тегишлик чариләрни көрүши лазим. Мәмурий һоқуқ субъектлириниң өзлириниң һоқуқ мәртивисини әмәлгә ашуруши мисаллири интайин нурғун учришиду.

					

				

				Мәмурий һоқуқ субъектлири (17-схема):

				17-схема

							Башқуруш һоқуқ мунасивәтлири — иҗраий-буйруш паалийити. Бу һоқуқ мунасивәтлири даирисидә иҗраий һакимийәтниң мәхсәтлири, вәзипилири, функциялири вә вакаләтлири беваситә әмәлгә ашурулиду.

						

					

					
						
							Тәшкилий һоқуқ мунасивәтлири дөләт органлириниң тәркивини шәкилләндүрүш, уларниң оттурисида һоқуқларни, мәҗбурийәтләрни вә умумән җавапкәрликни бөлүш җәриянида әмәлгә ашурулиду.

						

					

					
						
							Назарәт-тәкшүрүш һоқуқ мунасивәтлирини ихтисаслашқан органлар әмәлгә ашуриду. Бу мунасивәтләрниң мәхсити – һоқуқ нормилириға әмәл қилиниши үстидин назарәт қилиш.

							Коллективлиқ субъектлар (юридик шәхс, тәшкилат, қурулмилиқ бөлүм, дөләт, йәрлик өзини өзи башқуруш органи)

						

					

					
						
							Йәккә субъектлар (җисманий шәхс, граждан, гражданлиғи йоқ шәхс, чәт әллик, лавазимлиқ шәхс)

						

					

					
						
							Мәхсус субъектлар

				Коллективлиқ субъект

				Мәмурий һоқуқниң йәккә субъекти — у 16 яшқа киргән, мәмурий һоқуқ мунасивәтлиригә қатнишиватқан салаһийәтлик җисманий шәхс. Йәккә субъектниң мәмурий һоқуқ мунасивәтлиригә қайси тәрәп сүпитидә қатнишишиға бағлиқ униң һоқуқ салаһийити вә иш-һәрикәт салаһийити ениқлиниду.

				Мәмурий һоқуқниң коллективлиқ субъектлири — һәрхил тәш-килатлар билән бирләшмиләр. Униң үстигә коллективлиқ субъект-ниң юридик шәхс мәртивисини егилиши шәрт әмәс.

				Мәсилән, мәмурий һоқуқта митинг, намайиш, пикет, иш таш-лаш қатнашқучилириму коллективлиқ субъект сүпитидә етирап қилиниду. Дөләт һакимийитиниң иҗраий органлири, йәрлик өзини өзи башқуруш органлири, карханилар, мәһкимиләр, җәмийәтлик тәшкилатлар вә бирләшмиләр — мәмурий һоқуқ субъектлири сүпитидә һәрикәт қилиду.

				Мәмурий һоқуқта шундақла мәхсус субъект чүшәнчиси бар. Униң һоқуқ мәртивиси бир қатар алаһидиликләргә егә болуп, бу уни мәмурий һоқуқниң башқа субъектлиридин пәриқ қилип туриду. Мәмурий һоқуқниң мәхсус субъектлири:

				— мәмурий коллективлар;

				— мәмурий васийлиқ субъектлар;

				— рухсәт елиш системисиниң субъектлири;

				— алаһидә мәмурий һоқуқ режимидики территорияниң аһалиси;

				— мәмурий назарәт субъектлири.

					Қошумчә материаллар

					Мәмурий коллектив — у тәшкилатниң шәхсий тәркиви болуп, униңда коллектив әзалириниң мәмурийәт билән мунасивәтлири, уларниң шәхсий һоқуқлири вә мәҗбурийәтлири мәмурий һоқуқ билән рәтлиниду. У — ички ишлар органлири, һәрбий қисимлар, студент вә мәктәп коллективлири.

				Йол полициясиниң хадими – мәмурий һоқуқ субъекти сүпитидә

					Мәмурий васийлиқ субъектлириға шәхсләрниң икки категорияси ятиду:

					— дөләтниң ярдимигә муһтаҗ шәхсләр — житимлар;

					— пәвқуладдә вәзийәтләрдин җапа чәккәнләр — ишсизлар, көчүп келишкә мәҗбур болғанлар, қачақлар вә иҗтимаий боһранлардин, техногенлиқ һала-кәтләрдин, тәбиий апәтләрдин зәрдап чәккәнләр.

					Рухсәт елиш системисиниң субъектлири — қанунға мувапиқ мәлум бир иш-һәрикәтни әмәлгә ашурушқа мәхсус рухсәт (лицензия) алған шәхсләр вә тәшкилатлар. Улар — оқ етиш қуралиниң егилири, автомототранспорт һайдашқа гуванамиси бар шәхсләр, фармацевтика вә башқа паалийәт түрлири билән шуғуллиниватқанлар.

					Мәхсус мәмурий режим җарий қилинған территорияниң турғунлири мәлум бир һоқуқ мәртивисигә егә. Бу территорияләр — чегара йенидики зонилар, йепиқ шәһәрләр дәп аталмишлар, пәвқуладдә вәзийәт вә тәбиий апәт зонилири.

					Мәмурий назарәт субъектлири — сот қарари билән мәлум бир чәклинишләр қоллинилған шәхсләр — шәртлик сотланғанлар, қәрәлидин авал шәртлик азат қилинғанлар, шундақла әркинлигидин айрилмай бир мунчә җаза түрлиригә сотланғанлар. Улар дөләт органлириниң назарити астида болиду.

								Глоссарий

							

						

					

					
						
							Мәмурий һоқуқ — бу дөләт һакимийити органлириниң башқуруш паа-лийити саһасидики җәмийәтлик мунасивәтләрни рәтләйдиған мәмурий һоқуқ нормилириниң топлими.

							Мәмурий һоқуқ нормилири — бу дөләт башқуруши саһасидики мунасивәт-ләрни рәтләйдиған дөләт бәлгүлигән тәртип қаидилири.

							Дөләт башқуруши — бу дөләтниң адәмләрниң җәмийәтлик һаят паалийитигә әмәлий, тәшкилий вә рәтлигүчи тәсир йәткүзүши. Униң мәхсити җәмийәт һаятини тәртипкә селиш, сақлаш яки өзгәртип қуруштин ибарәт.

						

					

				

			

		

	
		
			
				101

			

		

		
			[image: ]
		

		
			[image: ]
		

		
			
				Мәмурий һоқуқта мәмурий мунасивәтләрни рәтләш үчүн һәрхил усуллар қоллинилиду (18-схема).

				18-схема

				Мәмурий һоқуқ усуллири

				Тәкшүрүш соаллири вә тапшуруқ

				1.	Мәмурий һоқуқниң асасий мәзмунини, вәзипилирини ечип көрситиңлар.

				2.	Мәмурий һоқуқ нормилири дегән немә? Улар гражданлиқ һоқуқ нормилиридин қандақ пәриқлиниду?

				1-дәриҗилик мурәккәп тапшуруқ. 

				17-җәдвәл

				Мәмурий һоқуқ функциялири

				
					№

				

				
					Функция нами

				

				
					Функцияниң мәхсити

				

				
					Әмәлияттин мисаллар

				

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

							Көрсәтмә

						

					

					
						
							Мәнъий қилиш

						

					

					
						
							Рухсәт қилиш

						

					

					
						
							Һоқуқ нор-мисида көздә тутулған даиридә у яки башқа һәрикәтләрни әмәлгә ашу-руш бойичә уттур юри-дик вәзипи-ниң жүк-линиши

						

					

					
						
							У яки башқа иш-һәрикәтни қилмаслиқ бойичә уттур юридик вәзипиниң жүклиниши

						

					

					
						
							Һоқуқ нормисида көздә тутулған шараитта у яки башқа иш-һәрикәт-ни әмәлгә ашурушқа юридик рух-сәт қилиш яки өз ихтияричә бу һәрикәтни қилиштин өзини тутуп туруш

						Бүгүн дәристә:

					

				

				
					
						мәмурий һоқуқ бузуш чүшәнчисини, бәлгүлирини, тәркивини вә бәзибир түрлирини үгинимиз.

						Асасий сөзләр:

					

				

				
					
						•	мәмурий һоқуқ 

							бузуш

						•	мәмурий җавапкәрлик

					

				

			

		

		
			
				§ 21. Мәмурий һоқуқ бузушлар

				Мәмурий һоқуқ нормилирини бузғанлар мәмурий җавапкәрликкә тартилиду.

				Мәмурий һоқуқ бузуш — бу шәхсниң һоқуққа қарши, әйиплик (ғәрәз билән яки еһтият қилмай) һәрикити яки һәрикәтсиз-лиги. Униң үчүн мәмурий җавапкәрлик бәлгүләнгән.

				җисманий шәхс 16 яштин тартип мәмурий җавапкәрликкә тартилиши мүмкин.

				Мәмурий һоқуқ бузушлар тоғрилиқ ко-декста хилаплиқлар билән җаза түрлири көрситилгән.

				Мәмурий һоқуқ бузуш ғәрәзлик яки еһтиятсизлиқ билән әмәлгә ашурулуши мүмкин. Ғәрәзлик билән һоқуқ бузуш — у җисманий шәхс өз һәрикитиниң (һәрикәтсизлигиниң) һоқуққа қарши харак-терини чүшинип туруп қилғанлиқтур.

				19-схема

				Мәмурий һоқуқ бузуш бәлгүлири

				Шәхс шундақла өз һәрикитиниң яки һәрикәтсизлигиниң зиян-лиқ ақивәтлирини алдин-ала билгән яки мошу ақивәтләрниң йүз беришини халиған яки аңлиқ рәвиштә шуниңға йол қойған яки бу ақивәтләргә бепәрва қариған.

							Һоқуқ бузуш һәрикити (һәрикәтсизлик)

						

					

					
						
							Һоқуққа қарши һәрикәт

						

					

					
						
							Әйиплик болуш

						

					

					
						
							Һоқуқ бузуш һәрикити үчүн җазалаш

							Әстә сақлаңлар!

						

					

					
						
							Өсмүрләр мәмурий һоқуқни бузса, җавапкәрлик ата-анисиға яки униң қануний вәкиллиригә жүклиниду.

							Улар йәткүзүлгән маддий зиянни төлиши вә өз балилирини қанунни һөрмәтләш роһида тәрбийилиши лазим.

				Мошу һәрикәтләр өсмүрләргә зиян йәткүзиду, шуңлашқа қанун уларни мәнъий қилиду

					таллавал!

				

			

		

		
			
				Мәмурий һоқуқни еһтиятсизлиқ билән бузған җисманий шәхс өз һәрикитиниң еһтимал зиянлиқ ақивәткә елип келидиғанлиғини билсиму, униңға үзә қарап униң алдини алимән дәп наһайити хаталашқан. җисманий шәхс яки шундақ зиянлиқ ақивәтләрниң йүз бериши мүмкин екәнлигини алдин-ала билмиди (гәрчә диққәтчан болса бу зиянлиқ ақивәтләрниң йүз беришини биләр еди).

				Мәмурий һоқуқ бузуш бәлгүлири:

				Қилмиш һоқуққа қарши һәрикәт яки һоқуққа қарши һәрикәтсиз-лик түридур. Һәрикәт — у мәҗбурийитини паал орунлимаслиқ, қанун тәләплирини, бәлгүләнгән мәнъий қилишни бузуш. Һәрикәт-сизлик — у җисманий яки юридик шәхскә жүкләнгән мәҗбурийәтни пассив орунлимаслиқ.

				Һоқуққа қарши һәрикәт у мошу қилмиш нәтиҗисидә шәхс мәмурий һоқуқ нормилирини бузғанлиқ болуп һесаплиниду.

				Әйиплик болуш — шәхс өз һәрикәтлириниң һоқуққа қарши екәнлигини чүшәнди дегәнни билдүриду. Һоқуқни бузғанлиқ — әйиплик дегән сөз. Әгәр әйиви йоқ болса, у чағда шәхс җавапкәрлик-кә тартилмайду. җисманий шәхсниң әйиви икки шәкилдә: ғәрәзлик нийәт вә еһтиятсизлиқ шәкиллиридә болиду.

				Әйиплик болуш — демәк у йә ғәрәзлик нийәт билән яки еһтиятсизлиқ билән қилмиш қилиштур.

				Қилмишни җазалаш — нәқ бир һоқуқ бузуш һәрикити яки һәрикәтсизлиги үчүн нәқ мәмурий җаза чариси муқәррәр бәлгүли-ниду дегәнликтур.

				Мәмурий һоқуқ бузушлар җәмийәткә җинаий һоқуқ бузуш охшаш чоң зиян йәткүзмәйду, җәмийәткә ховуплуқ бәлгүси йоқ. Шундақла җинаий һоқуқ бузғанлиқ үчүн җинаий ишлар кодексидикикә ох-шаш, җаза чарилириму қаттиқ әмәс.

			

		

	
		
			
				104

			

		

		
			[image: ]
		

		
			[image: ]
		

		
			
				20-схема

				Мәмурий һоқуқ бузуш тәркиви

				Мәмурий һоқуқта улар асасән җәримә, мәхсус һоқуқлиридин айриш, мәмурий қамаққа елиш вә б.

				Мәмурий һоқуқ бузуш тәркивини төрт элемент тәшкил қилиду.

				Мәмурий һоқуқ бузуш тәркивиниң барлиқ мошу төрт эле-менти болғандила, қилмиш һәрикитини қилған шәхс мәмурий җавапкәрликкә тартилиду. 

				Мәмурий һоқуқ бузушниң асасий түрлири төвәндикиләрдин ибарәт: 1) шәхсниң һоқуқлириға қәст қилидиған мәмурий һоқуқ бу-зушлар. Улар — аиләвий-мәиший мунасивәтләр саһасидики һоқуққа қарши һәрикәтләр, шәхсниң саламәтлигигә ғәрәзлик билән йеник зәхмә йәткүзүш, уруп-соқуш вә б.

				җәмийәтлик тәртипкә вә әхлақ-мәнивийликкә қәст қилидиған мәмурий һоқуқ бузушлар. Улар — ушшақ хулиганлиқ; өсмүр 

				
					
						Мәмурий һоқуқ бузуш тоғрилиқ кодексниң (МҺБтК) 73-маддиси. Аиләвий-мәиший мунасивәтләр саһасидики һоқуққа қарши һәрикәтләр: яман сөз ейтиш, тиллаш; ақарәтләш, камситиш, өйдики нәрсиләрни сундуруш-чеқиш; һоқуқ бузғучи билән аиләвий-мәиший мунасивәтләрдә болуватқан башқа шәхсләрни һөрмәтлимәслик, айрим турушлуқ өйдә, пәтирдә яки башқа җайда шу шәхсләрниң хатирҗәмлигини, тиничлиғини бузидиған һәрикәтләрни қилиш. Әгәр һоқуқ бузғучиниң бу һәрикәтлиридә җинаий қилмиш бәлгүлири йоқ болса, агаһландуруш чариси қоллинилиду яки үч тәвликкичә мәмурий қамаққа елиниду.

							Һоқуқ бузуш объекти – җәмийәтлик мунасивәтләр

						

					

					
						
							Һоқуқ бузушниң субъектив тәрипи – ғәрәзлик нийәт шәклидики әйип яки еһтиятсизлиқтин әйип, мәхсәт

						

					

					
						
							Һоқуқ бузушниң объектив тәрипи – ениқ бир қилмиш һәрикитиниң бәлгүлири, униң еһтимал ақивәтлири, қилмиш һәрикити билән ақивәтлири оттурисидики сәвәп алақә

						

					

					
						
							Һоқуқ бузуш субъекти – салаһийәт бәлгүсигә егә вә 16 яшқа киргән җисманий шәхс яки юридик шәхс

				қилған хулиганлиқ; оқ етиш, газ, пневматикилиқ, электр қуралидин етиш; аһалилиқ җайларда пиротехника буюмлирини қоллиниш; тиничлиқни бузуш; мәхсус хизмәт хадимлирини ялған ейтип чақириш; алкоголь ичимликлирини ичиш яки көпчилик орунларда мәс һалда пәйда болуш вә б.

				
					
						МҺБтКниң 435-маддиси. Өсмүр қилған хулиганлиқ. Әгәр 14 яштин 16 яшқачә өсмүр хулиганлиқ қилса, униң ата-анисиға яки уларниң орнидики шәхсләргә йәттә айлиқ һесап көрсәткүчи миқдарида җәримә бәлгүлиниду.

					

				

				
					
						МҺБтКниң 440-маддиси. Алкоголь ичимликлирини ичиш вә җәмийәтлик җайларға мәс һалда келиш. 

						1. Йәрлик иҗраий орган алкоголь ичимликлирини қуюп сетишни рухсәт қил-ған сода вә умумтамақлиниш тәшкилатлиридин башқа, алкоголь ичимлик-лирини кочиларда, башқа җәмийәтлик җайларда ичсә яки җәмийәтлик җай-ларға мәс һалда кәлсә, 5 айлиқ һесап көрсәткүчи миқдарида җәримә селиниду.

						2. җәмийәтлик җайларға 18 яшқа кирмигән өсмүрләр мәс һалда кәлсә яки алкоголь ичимликлирини ичсә, уларниң ата-анисиға бәш айлиқ һесап көрсәткүчи миқдарида җәримә селиниду.

					

				

				
					
						МҺБтКниң 434-маддиси. Ушшақ хулиганлиқ – у көпчилик жиғилған җайларда яман, ақарәт сөзләрни ейтиш, җисманий шәхсләргә ақарәтлик қилиқ көрситиш, турушлуқ өйләрни булғаш, парклар, скверлар охшаш җайларни паскинилаштуруш, коммуналлиқ әхләт-қалдуқларни көрүнгән йәргә төкүш, шундақла башқа яман қилиқлар үчүн бәш айлиқ һесап көрсәткүч миқдарида җәримә бәлгүлиниду яки он тәвликкичә мәмурий қамаққа елиниду.

					

				

				
					
						МҺБтКниң 442-маддиси. 1) Камаләт йешиға толмиған өсмүрләр кечиси саат 22.00дин әтигәнлиги саат 6.00ғичә оюн-тамашә өткүзүлидиған җайларда қануний вәкиллириниң һәмралиғисиз болса, ата-анисиға – қануний вәкиллиригә үч айлиқ һесап көрсәткүчи миқдарида җәримә селиниду; 2) Өсмүрләр саат 23.00дин әтигәнлиги саат 6.00ғичә кочида жүрсә, қануний вәкиллиригә агаһландуруш чариси қоллинилиду.

					

				

				
					
						МҺБтКниң 437-маддиси. Тиничлиқни бузуш. Түн вақтида (саат 23.00дин әтигәнлиги 6.00ғичә) тиничлиқни бузуп, җүмлидин турушлуқ өйләрдә яки уларниң ташқирисида җисманий шәхсләрниң сағлам дәм елишиға вә хатирҗәмлигигә тосалғулуқ қилидиған ваң-чуңлуқ ишларни жүргүзсә, җисманий шәхсләргә бәш айлиқ һесап көрсәткүчи миқдарида, кичик тиҗарәт субъектлириға вә коммерциялик әмәс тәшкилатларға – 10, оттура тиҗарәт субъектлириға 15, чоң тиҗарәт субъектлириға – 50 айлиқ һесап көрсәткүч миқдарида җәримә селиниду.

						МҺБтКниң 448-маддиси. Өсмүрләрниң вандализми. Вандализм үчүн, йәни 16 яшқичә өсмүрләр беналарни, башқа иншаәтләрни, дөләт һимайисидики тарих вә мәдәнийәт ядикарлиқлирини, тәбиәт объектлирини, қәбирстанларни булғиса, шундақла җәмийәтлик мәнавийәт-әхлақни ақарәтләйдиған йезиқлар, сүрәтләр билән яки башқа паскина қилиқ-һәрикәтләр билән булғиса, шундақла транспортта яки башқа җәмийәтлик орунларда мүлүкни бузуп-сундурса, ата-анисиға яки уларниң орнидики шәхсләргә 15 айлиқ һесап көрсәткүчи миқдарида җәримә селиниду.

					

				

				
					
						МҺБтКниң 622-маддиси. Шәһәр вә униң йенида қатнайдиған җәмийәтлик транспортни пайдилиниш қаидилирини бузуш.

						1. Шәһәр вә униң йенида қатнайдиған трамвай, троллейбус, автобусни яки таксини пайдилиниш қаидилирини бузса, йәни транспорт васитисиниң ишигидә турувелип маңса, транспорт қозғалғанда кириш вә чиқишни тосап турувалса, ишикни ечип, йепишқа тосалғулуқ қилса, тегишлик орап-йөгимәй иштик-өткүр, кесип кетидиған нәрсиләрни, шундақла салонни вә башқа йолувчиларниң кийимини булғайдиған нәрсиләрни тошуса, бир айлиқ һесап көрсәткүчи миқдарида җәримә селиниду.

						2. җәмийәтлик транспортта йол һәққини төләштин баш тартса, икки айлиқ һесап көрсәткүчи миқдарида җәримә селиниду.

					

				

				Шундақ қилип, мәмурий һоқуқ бузуш түрлири һәрхил болиду. Уларниң һәммиси мәмурий һоқуқ бузушлар тоғрилиқ кодекста көрситилгән. Мәмурий һоқуқни бузса, мәмурий җавапкәрликкә тартилиду. 

				
					
						МҺБтКниң 449-маддиси. җәмийәтлик орунларда беарам қилип мазасини елиш. Тиҗарәт субъекти әмәс шәхс җәмийәтлик орунларда нәрсә-буюмларни сетиш, сетивелиш, алмаштуруш яки башқа усуллар билән елиш мәхситидә башқиларни беарам қилип течлиқ бәрмисә, зериктүрсә, маңғузмай қойса; шундақла пал-рам ечиш, пул сораш, җинислиқ характердики хизмәт көрситиш мәхситидә башқа адәмләргә тиничлиқ бәрмәй йепишивелип беарам қилса, җисманий шәхскә 5 айлиқ һесап көрсәткүчи миқдарида җәримә селиниду.

					

				

				
					
						МҺБтКниң 444 маддиси. Қимар оюнлирини ойнаш. 1. Мәхсус бәлгүләнмигән җайларда ахчиға, буюмларға вә башқа қиммәт нәрсиләргә қимар ойниса, шундақла мәхсус рухсити йоқ болуп, спорт вә башқа мусабиқиләргә ахча қойса, җисманий шәхсләргә 200 айлиқ һесап көрсәткүчи миқдарида җәримә селинип, оюн ярақлири, ахча вә буюмлар, башқа қиммәт нәрсиләр мусадирә қилиниду. 2. Қазақстан җумһурийитиниң 21 яшқа кирмигән гражданлирини қимар оюнлириға җәлип қилса яки қатнаштурса, җисманий шәхсләргә 200 айлиқ һесап көрсәткүчи миқдарида җәримә селиниду.

				Тәкшүрүш соаллири вә тапшуруқлар

				1.	Мәмурий һоқуқ бузуш чүшәнчиси билән бәлгүлирини ечип көрситиңлар.

				2.	Мәмурий һоқуқ бузуш тәркивини ениқлаңлар, мәмурий һоқуқ бузуш тәркиви элементлириниң алаһидиликлирини ечип көрситиңлар.

				2-дәриҗилик мурәккәп тапшуруқ. җәдвәлни толтуруңлар.

				18-җәдвәл

				Мәмурий һоқуқ бузуш тәркиви

				
					Һоқуқ бузуш объеки 

				

				
					Объектив тәрәп

				

				
					Субъект 

				

				
					Субъектив тәрәп

				

				2-дәриҗилик мурәккәп тапшуруқ. Вәзийәтләрни муһакимә қилиңлар.

				1. Оқуғучи (14 яшлиқ) автобуста меңип йол һәққини төлимиди. У һоқуқ буздиму? Уни мәмурий җавапкәрликкә тартамду? Оқуғучиниң бу һәрикити үчүн ким җавап бериду?

				2. Кечиси саат 23.00дин кейин көп пәтирлик өйниң бир пәтиридики турғунлар дәс-тихан йейип, вақиришип нахша ейтип уссул ойнашти. Хошнилириниң агаһландуруш-лириға писәң қилмай, бүгүн мәйрәм, шуңлашқа вақирап нахша ейтип уссул ойнашқа болиду дәп җавап қайтурушти. 

				Уларниң бу һәрикити тоғриму? Бу йәрдә мәмурий һоқуқ бузуш бәлгүлири барму?

				3. 15-яшлиқ оқуғучилар дәристин кейин өйигә қайтқан еди. Улар йолда келиветип мәдәнийәт ядикарлиғиға вә униң йенидики бена темиға аэрозольлуқ бояқ билән һәрхил сүрәтләрни салди. 

				Уларниң бу һәрикити үчүн ким җавап бериду? 

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар? 

								Глоссарий

							

						

					

					
						
							Мәмурий җавапкәрлик — юридик җавапкәрликниң бир түри. Гражданларға дөләт органлири, лавазимлиқ шәхсләрниң дөләт бәлгүлигән тәсир қилиш чари-лирини қоллиништин ибарәт. Шундақла тегишлик әһвалларда мәмурий қанунни бузса, тәшкилатларғиму шундақ чариләр қоллинилиду.

							Мәмурий һоқуқ бузуш — җисманий шәхсниң һоқуққа қарши, ғәрәзлик яки еһтиятсизлиқ билән қилған әйип һәрикити яки һәрикәт қилмаслиғи яки юридик шәхсниң һоқуққа қарши һәрикити яки һәрикәт қилмаслиғи. Буниң үчүн Қазақстан җумһурийитиниң Мәмурий һоқуқ бузушлар тоғрилиқ кодексида мәмурий җавапкәрлик көздә тутулған.

							Түн вақти — йәрлик вақит бойичә саат 23.00дин әтигәнлик 6.00ғичә мәзгил. Мошу вақитта адәмләрниң тиничлиғини вә хатирҗәмлигини бузуш мәнъий қилинған.

					Бүгүн дәристә:

				

			

			
				
					мәмурий җавап-кәрлик чүшәнчисини, шундақла өсмүрләр-ниң мәмурий җавап-кәрлиги алаһидилик-лирини үгинимиз;

					мәмурий җаза түрлирини вә уларни қоллиниш тәртивини қараштуримиз.

				

			

		

		
			
				§ 22. Мәмурий җавапкәрлик

				Мәмурий җавапкәрлик җинаий һоқуқ бу-зуш билән селиштурғанда җәмийәткә анчә ховуплуқ әмәс һәрикәтләр үчүн бәлгүлиниду. МҺБтКда һоқуққа қарши мәмурий һәрикәт вә униң зиянлиқ ақивәтлири һәққидә ейтилиду.

				Мәмурий җавапкәрликниң өзигә хас бәлгүлири бар:

				1. Көплигән әһвалларда мәмурий җавап-кәрлик соттин ташқири җавапкәрлик бо-луп һесаплиниду. Мәмурий җаза чарили-рини иҗраий һакимийәт системисидики көплигән дөләт органлириниң лавазимлиқ шәхслири қоллиниду, шундақла мәлум бир коллегиялик органлар соттин ташқири тәр-типтә бәлгүләйду. Шундақла мәмурий сотларму ишләйду. Улар шундақ нурғунлиған һоқуқ бузуш ишлирини қарайду. Барлиқ мошу органлар мәмурий юрисдикция субъектлири болуп һесаплиниду.

				2. Мәмурий җазани лавазимлиқ шәхсләр хизмәт бойичә өз қаримиғидики әмәс һоқуқ бузғучиларға тайинлайду. Мошу бәлгүси бойичә мәмурий җавапкәрлик интизамлиқ җавапкәрликтин пәриқлиниду. Интизамлиқ җавапкәрлик вақтида җаза чарилири асасән төвәндикиләргә жуқури турған орган яки лавазимлиқ шәхс тәрипидин беқинишлиқ тәртивидә қоллинилиду.

				3. Мәмурий җазалар, қаидә териқисидә, җинаий җазалар билән селиштурғанда хелә юмшақтур.

				4. Мәмурий җавапкәрлик чарилирини қоллиниш һоқуқ бузған шәхсни сотлавәткән болуп һесапланмайду. Һоқуқни бузғучи шәхс бир жил давамида, җазани өтәш күни түгигичә, мәмурий җазаға тартилған болуп һесаплиниду.

				5. җисманий шәхсләрму, юридик шәхсләрму мәмурий җавап-кәрлик субъектлиридур. Юридик шәхсләр турушлуқ җайидин, 

							Әстә сақлаңлар!

						

					

					
						
							Видеоәсваплар билән һесаплаш аппаратлириниң көрсәткүчлири вә видеобайқаш камерилириниң көрситишлири асасида дөләт органлириниң җәримә түридә мәмурий җавапкәрликкә тартиши йеңи қоллинилған чарә болуп һесаплиниду.

					Асасий сөзләр:

				

			

			
				
					мәмурий җавапкәрлик

					мәмурий җаза 

					чарилири

					өсмүрләрниң мәмурий җавапкәрлиги

					тәрбийәвий тәсир чарилири

				Қазақстанниң йол полицияси мәмурий җавапкәрлик чарилирини қоллинидиған субъект сүпитидә

			

		

		
			
				тәшкилий-һоқуқий шәкиллиридин, беқинишлиғидин, шундақла башқа һаләтләрдин қәтъий нәзәр, мәмурий җавапкәрликкә тарти-лиши мүмкин. Пәқәт алаһидә мәртивигә яки иммунитетқа егә субъ-ектларла мәмурий җавапкәрликкә тартилмайду. Улар — судьялар, прокурорлар, дипломат хадимлар (әлчи, консуллар).

				6. Мәмурий җавапкәрлик чарилири МҺБтКта бәлгүләнгән. Бу кодекста мәмурий җаза билән униң түрлири ениқ чүшәндүрүлгән.

				Мәмурий җаза шәхсниң мәмурий һоқуқни бузғанлиғи үчүн дө-ләтниң мәҗбурлаш чариси болуп һесаплиниду. Уни қанунда вакаләт берилгән судья, органлар (лавазимлиқ шәхсләр( қоллиниду. Мә-мурий җаза шундақ һоқуқ бузған шәхсниң һоқуқлирини вә әркин-ликлирини чәкләштин яки улардин айриштин ибарәт. Мәмурий җаза мүлкий зиянни төлитиш васитиси әмәс. Мәмурий һоқуқ бузуш билән йәткүзүлгән зиянни гражданлиқ сот иши арқилиқ өтилиду.

				Мәмурий һоқуқ бузғанлиқ үчүн төвәндики мәмурий җаза түрлири қоллинилиду:

				1) агаһландуруш;

				2) мәмурий җәримә;

				3) мәмурий һоқуқни бузуш қурали болған нәрсини, шундақла мәмурий һоқуқни бузуш ақиветидә алған мүлүкни мусадирә қилиш;

				4) мәхсус һоқуқидин айриш;

				5) берилгән рухсәт һөҗҗитидин айриш яки униң қоллинилишини тохтитиш, шундақла реестрдин чиқириш;

				6) паалийитини тохтитиш яки мәнъий қилиш;

				7) қанунсиз селиниватқан яки селинған қурулушни мәҗбурий чеқиш, сүрүп ташлаш;

				8) мәмурий қамаққа елиш;

				9) чәт әлликни яки гражданлиғи йоқ шәхсни Қазақстан җумһу-рийитиниң ташқирисиға мәмурий чиқириш.

				Юридик шәхсләргә мәмурий һоқуқ бузғанлиғи үчүн мәмурий җаза чарилири қоллинилиши мүмкин, шундақла юридик шәхсниң паалийити яки униң айрим түрлири тохтитилиши яки мәнъий қилиниши мүмкин.

				19-җәдвәл

				Мәмурий җазаниң асасий вә қошумчә чарилири

				

				
					Мәмурий җазаниң 

					асасий чарилири

				

				
					Мәмурий җазаниң 

					қошумчә чарилири

				

				
					Агаһландуруш, мәмурий җәримә, мәмурий қамаққа елиш

				

				
					Мусадирә қилиш, қанунсиз селиниватқан яки селинған қурулушни сүрүп ташлаш

				

				
					Умумий чариләр 

				

				
					Мәхсус һоқуқидин айриш, берилгән рухсәт һөҗҗитидин айриш яки униң қоллинилишини тохтитиш, шундақла реестрдин чиқириш, паалийитини яки униң айрим түрлирини тохтитиш яки мәнъий қилиш, шундақла чәт әлликләрни вә гражданлиғи йоқ шәхсләрни Қазақстан җумһурийитиниң ташқирисиға мәмурий чиқириш — мәмурий җазаниң һәм асасий, һәм қошумчә чарилири сүпитидә қоллинилиши мүмкин.

				

				Мәмурий җәримә — сот мәмурий һоқуқни бузғанлиғи үчүн айлиқ һесап көрсәткүчиниң мәлум бир миқдариға мувапиқ көләмдә бәлгүләйдиған ахча һесавидики җаза чариси.

				Нәрсини мусадирә қилиш — мәмурий һоқуқни бузғанда қоллинилған қурални яки нәрсини, шундақла мәмурий һоқуқни бузуш ақиветидә алған мүлүкни қанунда бәлгүләнгән тәртиптә мәҗбурий рәвиштә һәқсиз дөләт егидарчилиғиға елиш.

				Мәхсус һоқуқидин айриш — бу чарини судья қоллиниду (транс-порт васитисини һайдаш һоқуқидин, очилиқ қилиш, белиқ тутуш һоқуқидин, очилиқ милтиғини, униң оқ-дорисини, белиқчилиқ ярақлирини сақлаш, пайдилиниш һоқуқидин айриш).

				Мәмурий қамаққа елиш чариси — 30 тәвликкичә қәрәлгә бәлгүлиниду; пәвқуладдә һаләт режиминиң тәләплирини бузғанлиқ үчүн 45 тәвликкичә қәрәлгә қамаққа елиниду. Бу чарини судья бәлгүләйду, лекин һамилдар аялларға вә 14 яшқичә балилири бар аялларға қоллинилмайду. шундақла 18 яшқа кирмигән шәхсләргә, І вә ІІ топтики накаларға, шундақла 58 яштин чоң аялларға, 53 яштин чоң әр кишиләргә, 14 яшқа кирмигән балиларни ялғуз тәрбийиләватқан әр кишиләргә қоллинилмайду.

				Мәмурий җаза мәмурий һоқуқни бузған шәхсни қанун тәләпли-ригә риайә қилиш, әмәлияттики һоқуқ-тәртипни һөрмәтләш роһида 

				тәрбийиләш мәхсәтлиридә, шундақла шу һоқуқ бузғучиниң вә баш-қа шәхсләрниң йеңидин һоқуқ бузушлириниң алдини елиш мәх-сәтлиридә қоллинилиду.

				Мәмурий җазаниң қоллинишниң асасий мәхсити — тәрбийиләш вә агаһландуруш. Дөләт мәмурий тәсир қилиш чарилири нәтиҗисидә җәмийәтлик мунасивәтләрни рәткә кәлтүрәләйду вә умумқобуллан-ған әхлақ-тәртип қаидилирини бузушқа йол қоймайду.

				Мәмурий җаза адаләтлик, һоқуқ бузуш характериға мувапиқ, һоқуқ бузғучиниң шәхсийитигә, һоқуқ бузуш әһваллириға мувапиқ болуши лазим. җисманий шәхскә мәмурий җазани қолланғанда мәмурий һоқуқни бузуш характери, әйиплик адәмниң шәхсийити, кимлиги, җүмлидин һоқуқ бузуштин авалқи вә кейинки униң тәртиви, мүлкий әһвали, җавапкәрлигини йениклитидиған вә еғирлаштуридиған һаләтләр һесапқа елиниду. Юридик шәхскә мәмурий җаза бәлгүләнгәндә мәмурий һоқуқ бузуш характери, мүл-кий әһвали, җавапкәрлигини йениклитидиған вә еғирлаштуридиған һаләтләр һесапқа елиниду.

				Өсмүрләрниң мәмурий җавапкәрлиги. Мәмурий һоқуқни бузған өсмүргә тәрбийәвий тәсир қилиш чарилирини қоллинип, мәмурий җаза бәлгүлиниду. Камаләт йешиға йәтмигән өсмүргә бәлгүлиниди-ған мәмурий җәримә миқдари, он айлиқ һесап көрсәткүчидин ашмаслиғи лазим (җәриминиң миқдаридин қәтъий нәзәр). Өсмүрниң җәримә төләшкә йетәрлик мәблиғи йоқ болса, җәримә ата-анисиға яки уларниң орнидики шәхсләргә селиниду.

				Өмүрләргә мәхсус һоқуқидин айриш чариси бир жилғичә қәрәлгә бәлгүлиниду. Мәмурий һоқуқни дәсләпки қетим бузған өсмүр, қа-нунда көздә тутулған тәрбийәвий тәсир қилиш чарилирини қолли-нип, мәмурий җавапкәрликтин яки бәлгүләнгән мәмурий җазани өтәштин азат қилиниду. Мундақ қарарни өсмүрниң мәмурий һоқуқ бузуш ишини қариған сот, вакаләтлик орган (лавазимлиқ шәхс) чиқириду.

				Өсмүргә тәрбийәвий тәсир қилиш бойичә төвәндики чариләр қоллинилиду:

				1) қанунни чүшәндүрүш;

				2) йәткүзүлгән зиянни өтәш вәзиписини жүкләш;

				3) бош вақтини чәкләш вә өсмүрниң тәртивигә алаһидә тәләпләрни бәлгүләш.

				Өсмүргә бир мәзгилдә тәрбийәвий тәсир қилишниң бирнәччә чариси бәлгүлиниши мүмкин. Әгәр өсмүр тәрбийәвий тәсир қилиш чарилирини системилиқ рәвиштә орунлимайдиған болса, ички ишлар органи бу чариләрни бекар қилиш вә өсмүрни мәмурий 

				җавапкәрликкә тартиш мәсилисини һәл қилиш үчүн материалларни сотқа тапшуриду.

				Өсмүрниң бош вақтини чәкләш вә тәртивигә алаһидә тәләпләрни бәлгүләш чарилиридә өсмүрниң мәлум җәмийәтлик орунларға бе-ришини мәнъий қилиш, шундақла мәлум дәм елиш шәкиллирини пайдилинишни, җүмлидин транспорт васитисини һайдашни мәнъ-ий қилиш, тәвликниң мәлум бир вақтидин кейин өйидин сирт йәрдә болушини чәкләш, сот яки мәмурий һоқуқ бузуш тоғрилиқ ишларни қарашқа вакаләтлик органниң (лавазимлиқ шәхсниң) рухситисиз башқа җайларға кетишини чәкләшму көздә тутулиду. Шундақла өсмүрниң (һоқуқ бузғучиниң) тәртивигә мунасивәтлик алаһидә тәләпләр қоюлуши мүмкин. Шуниң билән биллә камаләт йешиға толмиған өсмүрләрниң һоқуқлирини һимайә қилиш бойичә комиссияниң ярдимидә оқушини тамамлаш яки ишқа орунлишиш тәливиму қоюлиду.

				Тәкшүрүш соаллири вә тапшуруқлар

				1.	Мәмурий җавапкәрликниң өзигә хас бәлгүлирини көрситиңлар.

				2.	Мәмурий җаза системисиниң алаһидиликлири немидин ибарәт?

				3.	Мәмурий җазаниң асасий түрлирини атаңлар. җәримә чүшәнчисигә ениқлима бериңлар. Униң қандақ алаһидиликлири бар?

				4.	Өсмүрләрни мәмурий җавапкәрликкә тартиш алаһидиликлири қандақ?

				5.	Тәрбийәвий тәсир қилиш чарилириниң мәзмунини ечип көрситиңлар.

				1-дәриҗилик мурәккәп тапшуруқ. җәдвәлни толтуруңлар.

				20-җәдвәл

				Мәмурий җавапкәрликниң өзигә хас бәлгүлири

					Соттин сирт җавапкәрлик

					Лавазимлиқ шәхсләр хизмити бойичә өз қаримиғидики әмәс һоқуқ бузғучиларға қоллиниду

					Мәмурий җаза, қаидә териқисидә, җинаий җаза билән селиштурғанда хелә юмшақ

					Сотланғанлиқ болуп һесапланмайду

								Глоссарий

							

						

					

					
						
							Мәмурий җаза — шәхсниң мәмурий һоқуқни бузғанлиғи үчүн вакаләтлик органлар: судья, дөләт органлири (лавазимлиқ шәхсләр) тайинлайдиған дөләтниң мәҗбурий орунлитиш чарилири.

							Мәмурий қамаққа елиш 30 тәвликкичә қәрәлгә, пәвқуладдә һаләт режимини бузғанлиғи үчүн 45 тәвликкичә қәрәлгә бәлгүлиниду.

					җисманий шәхсләрму, юридик шәхсләрму җавапкәрлик субъектлири болуши мүмкин

					Мәмурий һоқуқ бузушлар тоғрилиқ кодекста бәлгүләнгән

				

				2-дәриҗилик мурәккәп тапшуруқ. Вәзийәтләрни муһакимә қилиңлар:

				1)	12, 14 вә 15 яшлиқ мәктәп оқуғучилири мәктәп бенасиниң кәйнидә тиқилишип тамака чекишти. Улар мәмурий җавапкәрликкә тартиламду? Уларға қандақ тәрбийәвий характердики чариләр қоллинилиду?

				2)	9-синипта мәктәп оқуғучисиниң портфелидин мобильлиқ телефон (янфон) йоқап кәтти. Қандақ һоқуқ нормилириға хилаплиқ қилинди? Мәмурий һоқуқ бузуш бәлгүлири барму? Бу вәзийәтни (оғрилиқни) қандақ һәл қилиш мүмкин?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§ 23. Мәмурий һоқуқ бузушлар профилактикиси

				Һазирқи заман җәмийити чапсан ри-ваҗлинип ронақ тапмақта, җәмийәтлик мунасивәтләрниң йеңи түрлири пәйда болмақта. Демәк, һоқуқ бузушниң йеңи түрлириму пәйда болуватиду. Заманивий дөләтниң мәхсити һоқуқни бузғанлиғи үчүн пәқәт җазалашла болмаслиғи лазим. Дөләт һоқуқ бузуш санини қисқартишқа вә уларниң алдини елишқа интилиши лазим. Униң үчүн мәмурий һоқуқни бузуш профилак-тикиси жүргүзилиду. Мошу профилактика җәриянида мәмурий һоқуқ нормилири хелә чоң роль ойнайду.

				Қазақстан җумһурийитидә 2004-ж. 9-июльда қобулланған Қҗниң “Камаләт йе-шиға йәтмигәнләр арисидики һоқуқ бузуш профилактикиси вә балиларниң назарәтсиз вә панасиз қелишиниң алдини елиш тоғрилиқ” Қануни қоллинилмақта. Шундақла Қҗниң 2010-ж. 29-апрельдики “Һоқуқ бузушлар профилактикиси тоғрилиқ” Қануни күчкә егә.

				Мәмурий һоқуқ бузушлар профилактикисини кәң вә тар мәнада чүшиниш мүмкин. Мәсилән, у кәң мәнада ениқ бир һоқуқ бузушқа йол қоймаслиқ, айрим гражданларни һоқуқ бузуштин сақлаштин ибарәт. 

					Бүгүн дәристә:

				

			

			
				
					•	мәмурий һоқуқ нормилириниң һоқуқ бузушлар профилактикиси җәриянини қандақ рәтләйдиғанлиғини үгинимиз.

					Асасий сөзләр:

				

			

			
				
					•	мәмурий һоқуқ бу-зушлар профилакти-киси; һоқуқ бузушлар профилактикисиниң умумий чарилири; һоқуқ бузушлар профилактикисиниң айрим чарилири.

				21-схема

				Мәктәптә бала һоқуқлирини қоғдаш механизми

				Тар мәнада профилактика — у һоқуқ бузуш сәвәплирини тепиш, һоқуқ бузушқа асас салидиған шараит вә әһвалларни ениқлаш бойичә дөләт органлириниң паалийитидур. Шундақла у җәмийәткә қарши йөнилиштики мәмурий һоқуқ бузушқа қабилийәтлик шәхсләрни ениқлаш бойичә паалийәттур. Бу улар билән профилактикилиқ чарә-тәдбирләрни жүргүзүш дегәнликтур.

				Һоқуқ бузуш профилактикисиниң мәхсити шәхсни, җәмийәтни вә дөләтни һоқуққа қарши қәстликләрдин һимайә қилиш болуп һесаплиниду.

				22-схема

				Мәмурий һоқуқ профилактикисиниң асасий вәзипилири

								Мәктәп мәмурийити

								Пән муәллимлири

								Һоқуқ бузуш профилакти-киси кеңиши

								Гражданларда вә лавазимлиқ шәхсләрдә қанунға беқинидиған әхлақ-тәртипни шәкилләндүрүш

							

						

						
							
								җисманий вә юридик шәхсләр тәрипидин һоқуқ бузушларға йол қоймаслиқ

							

						

						
							
								Һоқуқ бузушлардин тартидиған зиян вә чиқим мөлчәрини азайтиш

							

						

						
							
								Һоқуқ бузуш сәвәплирини вә шәрт-шараитлирини йоқитиш

				Һоқуқ бузушниң алдини елиш үчүн униң сәвәплирини ениқлап уларни йоқитиш зөрүр. Һоқуқ бузуш сәвәплири җәмийәтниң өзигә бағлинишлиқтур. шуңлашқа уларни йоқитиш үчүн пәқәт мәхсус юридик чарә-тәдбирләр клмплексила әмәс (һоқуқ қоғдаш органлири-ниң һоқуқни қоллиниш паалийити, қанунларни тәйярлаш), бәлки шундақла иҗтимаий чарә-тәдбирләр комплексиму зөрүр. Һоқуқ бузуш профилактикисида профилактика объекти билән профи-лактика субъектини бөлүп көрситиду. Улар бир бири билән өз ара бағлинишлиқтур.

				Һоқуқ бузуш профилактикисиниң объекти — җәмийәтлик мунасивәтләр билән алақилар системиси. Уларға субъект һоқуқ бузушниң алдини елиш мәхситидә тәсир қилиду.

				Һоқуқ бузуш профилактикисиниң субъектлири — һоқуқ бузуш-ниң алдини елиш мәхситидә объектқа қандақту бир иҗабй тәсир қиливатқан шәхсләр. Йәни профилактика субъектлири — ички ишлар, билим бериш, саламәтликни сақлаш органлири; шундақла аһалини иш билән тәминләш саһасидики дөләт сәяситини әмәлгә ашурушни уйғунлаштуридиған дөләт органи, йәрлик вакаләтлик вә иҗраий органлар, камаләт йешиға толмиғанлар ишлири вә улар-ниң һоқуқлирини һимайә қилиш бойичә комиссияләр; шундақла өзлириниң һоқуқ даириси бойичә башқа дөләт органлири.

				Һоқуқ бузуш профилактикисиниң дөләт системиси төвәндики принципларға асаслиниду:

				һоқуқ бузуш профилактикисидики дөләтниң йетәкчи роли;

				һоқуқ бузуш профилактикисиға өзлириниң һоқуқлири билән вәзипилири даирисидә барлиқ дөләт, җәмийәт институтлириниң вә гражданларниң қатнишиши;

				қанунийлиқ;

				комплекслиқ вә системилиқ;

				көпдәриҗилик болуши;

				һоқуқ бузуш профилактикисиниң алдини елиш (превентив-лиқ) чарилириниң репрессив (тәқипләш) чарилиридин бесим болуши;

				һоқуқ бузуш профилактикисини әмәлгә ашурушниң барлиқ басқучлирида профилактикиниң үзлүксиз вә варислиқ болуши.

				Һоқуқ бузуш профилактикиси өзиниң объектлириға умумий вә айрим тәсир қилиш шәкиллиридә әмәлгә ашурулиду.

					Қошумчә материаллар

					Һоқуқ бузуш профилактикисиниң умумий чүшәнчилири

					— җәмийәтлик мунасивәтләрниң тегишлик саһасида қилиниватқан һоқуқ бузушлар тоғрилиқ мәлуматларни жиғиш вә тәһлил қилиш;

					— Қҗ қануниниң қоллинилишини тәһлил қилиш, җүмлидин җәмийәтлик мунасивәтләрниң тегишлик саһасидики һоқуқ бузушларниң вә уларға бағли-нишлиқ башқа һадисиләрниң сәвәплирини ениқлап баһалаш; қанунни мукәм-мәлләштүрүш бойичә тәклипләрни тәғдим қилиш;

					— җәмийәтлик мунасивәтләрниң тегишлик саһасидики җинайәтчиликни вә һоқуқ бузушларни молҗалаш;

					— һоқуқ бузуш тоғрилиқ мәлуматларни тәһлил қилиш вә җинайәтчиликниң күчийишини молҗалаш асасида җәмийәтлик мунасивәтләрниң тегишлик саһасида, мәлум бир макан-җайда (объектта) һоқуқ бузушқа тосалғулуқ қили-диған шараитни яритиш;

					— һоқуқ бузуш сәвәплирини вә һоқуқ бузушқа асас яритидиған шәрт-шараитларни ениқлап йоқитиш;

					— аһалиға һоқуқни чүшәндүрүш тәрғибатини жүргүзүш вә аһалини һоқуқ җәһәттин тәрбийиләш;

					— тегишлик паалийәт саһасида һоқуқ бузушқа йол қоймаслиққа қаритилған җамаәтчилик пикрини қелиплаштуруш;

					— субъектларниң вакаләтлири даирисидә җәмийәтлик тәртипни вә җәми-йәтлик бехәтәрликни сақлап қоғдашни тәминләш; шундақла һоқуқ бузуш профилактикисиниң дөләт системиси субъектиниң территориясидә вә объект-лирида техникилиқ васитиләрни вә башқа қолда бар васитиләрни пайдилинип мүлүкни қоғдашни тәминләш;

					— һоқуқ бузуш профилактикисиниң идарилик (саһалиқ), объектлиқ прграм-милирини ишләп чиқип, әмәлгә ашуруш.

					Айрим профилактика чарилири:

					— профилактикилиқ сөһбәт (җавапкәрликни чүшәндүрүш);

					— һоқуққа қарши әхлақ-тәртипниң сәвәплири вә шәрт-шараитлири тоғри-

					лиқ әхбаратни дөләт органлириға әвәтиш;

					— профилактика чариси жүргүзүливатқан шәхскә ярдәмлишиш;

					— шәхсниң әхлақ-тәртивини байқап күзитиш (турушлуқ җайида, иш орни-

					да);

					— уруқ-туққанлирини, башқа шәхсләрни тәсир қилишқа тартиш;

					— һесапқа елиш-қоюш; 

					— башқа чариләр (агаһландуруш, назарәт қилиш).

				Камаләт йешиға йәтмигән өсмүрләрниң мәмурий һоқуқ бузуш профилактикисиниң алаһидиликлири. Мәмурий һоқуқ бузушқа майил өсмүрләргә айрим профилактика чарилири қоллинилиду. Бу чариләр — профилактикилиқ сөһбәт, һоқуқ бузушқа асас болидиған сәвәпләрни вә шәрт-шараитларни йоқитиш тәклиплири, тәвсийәл-ири; профилактикилиқ һесапқа қоюш вә назарәт қилиш.

				Бу чариләрниң мәхсити өсмүрләр тәрипидин йеңи һоқуқ бузу-шиниң алдини елиш, шундақла һоқуқ бузуш сәвәплирини вә шәрт-шараитлирини йоқитиш болуп һесаплиниду. 

				Камаләт йешиға йәтмигән өсмүрләр ишлири бойичә һесапқа яш һоқуқ бузғучини қоюш немигә елип келиши мүмкин? Униң ақивәтлири хелила җиддий болуши мүмкин. Чүнки мәктәпни тамамлиғандин кейин улар Ички ишлар, Миллий бехәтәрлик комите-ти яки башқа һәрбий алий оқуш орунлирида оқуш мүмкинчилигидин айрилиду. 

				Шундақла уларни һоқуқ қоғдаш органлири тәрипидин йәнә хелә вақитқичә күчлүк диққәт қилиш сақлиниду.

				Болупму назарәтсиз вә панасиз кочида қалған өсмүрләргә ала-һидә йәккә профилактика чарилири қоллинилиду. Бу чариләр —профилактикилиқ сөһбәт; һоқуқ бузушқа асас болидиған сәвәп-ләрни вә шәрт-шараитларни йоқитиш тоғрилиқ тәклип-тәвсийәләр; профилактикилиқ һесапқа қоюш вә назарәт қилиш; алаһидә тәртип режими бар билим бериш тәшкилатлириға вә мәхсус мәктәпләргә әвәтиш; тәрбийәвий тәсир қилиш чарилири; мәмурий җаза қол-линиш; сот һөкүми бойичә қоллинилидиған чариләр.

				Назарәтсиз қалған өсмүр — һәрқандақ назарәт даирисидин таш-қири қалған камаләт йешиға йәтмигән бала. Йәни, бу өсмүрниң ата-аниси яки униң қануний вәкиллири өсмүрни тәрбийиләш, оқу-туш вә тәминләш бойичә өз вәзипилирини тегишлик һалда орунли-майдиғанлиғини билдүриду. панасиз өсмүр — назарәтсиз қалған, турушлуқ җайи йоқ бала.

				Назарәтсиз вә панасиз қалған өсмүрләр мәхсус билим бериш тәшкилатиға яки алаһидә тәртиптики мәктәпкә орунлаштурулуши мүмкин. Улар шундақла камаләт йешиға йәтмигән өсмүрләрниң адаптация мәркәзлиригә җайлаштурулиду.

				Мундақ өсмүрләр — көпинчә алкоголь ичимликлиригә һәвәс вә наркотик васитилирини, психотроплуқ вә башқа күчлүк тәсир қилидиған, уларниң психикилиқ вә җисманий функциялиригә вә жүрүш-турушиға, әхлақ-тәртивигә сәлбий тәсир йәткүзидиған препаратларни қоллинидиған, шундақла сәвәпсиз умумий билим 

				беридиған оқуш орунлирида мәшғулатларға кәлмәйдиған камаләт йешиға йәтмигән балилардур.

				Йәккә яки айрим профилактика чарилири шундақла тәртиви начар аилиләргә мунасивәтликму қоллинилиду. тәртиви начар аилә — у камаләт йешиға йәтмигән өсмүрләрниң ата-анилири яки қануний вәкиллири уларни тәрбийиләш, оқутуш, маддий вә мәнивий қоллаш бойичә өз вәзипилирини орунлимайдиған яки өзлириниң начар әхлақ-тәртиви билән өсмүрләргә сәлбий тәсир йәткүзидиған аилә.

							Мәмурий һоқуқ бузуш профилактикиси — һоқуқ бузуш сәвәплирини вә шәрт-шараитлирини ениқлап йоқитиш яки һоқуқ бузушқа йол қоймаслиқ бойичә дөләт органлири қоллинидиған чариләр.

							Профилактика билән шуғуллинидиған субъеклар — һоқуқ бузушниң алдини елиш мәхситидә объектқа иҗабий тәсир қилидиған шәхсләр.

							Һоқуқ бузуш профилактикисиниң объекти — субъект һоқуқ бузушниң ал-дини елиш мәхситидә тәсир йәткүзидиған җәмийәтлик мунасивәтләр вә алақиләр системиси.

						

					

				

				Тәкшүрүш соаллири вә тапшуруқлар

				1.	Профилактика дегән немә? Мәмурий һоқуқ бузуш профилактикисиниң мәхси-тини ечип көрситиңлар.

				2.	Һоқуқ бузуш профилактикисиниң объектлирини вә субъектлирини атаңлар. Қазақстан Җумһурийитидә һоқуқ бузуш профилактикиси билән шуғуллинидиған органларни атап өтүңлар.

				3.	Камаләт йешиға йәтмигәнләр үчүн профилактика чарилирини таллавелиңлар. Уларниң мәзмунини ечип көрситиңлар.

					а) сөһбәт;	

					ә) қамаққа елиш;

					б) өлүм җазаси;

					в) һесапқа қоюш;

					г) мәктәптин чиқириветиш;

					д) ата-анисиға селинидиған җәримә.

				2-дәриҗилик мурәккәп тапшуруқ. Вәзийәтни тәһлил қилип, төвәндики шәхсләр-ниң һәрикәтлиригә баһа бериңлар.

							Диққәт ағдуруңлар!

						

					

					
						
							Өйидин қечип кетидиған камаләт йешиға йәтмигән өсмүрләр полиция бөлүмидә панасиз кочида жүргәнләр категорияси бойичә айрим һесапқа қоюлиши мүмкин.

				 16 яшлиқ Р. билән П. автобуста вақирап сөзлишип, йолувчиларни иштирип, яман сөзләрни ейтип, әтрапидикиләрниң тәнбиһигә агрессив риайә қилишти.

				Бу өсмүрләр қандақ җавапкәрликкә тартилиду? Силәр мошундақ вәзийәткә дучар болидиған балиларға қандақ мәслиһәт бәргән болар едиңлар?

				 Үч 15 яшлиқ оқуғучи қиз ата-анилириға ейтмай йезидин шәһәргә кәткән. Улар шәһәрдә үч күн жүрүп, имканийити болсиму, ата-анилири билән хәвәрләшмигән. Үч қиз үч күн шат болушуп, сәйлә қилишип ата-анилирини тәшвишкә салғанлиғи ойиғиму кирип чиқмиди. Уларниң ата-анилири полициягә мураҗиәт қилишти. Полиция хадим-лири қизларни издәштүрүп тепип, кочида панасиз жүргән категорияси бойичә уларни һесапқа қойди. 

				Полиция хадимлириниң бу һәрикити тоғриму? Өсмүр қизлар қандақ җавапкәрликкә тартилиду? Силәр мошу хил әһвалға учришиши мүмкин болған қурбилириңларға қандақ мәслиһәт бәргән болар едиңлар?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

					Бүгүн дәристә:

				

			

			
				
					җинаий ишлар һоқуқи чүшәнчисини қараштуримиз;

					җинаий ишлар һоқуқиниң иҗтимаий вәзиписи билән мәх-сәтлирини, җинаий ишлар һоқуқи систе-мисиниң мәзмунини ениқлаймиз.

					Асасий сөзләр:

				

			

			
				
					•	җинаий ишлар һоқуқи

					•	криминализация

					•	декриминализация

				

			

		

		
			
				Бу рәмзләр җинаий ишлар һоқуқиниң алаһидиликлирини әкис әттүриду

			

		

		
			
				VII бөлүм. җинаий ишлар

				§ 24. җинаий ишлар һоқуқи чүшәнчиси

				җинаий ишлар һоқуқи — җәмийәтлик мунасивәтләрни рәтләш вә уларни җинаий һоқуқ бузушлардин қоғдаш мәхсәтлиридә дөләт тәрипидин бәлгүләнгән җинаий ишлар һоқуқи нормилириниң системиси. җинаий ишлар һоқуқи шәхсниң, җәмийәтниң вә дө-ләтниң әң муһим мәнпийәтлирини җинаий қәст қилишлардин һимайә қилиш үчүн зөрүр.

				җинаий ишлар һоқуқиниң нормилири җинаий ишлар қануниниң вәзипилирини, қанунниң қоллиниш даирисини вә җавап-кәрлик асаслирини, принциплирини вә җи-наий һоқуқ бузуш вә җинаий җавапкәрлик чүшәнчилири билән түрлирини ениқлап бәлгүләйду.

				җинаий ишлар һоқуқиниң нормилири Қазақстан җумһурийитиниң җинаий ишлар кодексида бәкитилгән. Мәзкүр кодекс 2014-жили қобуллинип, 2015-жили 1-январьдин тартип қоллинишқа башлиди.

				җинаий ишлар һоқуқини үгәнгәндә криминаллишиш (кри-минализация) вә криминалсизлаштуруш (декриминализация) чүшәнчилири қоллинилиду. Бу җәмийәттә йүз бериватқан өзгәртип қурушларға җинаий ишлар қанунида баһа бериш үчүн зөрүр.Һазирқи вақитта җинаий һоқуқ бузушларниң бирмунчә түрлири криминалсизлаштурулмақта (декриминализация). Йәни бу һоқуқ бузушлар үчүн җинаий җаза қоллинилмайду. Мәсилән, уруп көкәртиш вә саламәтлигигә йеник зиян кәлтүрүш мәмурий һоқуқ бузуш дәриҗисигә авуштурулди. Сахта тиҗарәтчилик җинаий қилмиш дәриҗисидин чиқирилди, әнди бир қатар ихтисадий һоқуқ бузушларға бағлиқ җаза йениклитилди. Иккинчи тәрәптин, дөләт һоқуқ қоғдаш органлири хадимлириниң һаятиға қәстлик қилғанлиқ үчүн җавапкәрликни еғирлаштурди. Әйипкарларни узақ қәрәлгә әркинлигидин айриш җазаси, һәтта өмүрвайәт қамақта олтиришқичә җаза күтмәктә.

				Криминаллишиш — уни җинаий ишлар қанунида җәмийәткә ховуплуқ һәрикәт дәп етирап қилиш вә җинаий җазалинидиған һәрикәт дәп елан қилиш.

				Криминалсизлаштуруш — бу һәрикәт әнди җәмийәткә ховуплуқ әмәс вә җинаий җазаға тартилмайду дәп етирап қилиш (у җинаий ишлар қанунидин чиқирилди).

				җинаий ишлар һоқуқ нормилири шундақла җаза системисини, уни қоллиниш тәртивини вә қаидилирини; җинаий җавапкәрликтин вә җазадин азат қилиш асаслири билән тәртивини бәкитиду, башқа җинаий ишлар һоқуқи институтлирини рәтләйду.

				җинаий ишлар һоқуқи әң әһмийәтлик җәмийәтлик мунасивәт-ләрни (шәхсниң, җәмийәтниң, дөләтниң әң муһим мәнпийәтлирини) җинаий қәст қилишлардин һимайә қилиш үчүн пәйда болған вә моҗут болмақта. җинаий ишлар һоқуқиниң мошу иҗтимаий ниша-ни қоғдиғучи вә рәтлигүчи вәзипилири арқилиқ әмәлгә ашурулиду.

				Қоғдиғучи вәзиписи — әң муһим җәмийәтлик мунасивәтләргә хелә чоң зиян йәткүзүлүшигә йол қоймаслиқтин ибарәт. җинаий 

				
					
						Қҗниң җинаий ишлар кодекси. 380–1-мадда. Һоқуқ қоғдаш органлири, мәхсус дөләт органи хадиминиң, һәрбий хизмәтчиниң һаятиға қәст қилиш.

						Һоқуқ қоғдаш органлири, мәхсус дөләт органи хадиминиң, һәрбий хизмәтчиниң яки уларниң йеқинлириниң һаятиға қәст қилиш (йәни өлтиришкә қаритилған ғәрәзлик һәрикәтләр), уларниң хизмәт вәзипилирини орунлишиға бағлиқ яки хизмәт вәзипилирини орунлиғанлиғи үчүн өч елиш мәхситидә қәст қилиш мүлкини мусадирә қилип яки қилмай, 10дин 15 жилғичә қәрәлгә әркинлигидин айриш билән җазалиниду.

				ишлар қануни җәмийәткә ховуплуқ һәрикәтләрни қилишни мәнъий қилған вә бу һәрикәтләрни қилса, униң үчүн җаза бәлгүлигән. Шу арқилиқ җинаий ишлар қануни орниған һоқуқ-тәртипни қоғдайду вә сақлайду. җинаий ишлар қанунида шундақла җинайәт қилиши мүмкин дегән шәхсләрниң аң-сәвийәсигә қилмиш қилишни тох-титип туруш тәсирини йәткүзидиған мәхсус нормилар бар. Мәсилән, қилмиш қилиштин өз әрки билән ваз кечиш; һоқуқ бузуш һәри-китиниң җинаий характерини йениклитип йоқитидиған әһваллар; җинаий җавапкәрликтин вә җазадин азат қилиш тоғрилиқ нормилар бар.

				җинаий ишлар һоқуқиниң рәтлигүчи вәзиписи — у җинаий һоқуқ бузуш йүз бәргән вәзийәтләрдә җәмийәтлик мунасивәтләрни рәтләштин ибарәт. Буниңда җинаий ишлар һоқуқиниң нормилири тәрәпләрниң: һоқуқ бузғучи билән дөләт (һоқуқ қоғдаш органлири) оттурисидики мәҗбурийәтләр билән һоқуқларни рәтләйду.

				җинаий ишлар һоқуқи икки қисимдин: Умумий вә Алаһидә қисимлардин ибарәт:

				23-схема

				җинаий ишлар һоқуқиниң һәр икки қурулмилиқ қисимлири — Умумий вә Алаһидә қисимлири — өзара зич вә аҗралмас һалда бағлиқтур. Умумий қисим институтлири җинаий ишлар һоқуқиниң пүткүл системисиниң һули дәп ейтсиму болиду. Униңда җинаий ишлар һоқуқиниң нормилирини қоллинишниң умумий қаидилири бәкитилгән. Уларни билмәстин Алаһидә қисимниң һеч бир мадди-

							Қазақстан җумһурийитиниң җинаий ишлар қануниниң вәзипилирини вә принциплирини бәлгүләйдиған нормилар; җинаий җавапкәрлик асаслири; җинаий ишлар қанунини қоллиниш даириси; җинайәт, әйип, әқил-һоши җайида вә әқил-һоши камлиқ; җинайәт қилиш, униңға қатнишиш, җазалиниш басқучлири; җаза түрлири, уни бәлгүләш тәртиви, җинаий җавапкәрликтин вә җазадин азат қилиш тәртиви

						

					

					
						
							Һәрбир җинайәт тәркивигә мувапиқ җинаий җавапкәрлик дәриҗисини вә мәзмунини ениқ бәлгүләйдиған нормилар, йәни, җинайәт дәп тепилған ениқ бир қилмишларниң тизимини бәлгүләйдиған вә уларниң бәлгүлирини көрситидиған нормилар

							җинаий ишлар һоқуқиниң системиси

						

					

					
						
							Умумий қисим

						

					

					
						
							Алаһидә қисим

				сини әмәлиятта қоллиниш мүмкин әмәс. Мәсилән, әгәр шәхсниң әйиви йоқ болса, һоқуқ бузуш һәрикитини җинайәт дәп һесаплашқа болмайду. Шундақла шәхсниң әйиви йоқ болса, җинаий җазани бәлгүләшкә болмайду.

				Иккинчи тәрәптин, Алаһидә қисимниң нормилирисиз Умумий қисимда бәкитилгән җинаий ишлар һоқуқиниң институтлири пәқәт умумий характерға егә. Мәсилән, пәқәт җинайәт вә җазаниң уму-мий чүшәнчилири асасида кимду-бирини җинаий җавапкәрликкә тартиш мүмкин әмәс.

				Шундақ қилип, җинаий ишлар һоқуқиниң нормилири җәмийәттә қелиплишиватқан иҗабий җәмийәтлик мунасивәтләрни тәбиий рәвиштә қоғдайду вә җинаий һоқуқ бузуш ақиветидә пәйда болу-ватқан йеңи җәмийәтлик мунасивәтләрни рәтләйду. җинаий иш-лар һоқуқиниң қоғдиғучи вә рәтлигүчи вәзипилири өзара зич бағлинишқан.

				Тәкшүрүш соаллири вә тапшуруқлар

				1.	җинаий ишлар қануни қандақ мунасивәтләрни рәтләйду?

				2.	Криминаллишиш вә криминалсизлаштуруш тоғрилиқ сөзләп бериңлар.

				1-дәриҗилик мурәккәп тапшуруқ. җәдвәлни толтуруңлар.

				21-җәдвәл

				җинаий ишлар һоқуқиниң функциялири

				
					Рәтлигүчи 

				

				
					Қоғдиғучи

				

				1-дәриҗилик мурәккәп тапшуруқ. Мону вәзийәтни муһакимә қилиңлар.

				Мәктәптә дәрис түгигәндин кейин 7-синип оқуғучиси С. муәллимләр бөлмисигә, синип рәһбириниң илтимаси билән синип журналини шкафқа қоюш үчүн кирди. Муәллимләр бөлмисигә киргәндин кейин уларниң бириниң сумкисидин ахчиси йоқалғанлиғи ениқланди. Йоқалған ахча анчә көп әмәс еди. Муәллимләр ахчини С. алди дәп ойлап уни чақирип сөзләшти.

								Глоссарий

							

						

					

					
						
							җинаий ишлар һоқуқи — җәмийәтлик мунасивәтләрни рәтләш вә уларни җинаий қәст қилишлардин қоғдаш мәхсәтлиридә дөләт бәлгүлигән җинаий ишлар һоқуқи нормилириниң системиси.

							Криминаллишиш — җинаий ишлар қанунида қилмиш һәрикитини җәмийәткә ховуплуқ һадисә дәп етирап қилиш вә уни җинаий җазалинидиған һадисә дәп елин қилиш.

							Криминалсизлаштуруш — қилмиш һәрикити әнди җәмийәткә ховуплуқ әмәс вә җинаий җазалинидиған һадисә әмәс дәп етирап қилиш (у җинаий ишлар қанунидин чиқирилди).

					Бүгүн дәристә:

				

			

			
				
					җинаий һоқуқ бу-зуш чүшәнчисини, бәлгүлирини вә түрлирини үгинимиз.

					Асасий сөзләр:

				

			

			
				
					•	җинаий һоқуқ бу-зуш, униң тәркиви, түрлири.

				

			

		

		
			
				Муәллимләрниң бу һәрикити тоғриму? Мошу вәзийәт қандақ һоқуқ нормилири билән рәтлиниду? С.ниң һәрикити үчүн ким җавапкәр болиду?

				3-дәриҗилик мурәккәп тапшуруқ.

				Студентлар емтиһанға тәйярланмай, университетқа телефон арқилиқ хәвәрлишип, партлиғучи маддиси қоюлди дәп ейтишни қарар қилди. Партлаш ховупиға бағлиқ оқуш орниниң барлиқ хадимлири билән башқа студентларму дәрру бенадин чиқирилди. Полиция хадимлири билән саперлар алтә саат партлиғучи маддини издәп тапалмиди.

				Бу вәзийәттә қандақ һоқуқ нормилири бузулди? Студентлар қандақ җавапкәрликкә тартилиши мүмкин?

				3-дәриҗилик мурәккәп тапшуруқ.

				Камаләт йешиға йәтмигән өсмүрләр — Д. билән К. язда истираһәт беғида сәйлә қилип жүрүп, 18 яшлиқ А.ни учритип қалди. А. уларға нәшини тәклип қилип чекип көрүңлар дәп дәвәт қилди. Д. өйигә келип ата-анисиға болған вақиәни сөзләп бәрди. Әтиси Д. ата-аниси билән биллә полиция бөлүмигә келип нәшини тапшурди. Иккинчи өсмүр К. болса өй һойисида нәшә билән тутулди.

				Ким қандақ җавапкәрликкә тартилиду?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§ 25. җинаий һоқуқ бузуш чүшәнчиси

				җинаий һоқуқ бузуш — у шәхсниң әйип-лик, һоқуққа қарши һәрикити яки һәрикәт қилмаслиғи болуп, у җәмийәткә, дөләткә яки башқа шәхсләргә зиян йәткүзиду. Униң үчүн шәхс җинаий җавапкәрликкә тартилиду.

				җинаий һоқуқ бузушниң бәлгүлири:

				 җәмийәткә ховуплиғи, зиянлиғи; 

				 һоқуққа қарши келиши;

				 әйиплик болуш;

				 җинаий җазалиниш;

				 һәрикәт қилиш яки қилмаслиқ қилмиш.

				Қҗниң җинаий ишлар кодекси җинаий һоқуқ бузушни мәнъий қилиду. җинаий һоқуқ бузуш җинайәт вә җинаий қилмиш (һәрикәт) дәп бөлүниду.

				җинайәт җәмийәткә әң чоң дәриҗилик ховуп болуши (зиянлиқ-лиғи) билән пәриқлиниду. җинайәт қилғучи җәмийәтниң җинаий ишлар қануни қәст қилишлардин қоғдайдиған әң әһмийәтлик, муһим мәнпийәтлиригә қәстлик қилиду. Қанун шәхскә җинайәт қил-ғанлиғи үчүн әркинлигидин айриш охшаш әң еғир җаза мөлчәри, чоң җәримә селиш чарилирини бәлгүләйду.

				җинаий қилмиш яки һәрикәт җәмийәткә чоң ховуп туғдурмайду, анчә көп зиян кәлтүрмәйду яки шәхскә, тәшкилатқа, җәмийәткә 

					җинаий ишлар кодекси

					җинаий ишлар-процессуаллиқ кодекси

				

			

		

		
			
				яки дөләткә шундақ зиян йәткүзүш ховупини пәйда қилиду. җи-наий қилмиш үчүн җәримә, тәртивини түзитиш ишлири, җәми-йәтлик ишларға җәлип қилиш, қамаққа елиш түридә җаза көздә тутулған. җинаий һәрикәт қилғанлиқ җинаий сотланғанлиқ болуп һесапланмайду.

				җинайәтләр вә уларниң түрлири. җинайәтләр төрт топқа: анчә еғир әмәс җинайәтләр, оттура дәриҗилик еғир җинайәтләр, еғир вә алаһидә еғир җинайәтләр болуп бөлүниду.

					 Анчә еғир әмәс җинайәтләр: ғәрәзлик нийәтсиз қилинған қилмишлар (улар үчүн әң чоң җаза — икки жилғичә әркинлигидин айриш); шундақла еһтият-сизлиқ билән қилинған қилмишлар (улар үчүн әң чоң җаза — бәш жилғичә әркинлигидин айриш).

					 Оттура дәриҗилик еғир җинайәтләр: ғәрәзлик нийәтсиз қилинған қил-мишлар (улар үчүн әң чоң җаза — бәш жилға әркинлигидин айриш), шундақла еһтиятсизлиқ билән қилинған қилмишлар (улар үчүн әң чоң җаза — бәш жилдин ошуқ қәрәлгә әркинлигидин айриш).

					 Еғир җинайәтләр: ғәрәзлик нийәт билән қилинған қилмишлар (улар үчүн әң чоң җаза — он икки жилғичә әркинлигидин айриш).

							Бу қизиқ!

						

					

					
						
							җәмийәткә ховуплуқ дәриҗисини ениқлаш үчүн төвәндики өлчәмләр пайдили-нилиду:

							а) қәст қилиш объекти болған җәмийәтлик мунасивәтләрниң әһмийәт дәриҗиси;

							б) йәткүзүлгән зиянниң миқдари;

							в) шәхсниң һоқуққа қарши һәрикәт қилған усули, вақти вә орни;

							г) һоқуқ бузғучиниң шәхсийити (кимлиги).

				Әдлийә (адил) сот ярақлири

					 Алаһидә еғир җиайәтләр: ғәрәзлик нийәт билән қилинған қилмишлар (улар үчүн әң чоң җаза — он икки жилдин ошуқ қәрәлгә әркинлигидин айриш яки өлүм җазаси бәлгүлиниду).

				Нәқ җазаниң еғир-йениклиги у яки башқа җинайәтниң җәми-йәткә ховуплуқ дәриҗисини әкси әттүриду (көрситиду). җинайәт түрлирини топларға бөлүшниң қошумчә өлчими — у шәхсниң әйивиниң қандақ болуши шәкилидин ибарәт. Шуңлашқа һәм ғәрәзлик нийәтсиз, һәм еһтиятсизлиқ билән қилинған қилмишлар анчә еғир әмәс вә оттура дәриҗилик еғир җинайәтләрдин болуши мүмкин. Еғир вә алаһидә еғир җинайәтләр пәқәт ғәрәзлик нийәт билән қилиниду. җинайәтләр категориялири җазаниң еғир-йениклигини бәлгүләшкә, җавапкәрликкә тартиш қәрәлиниң өтүп кетишигә бағлинишлиқ җинаий җавапкәрликтин азат қилишқа, җазани өтәштин қәрәлидин авал шәртлик азат қилиш қаидилиригә, сотланған қәрәлини өтәп болушиға вә сотланғанлиғини бекар қилишқа тәсир қилиду.

				җинаий һоқуқ бузушниң юридик тәркиви чоң әһмийәткә егә. У — җинаий җавапкәрликни жүкләш үчүн зөрүр һоқуқ бузуш бәлгүлириниң системисидур.

				Әдлийә пәнидә һоқуқ бузушниң төвәндики элементлирини бөлүп көрситиду:

				1. Һоқуқ бузуш субъекти — һоқуққа қарши әйиплик һәрикәт қилған шәхс. Деликтлиқ қабилийәткә, йәни мәлум бир бәлгүләргә 

				егә шәхс субъект дәп тонулиду. Бу бәлгүләр — қанунда бәлгүләнгән шәхсниң йеши вә әқил-һошиниң җайида болуши (өз һәрикитигә җавап берәлиши). Өсмүрниң җинсий җавапкәрликкә тартилиш йеши — 16, пәвқуладдә әһвалларда 14 яш.

				җинайәтни қилиш мәзгилидә өз һәрикитиниң яки һәрикәт қил-маслиғиниң әмәлий характерини вә җәмийәткә ховуплуқ дәриҗи-сини аңлиқ рәвиштә билип туруп шу һәрикәтни қилған шәхс өз қилмишиға җавап берәләйду дәп етирап қилиниду.

				җинайәтни қилиш мәзгилидә, дайимлиқ психикилиқ ағриқ, психикисиниң вақитлиқ бузулуши, әқилниң камлиғи яки башқа психикисиниң кесәл һалити ақиветидә өз қилмишиниң (һәрикити-ниң) әмәлий характерини вә җәмийәткә ховуплуқ характерини аңлиқ рәвиштә билмәйдиған шәхс әқил-һоши җайида әмәс дәп ети-рап қилиниду.

				Әқли кам шәхсләр җинайәт субъектлири болуп һесапланмайду вә шуңлашқа җинаий җавапкәрликкә тартилмайду. Уларға муна-сивәтлик медицинилиқ мәҗбурий чариләр қоллинилиду.

				2. Һоқуқ бузуш объекти — у җинаий һоқуқ бузғучи қәстлик қилидиған нишан. Һоқуқ бузушниң умумий объекти — у җәмийәт-лик мунасивәтләр; объект түри — гражданларниң һаяти, шәни, саламәтлиги, мүлки, мәнпийәтлири. Мәсилән, оғрилиқ объекти — мүлүк; хулиганлиқ объекти — җәмийәтлик тәртип, ялихорлуқ вә ақарәтләш объекти — гражданларниң шәни вә қәдир-қиммити.

				3. Һоқуқ бузушниң объектив тәрипи — у һоқуққа қарши һәрикәтнң сиртқи көрүнүши: йәни, қилмишниң өзи шу қилмишни қилиш усуллири, зиянлиқ ақивәтлири яки нәтиҗиси, қилинған қилмиш билән йүз бәргән сәлбий ақивәтләр оттурисидики сәвәпләр-ниң алақә-бағлиниши. Һоқуқ бузуш қилмиши — у адәмниң әркигә вә әқлигә беқинидиған, у назарәт қилалайдиған вә һәрикәт қилиши яки қилмаслиғи билән көрүнидиған әхлақ-тәртиви. Адәмниң әркидин сирт, башқисиниң җисманий мәҗбурлиши билән қилған һәрикити һоқуқ бузуш болуп һесапланмайду. Зиян — мүлкий, тәшкилий, мүлкий әмәс шәхсий характердики қолайсиз ақивәтләрдур. Һоқуқ бузушниң объектив тәрипи шундақла һоқуқ бузуш әмәлгә ашурулған вақит вә җайдин ибарәт.

				4. Һоқуқ бузушниң субъектив тәрипи — у шәхсниң өз һәрикитигә вә униң ақивәтлиригә субъектив мунасивитини көрситидиған бәлгүләрниң бирикмиси. Буниңда әйип, мотив, мәхсәт асасий кри-терийлардин ибарәт. Әйип — у һоқуқ бузғучиниң өзиниң һоқуққа қарши әхлақ-тәртивигә психикилиқ мунасивити.

				Әйипниң икки шәклини: ғәрәзлик нийәт вә еһтиятсизлиқ шәкил-лирини пәриқ қилиду.

				Ғәрәзлик нийәт (ғәрәзлик нийәттики әйип) — һоқуқ бузғучи шәхс өз һәрикитиниң җәмийәткә зиянлиқ ақивәтлирини алдин-ала билип туруп, шундақ болушни халиған чағда орун алиду. Мәсилән, оғрилиқ қилиш, мәмурийәтниң буйруқлириға беқинмаслиқ вә б.

				Ғәрәзлик нийәт икки түрлүк болиду: 1) уттур яки беваситә яман ой-нийәт — буниңда шәхс өз һәрикитиниң яки һәрикәт қилмасли-ғиниң җәмийәткә ховуплуқ екәнлигини чүшиниду, җәмийәткә хәтәр туғдуридиған ақивәтләрниң муқәррәр йүз бериши мүмкин екәнлигини алдин-ала билиду вә уларниң йүз беришини интайин халайду; 2) арисалди ғәрәзлик нийәт (косвенный умысел) — буниңда шәхс өз һәрикитиниң яки һәрикәт қилмаслиғиниң җәмийәткә ховуплуқ екәнлигини чүшиниду, җәмийәткә хәтәр туғдуридиған ақивәтләрниң муқәррәр йүз бериши мүмкин екәнлигини алдин-ала билип туриду, лекин шундақ болушини халимайду, бирақ шундақ ақивәтләргә аңлиқ рәвиштә йол қойиду.

				Еһтиятсизлиқму икки түрлүк болиду: 1) өзигә артуқчә ишинип кетиш (мәнмәнчилик) — буниңда шәхс өз һәрикитиниң җәмийәткә зиянлиқ ақивәтлирини алдин-ала билип туриду. Бирақ улардин оңай қутулуш мүмкин дәп үзә ойлайду. Мәсилән, һайдиғучи техникилиқ җәһәттин нуқсанлири бар машинида рейсқа қорқмай чиқиду; әгәр авария йүз беридиған болса, шәхсниң өзигә артуқчә ишинип кетиш шәклидики әйиви ениқ факттур; 2) бепәрвалиқ — буниңда шәхс өз һәрикитиниң җәмийәткә зиянлиқ ақивәтлирини алдин-ала билмәйду, лекин алдин-ала билиши мүмкин вә билиши лазим (мәсилән, әгәр һайдиғучи рейсқа чиқиш алдида машининиң техникилиқ һалитини тәкшүрмәй, андин кейин авария қилса).

							Бу қизиқ!

						

					

					
						
							Қедимийда һоқуқ бузғучиниң әйивини дәлилләш үчүн хәлиқ усуллирини қолланған. Буниңда һоқуқ бузғучиниң паш қилинимән дегән қорқуничи вә туйғу-сиға алаһидә тәсир-бесим қилинатти. Русларниң “На воре шапка горит!” (“Оғри-ниң бешида қулақчиси көйүватиду!”) дегән тәмсилини әскә чүширәйли. Бир күни бир деханниң ахчисини оғрилап кетиду. Йеза турғунлириниң жиғини чақирилиду. “Ким әйиплик, ахчини ким алди?” дәп сорайду. Һечким иқрар қилмайду. Туюқсиз топ ичидин бири: “Қараңлара, оғриниң бешида қулақчиси көйүватиду!” дәп вақирайду. Шу чағда раст оғри қорқуп кетип қулақчисини тутуп өзини паш қилип қойған екән.

							Африкида худди шундақ вақиә йүз бәргән. Бир бовайниң өйигә оғри чүшкән. Бовай қолиға нәйзисини елип, мошу вақиә һәққидә гәплишиватқан бир топ қәбилидашлириниң йениға келип, нәйзисини егиз көтирип: “Нәйзә, оғрини өлтәр!” дәп вақирайду. Оғрилиқ қилған топ ичидин жүгрәп қачиду. “Оғрини қорқунуч паш қилиду” дегән тәмсил шуниңдин бери қалған екән.

				Қилмиш гумандари

				Мотив — һоқуқ бузушқа ички интилиш.

				Мәхсәт — һоқуқ бузғучи һоқуққа қарши һәрикәт қилип инти-лидиған адаққий нәтиҗә.

				Шундақ қилип, җинаий һоқуқ бузушлар — бу шәхскә, җәмийәткә вә дөләткә зиян йәткүзидиған һоқуққа қарши әйиплик қилмиш яки һәрикәт. җинаий һоқуқ бузғанлиқ үчүн җинаий җавапкәрликкә тартилиду.

				Тәкшүрүш соаллири вә тапшуруқлар

				1.	Һоқуқ бузуш чүшәнчисигә ениқлима бериңлар. Униң бәлгүлирини көрситиңлар.

				2.	җинайәттин җинаий һәрикәт қандақ пәриқлиниду?

				3.	Һоқуқ бузуш тәркиви чүшәнчисини ечип көрситиңлар.

								Глоссарий

							

						

					

					
						
							Һоқуқ бузуш — деликтқабилийәтлик шәхсниң җәмийәт, дөләт вә шәхсниң мәнпийәтлиригә зиян йәткүзидиған һоқуққа қарши әйиплик һәрикити яки һәрикәт қилмаслиғи.

							җинайәт — җинаий ишлар қануни билән мәнъий қилинған, җаза муқәррәр йүз беридиған алаһидә ховуплуқ, җәмийәткә хәтәр туғдуридиған әйиплик һәрикәт-қилмиш.

							җинаий қилмиш — җәмийәткә чоң ховуп туғдурмайдиған, анчә көп зиян йәткүзмәйдиған яки шәхскә, җәмийәткә вә дөләткә шундақ зиян кәлтүрүши мүмкин һәрикәт. җинаий қилмиш үчүн җәримә, тәртивини түзитиш ишлири, җәмийәтлик ишларға җәлип қилиш, қамаққа елиш түридә җаза көздә тутулған.

					Бүгүн дәристә:

				

			

			
				
					җинаий җавапкәрлик чүшәнчиси билән то-нушимиз;

					җинаий җавапкәрлик алаһидиликлирини билимиз;

					җинаий җаза түрлирини билимиз;

					һоқуққа бағлиқ вәзийәтләрни муһакимә қилимиз.

					Асасий сөзләр:

				

			

			
				
					•	җинаий җавапкәрлик

					•	җаза түрлири

					•	һоқуққа бағлиқ вәзийәтләр

				

			

		

		
			
				1-дәриҗилик мурәккәп тапшуруқ. җәдвәлни толтуруңлар.

				22-җәдвәл

				җинаий һоқуқ бузушниң юридик тәркиви

				
					Объект 

				

				
					Объектив тәрипи 

				

				
					Субъект 

				

				
					Субъектив тәрипи 

				

				1-дәриҗилик мурәккәп тапшуруқ. җәдвәлни толтуруңлар.

				23-җәдвәл

				Әйип шәкиллири

				
					Ғәрәзлик нийәт

				

				
					Еһтиятсизлиқ

				

				Рефлексия. Мавзуни қандақ өзләштүргиниңларни шкала бойичә 1дин 10 баллғи-чә баһалаңлар. Қандақ мәсилини чүшәнмидиңлар?

				§ 26. җинаий җавапкәрлик чүшәнчиси

				җинаий ишлар һоқуқиға бағлиқ муна-сивәтләр җинаий һоқуқ бузған шәхс билән дөләт һакимийити органлири арисида пәйда болиду. Шундақ мунасивәтләр нәтиҗисидә сот бәлгүләйдиған җинаий җаза түридә һо-қуққа бағлиқ ақивәтләр йүз бериду. җинаий һоқуқ бузған җисманий шәхс һоқуққа сала-һийәтлик болуши лазим. Бу җисманий шәхсниң өз һәрикитиниң җинаий ишлар қануниға қарши келидиғанлиғини, мәнъий қилинған һәрикәт екәнлигини чүшиниши лазим демәктур.

				16 яшқа киргән өсмүрләр җинаий җавап-кәрликкә тартилиду. Бир мунчә җинаий һоқуқ бузғанлиқ үчүн 14 яштин башлап җавапкәрликкә тартилиду. Мундақ һоқуқ бу-зушлар тизими Қҗ җинаий ишлар кодекси-ниң 15 маддисида көрситилгән.

				
					
						Мәсилән, адәм өлтириш, зорлуқ қилиш, булаңчилиқ, оғрилиқ, қорқутуп ахча тәләп қилиш, хулиганлиқ охшаш җазани еғирлаштуридиған җинайәтләр, адәм саламәтлигигә ғәрәзлик нийәт билән еғир зәхмә йәткүзүш, адәмни оғрилаш, автомобильни оғрилап һайдап кетиш охшаш җинайәтләр үчүн җинаий җавапкәрлик 14 яштин башлиниду.

					Сот мәҗлислири зали

				җинаий җавапкәрликкә тартиш тәртиви Қҗ җинаий ишлар-процессуаллиқ кодекси билән рәтлиниду. Бу кодекс 2014-жили 4-июльда қобулланған.

				җинаий һоқуқ бузуш тәр-кивиниң бәлгүлири бар болса, җинаий иш қозғилиду. Уни мону органлар: җинаий җавапкәрликкә тартиш органлири, прокуратура, Қҗ Миллий бехәтәрлик комите-ти қозғайду.

				җинаий җавапкәрликкә тар-тиш органлириниң тәркивигә тәр-гәвчи, дәсләпки сорақ қилғучи, криминаллиқ полиция хадими, участкилиқ полиция инспектори, Қҗ Мудапиә министрлиги Һәрбий полициясиниң хадимлири, Қҗ Ички ишлар министрлиги Һәрбий-тәргәв башқармисиниң хадим-лири кириду.

				җинаий һоқуқ бузған шәхсниң әйиви ениқланған пәйттин башлап у гуманлиниватқан шәхс дәп тонулиду. Прокурор әйипләш актини тәстиқлигәндин кейин шәхс әйипләнгүчи дәп атилиду. Сот иши про-цесси башланғанда шәхс сотланғучи дәп атилиду.

				җинаий җавапкәрликкә тартиш үчүн дәлилләр йетәрлик вә толуқ болуши керәк. җинаий җавапкәрлик алаһидиликлири:

				1. җинаий һоқуқ бузған шәхс өз һәрикити үчүн җавап бериши шәрт. Дөләтниңму шәхсни тегишлик һалда җавапкәрликкә тарти-шини тәләп қилиш һоқуқи бар.

				2. Әйиплик шәхсниң өзиниң конституциялик һоқуқлири билән әркинликлиригә әмәл қилинишини тәләп қилиш һоқуқи бар. Дөләтму тегишлик һалда һоқуқ бузғучиға қанун бойичә муамилә қилиши, униңға җисманий вә мәнивий азап йәткүзмәслиги лазим.

							Әстә сақлаңлар!

						

					

					
						
							Қҗ җинаий ишлар кодексиниң (җИК) 140-маддисида камаләт йешиға йәтмигән өсмүрни тәрбийиләш бойичә вәзипилирини орунлимиғанлиғи үчүн ата-анисиниң җинаий җавапкәрлиги көздә тутулған. Шундақла мошу вәзипиләр жүкләнгән башқа шәхсләрму җавапқа тартилиду. Улар — камаләт йешиға йәтмигән өсмүрни назарәт қилишқа вәзипилик педагог яки оқуш мәһкимисиниң башқа хадими болуши мүмкин. Өсмүр алкоголь ичимликлирини, наркотик маддиларни, психотроплуқ васитиләрни истимал қилса яки җинайәт бәлгүлири бар қилмишларни қилса, ғәрәзлик нийәт билән җинаий һәрикәтни яки мәмурий һоқуқ бузуш һәрикитини әмәлгә ашурса, ата-аниси вә уларни алмаштурған шәхсләр җавапкәрликкә тартилиду.

				3. җинаий һоқуқ бузуш юридик факт болуп, у әйиплик шәхс билән дөләт оттурисида өз алаһидиликлири бар һоқуқ мунасивәтлириниң пәйда болушиға елип келиду.

				4. җинаий җавапкәрликкә тартишниң бирнәчә басқучи бар. Улар —соттин авалқи тәргәв, җинаий ишни прокурорниң қарап чиқиши вә ишниң сотта қарилиши.

				5. җинаий җавапкәрлик шундақла шәхсниң җинайәт қилишқа тәйярлиқ көрүши, җинайәт қилиши, җинайәт қилишқа қатнаш-қанлиғи үчүн йүз бериду.

				6. җинаий җавапкәрлик аммивий характерға егә. Бу — җинаий җавапкәрликкә тартишқа вә җинаий җазани қоллинишқа һоқуқи бар бирдин бир субъект — у дөләт дегәнни билдүриду.

				7. җинаий җавапкәрлик шәхсий характерға егә. Бу — уни коллективлиқ җавапкәрлик принципи бойичә қоллиниш мүмкин әмәс дегәнни билдүриду.

				җинаий җавапкәрликни йеникләштүридиған вә еғирлаштуриди-ған әһвалларму моҗут (Қҗ җИКниң 53—54-маддилири).

							Әстә сақлаңлар!

						

					

					
						
							җинаий һоқуқ бузған шәхстә, бир тәрәптин җинаий җавапкәрликкә тартилиш мәҗбурийәт пәйда болса, иккинчи тәрәптин қанун бәлгүлигән даиридила мошу җавапкәрликни азайтишқа һоқуқи пәйда болиду.

							Диққәт ағдуруңлар!

						

					

					
						
							53-мадда. җинаий җавапкәрликни вә җазани йеникләштүридиған әһваллар:

							1) шәхс җинаий қилмишни дәсләпки қетим қилған болса яки тәсадипи һаләтләр йүз берип анчә еғир әмәс яки оттура дәриҗидә еғир җинайәтни дәсләпки қетим қилған болса;

							2) әйипкар камаләт йешиға йәтмигән болса;

							3) һамилдар болса;

							4) әйипкарниң балилири техи кичик болса;

							5) җинаий һоқуқни бузғандин кейин зиян тартқучиға беваситә медицинилиқ яки башқа ярдәм көрсәткән болса (шундақ ярдәмниң ақивәтлиридин қәтъий нәзәр);

							6) җинаий һоқуқ бузуш нәтиҗисидә йәткүзүлгән зиянни ихтиярий төлисә, мәнивий яки шундақ йәткүзүлгән башқа зиянни өтисә, әйивини жуйса;

							7) еғир шәхсий, аиләвий вәзийәтләр ақиветидә яки ички ағрип рәһимдиллик қилип җинаий һоқуқ бузса;

							8) җисманий яки психикилиқ җәһәттин мәҗбурлаш нәтиҗисидә яки маддий, хизмәт бабидики яки башқа еғир әһвалға бағлинишлиқ җинаий һоқуқ бузса;

							9) өзини зөрүр қоғдаш чарилирини ашуруветип яки илаҗисиз еғир вәзийәткә учрап, өзини һимайә қилиш бойичә қанунда көздә тутулған шәрт-шараитлар чеки-дин чиқип кетип һоқуқ бузса; һоқуқ бузғучини тутуш вақтида; оператив-издәштүрүш,

				җинаий җаза — дөләтниң мәҗбурий чариси болуп у сот һөкүми бойичә тайинлиниду. җаза җинаий һоқуқ бузушқа әйипкар дәп етирап қилинған шәхскә қоллинилиду. җазаниң асасий шәкли —әйипкар шәхсни әркинлигидин айриш яки һоқуқлири билән әр-кинликлирини чәкләштин ибарәт. җаза иҗтимаий адаләтликни әслигә кәлтүрүш, шундақла сотланған шәхсниң тәртивини түзитиш вә башқа шәхсләрниңму, сотлинип чиққанниңму йеңи җинаий һоқуқ бузуш һәрикәтлириниң алдини елиш мәхсәтлиридә қоллинилиду.

				

				җинаий һәрикәтни қилғанлиғида әйиплик дәп тепилған шәхскә төвәндики асасий җаза түрлири қоллинилиду:

				Җинайәт қилған вә әйиплик дәп тепилған шәхскә қоллинилиди-ған асасий җаза түрлири:

							қарши чарлаш (контрразведка) тәдбирлирини яки йошурун тәргәв әмәллирини жүргүзүш вақтида, буйруқни яки көрсәтмини орунлаш вақтида зөрүр мудапиә чарилири даирисидин чиқип кетип һоқуқ бузса;

							10) әйивигә һәқиқәтән өкүнүп, пушайман қилса, әйивини бойниға елип тәргәвчигә өз әрки билән кәлсә, җинаий һоқуқ бузушни (җинайәтни) паш қилишқа паал ярдәмләшсә, җинаий һоқуқ бузуш нәтиҗисидә оғриланған, булап-таланған мүлүкни тепишқа ярдәм қилса.

							54-мадда. җинаий җавапкәрликни вә җазани еғирлаштуридиған әһваллар:

							1) җинаий һоқуқ бузуш бир нәччә қетим тәкрарланса, җинайәт рецидиви; хәтәрлик җинайәтләр рецидиви;

							2) җинаий һоқуқ бузушниң еғир ақивәтләргә елип келиши;

							3) җинаий һоқуқ бузушни әйипкар бир топ шәхсләр тәркивидә әмәлгә ашурса; алдин-ала келишип топ болуп җинайәт қилинса, алаһидә җинаий топ қуруп һоқуқ бузса;

							4) җинаий һоқуқ бузғанда шәхс алаһидә паалийәтчан болса;

							5) башқа һаләтләр.

						

					

				

				
					
						җәримә;

						тәртивини түзитиш ишлири;

						җәмийәтлик ишларға җәлип қилиш;

						қамаққа елиш.

					

				

				
					
						
							
								
									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

								

								
									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

								

								
									
										[image: ]
									

									
										[image: ]
									

									
										[image: ]
									

									
										[image: ]
									

									
										[image: ]
									

								

							

						

					

					
						[image: ]
					

					
						
							Әстә сақлаңлар!

						

					

					
						
							җаза шәхскә җисманий азап йәткүзүш яки униң инсаний қәдир-қиммитини дәпсәндә қилиш мәхситини көзлимәйду.

						

					

				

				
					
						җәримә;

						тәртивини түзитиш ишлири;

						җәмийәтлик ишларға җәлип қилиш;

						әркинликни чәкләш;

						әркинлигидин айриш.

					Қошумчә җаза түрлири:

				мүлүкни мусадирә қилиш;

				мәхсус, һәрбий яки пәхрий нам-унванидин, класслиқ дәриҗисидин, дипло-матлиқ рангдин, квалификациялик дәриҗисидин вә дөләт мукапатлиридин айриш;

				мәлум бир лавазимларни егиләш яки мәлум бир паалийәт билән шуғуллиниш һоқуқидин айриш;

				Қазақстан җумһурийитиниң гражданлиғидин мәһрум қилиш.

				Қҗ җинаий ишлар кодексида уттур көрситилгән әһвалларда, җинаий һоқуқ бузған шәхс җинаий җавапкәрликтин азат қилиниду.

				Лекин җинаий җавапкәрликтин азат қилиш барлиқ җинайәтләр категориялири бойичә көздә тутулмайду. Қаидә териқисидә, һоқуққа қарши һәрикәт анчә еғир әмәс вә оттура дәриҗидә еғир болса, шәхс азат қилиниши мүмкин.

				Шундақ қилип, җинаий җавапкәрлик — җинаий һоқуқ бузғанлиқ үчүн көздә тутулған юридик җавапкәрлик түри болуп һесаплиниду.

				җинаий җавапкәрлик — у җинайәт қилған шәхсниң җазасини өтәш мәҗбурийитидур.

								Глоссарий

							

						

					

					
						
							җаза — дөләтниң мәҗбурлаш чариси болуп, уни сот җинаий һоқуқ бузғанлиқ үчүн өзиниң һөкүми билән тайинлайду.

							җинаий җавапкәрлик — у җинайәт қилғанлиқ үчүн һоқуқий ақивәт болуп, у әйипкарға җаза түридә дөләтниң мәҗбурий чарисини қоллиништин ибарәт.

							җинаий җавапкәрликкә тартиш — җинайәт қилған объектларға мунасивәтлик соттин авалқи тәргәвниң башлиниши, сотта қараш үчүн ишни қобуллаш вә сотта қараш.

							Диққәт ағдуруңлар!

						

					

					
						
							Қҗ җинаий ишлар кодексиниң 5-бөлүми. 

							җинаий җавапкәрликтин азат қилиниду: 

							— қилмишиға пушайман қилип өкүнсә (65-мадда);

							— зөрүр қоғдиниш даириси чекидин чиқип кәтмисә (66-мадда);

							— процессуаллиқ келишим шәртлирини орунлиса (67-мадда);

							— зиян тартқучи билән яхши-хоп болса (68-мадда);

							— һамилдар аялларниң вә балилири техи кичик аялларниң, шундақла кичик балиларни ялғуз тәрбийиләватқан әр кишиләрниң җазасини кейингә қалдуруш (74-мадда);

							— ағриғиға бағлиқ җазадин азат қилиш (75-мадда);

							— җинаий җавапкәрликтин вә җазадин амнистия яки кәчүрүм қилиш актиси асасида азат қилиш (78-мадда).

				Тәкшүрүш соаллири вә тапшуруқлар

				1.	Һоқуққа қарши һәрикәт үчүн җинаий җавапкәрлик алаһидиликлирини ениқ-лаңлар. 

				2.	Қандақ дөләт органи шәхсни җинаий җавапкәрликкә тарталайду?

				3.	җазаниң мәхсәтлирини ениқлаңлар.

				4.	җинаий һоқуқ бузған шәхс қандақ әһвалларда җинаий җавапкәрликтин азат қилиниду?

				2-дәриҗилик мурәккәп тапшуруқ.

				1. Икки өсмүр дост — А. вә Б. (15 яшлиқ) шәһәрдә сәйлә қилиш үчүн автомобиль-ларни оғрилап һайдап кетип жүрди. Сәйлидин кейин машинини бир йәрдә тохтитип, аккумулятор, әйнәк, магнитофонлирини елип, һәтта машина чақлирини чиқирип, кейин уларни сетип, ахчини халиғиничә хәшләп жүргән. Қолға чүшкәндин кейин улар автомо-бильларни оғрилиқ қилиш мәхситидә һайдап кәтмидуқ дәп өзлирини ақлашқа тиришти.

				Улар җинаий җавапкәрликкә тартиламду? Шундақла улар оғрилиқ қилғанлиғи үчүн җинаий җавапкәрликкә тартилип, җазасини аламду? Мошу вәзийәтни тәһлил қилиш үчүн Қҗ җИКниң 188 вә 200-маддилирини оқуп чиқиңлар.

				2-дәриҗилик мурәккәп тапшуруқ.

				Ата-анаңларға өз һоқуқиңлар билән вәзипәңлар тоғрилиқ сөзләп бериңлар. Балилар вә ата-аниларниң һоқуқлири билән вәзипилирини селиштуруңлар. 

				3-дәриҗилик мурәккәп тапшуруқ. Төвәндики һәрикәтләрни муһакимә қилип селиштуруңлар.

				оғрилиқ — башқа бириниң мүлкини йошурун елиш;

				булаңчилиқ — башқа бириниң мүлкини ашкарә тартивелиш;

				қарақчилиқ — башқа бириниң мүлкини тартивелиш мәхситидә һуҗум қилиш; бу һәрикәт шәхсниң һаяти яки саламәтлиги үчүн ховуплуқ зорлуқ-зомбилиқ билән қилиниду яки шундақ зорлуқ, күч қоллиниш билән қорқутуп қилиниду. Бу һәрикәтләр бир биридин қандақ пәриқлиниду?

				Немишкә қарақчилиқ әң еғир җинайәт болуп һесаплиниду вә униң үчүн әң еғир җаза берилиду? Шәхс ушшақ оғрилиқ үчүн қандақ юридик җавапкәрлик түригә тар-тилиду? “Ушшақ қарақчилиқ”, “ушшақ булаңчилиқ” чүшәнчилири моҗутму? җинаий ишлар кодексиға мураҗиәт қилиңлар.

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				§ 27. Коррупциялик һоқуқ бузушлар

				Коррупция муамилиси аммивий харак-терға егә болди вә җәмийәт һаятиниң барлиқ саһалирини өз ичигә алди. Коррупция — у шәхсән өзи яки васитичиләр арқилиқ мүлкий яки мүлкий әмәс байлиқ вә әвзәлликләрни елиш үчүн дөләт функциялирини хусусий мәнпийәтләр мәхситидә пайдилиниш.

					Бүгүн дәристә:

				

			

			
				
					антикоррупциялик һоқуқ актлирини қараштуримиз;

					коррупциялик һоқуқ бузуш субъектлирини ениқлаймиз.

					Асасий сөзләр:

				

			

			
				
					•	коррупция

					•	коррупциялик һоқуқ бузуш түрлири

				

			

		

		
			
				Бу һәрикәтләр җәмийәт вә дөләт мәнпийәтлиригә қариму-қарши келиду. Коррупциялик һоқуқ бузуш үчүн мәмурий яки җинаий җавапкәрлик бәлгүлиниду.

				Қазақстанда һазирқи вақитта гражданларниң турмуш дәриҗиси-ни ашурушқа, миллий ихтисатни өстиришкә, тиҗарәтни жүргүзүш шараитини яхшилашқа, аһалиниң һоқуқий саватлиғини вә иҗ-тимаий паалийәтчанлиғини ашурушқа, электронлуқ һөкүмәтни җарий қилишқа асасий диққәт бөлүнмәктә.

				“Қазақстан җумһурийитиниң 2015—2025-жилларға бәлгүлән-гән антикоррупциялик стратегияси” антикоррупциялик сәясәтни жүргүзүш асаси болмақта. Бу һөҗҗәтни Қазақстан җумһурийити-ниң Президенти 2014-ж. 26-декабрьдики пәрмани билән тәстиқлиди. 2015-жили 18-ноябрьда Қҗниң “Коррупциягә қарши һәрикәт қилиш тоғрилиқ” қануни қобулланди.

				Коррупциялик һоқуқ бузушларниң субъектлири — дөләт функ-циялирини орунлашқа вакаләтлик шәхсләр билән хизмити бойичә уларға тәңләштүрүлгән шәхсләр.

					Қошумчә материаллар

					Дөләт функциялирини орунлашқа вакаләтлик шәхсләр:

					1) барлиқ лавазимлиқ шәхсләр, Қҗ Парламентиниң вә мәслиһәтләрниң де-путатлири, судьялар;

					2) Қҗниң дөләт хизмити тоғрилиқ қануниға мувапиқ барлиқ дөләт хизмәт-чилири.

					Дөләт функциялирини орунлашқа вакаләтлик шәхсләргә тәңләштүрүлгәнләр:

					1) йәрлик өзиниөзи башқуруш органлириға сайланған шәхсләр;

					2) қанунда бәлгүләнгән тәртиптә Қҗ Президентлиғиға намзат сүпитидә тир-кәлгән гражданлар, шундақла Қҗ Парламентиға вә мәслиһәтләргә депутатлиққа намзатлар, йәрлик өзини-өзи башқуруш органлириға әзалиққа намзатлар;

					3) йәрлик өзини өзи башқуруш органлирида турақлиқ яки вақитлиқ ишлә-ватқан хизмәтчиләр, йәни иш һәққини Қҗ дөләт бюджети мәблиғидин алидиған хизмәтчиләр;

				
					
						1-мадда. Коррупция – у җавапкәрлик дөләт лавазимини егиләватқан шәхс-ләрниң, дөләт фукнциялирини орунлашқа вакаләтлик шәхсләрниң, башқа лавазимлиқ шәхсләрниң шәхсән өзлири яки васитичиләр арқилиқ мүлкий яки мүлкий әмәс байлиқларни вә әвзәлликләрни елиш мәхсәтлиридә өзлириниң лавазимлиқ (хизмәт) имканийәтлирини қанунсиз пайдилиниши, шундақла башқиларниң мошу шәхсләргә пара берип өз мәхсәтлирини әмәлгә ашуруши.

							Әстә сақлаңлар!

						

					

					
						
							Коррупция — у дөләт һакимийитини сүйистимал қилиш, шәхсий пайда елиш үчүн лавазимлиқ шәхсләргә пара бериш. Коррупция қанунларға вә җәмийәтниң мәнивий асаслириға қариму-қарши һәрикәттур.

					4) низамнамә капиталида дөләтниң үлүши 50%дин көп тәшкилатларда башқуруш функциялирини атқуруватқан шәхсләр, җүмлидин миллий холдин-гларда, миллий ширкәтләрдә, миллий тәрәққият институтлирида (дөләт акци-онер болуп һесаплинидиған) башқуруш лавазимлирини егиләватқан шәхсләр.

					Коррупциялик һоқуқ бузуш субъектлириға шундақла лавазимлиқ шәхсләргә пара берип өз мәнпийәтлирини вә мәхсәтлирини әмәлгә ашурушқа интилидиған җисманий вә юридик шәхсләрму ятқузулиду.

					Коррупциялик һоқуқ бузуш субъектлири җинаий җавапкәрликкә 16 яштин башлап тартилиду.

				Қҗ җинаий ишлар кодексида коррупциялик һоқуқ бузуш түрлири көрситилгән. Шуни тәкитләш лазимки, әмәлиятта барлиқ коррупциялик җинаий һоқуқ бузушлар җинайәт дәп тонулиду, йәни улар җәмийәткә ховуплуқ дәп һесаплиниду, дөләткә, җәмийәткә вә шәхскә еғир зиян кәлтүриду. җәримә, тәртивини түзитиш ишли-ри, әркинлигини чәкләш, әркинлигидин айриш, мүлкини мусадирә қилиш, мәлум бир лавазимларни өмүрвайәт егиләш һоқуқидин ай-риш яки мәлум бир паалийәт билән шуғуллинишни мәнъий қилиш охшаш җаза түрлири қоллинилиду.

				Коррупциялик һоқуқ бузушлар шундақла Қҗниң Мәмурий һоқуқ бузушлар тоғрилиқ кодексида көрситилгән. Мәмурий һоқуқта кор-рупциялик һоқуқ бузушлар үчүн җәримә селиниду.

						Қҗниң Мәмурий һоқуқ бузушлар тоғрилиқ кодекси

						676-мадда. җисманий шәхсләрниң маддий соға-мукапатларни қанунсиз бериши

						677-мадда. Дөләт функциялирни орунлашқа вакаләтлик шәхсниң яки униңға тәңләштүрүлгән шәхсниң маддий соға-мукапатни қанунсиз елиши

						678-мадда. Юридик шәхсниң қанунсиз маддий соға-мукапатни бериши

						679-мадда. Дөләт органлириниң вә йәрлик өзини-өзи башқуруш органлириниң тиҗарәтчилик паалийәтни қанунсиз жүргүзүши вә қанунсиз кирим елиши

						680-мадда. Дөләт органлири рәһбәрлириниң коррупциягә қарши чариләрни қолланмаслиғи

						681-мадда. Илгири коррупциялик җинайәт қилған шәхсләрни ишқа қобуллаш

					

				

				
					
						Қҗ җинаий ишлар кодексидин

						361-мадда.	Лавазимлиқ вакалитини сүйистимал қилиш

						362-мадда.	Һакимийитини яки лавазимлиқ вакалитини ашуруп пайдилиниш

						363-мадда.	Лавазимлиқ шәхс вакалитини еливелиш

						364-мадда.	Тиҗарәтчилик паалийәткә қанунсиз қатнишиш

						365-мадда.	Қануний тиҗарәтчилик паалийәткә тосалғулуқ қилиш

						366-мадда.	Пара елиш

						367-мадда.	Пара бериш

						368-мадда.	Пара елишқа васитичилиқ қилиш

						369-мадда.	Хизмәт бабини пайдилинип алдаш

						370-мадда.	Хизмити бойичә һәрикәт қилмаслиқ

						371-мадда.	Бепәрвалиқ

				Әң нурғун учришидиған һоқуқ бузуш тәркиви — шәхсниң лава-зимлиқ вакалитини сүйистимал қилиши, пара елиш, пара бериши.

				Пара елиш — әмәлдарниң хизмәт көрсәткәнлиги үчүн алған ах-чиси яки қиммәт буюми. Пара елиш — әң ховуплуқ лавазимлиқ җинайәтләрниң бири. Пара елишниң маһийити шуниңдин ибарәтки, лавазимлиқ шәхс өзиниң хизмитигә яки егиләватқан лавазимиға бағлиқ башқилардин қанунсиз маддий нәрсә яки ахча алиду. Пара бериш — шәхсниң лавазимлиқ шәхскә васитичи арқилиқ яки шәхсән өзи бәргән пара. Буниңда пара бәргүчи өзиниң мәнпийәтлирини яки мәхсәтлирини қанунсиз әмәлгә ашуриду.

				Пара елиш вә пара бериш үчүн җаза — җәримә төләш яки мүлкини мусадирә қилиш билән биллә әркинлигидин айриш, мәлум бир лавазимни егиләш һоқуқидин өмүрвайәт айриш.

				Пара алғучи субъектлар — пәқәт дөләт хизмәтчилири, лавазимлиқ шәхсләр яки уларға тәңләштүрүлгән шәхсләрдур. 16 яшқа толған шәхс пара бәргүчи субъект болуп һесаплиниши мүмкин.

				Лавазимлиқ вакалитини сүйистимал қилиш — у лавазимлиқ шәхсләрниң өз хизмитини пайда вә әвзәлликләр елиш үчүн пайди-линиши. Уларниң бу һәрикити башқа шәхсләргә вә тәшкилатларға зиян кәлтүриду.

				Бу җинайәтниң объекти дөләт һакимийитиниң барлиқ тармақ-лири: қанун чиқириш, иҗраий вә сот органлириниң, йәрлик өзини-өзи башқуруш органлириниң бир қелипта ишләш, башқуруш тәрти-вигә, уларниң мәнпийәтлиригә қәстлик қилиш болуп һесаплиниду.

							Диққәт ағдуруңлар!

						

					

					
						
							Пара — у буюм яки ахча, җүмлидин чәт әл валютиси, башқа қиммәт нәрсиләр, қиммәт баһалиқ қәғәз-акцияләр, озуқ-түлүк вә санаәт товарлири, қозғалмас вә қозғалма мүлүк вә б.; мүлкий характердики хизмәтләр — пара алғучиға һәқсиз көрситилиду; шундақла санаторий яки туристлиқ йолланмиларни һәқсиз елиш; лавазимлиқ шәхсниң хираҗитини вә оюн-тамашисини төләш, җөндәш, қурулуш ишлирини жүргүзүш вә б.

						

					

				

			

		

		
			
				Коррупция вә униң ақивәтлири

				Дөләт хизмәтчисиниң лавазимлиқ вакаләтлирини сүйистимал қилиши һәм һәрикәтлиниш түридә, һәм һәрикәт қилмаслиқ түридә көрүнүши мүмкин. Лавазимлиқ вакаләтлирини сүйистимал қилиш гражданларниң конституциялик һоқуқлири билән әркинликлиригә хелә чоң зиян йәткүзүши мүмкин, дөләт органлириниң абройиға нуқсан кәлтүриду, шундақла башқа җинайәтләрни йошурушқа вә қилишқа елип келиду.

				Гражданларниң, тәшкилатларниң һоқуқлири билән қануний мәнпийәтлиригә яки қоғдилидиған мәнпийәтлиригә чоң дәриҗидә хилаплиқ қилиш — у хелә чоң маддий зиян кәлтүрүштур. Корруп-циялик һоқуқ бузуш нәтиҗисидә юридик шәхскә йәткүзүлгән зиян шу юридик шәхс паалийитиниң тохтап қелишиға, мәһсулат ишләп чиқиришни тохтитишиға, тәшкилатниң бир қелипта ишлишигә тосалғулуқ қилишқа елип келиду.

				Шундақ қилип, коррупциялик һоқуқ бузушлар җәмийәткә, униң әзалириға интайин чоң чиқим йәткүзиду; сәясий, маддий вә башқа зиян кәлтүриду, шундақла җәмийәтниң иҗтимаий қәдрийәтлири билән асаслириға зиян елип келиду.

				Коррупциялик һоқуқ бузушларға қарши һәрикәт қилиш йоллири. Коррупцияни пәйда қилидиған сәвәпләр билән шәрт-шараитларни ениқлап йоқитиш зөрүр; коррупцияниң алдини елиш, ениқлаш, йоқитиш вә униң ақивәтлириниму йоқитиш бойичә чариләрни көрүш лазим; дөләт лавазимлирини егиләшкә үмүткар шәхсләрниң, шундақла уларға тәңләштүрүлгән шәхсләрниң, шундақ лавазим-ларни егиләватқан шәхсләрниң кәспий, ишчанлиқ вә мәнивий сүпәтлиригә тәләпләрни ашуруш зөрүр; дөләт хизмитидики лавазимлиқ шәхсләрниң вә уларға тәңләштүрүлгән шәхсләрниң паалийитидә ашкарилиқни тәминләш лазим; шундақла коррупциягә қарши һәрикәт қилиш мәсилилиридә хадимларниң һоқуқ би-лим дәриҗисини ашуруш зөрүр. Шундақла аммивий әхбарат васитилиридә, җүмлидин аләмшумул компьютерлиқ Интернет тармақлирида коррупциягә қарши һәрикәт қилиш чарилирини йо-рутуп туруш зөрүр.

								Глоссарий

							

						

					

					
						
							Коррупция — шәхсий пайда елиш үчүн дөләт һакимийитини сүйистимал қилиш.

							Коррупциялик һоқуқ бузуш — коррупция билән бағлинишлиқ яки коррупция-гә шараит яритидиған һәрикәт.

							Пара бериш — шәхс әмәлдарға өз мәнпийәт-мәхситини көзләп беридиған ахча, қиммәт буюм.

				Тәкшүрүш соаллири вә тапшуруқлар

				1.	Коррупциялик һоқуқ бузуш чүшәнчисини ечип көрситиңлар вә уларниң түрлирини атаңлар.

				2.	Коррупциялик һоқуқ бузуш субъектлирини ениқлаңлар.

				3.	Коррупциялик һоқуқ бузушқа қарши һәрикәт қилиш йоллирини атаңлар.

				2-дәриҗлик мурәккәп тапшуруқ. Коррупция немишкә дөләт билән җәмийәткә чоң зиян кәлтүриду? Коррупцияниң маһийитини ечип көрситиңлар.

				3-дәриҗилик мурәккәп тапшуруқ.

				1.	Балилар бағчисиниң тәрбийәчисигә ата-анилар униң туғулған күнидә қиммәт буюмни соға қилди. Мошу вәзийәттә пара елиш түридики коррупциялик һоқуқ бузуш йүз бәрдиму?

				2.	Банк хадими тонушиға нурғун миқдарда кредит елип бәрмәкчи болуп, хизмити үчүн ахча сориди. Бу вәзийәттә коррупциялик һоқуқ бузуш бәлгүси барму?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар? 

				§ 28. җаза вә гуманизм мәсилилири

				Гуманизм принципи Қазақстан җумһури-йитиниң конституциялик түзүм асасли-ридин келип чиқиду. Уларда шәхсниң һо-қуқлириниң үстүнлиги җакаланған. Қҗ Конституциясиниң 1-маддисиға бенаән “Қазақстан җумһурийити өзини демокра-тик, зайирлиқ, һоқуқий вә иҗтимаий дөләт сүпитидә тәстиқләйду; адәм, униң һаяти, һоқуқлири вә әркинликлири униң алий қәдрийәтлири болуп һесаплиниду”.

				Гуманизм һәммидин авал әқилгә мувапиқ вә адаләтлик җаза чарилирини қоллинишни билдүриду. Бу чариләр һоқуқ бузғучиға вә җәмийәтниң башқа тәртиви турақсиз әзалириға тәсир қилиш һәқиқәтән зөрүр болған чағда қоллинилиши мүмкин. җаза чарилири рәһимсиз болмаслиғи, адәмгә ағриқ вә азап елип кәлмәслиги лазим.

				Җинаий ишлар қанунида гуманизм принципиниң икки тәрипи тәкитләнгән. Биринчидин, у җәмийәтниң қанунға бойсунидиған әзалириниң һоқуқлирини вә қануний мәнпийәтлирини җинаий 

							Әстә сақлаңлар!

						

					

					
						
							Гуманизм принципи — у дөләткә адәмниң бехәтәрлигини тәминләш, җәмийәт билән шәхсниң мәнпийәтлирини қоғдаш бойичә қоюлидиған тәләп.

					Бүгүн дәристә:

				

			

			
				
					җинаий ишлар һоқуқидики гума-низм принципини үгинимиз;

					униң һоқуқий дөләт қуруштики роли билән әһмийитини баһалаймиз.

				

			

		

		
			
				[image: ]
			

			
				[image: ]
			

			
				
					Асасий сөзләр:

				

			

			
				
					•	инсанийлиқ

					•	гуманизм принципи

					•	җинаий ишлар һоқуқи

				қәст қилишлардин ишәшлик һимайә қилишни көздә тутиду. Иккинчидин, гуманизм әйиплиниватқан шәхсниң ишида әйивини йениклитидиған әһваллар болса, җаза тәсирини мәлум дәриҗидә юмшитиштин ибарәт.

				Гуманизм принципи пәқәт айрим шәхсниңла әмәс, бәлки пүткүл җәмийәтниң мәнпийәтлирини һимайә қилишни көздә тутиду.

				Гуманизм — у нормилар билән бәкитилгән мәнивий-һоқуқий тәләпләр системисидур.

				24-схема

				Гуманизм төвәндики тәләпләр арқилиқ ипадилинду:

				Гуманизм идеялири Қҗ җинаий ишлар кодексида өз әксини тапқан. Униңда гражданларниң һоқуқлирини вә әркинликлирини җинаий қәст қилиштин қоғдаш җинаий ишлар қануниниң әң муһим вәзиписи дәп җакаланған.

				Гуманизмниң намайән болушиниң бир нәччә аспекти бар. Униң биринчи аспекти уруп қийнаш, зорлуқни вә адәмниң қәдир-қиммитини һақарәтләйдиған муамилә-мунасивәтни мәнъий қилиш тоғрилиқ тәләптә очуқ вә ениқ ипадиләнгән.

				Гуманизм мәнивий-юридик категория сүпитидә адәмниң әхлақ-тәртивиниң қандақ болушидин — қанунийму яки қанунсизму — қәтъий нәзәр, адәмгә һөрмәт билән муамилә қилишни көздә тутиду. Һоқуқ нормилири системиси җинаий һоқуқ бузғанлиқ үчүн җаза тайинлаш шәртлири билән тәртивини бәлгүләйду. Хусусән камаләт 

							җавапкәрликни бәлгүләйдиған яки күчәйтидиған қанун һәрикитиниң әкси күчиниң йоқлуғи;

						

					

					
						
							Ишәндүрүш вә көндүрүшниң маслишип қоллинилиши;

						

					

					
						
							Гражданларни тәрбийиләш;

						

					

					
						
							Адәмни җисманий азаплимаслиқ яки униң қәдир-қиммитини һақарәтләп камситмаслиқ;

						

					

					
						
							Гражданларниң мәнивий қәдрийәтлирини сақлап һимайә қилиш;

						

					

					
						
							Адәмни, униң һоқуқлирини вә әркинликлирини алий қәдрийәт сүпитидә етирап қилиш;

						

					

					
						
							Гражданларниң һоқуқлирини, әркинликлирини һимайә қилиш капаләтлири

					Адәм, униң һаяти, һоқуқ вә әркинликлири — 

					Қҗда алий қәдрийәт һесаплиниду (ҚҖ Конституцияси, 1-мадда)

				йешиға йәтмигәнләргә, һамилдар аялларға, чарисиз қалған шәхсләр-гә мунасивәтлик уларниң мәнпийәтлирини қоғдашқа жуқури дәриҗидә көңүл бөлүниду.

				Гуманизм принципиниң иккинчи аспекти җинайәт үчүн җавап-кәрликниң муқәррәрлиги билән шәклән баравәрлик принципиниң нисбәт алаһидиклиридин ибарәт.

				Гуманизмниң мошу аспектлири мәнавият-этика җәһәттин һоқуқ бузғучини кәчүрүштин, униңға рәһим қилиштин ибарәт. У һоқуқ бузған айрим субъектлар үчүн йеникчиликләр бериш, амнистия яки толуқ кәчүрүш чарилирини қоллиниш билән ипадилиниду. Һамилдар аялларға вә балилири кичик аялларға җазасини өтәш қәрәлини кейинки қалдуруш чариси қоллинилиши мүмкин. җинаий ишлар қанунида шундақла камаләт йешиға йәтмигәнләр, яшанған адәмләр үчүн йеникчиликләр көздә тутулған.

				Шундақ қилип, гуманизм принципи — у қоллиништики қанунда бәкитилгән, субъектларға инсаний, рәһимдил, һөрмәт билән муамилә қилиштин ибарәт асаслиқ идеядур. Шәхскә юридик җавапкәрлик, тәсир қилишниң қаттиқ җазалаш чарилирини қолланмай, һәри-китигә мувапиқ дәриҗидә бәлгүлиниду.

								Глоссарий

							

						

					

					
						
							Гуманизм — у нормилар билән бәкитилгән мәнивий-һоқуқий тәләпләр систе-миси. У адәмни алий қәдрийәт дәп етирап қилиду, юридик муһим әһвалларда адәм вә гражданларниң һоқуқлирини, әркинликлирини, шәнини вә қәдир-қиммитни, җәмийәт мәнпийәтлирини қоғдайду.

				Тәкшүрүш соаллири вә тапшуруқ

				1.	Гуманизм принципи дегән немә? Униң асасий маһийити немидә?

				2.	“җинаий ишлар һоқуқида гуманизм принципи керәкму?” намлиқ мавзуда муназирә өткүзиңлар. Мону соалларға җавап бериңлар:

					Гуманизм принципи бизгә немә бериду? Җинаий ишлар һоқуқида у принципсиз қандақ болиду? Немишкә бу принцип нәқ җинаий ишлар һоқуқи үчүн интайин муһим?

				1-дәриҗилик мурәккәп тапшуруқ. җәдвәлни толтуруңлар.

				24-җәдвәл

				Һоқуқтики гуманизм

				
					Гуманизм — мәнивий-юридик категория сүпитидә

				

				
					Гуманизм — мәнивий-этикилиқ категория сүпитидә

				

				2-дәриҗилик мурәккәп тапшуруқ. 

				“Һамилдар аялларға, наресидә балилири бар аялларға вә камаләт йешиға тол-миғанларға җазасини өтәш һөкүмини кейингә қалдуруш бойичә йеникчилик бериш немишкә бәк муһим?” мавзусиға сөһбәт өткүзүңлар? Бу хил йеникчилик-ләрниң әркинлигидин мәһрум қилинған җайларда җазасини өтәштики иҗтимаий әһмийити немидә?

				Рефлексия. Мавзуни қандақ өзләштүргиниңларни шкала бойичә 1дин 10 баллғичә баһалаңлар. Қандақ мәсилини чүшәнмидиңлар?

				Хуласә

				Қиммәтлик оқуғучилар!

				Силәр жил давамида “Һоқуқ асаслири” оқуш пәнини оқуп үгәндиңлар. Силәр заманивий дунияда нәқ һоқуқ билән дөләтниң җәмийәтлик тәртипни, җәмийәтлик разимәнликни вә турақлиқни тәминләйдиған асасий институтлар екәнлиги тоғрилиқ тәсәввурға егә болдуңлар. Чүнки пәқәт һоқуқ билән дөләт адәмни һәрхил хилаплиқлардин қоғдалайду вә қоғдиши лазим.

				Силәр әнди һоқуққа ениқлима берәләйсиләр, униң бәлгүлирини, иҗтимаий нормилар системисидики орнини ениқлашни билисиләр. Силәр шундақла елимиздә һоқуқий дөләтни вә гражданлиқ җәмийәт-ни қуруш муһимлиғи, зөрүрлиги тоғрилиқ ейтип берәләйсиләр.

				Силәр Қазақстан җумһурийитиниң конституциялик түзүми, дөләт органлириниң системиси тоғрилиқ, өз һоқуқиңлар, вәзипә-мәҗбурийәтлириңлар һәққидә билдиңлар. Силәр әнди гражданлиқ, аилә, мәмурий вә җинаий ишлар һоқуқи нормилири билән рәтли-нидиған мунасивәтләр һәққидә ейтип берәләйсиләр.

				Силәр қанунни бузса, җазаси билән биллә юридик җавапкәрлик йүз бериши мүмкин екәнлигини ениқ чүшәндиңлар. Силәр әнди өз һоқуқиңлар вә мәнпийәтлириңларни қануний йол билән қоғдашни билисиләр.

				Силәрниң һәр қайсиңлар қанунға әмәл қилиш вә униң норми-лири бойичә яшаш қанчилик муһим екәнлигини чүшәндиңлар дәп ойлаймиз.

				Қазақстанлиқларниң йеңи әвлади һоқуқий дөләт билән пухралиқ-гражданлиқ җәмийәтни қурушқа вә елимизниң пүткүл хәлқиниң бәхит-саадити үчүн адил әмгәк қилишқа интилиши лазим. Силәргә муваппәқийәтләр тиләймиз!

				Һөрмәт билән дәрислик муәллиплири

				аталғулар луғити

				Абсентеизм — сайлиғучиниң сайламға кәлмәслиги.

				Адәм һоқуқи вә әркинлиги — адәм мәнпийитини қанаәтләндүрүшкә қаритилған, қанун арқилиқ қоғдалған тәртиплик чарә.

				Аҗришиш — нека қанунда ениқланған бәлгүлүк бир вәқәләрниң йүз беришигә бағлиқ яки рәпиқиләрниң бириниң яки иккисиниң бирдәк хаһиши билән тохтитилиду.

				Аилә — некадин, туққанчилиқтин, бала беқивелиштин яки балиларни тәрбийиләшкә елишниң башқиму объектлардин пәйда болидиған вә аиләвий мунасивәтләрни күчәйтиш билән тәрәққий әткүзүшкә тәсирини тәккүзидиған мүлүклүк вә шәхсий мүлүккә мунасивәтлик әмәс һоқуқлар билән бағлинишлиқ болған адәмләр топи.

				Аиләвий һоқуқ — аиләвий мунасивәтләрни рәтләйдиған һоқуқий нормиларниң жиғиндиси.

				Алаһидә қоғдилидиған тәбиий территорияләр — тәбиий-қоруқлуқ фондли-рини сақлаш вә әслигә кәлтүрүш мәхситидә дөләт тәрипидин алаһидә һимайигә елинған йәр, су, орман вә йәр асти байлиқлириниң бөләклири.

				Алимент төләйдиған келишим — алимент төлигүчиниң алимент алғучиға келишимдә бәлгүләнгән миқдарда маддий тәминат хираҗитини берип турушқа мәҗбурлайдиған шәрти.

				Алиментлар (нәпәқә) — қанунда бәлгүләнгән әһвалларда аилиниң бир әзасиниң иккинчи бир әзаси пайдисиға төләшкә тегишлик бәлгүлүк бир мәбләғ.

				Алиментлиқ мәҗбурийәт — бу сотниң қарари яки тәрәпләрниң келишими асасида пәйда болған һоқуқий мунасивәтләр. Униңға мунасивәтлик алиментлиқ мәҗбурийити бар адәм (төлигүчи) башқа адәмгә (алимент алғучиға) уни беқишқа һаҗәтлик малийә төләп турушқа мәҗбурлиниши, әнди алғучиниң уни тәләп қилишқа һоқуқи бар.

				Ата-аниларниң һоқуқий мунасивити — ата-анилар билән бала арисидики шәхсий вә мүлүклүк мунасивәтләр жиғиндиси.

				Атмосферилиқ һава — атмосферидики газларниң тәбиий арилашмиси.

				Әң төвән мааш миқдари — мүлүкчилик шәклидин қәтъий нәзәр тәшкилатларда яллинип ишләватқан адәмләргә Қазақстан Җумһурийитиниң Конституцияси капаләтләндүридиған ахчилиқ төләмләрниң минимуми.

				Әмгәк мәҗбурийәтлири — хизмәтчи вә иш бәргүчиниң индивидуал әмгәк вә коллективлиқ шәртнамилири билән бағлиқ мәҗбурийәтлири.

				Әмгәк һәққи (мааши) — қилған ишиниң мурәккәплигигә, миқдариға вә сүпитигә мувапиқ төлинидиған мукапат (дарамәт).

				Әтрап муһит — инсанийәтниң яшаш вә паалийәт елип бериш муһити, адәмни қоршап турған тәбиий вә у өзи бәрпа қилған маддий дуния.

				Әтрап муһитни қоғдаш — әтрап муһитниң сүпитини яхшилашқа қараштурған дөләтлик вә җәмийәтлик чарә-тәдбирләрниң системиси.

				Әтрап муһитниң мониторинги — әтрап муһитниң һалитини күзитиш вә адәмләрниң һәм башқа тирик организмларниң саламәтлиги үчүн зиянлиқ яки хәтәрлик җиддий вәзийәтләрниң шәкиллиниватқанлиғи тоғрилиқ әскәртиш.

				Васийлиқ вә һамийлиқ — ата-анисиниң һамийлиғисиз қалған балиларни тәрбийиләш. 14 яшқа толмиған балилар васийлиққа елиниду, әнди 14—18 яш-тики камаләткә йәтмигән балиларға һамийлиқ қилиниду.

				Вето — дөләт башчисиниң парламент қобуллиған қанунни җарий қилишни тохтитиш һоқуқи. 

				Демократия — 1. Хәлиқ һакимийити. 2. Хәлиқчил һакимийәтниң мәнбәси дәп етирап қилишқа асасланған, җәмийәттики сәясий тәшкилат шәкли.

				Дөләт (мәмликәт) — җәмийәтниң сәясий-ихтисадий, мәдәний-иҗтимаий си-стемисини бир излиққа чүширидиған, җәмийәтни башқуридиған вә сақлайдиған негизги институт. 

				Дөләт башчиси — дөләтниң әң алий лавазимлиқ шәхси, башқа әлләр билән мунасивәттә униң рәсмий вәкили болуп һесаплиниду.

				Дөләтлик хизмәтчи — дөләтлик органда бәлгүләнгән тәртиптә мааш-һәқ төлинидиған хизмәтни егилигән вә дөләтниң мәҗбурийәтлири билән хизмитини әмәлгә ашуруш мәхситидә хизмәтлик вакалитини әмәлгә ашуридиған Қазақстан Җумһурийитиниң пухраси.

				Җисманий шәхс (физическое лицо) — һоқуқий мунасивәтләрдә субъектлиқ һоқуқ вә қануний мәҗбурийәтләрни (индивид); қаидә териқисидә елип маңидиған адәм; мону категорияләрниң биригә ятидиған: қануний қабилийәтликкә егә дөләт пухраси, чәтәл пухраси, пухралиғи йоқ адәмләр.

				Зиянлиқ (паскинилаштурғучи) маддилар — адәмниң саламәтлигигә вә әтрап муһитқа зиянлиқ тәсир қилидиған химиялик вә биологиялик маддилар.

				Импичмент — дөләт башчисиға билдүрүлгән ишәнмәслик институти.

				Инаугурация — дөләт башчисиниң хизмитигә киришишиниң тәнтәнилик рәсмийити.

				Индивидуал әмгәк шәртнамиси — хизмәтчи вә иш бәргүчиниң оттурисида түзүлидиған иккитәрәплимилик язмичә шәкилдики келишим. Униңға бенаән хизмәтчи мәлум мутәхәссислик бойичә ишларни бәҗиришкә, әнди иш бәргүчи болса, хизмәтчигә қилған иши үчүн өз вақтида вә толуқ көләмдә иш һәққини вә башқа төләмләрни төләшкә, әмгәк вә коллективлиқ шәртнамә тоғрилиқ қанунда көздә тутулған әмгәк шараитини тәминләп беришкә мәҗбурийәт алиду.

				Иш бәргүчи — хизмәтчи униң билән әмгәк мунасивәтлирини орнитидиған юридик (қануний) яки җисманий шәхс.

				Иш вақти — хизмәтчи иш бәргүчиниң актлири вә индивидуал (шәхсий) әмгәк шәртнамисиниң тәләплиригә мувапиқ өзиниң әмгәк мәҗбурийәтлирини орунлайдиған вақти.

				Ишәнчә билдүрүлгән адәмләр — намзатлар вә сәясий партияләргә сайлам мәвсүмини жүргүзүшкә ярдәмлишидиған шәхсләр, булар сайлам алдида тәшвиқат-тәрғибат жүргүзиду, уларниң мәнпийәтлирини билдүриду.

				Кодекс — муқум җәмийәтлик мунасивәтләрни рәтләйдиған, һоқуқий рәсимләрни бириктүрүп, системилаштуридиған қанунлар мәҗмуәси.

				Компенсацияләр — иш режими вә әмгәк шараитлириға, ишни бәҗиргән вақиттики хизмәтчиниң тартқан чиқимлириниң орнини толтурушқа бағлиқ төлинидиған пуллуқ төләмләр.

				Конвенция — мәхсус мәсилиләр бойичә түзилидиған хәлиқарилиқ шәртнамә.

				Конституция — дөләтниң алий һакимийәт органлириниң қурулумини, пухраларниң һоқуқ вә әркинликлирини, әл өмридики интайин муһим мәсилиләрни рәтләйдиған, алий қануний күчи бар, дөләтниң негизги акти.

				Конституциялик қанунлар — асасий җәмийәтлик мунасивәтләрни рәтләйдиған, мәхсус тәртиптә қобулланған, еқимдики қанунийәтниң негизи болуп һесаплинидиған, Конституциядә дәл көрситилгән қанунлар.

				Қануний шәхс (юридическое лицо) — хусусий мүлүкчилик, егилик жүргүзүш яки оператив башқуруш һоқуқида умумий мүлки бар вә бу мүлүкләргә өзиниң мәҗбурийәтлири бойичә җавап беридиған тәшкилат, у өз намидин мүлкий вә 

				шәхсий мүлкий әмәс һоқуқларни алалайду вә әмәлгә ашуралайду, мәҗбурийәтләр-ни өтәйду, сотта дәвагәр вә җавапкәр болалайду.

				Қануннамә — дөләттә ениқ түрдә қоллиниливатқан нормативлиқ һоқуқий актларниң жиғиндиси.

				ҚҖниң Конституциялик Кеңиши — Қазақстан Җумһурийити Консти-туциясиниң алий мәртивисини тәминләйдиған дөләтлик орган.

				Хизмәтчи — иш бәргүчи билән әмгәк мунасивәтлиридә турғучи вә индивидуал (шәхсий) әмгәк шәртнамиси бойичә ишларни беваситә бәҗиргүчи җисманий шәхс.

				Чәтәл пухралири — һазирму өзи яшаватқан территориядики дөләтниң пухра-си болуп һесапланмайдиған вә өзиниң башқа бир дөләтниң пухраси екәнлигини испатлалайдиған шәхс.

				Маһарәт (квалификациялик) разряди — хизмәтчиниң өзи бәҗиридиған ишлириниң мурәккәплигини көрситидиған маһарәт дәриҗиси.

				Мәмурий дөләтлик хизмәтчи — дөләтлик сәясий хизмәтчиләр қатариға кирмәйдиған, дөләтлик органда турақлиқ кәспий асаста хизмәтлик вакаләтлигини әмәлгә ашуридиған дөләтлик хизмәтчи.

				Мәмурий җаза — мәмурий һоқуқ бузғучилиқ ясиғанлиғи үчүн қоллинилидиған җавапкәрчилик чариси.

				Назарәтчи — намзатниң, җәмийәтлик тәшкилатларниң намидин сайламниң дурус өтүшини назарәт қилидиған җәмийәтниң вәкили.

				Нека — рәпиқиләр арисида мүлүклүк вә мүлүклүк әмәс шәхсий мунасивәт-ләрни пәйда қилидиған аилини қуруш мәхсити билән, қанунда бәлгүләнгән тәртип бойичә тәрәпләрниң әркин вә толуқ келишими әһвалида түзүлгән әр вә аял арисидики тәң һоқуқлуқ иттипақи.

				Нека вә аилиниң юрисдикциялик түри — аилиниң һоқуқи бузулған яки келишәлмигән һоқуқни һимайә қилиш бойичә вакаләтлик дөләтлик органларни қатнаштуруш арқилиқ әмәлгә ашурулиду.

				Нека вә аилә һимайисиниң юрисдикциялик әмәс түри — аилиниң һоқуқ вә мәнпийәтлирини һимайә қилиш бойичә пухралар вә коллективларниң иш-һәрикәтлири, улар бу һәрикәтләрни дөләтлик органлардин ярдәмлишишни тәләп қилмайла, өзлири әмәлгә ашуриду.

				Некалиқ шәрт — некалашқучиларниң яки рәпиқиләрниң некада турған вақтидики яки уни бузғандики мүлкий һоқуқ вә мәҗбурийәтлирини ениқлайдиған келишимләр.

				Некалишиш йеши — некалишиш һоқуқи башлинидиған яш.

				Һаким — Қазақстан Җумһурийити Президентиниң вә Һөкүмитиниң йәрлик иҗраий органлириға рәһбәрлик қилидиған (у қурулған әһвалда) вә өзигә тегишлик территориядә дөләтлик сәясәтни әмәлгә ашуридиған вәкили.

				Һөкүмәт — иҗраий органлар системисини башқуридиған, уларниң хизмитигә йетәкчилик қилидиған иҗраий һакимийәтниң алий органи.

				Һәрикәт қабилийәтликлиги — шәхсниң өз һоқуқ вә мәҗбурийәтлирини әмәлгә ашуруш мүмкинчилиги вә өз һәрикәтлири үчүн җавапкәр болуш қабилийәтликлиги.

				Һоқуқ — дөләт тәрипидин қанунлаштурулған, умумға бирдәк мәҗбурий нор-милар системиси.

				Парламент — қанунлар қобуллайдиған алий вакаләтлик орган.

				Патронат — ата-анисиниң ғәмхорлуғисиз қалған балини шәртнамә бойичә башқа пухраларниң аилисигә тәрбийиләшкә беридиған тәрбийиниң бир түри.

				Пенсияләр — 1) пухраларға дөләт яки башқа субъектлар тәрипидин қанунда көздә тутулған әһвалларда турақлиқ һалда өмүр бойи төлинидиған пул төләми; 

				2) топлиғучи пенсиялик фондларниң мәркизидин төлинидиған пенсиялик төләмләрниң җуғланмиси.

				Президент — җумһурийәтниң дөләт башчиси.

				Пухралиғи йоқ адәмләр — өзиниң бир дөләтниң пухраси екәнлигини испат-лалмайдиған шәхс.

				Пухралиқ — адәм вә дөләт арисидики өз ара һоқуқ вә мәҗбурийәтләрни билдүридиған һоқуқий алақә.

				Референдум — интайин муһим мәсилиләр бойичә пүткүл хәлиқлиқ аваз бериш.

				Сайлам — аваз бериш арқилиқ дөләтлик органларни қуруш усули.

				Сайлам алдидики тәшвиқат — сайлиғучиларниң мәлум бир намзатни, сәясий партияни яқлап яки қарши аваз беришкә қатнишишқа түрткә болуш мәхситидики хизмити.

				Сайлам капаләтликлири — өз әркини билдүрүшниң әркинлиги вә сай-лам өткүзүшни тәминләш үчүн дөләт тәрипидин тәстиқләнгән чарә-тәдбирләр системиси.

				Сайлам һоқуқи — президент, парламент вә мәслиһәт депутатлириниң, шун-дақла йәрлик башқуруш органлириниң сайлимини уюштуруш вә өткүзүшниң тәртивини рәтләйдиған конституциялик-һоқуқий нормиларниң жиғиндиси.

				Сайлам һоқуқиниң принциплири — сайлам җәрияниниң барлиқ қатнашқу-чилири башчилиққа елишқа тегишлик, сайлам һоқуқи институтлири вә норми-лири асасқа елинидиған йетәкчи қаидиләр.

				Сайлам органлири — сайламни тәйярлаш вә өткүзүшни уюштуридиған Қазақстан Җумһурийитиниң дөләтлик органлириниң (сайлам комиссиялири) жиғиндиси.

				Сахта нека — аилә қуруш мәхситини көзлимәйдиған, қандақту бир мүлүклүк һоқуққа вә паравәнликкә қол йәткүзүш мәхситидә түзүлиду.

				Сәясий партия — пухраларниң һәр хил иҗтимаий груһлириниң иҗраий һакимийәт органлири вә йәрлик өзини-өзи башқуруш органлири арқилиқ өз мәнпийәтлирини һәл қилиш мәхсити вә уни тәшкилләш (қуруш) арқилиқ өзлириниң сәясий әрк-хаһишини билдүрүшкә қаритилған ихтиярий бирләшмиси. Сәясий партияләрниң пүткүл хәлиқ намидин сөз қилиш һоқуқи йоқ.

				Сәясий-дөләтлик хизмәтчи — тайинлиниши (сайлиниши), хизмәттин (лавази-мидин) бошитилиши вә хизмәт-паалийитиниң ениқлиғучи-сәясий характерға егә вә сәясий мәхсәт һәм вәзипиләрни әмәлгә ашурушқа мәсъул дөләтлик хизмәтчи.

				Сот һакимийити — дөләтлик һакимийәтниң мустәқил тармиғи, җумһурийәт намидин әмәлгә ашурулиду вә пәқәт сот арқилиқ, пухра вә тәшкилатларниң һоқуқлирини, әркинликлирини, қануний мәнпийәтлирини қоғдаш үчүн, Конституцияниң, қанунларниң, башқиму нормативлиқ һоқуқий актларниң хәлиқарилиқ сәвийәдә орунлинишини тәминләш үчүн қурулиду.

				Экология — җанлиқ организмларниң өзлириниң яшаш муһити билән өз ара һәрикәтлишиши тоғрилиқ илим.

				Экологиялик һоқуқ — әтрап муһитни зиянлиқ химиялик, физикилиқ вә био-логиялик тәсирдин қоғдашқа, һайванатлар дуниясини қоғдаш вә пайдилинишқа аит җәмийәтлик мунасивәтләрни рәтләйдиған һоқуқий нормиларниң жиғиндиси.

				Экоцид — өсүмлүк яки һайванатлар дуниясини аммивий қириш, атмосфе-ра, йәр вә су ресурслирини оғилаш-зәһәрләш, шуниң билән биллә экологиялик апәтләрни пәйда қилидиған яки шуниңға сәвәпчи болидиған паалийәтләрни әмәлгә ашуруш.

